
1919 የዛሬ መቶ ዓመት


ከአራት ዓመት በላይ የቆየው ታላቁ ጦርነት (ከጊዜ በኋላ አንደኛው የዓለም ጦርነት ተብሏል) በ1919 አብቅቶ ነበር። ቀደም ባለው ዓመት መገባደጃ አካባቢ፣ መንግሥታት መዋጋታቸውን ያቆሙ ሲሆን ጥር 18, 1919 ደግሞ የፓሪስ የሰላም ስብሰባ ተጀመረ። ይህ ስብሰባ ካሳካቸው ጉዳዮች አንዱ የቬርሳይ ስምምነት ነው፤ የቬርሳይ ስምምነት የኅብረ ብሔሩ ጦር ከጀርመን ጋር ያካሂድ የነበረው ጦርነት በይፋ እንዲያበቃ ያደረገ ውል ነው። ስምምነቱ የተፈረመው ሰኔ 28, 1919 ነው።






ይህ ስምምነት፣ የመንግሥታት ቃል ኪዳን ማኅበር የተባለ አዲስ ድርጅት እንዲቋቋምም አድርጓል። የድርጅቱ ዓላማ “ዓለም አቀፍ ትብብርን ማበረታታትና በዓለም ዙሪያ ሰላምና ደህንነት እንዲኖር ማድረግ” ነበር። በርካታ የሕዝበ ክርስትና ሃይማኖቶች ለዚህ ድርጅት ድጋፍ ሰጡ። የአሜሪካ የክርስቶስ አብያተ ክርስቲያናት ፌዴራላዊ ጉባኤ፣ የቃል ኪዳኑ ማኅበር “የአምላክን መንግሥት በምድር ላይ የሚወክል ፖለቲካዊ ምልክት” እንደሆነ በመግለጽ ይህን ድርጅት አወድሶት ነበር። ይህ ጉባኤ፣ ወደ ፓሪሱ የሰላም ስብሰባ ልዑካኑን በመላክ ለቃል ኪዳኑ ማኅበር ድጋፉን ገልጿል። ከእነዚህ ልዑካን አንዱ፣ ስብሰባው “በዓለም ታሪክ ውስጥ አዲስ ምዕራፍ ከፍቷል” በማለት ተናግሯል።

በእርግጥም አዲስ ምዕራፍ ጀምሮ ነበር፤ ይሁንና ይህ እንዲሆን ያደረጉት በዚያ የሰላም ስብሰባ ላይ የተካፈሉት ሰዎች አይደሉም። በ1919 ከስብከቱ ሥራ ጋር በተያያዘ አዲስ ምዕራፍ ተከፈተ፤ በዚህ ዓመት ይሖዋ፣ የስብከቱን ሥራ ከመቼውም ጊዜ ይበልጥ አጠናክረው እንዲቀጥሉ ሕዝቦቹን አበረታቷቸዋል። በመጀመሪያ ግን የመጽሐፍ ቅዱስ ተማሪዎቹ ትልቅ ለውጥ ማድረግ ያስፈልጋቸው ነበር።

የዎች ታወር ባይብል ኤንድ ትራክት ሶሳይቲ ዳይሬክተሮች ዓመታዊ ምርጫ ሊካሄድ የታቀደው ቅዳሜ፣ ጥር 4, 1919 ነበር። በወቅቱ የይሖዋን ሕዝቦች ግንባር ቀደም ሆኖ ይመራ የነበረው ጆሴፍ ፍራንክሊን ራዘርፎርድና ሌሎች ሰባት ወንድሞች ፍትሕ የጎደለው ፍርድ ተፈርዶባቸው አትላንታ፣ ጆርጂያ፣ ዩናይትድ ስቴትስ ውስጥ ታስረው ነበር። በመሆኑም ‘ከታሰሩት ወንድሞች መካከል የሥራ አመራር አባላት የሆኑት እንደገና ይመረጡ? ወይስ በሌሎች ይተኩ?’ የሚለው ጥያቄ መልስ ያሻው ነበር።





[image: ኢቫንደር ጆኤል ካዋርድ]
ኢቫንደር ጆኤል ካዋርድ





በእስር ላይ የነበረው ወንድም ራዘርፎርድ የድርጅቱ የወደፊት ሁኔታ አሳስቦት ነበር። አንዳንድ ወንድሞች፣ ሌላ ሰው ፕሬዚዳንት ሆኖ ቢመረጥ ይሻላል የሚል ስሜት እንዳላቸው ያውቅ ነበር። በዚህ የተነሳ ለተሰብሳቢዎቹ ደብዳቤ በመጻፍ፣ ኢቫንደር ጆኤል ካዋርድ ፕሬዚዳንት እንዲሆን የድጋፍ ሐሳብ አቅርቦ ነበር። ራዘርፎርድ፣ ስለ ወንድም ካዋርድ ሲጽፍ “ረጋ ያለ፣” “አስተዋይ” እና “ለጌታ ታማኝ” ሰው መሆኑን ገልጿል። ይሁን እንጂ ብዙ ወንድሞች ምርጫው ከስድስት ወር በኋላ ቢካሄድ የተሻለ እንደሆነ ተሰማቸው። ለታሰሩት ወንድሞች የሚከራከሩት ጠበቆችም በዚህ ሐሳብ ተስማሙ። ውይይቱ እየቀጠለ ሲሄድ አንዳንድ ወንድሞች መበሳጨት ጀመሩ።

በዚህ ጊዜ ግን በመካከላቸው የነገሠውን ውጥረት የሚያረግብ ሁኔታ እንደተፈጠረ ወንድም ሪቻርድ ሃርቪ ባርበር ከጊዜ በኋላ ተናግሯል። ስብሰባው ላይ ከነበሩት ወንድሞች አንዱ እንዲህ ሲል ተናገረ፦ “የሕግ ባለሙያ አይደለሁም፤ ሆኖም የታማኝነትን ሕግ አውቃለሁ። አምላክ ታማኝ እንድንሆን ይጠብቅብናል። ምርጫ በማካሄድ ወንድም ራዘርፎርድን እንደገና ፕሬዚዳንት አድርጎ ከመምረጥ የተሻለ፣ ታማኝ መሆናችንን ማሳየት የምንችልበት መንገድ ያለ አይመስለኝም።”—መዝ. 18:25

አሌክሳንደር ሂዩ ማክሚላን





ከታሰሩት ወንድሞች አንዱ የሆነው አሌክሳንደር ሂዩ ማክሚላን ሁኔታውን ያስታውሳል፤ በቀጣዩ ቀን ወንድም ራዘርፎርድ፣ ማክሚላን የታሰረበትን ክፍል ግድግዳ ካንኳኳ በኋላ “እጅህን ወደ ውጭ ስደድ” አለው። ከዚያም ወንድም ራዘርፎርድ የቴሌግራም መልእክት ሰጠው። ማክሚላን በአጭሩ የተጻፈውን መልእክት ሲያይ ሐሳቡ ወዲያው ገባው። መልእክቱ እንዲህ ይላል፦ “ራዘርፎርድ ዋይዝ ቫን ባርበር አንደርሰን ቡሊ እና ስፒል ፕሬዚዳንት የመጀመሪያዎቹ ሦስቱ የሥራ አመራር አባላት ሁላችሁንም እንወዳችኋለን።” ይህም፣ ሁሉም ዳይሬክተሮች በድጋሚ እንደተመረጡ እንዲሁም ጆሴፍ ራዘርፎርድ እና ዊልያም ቫን አምበርግ የሥራ አመራር አባላት እንዲሆኑ እንደገና መመረጣቸውን የሚጠቁም ነበር። በመሆኑም ወንድም ራዘርፎርድ ፕሬዚዳንት ሆኖ ማገልገሉን ቀጠለ።






ከእስር ተፈቱ!


ታማኝ የመጽሐፍ ቅዱስ ተማሪዎች፣ እስር ላይ ያሉትን ስምንት ወንድሞች ለማስፈታት የሚያስችል ፊርማ ማሰባሰብ ጀመሩ። እነዚህ ደፋር ወንድሞችና እህቶች ከ700,000 በላይ ፊርማዎችን ማሰባሰብ ችለዋል። ሆኖም ፊርማዎቹን ለመንግሥት ከማቅረባቸው በፊት ረቡዕ፣ መጋቢት 26, 1919 ወንድም ራዘርፎርድም ሆነ ኃላፊነት ያላቸው ሌሎቹ ወንድሞች ከእስር ተፈቱ።

ወንድም ራዘርፎርድ ወደ ቤት ሲመለስ ለተቀበሉት ወንድሞች ባቀረበው ንግግር ላይ እንዲህ ብሏል፦ “ሁላችንም ያጋጠመን ሁኔታ ከዚህ በኋላ ለሚጠብቀን ከባድ ጊዜ የሚያዘጋጀን እንደሆነ አምናለሁ። . . . የታገላችሁት ወንድሞቻችሁን ከእስር ለማስፈታት ብቻ አይደለም። ዋናው ዓላማ ይህ አይደለም። . . . ስትታገሉ የነበረው ስለ እውነት ለመመሥከር ነው፤ ደግሞም በዚህ ሥራ የተሳተፉ ሁሉ አስደናቂ በረከት አግኝተዋል።”

ከወንድሞቻችን የፍርድ ሂደት ጋር የተያያዙት ሁኔታዎች እንደሚያሳዩት ጉዳዩ የይሖዋ እጅ ያለበት ይመስላል። ይግባኝ ሰሚው ፍርድ ቤት ግንቦት 14, 1919 የሚከተለውን ውሳኔ አስተላለፈ፦ “ተከሳሾቹ . . . ከአድልዎ ነፃ የሆነ ፍርድ የማግኘት መብታቸው አልተከበረላቸውም፤ በዚህም ምክንያት፣ የተላለፈባቸው ብያኔ ተሽሯል።” ወንድሞች የተከሰሱት በከባድ ወንጀል ነበር፤ በመሆኑም የተለቀቁት ምሕረት ተደርጎላቸው ወይም ቅጣታቸው እንዲቀንስ ተደርጎ ብቻ ቢሆን ኖሮ የወንጀል ሪከርድ ይኖራቸው ነበር። ከዚያ በኋላም ሌላ ክስ ስላልተመሠረተባቸው ጀጅ ራዘርፎርድ በዩናይትድ ስቴትስ ጠቅላይ ፍርድ ቤት ፊት ለይሖዋ ሕዝቦች ጥብቅና ለመቆም የሚያስችለውን ሕጋዊ ብቃት አላጣም፤ ደግሞም ከእስር ከተፈታ በኋላ በተደጋጋሚ ጊዜያት ይህን አድርጓል።






ለስብከቱ ሥራ ቆርጠው ተነሱ


ወንድም ማክሚላን እንዲህ ብሏል፦ “ጌታ ወደ ሰማይ እስኪወስደን ድረስ እጃችንን አጣጥፈን መቀመጥ አልፈለግንም። የጌታ ፈቃድ ምን እንደሆነ ለማወቅ አንድ ነገር ማድረግ እንዳለብን ተሰምቶን ነበር።”

ሆኖም በዋናው መሥሪያ ቤት ያሉት ወንድሞች ለዓመታት ሲያከናውኑት የነበረውን ሥራ መቀጠል አልቻሉም። ለምን? ምክንያቱም ጽሑፎችን ለማተም የሚጠቀሙባቸው ፕሌቶች በሙሉ ወንድሞች ታስረው በነበረበት ወቅት ተበላሽተው ነበር። ይህም ተስፋ አስቆረጣቸው፤ እንዲያውም አንዳንድ ወንድሞች የስብከቱ ሥራ እንዳበቃ ተሰማቸው።

የመጽሐፍ ቅዱስ ተማሪዎቹ የሚሰብኩትን የመንግሥቱን መልእክት መስማት የሚፈልግ ሰው ይኖር ይሆን? ለዚህ ጥያቄ መልስ ማግኘት እንዲቻል ወንድም ራዘርፎርድ ንግግር ለመስጠት ወሰነ። ከዚያም ንግግሩን እንዲያዳምጡ ሰዎችን ለመጋበዝ አሰቡ። ወንድም ማክሚላን፣ “ንግግሩን ለመስማት ማንም ሰው ካልመጣ ሥራችንን ጨርሰናል ማለት ነው” ብሎ ነበር።

ወንድም ራዘርፎርድ “ለተጨነቀው የሰው ዘር ተስፋ” በሚል ርዕስ በሎስ አንጀለስ፣ ካሊፎርኒያ ያቀረበውን ንግግር የሚያስተዋውቅ ጋዜጣ፣ 1919





በመሆኑም ወንድም ራዘርፎርድ በጠና ታሞ የነበረ ቢሆንም እሁድ፣ ግንቦት 4, 1919 “ለተጨነቀው የሰው ዘር ተስፋ” የሚለውን ንግግር በሎስ አንጀለስ፣ ካሊፎርኒያ አቀረበ። ንግግሩን ለማዳመጥ 3,500 ገደማ የሚሆኑ ሰዎች የተገኙ ሲሆን በመቶዎች የሚቆጠሩ ሰዎች ደግሞ ቦታው ስለጠበበ እንዲመለሱ ተደርጓል። በቀጣዩ ቀን ደግሞ ሌሎች 1,500 ሰዎች ንግግሩን አዳመጡ። በዚህ መንገድ ወንድሞች ለጥያቄያቸው መልስ አገኙ፤ በእርግጥም መልእክቱን መስማት የሚፈልጉ ሰዎች አሉ!

ወንድሞች ከዚያ በኋላ ያደረጉት ነገር፣ የይሖዋ ምሥክሮች እስከ ዛሬም ድረስ ምሥራቹን ለሚሰብኩበት መንገድ መሠረት ጥሏል።






ለተጨማሪ እድገት መዘጋጀት


የነሐሴ 1, 1919 መጠበቂያ ግንብ በመስከረም መጀመሪያ ላይ በሴዳር ፖይንት፣ ኦሃዮ ትልቅ ስብሰባ እንደሚካሄድ ገልጾ ነበር። በሚዙሪ የሚኖር ክላረንስ ቢቲ የተባለ ወጣት የመጽሐፍ ቅዱስ ተማሪ “ሁሉም ሰው በስብሰባው ላይ መገኘት እንዳለበት ተሰምቶት ነበር” ብሏል። በዚህ ስብሰባ ላይ ከ6,000 የሚበልጡ ወንድሞችና እህቶች ተገኝተዋል፤ ይህም ከተጠበቀው በእጅጉ የላቀ ቁጥር ነበር። በአቅራቢያው ባለው በኢሪ ሐይቅ ከ200 የሚበልጡ ሰዎች መጠመቃቸው ደግሞ ደስታቸው እጥፍ ድርብ እንዲሆን አድርጓል።



[image: ጥቅምት 1, 1919 የወጣው የመጀመሪያው የወርቃማው ዘመን እትም ሽፋን]
ጥቅምት 1, 1919 የወጣው የመጀመሪያው የወርቃማው ዘመን እትም ሽፋን





ስብሰባው በተጀመረ በአምስተኛው ቀን ማለትም መስከረም 5, 1919 ወንድም ራዘርፎርድ ባቀረበው “ለረዳት ሠራተኞች የቀረበ ጥሪ” በሚለው ንግግር ላይ ወርቃማው ዘመን* የተባለ አዲስ መጽሔት መውጣቱን አበሰረ። ይህ መጽሔት “ጉልህ ቦታ የሚሰጣቸው ወቅታዊ ዜናዎችን ይዞ የሚወጣ ሲሆን እነዚህ ታላላቅ ክንውኖች እየተፈጸሙ ያሉበትን ምክንያት ከመጽሐፍ ቅዱስ ላይ ያብራራል።”



ሁሉም የመጽሐፍ ቅዱስ ተማሪዎች በዚህ አዲስ ጽሑፍ ተጠቅመው በድፍረት እንዲሰብኩ ተበረታተዋል። ሥራው እንዴት እንደሚደራጅ የሚገልጽ አንድ ደብዳቤ እንዲህ ይል ነበር፦ “እያንዳንዱ የተጠመቀ ክርስቲያን፣ ማገልገል ትልቅ መብት መሆኑን ማስታወስ እንዲሁም አሁኑኑ አጋጣሚውን በመጠቀም፣ ለዓለም ሁሉ በሚሰጠው በዚህ ታላቅ ምሥክርነት የበኩሉን ድርሻ ማበርከት ይኖርበታል።” ብዙዎች ለቀረበው ጥሪ አስደናቂ ምላሽ ሰጡ! እስከ ታኅሣሥ ባለው ጊዜ ውስጥ ቀናተኛ የመንግሥቱ አስፋፊዎች ከ50,000 የሚበልጡ ሰዎችን ለአዲሱ መጽሔት ኮንትራት ማስገባት ችለዋል።



[image: በብሩክሊን ኒው ዮርክ የሚገኙ ወንድሞች ወርቃማው ዘመን የተባለውን ጽሑፍ በጫነ መኪና አጠገብ]
በብሩክሊን ኒው ዮርክ የሚገኙ ወንድሞች ወርቃማው ዘመን የተባለውን ጽሑፍ በጫነ መኪና አጠገብ





በ1919 ማብቂያ ላይ የይሖዋ አገልጋዮች እንደገና ተደራጅተውና ተነቃቅተው ሥራቸውን ጀምረው ነበር። በተጨማሪም ከመጨረሻው ዘመን ጋር በተያያዘ የተነገሩ አንዳንድ ወሳኝ ትንቢቶች ፍጻሜያቸውን አግኝተዋል። በሚልክያስ 3:1-4 ላይ የተነገረው የአምላክን ሕዝቦች የመመርመሩና የማንጻቱ ሥራ ተጠናቅቆ ነበር። የይሖዋ ሕዝቦች ‘ከታላቂቱ ባቢሎን’ መንፈሳዊ ምርኮ ነፃ ወጥተዋል፤ እንዲሁም ኢየሱስ ‘ታማኝና ልባም ባሪያን’ ሾሟል።* (ራእይ 18:2, 4፤ ማቴ. 24:45) በመሆኑም የመጽሐፍ ቅዱስ ተማሪዎቹ ይሖዋ እንዲያከናውኑ ለሚፈልገው ሥራ ዝግጁ ሆነው ነበር።







^ አን.22 ወርቃማው ዘመን በ1937 መጽናኛ የተባለ ሲሆን በ1946 ደግሞ ንቁ! ተብሏል።


^ አን.24 የሐምሌ 15, 2013 መጠበቂያ ግንብ ከገጽ 10-12, 21-23⁠ን እንዲሁም የመጋቢት 2016 መጠበቂያ ግንብ ከገጽ 29-31⁠ን ተመልከት።






^ (መዝ. 18:25) ታማኝ ለሆነ ሰው ታማኝ ትሆናለህ፤ እንከን የለሽ ለሆነ ሰው እንከን የለሽ ትሆናለህ፤



^ (ሚል. 3:1-4) “እነሆ፣ መልእክተኛዬን እልካለሁ፤ እሱም በፊቴ መንገድ ይጠርጋል።* እናንተ የምትፈልጉት እውነተኛው ጌታ* በድንገት ወደ ቤተ መቅደሱ ይመጣል፤ ደስ የምትሰኙበት የቃል ኪዳኑ መልእክተኛም ይመጣል። እነሆ፣ እሱ በእርግጥ ይመጣል” ይላል የሠራዊት ጌታ ይሖዋ። 2 “ይሁንና እሱ የሚመጣበትን ቀን ሊቋቋም የሚችል ማን ነው? እሱ በሚገለጥበት ጊዜስ ማን ሊቆም ይችላል? እሱ እንደ አንጥረኛ እሳት፣ እንደ ልብስ አጣቢም እንዶድ* ይሆናልና። 3 ደግሞም ብርን እንደሚያነጥርና እንደሚያነጻ ሰው ይቀመጣል፤ የሌዊንም ልጆች ያነጻል፤* እንደ ወርቅና እንደ ብርም ያጠራቸዋል፤ ይሖዋም በጽድቅ መባ የሚያቀርብ ሕዝብ ይኖረዋል። 4 ይሁዳና ኢየሩሳሌም ስጦታ አድርገው የሚያቀርቡት መባ በቀድሞው ጊዜና በጥንት ዘመን እንደነበረው ይሖዋን ደስ ያሰኘዋል።*

ወይም “ያዘጋጃል።”
የሠራዊት ጌታ ይሖዋን ያመለክታል።
ወይም “ሳሙና።”
ወይም “ያነጥራል።”
ወይም “ለይሖዋ እርካታ ያስገኝለታል።”


^ (ራእይ 18:2) እሱም በኃይለኛ ድምፅ እንዲህ ሲል ጮኸ፦ “ወደቀች! ታላቂቱ ባቢሎን ወደቀች! የአጋንንት መኖሪያ፣ የርኩስ መንፈስ ሁሉ* እንዲሁም የርኩሳንና የተጠሉ ወፎች ሁሉ መሰወሪያ ሆነች!

“የርኩስ እስትንፋስ ሁሉ፤ ርኩስ የሆነ በመንፈስ የተነገረ ቃል ሁሉ” ማለትም ሊሆን ይችላል።


^ (ራእይ 18:4) ከሰማይም ሌላ ድምፅ እንዲህ ሲል ሰማሁ፦ “ሕዝቤ ሆይ፣ የኃጢአቷ ተባባሪ መሆን የማትፈልጉና የሚደርስባት መቅሰፍት ተካፋይ መሆን የማትፈልጉ ከሆነ ከእሷ ውጡ።



^ (ማቴ. 24:45) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው?

ወይም “ጥበበኛ።”








[image: አውሎ ነፋስ እየተቃረበ ሲመጣ ሁለት ወንድሞች ከቤት ወደ ቤት ሲያገለግሉ]
የአምላክ “አውሎ ነፋስ” እየተቃረበ ሲመጣ ሰዎች ማስጠንቀቂያውን መስማት ያስፈልጋቸዋል!






አምላክ የፍርድ እርምጃ ሲወስድ ሁልጊዜ በቂ ማስጠንቀቂያ ይሰጣል?





የአየር ትንበያ ባለሙያው የራዳር ምስሉን እየተመለከተ ነው። አውሎ ነፋስ የቀላቀለ ኃይለኛ ዝናብ ብዙ ሰዎች ወደሚኖሩበት አካባቢ እየመጣ እንደሆነ አስተዋለ። ባለሙያው፣ የነዋሪዎቹ ደህንነት ስለሚያሳስበው አደጋው ከመድረሱ በፊት ሰዎቹን ለማስጠንቀቅ የቻለውን ሁሉ ያደርጋል።

በተመሳሳይም ይሖዋ፣ እየመጣ ስላለው እንደ “አውሎ ነፋስ” ያለ አደጋ የምድርን ነዋሪዎች እያስጠነቀቀ ነው፤ ይህ “አውሎ ነፋስ” ሰዎች በአየር ትንበያ ዘገባዎች ላይ ከሚሰሟቸው አደጋዎች ሁሉ የከፋ ነው። ለመሆኑ ይሖዋ ሰዎችን እያስጠነቀቀ ያለው እንዴት ነው? ይሖዋ፣ ሰዎች ማስጠንቀቂያውን ሰምተው እርምጃ ለመውሰድ የሚያስችላቸው በቂ ጊዜ እንደሚሰጣቸው እርግጠኛ የምንሆነው ለምንድን ነው? ለእነዚህ ጥያቄዎች መልስ ለማግኘት በመጀመሪያ፣ ይሖዋ በጥንት ዘመን ማስጠንቀቂያ የሰጠባቸውን አንዳንድ ወቅቶች እንመርምር።






አምላክ አስቀድሞ ማስጠንቀቂያ የሰጠባቸው ጊዜያት


በጥንት ዘመን ይሖዋ የእሱን ትእዛዝ ሆን ብለው በሚጥሱ ሰዎች ላይ የሚወስደውን እንደ “አውሎ ነፋስ” ያለ የፍርድ እርምጃ በተመለከተ በተለያዩ ጊዜያት ማስጠንቀቂያ ሰጥቷል። (ምሳሌ 10:25፤ ኤር. 30:23) በእነዚህ ጊዜያት ሁሉ ይሖዋ፣ ማስጠንቀቂያው የሚመለከታቸውን ሰዎች አስቀድሞ ስለ ጥፋቱ አሳውቋቸዋል፤ እንዲሁም ከእሱ ፈቃድ ጋር ለመስማማት ምን ማስተካከያ ማድረግ እንዳለባቸው ነግሯቸዋል። (2 ነገ. 17:12-15፤ ነህ. 9:29, 30) ሰዎች አስፈላጊውን ማስተካከያ እንዲያደርጉ ለማነሳሳት ሲል ብዙውን ጊዜ በምድር ላይ ያሉ ታማኝ አገልጋዮቹን ይጠቀም ነበር፤ እነዚህ የአምላክ አገልጋዮች የእሱን ፍርድ የሚያሳውቁ ከመሆኑም ሌላ ሰዎች አፋጣኝ እርምጃ እንዲወስዱ ያበረታቱ ነበር።—አሞጽ 3:7

ከእነዚህ ታማኝ የአምላክ አገልጋዮች አንዱ ኖኅ ነው። ኖኅ በዘመኑ የነበሩትን ሥነ ምግባር የጎደላቸውና ዓመፀኛ የሆኑ ሰዎች በምድር ላይ ስለሚመጣው የጥፋት ውኃ ለበርካታ ዓመታት በድፍረት አስጠንቅቋል። (ዘፍ. 6:9-13, 17) በተጨማሪም ከጥፋቱ ለመትረፍ ምን ማድረግ እንዳለባቸው ነግሯቸዋል፤ በዚህም የተነሳ ኖኅ ከጊዜ በኋላ “የጽድቅ ሰባኪ” ተብሎ ተጠርቷል።—2 ጴጥ. 2:5

ኖኅ ከፍተኛ ጥረት ቢያደርግም ከጥፋት ውኃ በፊት የነበሩት ሰዎች፣ አምላክ ለእሱ የሰጠውን መልእክት ለመስማት ፈቃደኛ አልሆኑም። እነዚህ ሰዎች ጨርሶ እምነት እንደሌላቸው አሳይተዋል። በዚህም የተነሳ “የጥፋት ውኃ መጥቶ ሁሉንም ጠራርጎ [ወሰዳቸው]።” (ማቴ. 24:39፤ ዕብ. 11:7) እነዚህ ሰዎች አምላክ በቂ ማስጠንቀቂያ እንዳልሰጣቸው በመግለጽ ሊያሳብቡ አይችሉም።

በሌሎች ጊዜያት ደግሞ ይሖዋ እንደ “አውሎ ነፋስ” ያለ የፍርድ እርምጃ እንደሚወስድ ለሰዎች ማስጠንቀቂያ የሰጠው እርምጃ ከመውሰዱ ከአጭር ጊዜ በፊት ነው። ያም ቢሆን የፍርድ እርምጃው የሚመለከታቸው ሰዎች ማስጠንቀቂያውን ሰምተው ማስተካከያ እንዲያደርጉ በቂ ጊዜ ሰጥቷቸዋል። ለምሳሌ ያህል፣ በጥንቷ ግብፅ ላይ አሥር መቅሰፍቶች ባወረደበት ወቅት አስቀድሞ ማስጠንቀቂያ ሰጥቷል። ሰባተኛው መቅሰፍት ይኸውም የበረዶ ውርጅብኝ ከመድረሱ በፊት የነበረውን ሁኔታ እንደ ምሳሌ እንመልከት፤ በዚህ ወቅት ይሖዋ ሙሴንና አሮንን በመላክ ለፈርዖንና ለአገልጋዮቹ ማስጠንቀቂያ ሰጥቷል። ይሖዋ ማስጠንቀቂያውን የሰጠው ከአንድ ቀን በፊት ከመሆኑ አንጻር ሰዎቹ መጠለያ መፈለግና ከበረዶ ውርጅብኙ ማምለጥ የሚችሉበት በቂ ጊዜ አግኝተው ነበር? መጽሐፍ ቅዱስ እንዲህ ይላል፦ “ከፈርዖን አገልጋዮች መካከል የይሖዋን ቃል የፈሩ ሁሉ አገልጋዮቻቸውንና ከብቶቻቸውን በፍጥነት ወደ ቤት አስገቡ፤ ሆኖም የይሖዋን ቃል ከቁም ነገር ያልቆጠሩት ሁሉ አገልጋዮቻቸውንና ከብቶቻቸውን እዚያው መስክ ላይ እንዳሉ ተዉአቸው።” (ዘፀ. 9:18-21) ከዚህ በግልፅ ማየት እንደሚቻለው ይሖዋ በቂ ማስጠንቀቂያ ሰጥቷል፤ በመሆኑም ማስጠንቀቂያውን ሰምተው አፋጣኝ እርምጃ የወሰዱት ሰዎች ከከፋ ጉዳት ማምለጥ ችለዋል።

በተመሳሳይም ከአሥረኛው መቅሰፍት በፊት ይሖዋ፣ ፈርዖንንና አገልጋዮቹን አስጠንቅቋቸዋል። ይሁንና ማስጠንቀቂያውን ለመስማት አሻፈረኝ አሉ። (ዘፀ. 4:22, 23) በዚህም ምክንያት እነዚህ ሰዎች የበኩር ልጆቻቸውን አጡ። ይህ ምንኛ የሚያሳዝን ነው! (ዘፀ. 11:4-10፤ 12:29) ሆኖም ማስጠንቀቂያውን ሰምተው እርምጃ ለመውሰድ የሚያስችል ጊዜ ነበራቸው? በሚገባ! ሙሴ አሥረኛውን መቅሰፍት በተመለከተ እስራኤላውያንን ያስጠነቀቃቸውና ቤተሰባቸውን ማትረፍ ስለሚችሉበት መንገድ መመሪያ የሰጣቸው መቅሰፍቱ ከመድረሱ ከአጭር ጊዜ በፊት ነው። (ዘፀ. 12:21-28) ማስጠንቀቂያውን ሰምተው እርምጃ የወሰዱት ምን ያህል ሰዎች ናቸው? አንዳንዶች እንደሚገምቱት ሦስት ሚሊዮን ሰዎች ከአምላክ የፍርድ እርምጃ ተርፈው ከግብፅ ወጥተዋል፤ ከእነዚህ መካከል እስራኤላውያን እንዲሁም “እጅግ ብዙ ድብልቅ ሕዝብ” የተባሉት እስራኤላዊ ያልሆኑ ሰዎችና ግብፃውያን ይገኙበታል።—ዘፀ. 12:38 ግርጌ

እነዚህ ምሳሌዎች እንደሚያሳዩት ምንጊዜም ቢሆን ይሖዋ፣ ሰዎች የእሱን ማስጠንቀቂያ ሰምተው እርምጃ የሚወስዱበት በቂ ጊዜ እንዲያገኙ ያደርጋል። (ዘዳ. 32:4) አምላክ እንዲህ እንዲያደርግ የሚያነሳሳው ምንድን ነው? ሐዋርያው ጴጥሮስ እንደገለጸው ይሖዋ “ሁሉ ለንስሐ እንዲበቃ እንጂ ማንም እንዲጠፋ [አይፈልግም]።” (2 ጴጥ. 3:9) አዎ፣ አምላክ ለሰዎች ያስባል። የፍርድ እርምጃ ከመውሰዱ በፊት ሰዎች ንስሐ እንዲገቡና ምክሩን ተግባራዊ እንዲያደርጉ ይፈልጋል።—ኢሳ. 48:17, 18፤ ሮም 2:4






በዛሬው ጊዜ አምላክ የሚሰጠውን ማስጠንቀቂያ መስማት


በዛሬው ጊዜም፣ ሰዎች ሁሉ በምድር ዙሪያ እየተነገረ ያለውን አጣዳፊ ጥሪ ሰምተው እርምጃ መውሰድ አለባቸው። ኢየሱስ ምድር ላይ ሳለ፣ አሁን ያለው ሥርዓት ‘በታላቁ መከራ’ ወቅት እንደሚጠፋ ማስጠንቀቂያ ሰጥቶ ነበር። (ማቴ. 24:21) አምላክ ወደፊት የሚወስደውን የፍርድ እርምጃ አስመልክቶ ዝርዝር ሐሳቦችን የያዘ ትንቢት ለተከታዮቹ ነግሯቸዋል፤ ይህ ትንቢት፣ ጥፋቱ የሚደርስበት ጊዜ እየተቃረበ ሲሄድ ስለሚፈጸሙት ክንውኖች ይገልጻል። በዛሬው ጊዜ በዓለም ዙሪያ የምንመለከታቸው ትላልቅ ክንውኖች ኢየሱስ የተናገረው ትንቢት ፍጻሜ ናቸው።—ማቴ. 24:3-12፤ ሉቃስ 21:10-13

ከዚህ ትንቢት አንጻር ይሖዋ፣ በፍቅር ላይ የተመሠረተውን የእሱን አገዛዝ እንዲደግፉ ሰዎችን ሁሉ እያሳሰበ ነው። ታዛዥ የሆኑ ሰዎች በዛሬው ጊዜ የተሻለ ሕይወት እንዲኖራቸው፣ ወደፊት ደግሞ ጽድቅ በሰፈነበት አዲስ ዓለም ውስጥ በረከት እንዲያገኙ ይፈልጋል። (2 ጴጥ. 3:13) ሰዎች እሱ በገባው ቃል ላይ እምነት እንዲኖራቸው ለማድረግ ሲል ይሖዋ ሕይወት አድን የሆነ መልእክት ይኸውም “የመንግሥቱ ምሥራች” እንዲሰበክ እያደረገ ነው፤ ኢየሱስ አስቀድሞ እንደተናገረው ይህ ምሥራች “ለብሔራት ሁሉ ምሥክር እንዲሆን በመላው ምድር ይሰበካል።” (ማቴ. 24:14) “ምሥክር” የሚሆነውን ይህን መልእክት እንዲያውጁ አምላክ 240 ገደማ በሚሆኑ አገሮች ውስጥ የሚኖሩ እውነተኛ አገልጋዮቹን አደራጅቷቸዋል። ይሖዋ፣ በተቻለ መጠን ብዙ ሰዎች ማስጠንቀቂያውን እንዲሰሙና ወደፊት ከሚወስደው እንደ “አውሎ ነፋስ” ያለ የፍርድ እርምጃ እንዲተርፉ ይፈልጋል።—ሶፎ. 1:14, 15፤ 2:2, 3

እንግዲያው ሊነሳ የሚገባው ወሳኝ ጥያቄ ‘ይሖዋ፣ ሰዎች ማስጠንቀቂያውን ሰምተው እርምጃ የሚወስዱበት በቂ ጊዜ ይሰጣል?’ የሚለው አይደለም። ማስረጃው እንደሚያሳየው ይሖዋ ምንጊዜም እንዲህ ያደርጋል። አሳሳቢው ጉዳይ፣ ‘ሰዎች ጊዜው ከማለቁ በፊት የአምላክን ማስጠንቀቂያ ለመስማት ፈቃደኞች ይሆናሉ?’ የሚለው ነው። በመሆኑም የአምላክ መልእክተኞች እንደመሆናችን መጠን የተቻለውን ያህል ብዙ ሰዎች በዚህ ሥርዓት ላይ ከሚመጣው ጥፋት እንዲተርፉ መርዳታችንን እንቀጥል።









^ (ምሳሌ 10:25) አውሎ ነፋስ ሲያልፍ ክፉ ሰው ተጠርጎ ይወሰዳል፤ ጻድቅ ግን ለዘላለም እንደሚኖር መሠረት ነው።



^ (ኤር. 30:23) እነሆ፣ የይሖዋ አውሎ ነፋስ በታላቅ ቁጣ ይነሳል፤ በክፉዎች ራስ ላይ እየተሽከረከረ የሚወርድ ኃይለኛ ነፋስ ይነፍሳል።



^ (2 ነገ. 17:12-15) ይሖዋ “አታድርጉ!” ያላቸውን ነገር በማድረግ አስጸያፊ የሆኑ ጣዖቶችን* አገለገሉ፤ 13 ይሖዋ በነቢያቱ ሁሉና በእያንዳንዱ ባለ ራእይ አማካኝነት እስራኤልንና ይሁዳን “ከክፉ መንገዳችሁ ተመለሱ! አባቶቻችሁን ባዘዝኳቸውና በአገልጋዮቼ በነቢያት በኩል ለእናንተ በሰጠሁት ሕግ መሠረት ትእዛዛቴንና ደንቦቼን ጠብቁ” በማለት በተደጋጋሚ ያስጠነቅቃቸው ነበር። 14 እነሱ ግን አልሰሙም፤ በአምላካቸው በይሖዋ እንዳላመኑት አባቶቻቸው እነሱም ግትሮች ሆኑ።* 15 ሥርዓቶቹን፣ ከአባቶቻቸው ጋር የገባውን ቃል ኪዳንና እነሱን ለማስጠንቀቅ የሰጣቸውን ማሳሰቢያዎች ችላ አሉ፤ ደግሞም ይሖዋ የእነሱን ምሳሌ እንዳይከተሉ ያዘዛቸውን በዙሪያቸው ያሉትን ብሔራት በመምሰል ከንቱ ጣዖቶችን ተከተሉ፤ እነሱ ራሳቸውም ከንቱ ሆኑ።

እዚህ ላይ የገባው የዕብራይስጥ ቃል “ፋንድያ” ከሚለው ቃል ጋር ዝምድና ሊኖረው የሚችል ሲሆን ንቀትን ለማመልከት ተሠርቶበታል።
ቃል በቃል “እንደ አባቶቻቸው አንገት እነሱም አንገታቸውን አደነደኑ።”


^ (ነህ. 9:29, 30) ወደ ሕግህ እንዲመለሱ ለማድረግ ብታስጠነቅቃቸውም እነሱ ግን እብሪተኞች በመሆን ትእዛዛትህን ለመስማት አሻፈረኝ አሉ፤ ለሚጠብቃቸው ሰው ሁሉ ሕይወት በሚያስገኙት ድንጋጌዎችህ ላይ ኃጢአት ሠሩ። ደግሞም በግትርነት ጀርባቸውን ሰጡ፤ አንገታቸውን አደነደኑ፤ ለመስማትም አሻፈረኝ አሉ። 30 አንተ ግን ለብዙ ዓመታት ታገሥካቸው፤ በነቢያትህም አማካኝነት በመንፈስህ አስጠነቀቅካቸው፤ እነሱ ግን ለመስማት አሻፈረኝ አሉ። በመጨረሻም በምድሪቱ ለሚኖሩት ሕዝቦች አሳልፈህ ሰጠሃቸው።



^ (አሞጽ 3:7) ሉዓላዊው ጌታ ይሖዋ ለአገልጋዮቹ ለነቢያት ሚስጥሩን* ሳይገልጥ ምንም ነገር አያደርግምና።

ወይም “የሰወረውን ጉዳይ።”


^ (ዘፍ. 6:9-13) የኖኅ ታሪክ ይህ ነው። ኖኅ ጻድቅ ሰው ነበር። በዘመኑ* ከነበሩት ሰዎች መካከል እሱ እንከን* የሌለበት ሰው ነበር። ኖኅ ከእውነተኛው አምላክ ጋር ይሄድ ነበር። 10 ኖኅ ከጊዜ በኋላ ሴም፣ ካምና ያፌት የተባሉ ሦስት ወንዶች ልጆች ወለደ። 11 ይሁንና ምድር በእውነተኛው አምላክ ፊት ተበላሽታ ነበር፤ እንዲሁም በዓመፅ ተሞልታ ነበር። 12 አዎ፣ አምላክ ምድርን ተመለከተ፤ ምድርም ተበላሽታ ነበር፤ ሰው* ሁሉ በምድር ላይ መንገዱን አበላሽቶ ነበር። 13 ከዚህ በኋላ አምላክ ኖኅን እንዲህ አለው፦ “በእነሱ የተነሳ ምድር በዓመፅ ስለተሞላች ሥጋን ሁሉ ለማጥፋት ወስኛለሁ፤ ስለሆነም እነሱን ከምድር ጋር አጠፋቸዋለሁ።

ቃል በቃል “በእሱ ትውልድ።”
ወይም “ነቀፋ።”
ቃል በቃል “ሥጋ።”


^ (ዘፍ. 6:17) “እኔ ደግሞ ከሰማያት በታች የሕይወት እስትንፋስ* ያለውን ሥጋ ሁሉ ለማጥፋት በምድር ላይ የጥፋት ውኃ አመጣለሁ። በምድር ላይ ያለ ነገር ሁሉ ይጠፋል።

ወይም “የሕይወት መንፈስ።”


^ (2 ጴጥ. 2:5) እንዲሁም የጽድቅ ሰባኪ የነበረውን ኖኅን ከሌሎች ሰባት ሰዎች ጋር አድኖ ፈሪሃ አምላክ ባልነበራቸው ሰዎች በተሞላው ዓለም ላይ የጥፋት ውኃ ባመጣ ጊዜ የጥንቱን ዓለም ከመቅጣት ወደኋላ አላለም።



^ (ማቴ. 24:39) የጥፋት ውኃ መጥቶ ሁሉንም ጠራርጎ እስከወሰዳቸው ጊዜ ድረስ ምንም አላስተዋሉም፤ የሰው ልጅ መገኘትም እንደዚሁ ይሆናል።



^ (ዕብ. 11:7) ኖኅ ገና ስላልታዩት ነገሮች መለኮታዊ ማስጠንቀቂያ ከተቀበለ በኋላ አምላካዊ ፍርሃት ያሳየውና ቤተሰቡን ለማዳን መርከብ የሠራው በእምነት ነበር፤ በዚህ እምነት አማካኝነትም ዓለምን ኮንኗል፤ እንዲሁም በእምነት የሚገኘውን ጽድቅ ለመውረስ በቅቷል።



^ (ዘፀ. 9:18-21) እንግዲህ በነገው ዕለት በዚህ ሰዓት ገደማ ግብፅ ከተመሠረተችበት ጊዜ አንስቶ እስካሁን ድረስ ሆኖ የማያውቅ እጅግ ታላቅ የበረዶ ውርጅብኝ አዘንባለሁ። 19 ስለዚህ አሁን መልእክት ልከህ በመስክ ላይ የተሰማሩትን ከብቶችህንና የአንተ የሆኑትን ሁሉ ወደ መጠለያ እንዲገቡ አድርግ። በመስክ የተገኘና ወደ ቤት ያልገባ ማንኛውም ሰውና እንስሳ በረዶው ይወርድበትና ይሞታል።”’” 20 ከፈርዖን አገልጋዮች መካከል የይሖዋን ቃል የፈሩ ሁሉ አገልጋዮቻቸውንና ከብቶቻቸውን በፍጥነት ወደ ቤት አስገቡ፤ 21 ሆኖም የይሖዋን ቃል ከቁም ነገር ያልቆጠሩት ሁሉ አገልጋዮቻቸውንና ከብቶቻቸውን እዚያው መስክ ላይ እንዳሉ ተዉአቸው።



^ (ዘፀ. 4:22, 23) ፈርዖንንም እንዲህ በለው፦ ‘ይሖዋ እንዲህ ይላል፦ “እስራኤል ልጄ ነው፤ አዎ፣ የበኩር ልጄ ነው። 23 እንግዲህ ‘እንዲያገለግለኝ ልጄን ልቀቅ’ ብዬሃለሁ። ለመልቀቅ ፈቃደኛ ካልሆንክ ግን ልጅህን፣ አዎ የበኩር ልጅህን እገድላለሁ።”’”



^ (ዘፀ. 11:4-10) ሙሴም እንዲህ አለ፦ “ይሖዋ እንዲህ ይላል፦ ‘እኩለ ሌሊት ገደማ በግብፅ መሃል እወጣለሁ፤ 5 በዙፋኑ ላይ ከተቀመጠው ከፈርዖን የበኩር ልጅ አንስቶ የወፍጮ መጅ እስከምትገፋው ባሪያ የበኩር ልጅ ድረስ በግብፅ ምድር ያለ በኩር ሁሉ ይሞታል፤ የእንስሳም በኩር ሁሉ ይሞታል። 6 በመላው የግብፅ ምድርም ከዚያ በፊት በጭራሽ ሆኖ የማያውቅ ከዚያ በኋላም ፈጽሞ ዳግመኛ የማይከሰት ታላቅ ዋይታ ይሆናል። 7 ሆኖም ይሖዋ በግብፃውያንና በእስራኤላውያን መካከል ልዩነት ማድረግ እንደሚችል እንድታውቁ በእስራኤላውያን ላይ፣ በሰዎቹም ሆነ በእንስሶቻቸው ላይ ውሻ እንኳ አይጮኽም።’* 8 አገልጋዮችህም ሁሉ ወደ እኔ ወርደው ‘አንተም ሆንክ አንተን የሚከተሉ ሰዎች ሁሉ ከዚህ ሂዱልን’ በማለት ይሰግዱልኛል። ከዚያ በኋላም እወጣለሁ።” ሙሴም ይህን ተናግሮ በታላቅ ቁጣ ከፈርዖን ፊት ወጣ። 9 ከዚያም ይሖዋ ሙሴን “ተአምራቶቼ በግብፅ ምድር ላይ እንዲበዙ ፈርዖን እናንተን አይሰማችሁም” አለው። 10 ሙሴና አሮንም እነዚህን ሁሉ ተአምራት በፈርዖን ፊት ፈጸሙ፤ ሆኖም ይሖዋ የፈርዖን ልብ እንዲደነድን ስለፈቀደ ፈርዖን እስራኤላውያን ከምድሩ እንዲሄዱ ለመልቀቅ ፈቃደኛ አልሆነም።

ቃል በቃል “ምላሱን አያሾልም።”


^ (ዘፀ. 12:29) እኩለ ሌሊት ላይ ይሖዋ፣ በዙፋኑ ላይ ከተቀመጠው ከፈርዖን የበኩር ልጅ አንስቶ በእስር ቤት* እስከሚገኘው እስረኛ የበኩር ልጅ ድረስ በግብፅ ምድር ያለውን በኩር ሁሉ መታ፤ የእያንዳንዱን እንስሳ በኩርም መታ።

ቃል በቃል “በውኃ ማጠራቀሚያ ጉድጓድ ቤት።”


^ (ዘፀ. 12:21-28) ሙሴም ወዲያው የእስራኤልን ሽማግሌዎች በሙሉ ጠርቶ እንዲህ አላቸው፦ “ሂዱ፣ ለየቤተሰባችሁ የሚሆን ጠቦት መርጣችሁ የፋሲካን መሥዋዕት እረዱ። 22 ከዚያም አንድ እስር ሂሶጵ ወስዳችሁ በሳህን ባለው ደም ውስጥ ከነከራችሁ በኋላ ደሙን በበራችሁ ጉበንና በሁለቱ መቃኖች ላይ እርጩት፤ ከእናንተም መካከል አንድም ሰው እስኪነጋ ድረስ ከቤቱ መውጣት የለበትም። 23 ይሖዋ ግብፃውያንን በመቅሰፍት ሊመታ በሚያልፍበት ጊዜ በበራችሁ ጉበንና በሁለቱ መቃኖች ላይ ያለውን ደም ሲያይ ይሖዋ በእርግጥ በሩን አልፎ ይሄዳል፤ የሞት መቅሰፍቱ* ወደ ቤታችሁ እንዲገባ አይፈቅድም። 24 “እናንተም ይህን ነገር ለእናንተና ለልጆቻችሁ ዘላቂ ሥርዓት አድርጋችሁ አክብሩት። 25 ልክ ይሖዋ በተናገረው መሠረትም ወደሚሰጣችሁ ምድር በምትገቡበት ጊዜ ይህን በዓል አክብሩ። 26 ልጆቻችሁ ‘ይህን በዓል የምታከብሩት ለምንድን ነው?’ ብለው ሲጠይቋችሁ 27 እንዲህ በሏቸው፦ ‘ግብፃውያንን በመቅሰፍት በመታበት ጊዜ በግብፅ ያሉትን የእስራኤላውያንን ቤቶች አልፎ በመሄድ ቤቶቻችንን ላተረፈልን ለይሖዋ የሚቀርብ የፋሲካ መሥዋዕት ነው።’” ከዚያም ሕዝቡ ተደፍቶ ሰገደ። 28 እስራኤላውያንም ሄደው ይሖዋ ሙሴንና አሮንን እንዳዘዛቸው አደረጉ። ልክ እንደተባሉት አደረጉ።

ቃል በቃል “ጥፋቱ።”


^ (ዘፀ. 12:38) ከእነሱም ጋር እጅግ ብዙ ድብልቅ ሕዝብ* እንዲሁም መንጎችና ከብቶች ይኸውም እጅግ ብዙ እንስሳ አብሮ ወጣ።

ግብፃውያንን ጨምሮ እስራኤላውያን ያልሆኑ ድብልቅ ሕዝቦችን ያመለክታል።


^ (ዘዳ. 32:4) እሱ ዓለት፣ የሚያደርገውም ነገር ሁሉ ፍጹም ነው፤ መንገዶቹ ሁሉ ፍትሕ ናቸውና። እሱ ፈጽሞ ፍትሕን የማያጓድል ታማኝ አምላክ ነው፤ ጻድቅና ትክክለኛ ነው።



^ (2 ጴጥ. 3:9) አንዳንድ ሰዎች እንደሚያስቡት ይሖዋ* የገባውን ቃል ለመፈጸም አይዘገይም፤ ከዚህ ይልቅ እናንተን የታገሠው፣ ሁሉ ለንስሐ እንዲበቃ እንጂ ማንም እንዲጠፋ ስለማይፈልግ ነው።

ከተጨማሪው መረጃ ላይ ሀ5ን ተመልከት።


^ (ኢሳ. 48:17, 18) የሚቤዥህ፣ የእስራኤል ቅዱስ ይሖዋ እንዲህ ይላል፦ “የሚጠቅምህን ነገር* የማስተምርህ፣ ልትሄድበትም በሚገባህ መንገድ የምመራህ እኔ ይሖዋ አምላክህ ነኝ። 18 ትእዛዛቴን ብትሰማ ምንኛ መልካም ነው! እንዲህ ብታደርግ ሰላምህ እንደ ወንዝ፣ ጽድቅህም እንደ ባሕር ሞገድ ይሆናል።

ወይም “ለገዛ ጥቅምህ ስል።”


^ (ሮም 2:4) ወይስ አምላክ በደግነቱ ወደ ንስሐ ሊመራህ እየሞከረ እንዳለ ሳታውቅ የደግነቱን፣ የቻይነቱንና የትዕግሥቱን ብዛት ትንቃለህ?



^ (ማቴ. 24:21) ምክንያቱም በዚያን ጊዜ ከዓለም መጀመሪያ አንስቶ እስካሁን ድረስ ሆኖ የማያውቅ ዳግመኛም የማይሆን ታላቅ መከራ ይከሰታል።



^ (ማቴ. 24:3-12) በደብረ ዘይት ተራራ ላይ ተቀምጦ ሳለ ደቀ መዛሙርቱ ለብቻቸው ወደ እሱ መጥተው “እስቲ ንገረን፣ እነዚህ ነገሮች የሚፈጸሙት መቼ ነው? የመገኘትህና* የዚህ ሥርዓት* መደምደሚያ ምልክትስ ምንድን ነው?” አሉት። 4 ኢየሱስም እንዲህ ሲል መለሰላቸው፦ “ማንም እንዳያሳስታችሁ ተጠንቀቁ፤ 5 ብዙዎች ‘እኔ ክርስቶስ ነኝ’ እያሉ በስሜ ይመጣሉና፤ ብዙዎችንም ያሳስታሉ። 6 ጦርነትና የጦርነት ወሬ ትሰማላችሁ። በዚህ ጊዜ እንዳትደናገጡ ተጠንቀቁ፤ ምክንያቱም እነዚህ ነገሮች መፈጸማቸው የግድ ነው፤ ሆኖም ፍጻሜው ገና ነው። 7 “ሕዝብ በሕዝብ ላይ፣ መንግሥትም በመንግሥት ላይ ይነሳልና፤ በተለያየ ስፍራ የምግብ እጥረትና የምድር ነውጥ ይከሰታል። 8 እነዚህ ነገሮች ሁሉ የምጥ ጣር መጀመሪያ ናቸው። 9 “በዚያን ጊዜ ሰዎች ለመከራ አሳልፈው ይሰጧችኋል፣ ይገድሏችኋል እንዲሁም በስሜ ምክንያት በሕዝቦች ሁሉ ዘንድ የተጠላችሁ ትሆናላችሁ። 10 በተጨማሪም ብዙዎች ይሰናከላሉ፤ አንዱ ሌላውን አሳልፎ ይሰጣል፤ እርስ በርሳቸውም ይጠላላሉ። 11 ብዙ ሐሰተኛ ነቢያት ይነሳሉ፤ ብዙዎችንም ያሳስታሉ፤ 12 ክፋት* እየበዛ ስለሚሄድ የብዙዎች ፍቅር ይቀዘቅዛል።

የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።
ቃል በቃል “ሕገ ወጥነት።”


^ (ሉቃስ 21:10-13) ከዚያም እንዲህ አላቸው፦ “ሕዝብ በሕዝብ ላይ፣ መንግሥትም በመንግሥት ላይ ይነሳል። 11 ታላላቅ የምድር ነውጦች ይከሰታሉ፤ በተለያየ ስፍራም የምግብ እጥረትና ቸነፈር ይሆናል፤ ደግሞም የሚያስፈሩ ነገሮች እንዲሁም ከሰማይ ታላላቅ ምልክቶች ይታያሉ። 12 “እነዚህ ሁሉ ነገሮች ከመፈጸማቸው በፊት ግን ሰዎች ይይዟችኋል፤ ስደት ያደርሱባችኋል እንዲሁም ለምኩራብና ለወህኒ ቤት አሳልፈው ይሰጧችኋል። በስሜም ምክንያት በነገሥታትና በገዢዎች ፊት ያቀርቧችኋል። 13 ይህም ለመመሥከር የሚያስችል አጋጣሚ ይከፍትላችኋል።



^ (2 ጴጥ. 3:13) በሌላ በኩል ግን አምላክ በገባው ቃል መሠረት አዲስ ሰማያትና አዲስ ምድር እንጠባበቃለን፤ በእነዚህም ውስጥ ጽድቅ ይሰፍናል።



^ (ማቴ. 24:14) ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።



^ (ሶፎ. 1:14, 15) ታላቁ የይሖዋ ቀን ቅርብ ነው! ቅርብ ነው፤ ደግሞም በፍጥነት እየቀረበ ነው!* የይሖዋ ቀን ድምፅ አስፈሪ* ነው። በዚያ ተዋጊው ይጮኻል። 15 ያ ቀን የታላቅ ቁጣ ቀን፣ የጭንቀትና የሥቃይ ቀን፣ የአውሎ ነፋስና የጥፋት ቀን፣ የጨለማና የጭጋግ ቀን፣ የደመናና የድቅድቅ ጨለማ ቀን ይሆናል፤

ወይም “እጅግ እየተቻኮለ ነው!”
ቃል በቃል “መራራ።”


^ (ሶፎ. 2:2, 3) የተላለፈው ውሳኔ ከመፈጸሙ በፊት፣ ቀኑ እንደ ገለባ ከማለፉ በፊት፣ የሚነደው የይሖዋ ቁጣ ሳይመጣባችሁ፣ የይሖዋ የቁጣ ቀን ሳይደርስባችሁ፣  3 እናንተ የጽድቅ ድንጋጌዎቹን* የምታከብሩ፣ በምድር ላይ የምትኖሩ የዋሆች* ሁሉ ይሖዋን ፈልጉ። ጽድቅን ፈልጉ፤ የዋህነትን* ፈልጉ። ምናልባት በይሖዋ የቁጣ ቀን ትሰወሩ ይሆናል።

ቃል በቃል “ፍርዶቹን።”
ወይም “ትሑታን።”
ወይም “ትሕትናን።”

“በመጨረሻዎቹ ቀናት” መጨረሻ ሥራ የበዛላችሁ ሁኑ


“ጸንታችሁ ቁሙ፤ አትነቃነቁ፤ . . . ምንጊዜም የጌታ ሥራ የበዛላችሁ ሁኑ።”—1 ቆሮ. 15:58

መዝሙር 58 ሰላም ወዳዶችን መፈለግ

ማስተዋወቂያ*




 1. የምንኖረው “በመጨረሻዎቹ ቀናት” እንደሆነ እርግጠኞች እንድንሆን የሚያደርገን ምንድን ነው?

የተወለድከው ከ1914 ወዲህ ነው? ከሆነ ሕይወትህን ሙሉ የኖርከው በዚህ ሥርዓት ‘የመጨረሻዎቹ ቀናት’ ውስጥ ነው። (2 ጢሞ. 3:1) ሁላችንም፣ ኢየሱስ ይህን ዘመን አስመልክቶ በትንቢት የተናገራቸው ክንውኖች እየተፈጸሙ እንዳለ እየሰማን ነው። ከእነዚህ ክንውኖች መካከል ጦርነት፣ የምግብ እጥረት፣ የምድር ነውጥ፣ ቸነፈር፣ ክፋት እየበዛ መሄዱ እና በይሖዋ ሕዝቦች ላይ የሚደርስ ስደት ይገኙበታል። (ማቴ. 24:3, 7-9, 12፤ ሉቃስ 21:10-12) በተጨማሪም ሐዋርያው ጳውሎስ ሰዎች ስለሚኖራቸው ባሕርይ የተናገረው ትንቢት ሲፈጸም ተመልክተናል። (“በአሁኑ ጊዜ ያሉ ሰዎች ባሕርይ” የሚለውን ሣጥን ተመልከት።) በመሆኑም እኛ የይሖዋ አገልጋዮች፣ የምንኖረው “በዘመኑ መጨረሻ” እንደሆነ እርግጠኞች ነን።—ሚክ. 4:1

በአሁኑ ጊዜ ያሉ ሰዎች ባሕርይ


“ሰዎች ራሳቸውን የሚወዱ፣ ገንዘብ የሚወዱ፣ ጉረኞች፣ ትዕቢተኞች፣ ተሳዳቢዎች፣ ለወላጆቻቸው የማይታዘዙ፣ የማያመሰግኑ፣ ታማኝ ያልሆኑ፣ ተፈጥሯዊ ፍቅር የሌላቸው፣ ለመስማማት ፈቃደኞች ያልሆኑ፣ ስም አጥፊዎች፣ ራሳቸውን የማይገዙ፣ ጨካኞች፣ ጥሩ ነገር የማይወዱ፣ ከዳተኞች፣ ግትሮች፣ በኩራት የተወጠሩ፣ ከአምላክ ይልቅ ሥጋዊ ደስታን የሚወዱ ይሆናሉ፤ ለአምላክ ያደሩ መስለው ይታያሉ፤ በሥራቸው ግን ኃይሉን ይክዳሉ።”—2 ጢሞ. 3:1-5





 2. የየትኞቹን ጥያቄዎች መልስ ማወቅ ያስፈልገናል?

2 ከ1914 ወዲህ በርካታ ዓመታት ስላለፉ አሁን የምንኖረው “በመጨረሻዎቹ ቀናት” መጨረሻ ላይ መሆን አለበት። የዚህ ሥርዓት ፍጻሜ በጣም ከመቅረቡ አንጻር የሚከተሉትን ወሳኝ ጥያቄዎች መልስ ማወቃችን አስፈላጊ ነው፦ “በመጨረሻዎቹ ቀናት” ማብቂያ ላይ የትኞቹ ክንውኖች ይፈጸማሉ? እነዚህን ክንውኖች እየተጠባበቅን ባለንበት በዛሬው ጊዜ ይሖዋ ምን እንድናደርግ ይጠብቅብናል?






“በመጨረሻዎቹ ቀናት” ማብቂያ ላይ ምን ይከናወናል?


 3. በ1 ተሰሎንቄ 5:1-3 ላይ በሚገኘው ትንቢት መሠረት ብሔራት ምን ብለው ያውጃሉ?

3 አንደኛ ተሰሎንቄ 5:1-3⁠ን አንብብ። ጳውሎስ ስለ “ይሖዋ ቀን” ተናግሯል። “የይሖዋ ቀን” የሚለው አገላለጽ በዚህ አገባቡ የሚያመለክተው፣ ‘በታላቂቱ ባቢሎን’ (በዓለም ላይ ያሉ የሐሰት ሃይማኖቶችን በሙሉ ታመለክታለች) ላይ በሚሰነዘረው ጥቃት ጀምሮ በአርማጌዶን የሚደመደመውን ጊዜ ነው። (ራእይ 16:14, 16፤ 17:5) ይህ “ቀን” ከመጀመሩ ትንሽ ቀደም ብሎ ብሔራት “ሰላምና ደህንነት ሆነ!” ብለው ያውጃሉ። (አንዳንድ ትርጉሞች “ሰላምና መረጋጋት ሆነ” ብለው ያስቀምጡታል።) አንዳንድ ጊዜ የዓለም መሪዎች በአገራት መካከል ያለውን ግንኙነት ስለ ማሻሻል ሲናገሩ እንደነዚህ ያሉ አገላለጾችን ይጠቀማሉ።* ይሁን እንጂ በመጽሐፍ ቅዱስ ላይ የተገለጸው “ሰላምና ደህንነት ሆነ!” የሚለው አዋጅ ከዚህ የተለየ ነው። እንዲህ የምንለው ለምንድን ነው? ይህ አዋጅ በሚታወጅበት ወቅት ብዙ ሰዎች፣ በዓለም ላይ ሰላምና መረጋጋት እንዲሰፍን በማድረግ ረገድ የዓለም መሪዎች እንደተሳካላቸው ይሰማቸዋል። እንደ እውነቱ ከሆነ ግን በዚያ ወቅት ‘ታላቁ መከራ’ ስለሚጀምር “ያልታሰበ ጥፋት” ይመጣል።—ማቴ. 24:21



[image: በአንድ ካፌ ውስጥ የሚስተናገዱ ሰዎች “ሰላምና ደህንነት ሆነ!” ተብሎ እንደታወጀ የሚገልጸውን ሰበር ዜና ቴሌቪዥን ላይ በትኩረት ሲከታተሉ። አንድ የይሖዋ ምሥክር ባልና ሚስት ግን በዚህ ዜና አልተታለሉም።]
“ሰላምና ደህንነት ሆነ!” በሚለው የመንግሥታት አዋጅ አትታለሉ (ከአንቀጽ 3-6⁠ን ተመልከት)*





 4. (ሀ) “ሰላምና ደህንነት ሆነ!” ከሚለው አዋጅ ጋር በተያያዘ የማናውቀው ነገር ምንድን ነው? (ለ) ከዚህ አዋጅ ጋር በተያያዘ የምናውቀው ነገርስ ምንድን ነው?

4 “ሰላምና ደህንነት ሆነ!” ከሚለው አዋጅ ጋር በተያያዘ አንዳንድ የምናውቃቸው ነገሮች አሉ። ሆኖም የማናውቃቸው ነገሮችም አሉ። ይህ አዋጅ እንዲታወጅ ምክንያት የሚሆኑትን ነገሮች ወይም አዋጁ የሚታወጅበትን መንገድ አናውቅም። አዋጁ የሚተላለፈው በአንድ ማስታወቂያ አማካኝነት ነው? ወይስ በተከታታይ በሚነገሩ መግለጫዎች? ይህን በተመለከተም የምናውቀው ነገር የለም። በዚያ ጊዜ የሚኖረው ሁኔታ ምንም ይሁን ምን፣ የዓለም መሪዎች በእርግጥ ዓለም አቀፍ ሰላም እንዳስገኙ በማሰብ መታለል እንደሌለብን ግን በሚገባ እናውቃለን። እንዲያውም በንቃት እንድንከታተል የተነገረን ይህንን አዋጅ መሆኑን እናስታውስ። ይህ አዋጅ መነገሩ “የይሖዋ ቀን” ሊጀምር መሆኑን የሚጠቁም ምልክት ነው!

 5. አንደኛ ተሰሎንቄ 5:4-6 ‘ለይሖዋ ቀን’ እንድንዘጋጅ የሚረዳን እንዴት ነው?

5 አንደኛ ተሰሎንቄ 5:4-6⁠ን አንብብ። የጳውሎስ ማሳሰቢያ ‘ለይሖዋ ቀን’ ዝግጁ ለመሆን ምን ማድረግ እንዳለብን ይጠቁመናል። ‘እንደ ሌሎቹ ማንቀላፋት’ የለብንም። እንዲያውም ‘ነቅተን መኖር’ ያስፈልገናል። ለምሳሌ ያህል፣ በዓለም የፖለቲካ ጉዳዮች ውስጥ በመግባት የገለልተኝነት አቋማችንን እንዳናላላ ንቁ መሆን ይኖርብናል። በፖለቲካዊ ጉዳዮች ውስጥ የምንሳተፍ ከሆነ “የዓለም ክፍል” እንሆናለን። (ዮሐ. 15:19) በዓለም ላይ ሰላም ሊያሰፍን የሚችለው የአምላክ መንግሥት ብቻ እንደሆነ እናውቃለን።

 6. ሰዎች ምን እንዲያደርጉ መርዳት እንፈልጋለን? ለምንስ?

6 እኛ ራሳችን ነቅተን ከመኖር በተጨማሪ ሌሎች እንዲነቁና መጽሐፍ ቅዱስ በዓለም ላይ እንደሚፈጸሙ ስለተናገራቸው ክንውኖች እንዲያውቁ መርዳትም እንፈልጋለን። ታላቁ መከራ ከጀመረ በኋላ፣ ሰዎች ይሖዋን እንዲያገለግሉ የተከፈተላቸው አጋጣሚ እንደሚዘጋ እናስታውስ። የስብከቱ ሥራችን በጣም አጣዳፊ የሆነው ለዚህ ነው!*






በስብከቱ ሥራ ተጠመዱ




[image: አንድ ሰው፣ የአደባባይ ምሥክርነት እየሰጡ ካሉ ባልና ሚስት ጽሑፍ ሲቀበል]
በዛሬው ጊዜ በስብከቱ ሥራ ስንካፈል፣ በዓለም ላይ እውነተኛ ሰላምና ደህንነት ሊያሰፍን የሚችለው የአምላክ መንግሥት ብቻ መሆኑን እንናገራለን (ከአንቀጽ 7-9⁠ን ተመልከት)





 7. ይሖዋ በአሁኑ ጊዜ ምን እንድናደርግ ይጠብቅብናል?

7 “የይሖዋ ቀን” ከመጀመሩ በፊት በቀረው አጭር ጊዜ ውስጥ ይሖዋ በስብከቱ ሥራ እንድንጠመድ ይጠብቅብናል። “የጌታ ሥራ [የበዛልን]” ለመሆን ጥረት ማድረግ ይኖርብናል። (1 ቆሮ. 15:58) ኢየሱስ ስለምናከናውነው ሥራ አስቀድሞ ተናግሯል። በመጨረሻዎቹ ቀናት ስለሚኖሩት ወሳኝ ክንውኖች በተናገረበት ወቅት “አስቀድሞም ምሥራቹ ለብሔራት ሁሉ መሰበክ አለበት” ብሎ ነበር። (ማር. 13:4, 8, 10፤ ማቴ. 24:14) እስቲ አስበው፣ አገልግሎት በወጣህ ቁጥር ይህ የመጽሐፍ ቅዱስ ትንቢት እንዲፈጸም አስተዋጽኦ እያደረግክ ነው!

 8. የመንግሥቱ የስብከት ሥራ ውጤት እያስገኘ መሆኑን እንዴት እናውቃለን?

8 በመንግሥቱ የስብከት ሥራ ስለተገኘው ስኬት ምን ማለት ይቻላል? ይህ ሥራ ከዓመት ወደ ዓመት የበለጠ ውጤት እያስገኘ ነው። በመጨረሻዎቹ ቀናት በዓለም ዙሪያ ካሉ የመንግሥቱ አስፋፊዎች ቁጥር ጋር በተያያዘ የተገኘውን ጭማሪ እንደ ምሳሌ እንውሰድ። በ1914 በ43 አገራት የሚያገለግሉ 5,155 አስፋፊዎች ነበሩ። በዛሬው ጊዜ ግን በ240 አገራት ውስጥ 8.5 ሚሊዮን አስፋፊዎች አሉ! ያም ቢሆን ሥራችን ገና አልተጠናቀቀም። ለሰው ልጆች ችግሮች በሙሉ መፍትሔ የሚያመጣው የአምላክ መንግሥት ብቻ መሆኑን ማወጃችንን መቀጠል አለብን።—መዝ. 145:11-13

 9. የመንግሥቱን መልእክት መስበካችንን መቀጠል ያለብን ለምንድን ነው?

9 የመንግሥቱ የስብከት ሥራችን ይሖዋ በቃ እስከሚልበት ጊዜ ድረስ ይቀጥላል። ለመሆኑ ሰዎች ስለ ይሖዋ አምላክና ስለ ኢየሱስ ክርስቶስ ማወቅ የሚችሉበት አጋጣሚ ክፍት ሆኖ የሚቆየው ለምን ያህል ጊዜ ነው? (ዮሐ. 17:3) ይህን ማወቅ አንችልም። ሆኖም ታላቁ መከራ እስከሚጀምርበት ጊዜ ድረስ፣ “ወደ ዘላለም ሕይወት የሚመራ ትክክለኛ የልብ ዝንባሌ ያላቸው” ሰዎች ሁሉ ምሥራቹን ሰምተው የአምላክ አገልጋይ የመሆን አጋጣሚ እንደሚኖራቸው እናውቃለን። (ሥራ 13:48) ታዲያ እነዚህን ሰዎች ጊዜው ከማለቁ በፊት ልንረዳቸው የምንችለው እንዴት ነው?

10. ይሖዋ ለሰዎች እውነትን ለማስተማር የሚረዳን ምን ዝግጅት አድርጎልናል?

10 ይሖዋ ለሰዎች እውነትን ለማስተማር የሚያስፈልጉንን ነገሮች በሙሉ በድርጅቱ በኩል እያቀረበልን ነው። ለምሳሌ ያህል፣ በሳምንቱ መሃል ስብሰባ አማካኝነት በየሳምንቱ ሥልጠና እናገኛለን። ለሰዎች ስንመሠክርና ተመላልሶ መጠየቅ ስናደርግ ምን ማለት እንዳለብን በዚህ ስብሰባ ላይ እንማራለን። በተጨማሪም የመጽሐፍ ቅዱስ ጥናት መምራት የምንችለው እንዴት እንደሆነ እንሠለጥናለን። የይሖዋ ድርጅት፣ የማስተማሪያ መሣሪያዎቻችን በተባለው ክፍል ውስጥ የሚገኙትን ጽሑፎችና ቪዲዮዎችም አዘጋጅቶልናል። እነዚህ መሣሪያዎች የሚከተሉትን ነገሮች ለማድረግ ይጠቅሙናል፦

	  ከሰዎች ጋር ውይይት ለመጀመር፣



	  መልእክታችንን ትኩረት በሚስብ መንገድ ለማቅረብ፣



	  ሰዎች ስለ መጽሐፍ ቅዱስ ለመማር እንዲጓጉ ለማድረግ፣



	  የመጽሐፍ ቅዱስን እውነት ለጥናቶቻችን ለማስተማር እንዲሁም



	  ፍላጎት ያላቸው ሰዎች ድረ ገጻችንን እንዲጎበኙና ወደ ስብሰባ አዳራሻችን እንዲመጡ ለመጋበዝ።





እርግጥ ነው፣ እነዚህ መሣሪያዎች በእጃችን መኖራቸው ብቻ በቂ አይደለም። ልንጠቀምባቸው ይገባል።* ለምሳሌ፣ ፍላጎት ካሳየ አንድ ሰው ጋር ጥሩ ውይይት ካደረግን በኋላ ትራክት ወይም መጽሔት ሰጥተነው ከሄድን ግለሰቡ በቀጣዩ ጊዜ እስክንገናኝ ድረስ ጽሑፉን እያነበበው ሊቆይ ይችላል። እያንዳንዳችን በየወሩ በመንግሥቱ የስብከት ሥራ የመጠመድ ኃላፊነት አለብን።

11. “የመጽሐፍ ቅዱስ ትምህርት በኢንተርኔት” የሚለው ዓምድ የተዘጋጀው ለምንድን ነው?

11 ይሖዋ ሰዎች እውነትን እንዲማሩ እየረዳ ያለበት ሌላው መንገድ ደግሞ jw.org® ላይ የሚወጣው የመጽሐፍ ቅዱስ ትምህርት በኢንተርኔት የሚለው ዓምድ ነው።* ይህ ዓምድ የተዘጋጀው ለምንድን ነው? በየወሩ፣ በዓለም ዙሪያ የሚኖሩ በአሥር ሺዎች የሚቆጠሩ ሰዎች የመጽሐፍ ቅዱስ ትምህርት ለማግኘት ሲሉ ኢንተርኔት ይቃኛሉ። በድረ ገጻችን ላይ የሚገኙት ትምህርቶች፣ እነዚህ ሰዎች በአምላክ ቃል ውስጥ የሚገኘውን እውነት እንዲያውቁ ሊረዷቸው ይችላሉ። ምሥራቹን ከምትሰብኩላቸው ሰዎች አንዳንዶቹ መጽሐፍ ቅዱስን እንዲያጠኑ የሚቀርብላቸውን ግብዣ ለመቀበል ያመነቱ ይሆናል። ከሆነ በድረ ገጻችን ላይ የሚገኘውን ይህን ዓምድ አሳዩዋቸው ወይም ሊንኩን ላኩላቸው።

12. “የመጽሐፍ ቅዱስ ትምህርት በኢንተርኔት” የሚለው ዓምድ የትኞቹን ትምህርቶች ይዟል?

12 “የመጽሐፍ ቅዱስ ትምህርት በኢንተርኔት” በተባለው ዓምድ ላይ ከተካተቱት ርዕሰ ጉዳዮች መካከል “መጽሐፍ ቅዱስ እና የመጽሐፍ ቅዱስ ባለቤት፣” “የመጽሐፍ ቅዱስ ዋና ዋና ባለታሪኮች” እና “መጽሐፍ ቅዱስ የያዘው ተስፋ” የሚሉት ይገኙበታል። እነዚህ ርዕሶች የሚከተሉትን ትምህርቶች ይዘዋል፦

	  መጽሐፍ ቅዱስ የሚጠቅመን እንዴት እንደሆነ



	  የይሖዋን፣ የኢየሱስንና የመላእክትን ማንነት



	  አምላክ የሰው ልጆችን የፈጠረበትን ዓላማ



	  መከራና ክፋት የኖረው ለምን እንደሆነ





በተጨማሪም ይህ ዓምድ ይሖዋ . . .

	  መከራንና ሞትን የሚያስወግደው



	  ሙታንን የሚያስነሳው እንዲሁም



	  የሰው ልጆችን ችግሮች መፍታት ያልቻሉትን ሰብዓዊ መንግሥታት አጥፍቶ የራሱን መንግሥት የሚያቋቁመው እንዴት እንደሆነ ያብራራል።





13. በኢንተርኔት የሚሰጠው ትምህርት ሰዎችን መጽሐፍ ቅዱስ ለማስጠናት አሁን የምንጠቀምበትን ዝግጅት ያስቀረዋል? አብራራ።

13 “የመጽሐፍ ቅዱስ ትምህርት በኢንተርኔት” የሚለው ዓምድ፣ ሰዎችን መጽሐፍ ቅዱስ ለማስጠናት አሁን የምንጠቀምበትን ዝግጅት አያስቀረውም። ኢየሱስ ሰዎችን ደቀ መዛሙርት የማድረግ መብት ሰጥቶናል። ፍላጎት ያላቸው ሰዎች ኢንተርኔት ላይ የሚወጡትን ትምህርቶች ከተመለከቱ በኋላ እነዚህን ትምህርቶች እንደሚወዷቸውና የበለጠ ለማወቅ እንደሚነሳሱ ተስፋ እናደርጋለን። ይህ ደግሞ መጽሐፍ ቅዱስን ከእኛ ጋር እንዲያጠኑ የሚቀርብላቸውን ግብዣ ለመቀበል ያነሳሳቸው ይሆናል። በእያንዳንዱ ትምህርት መጨረሻ ላይ፣ አንባቢው መጽሐፍ ቅዱስን በግለሰብ ደረጃ የሚያስጠናው ሰው መጠየቅ የሚችልበት ዝግጅት እንዳለ ተገልጿል። በዓለም ዙሪያ በየቀኑ በአማካይ ከ230 የሚበልጡ ሰዎች መጽሐፍ ቅዱስን ለማጥናት በድረ ገጻችን አማካኝነት ጥያቄ ያቀርባሉ! በእርግጥም ሰዎችን በግለሰብ ደረጃ መጽሐፍ ቅዱስ ለማስጠናት እስካሁን ስንጠቀምበት የቆየነው ዝግጅት አሁንም አስፈላጊ ነው!






ደቀ መዛሙርት ለማድረግ መጣራችሁን ቀጥሉ


14. ኢየሱስ በማቴዎስ 28:19, 20 ላይ በሰጠው ትእዛዝ መሠረት ምን ለማድረግ መጣር ይኖርብናል? ለምንስ?

14 ማቴዎስ 28:19, 20⁠ን አንብብ። መጽሐፍ ቅዱስን የምናስጠናቸው ሰዎች፣ ኢየሱስ ‘ያዘዛቸውን ሁሉ እንዲጠብቁ ለማስተማርና ደቀ መዛሙርት’ እንዲሆኑ ለመርዳት አቅማችን የፈቀደውን ያህል መጣር ይኖርብናል። ሰዎች ከይሖዋና ከእሱ መንግሥት ጎን መቆማቸው ምን ያህል አስፈላጊ እንደሆነ እንዲገነዘቡ መርዳት አለብን። ይህም የተማሩትን ነገር በተግባር ለማዋል እንዲሁም ሕይወታቸውን ለይሖዋ ወስነው ለመጠመቅ እንዲነሳሱ መርዳትን ይጠይቃል። ከይሖዋ ቀን መትረፍ የሚችሉት እንዲህ ካደረጉ ብቻ ነው።—1 ጴጥ. 3:21

15. ምን ለማድረግ ጊዜ የለንም? ለምንስ?

15 ቀደም ሲል እንደተጠቀሰው የዚህ ሥርዓት ፍጻሜ በጣም ቀርቧል። ከዚህ አንጻር የክርስቶስ ደቀ መዛሙርት የመሆን ዓላማ የሌላቸውን ሰዎች ለማስጠናት የሚሆን ጊዜ የለንም። (1 ቆሮ. 9:26) ሥራችን አጣዳፊ ነው! ጊዜው ከማለቁ በፊት የመንግሥቱን መልእክት መስማት የሚያስፈልጋቸው ብዙ ሰዎች አሉ።






ከሐሰት ሃይማኖት ሙሉ በሙሉ ራቁ


16. ራእይ 18:2, 4, 5, 8 እንደሚገልጸው ሁላችንም ምን ማድረግ ይኖርብናል? (የግርጌ ማስታወሻውንም ተመልከት።)

16 ራእይ 18:2, 4, 5, 8⁠ን አንብብ። ይህ ጥቅስ ይሖዋ ከአገልጋዮቹ የሚጠብቀውን ሌላ ነገር ይጠቁመናል። ሁሉም እውነተኛ ክርስቲያኖች ከታላቂቱ ባቢሎን ጋር ምንም ዓይነት ንክኪ እንዳይኖራቸው መጠንቀቅ ይኖርባቸዋል። አንድ የመጽሐፍ ቅዱስ ጥናት፣ እውነትን መማር ከመጀመሩ በፊት የሐሰት ሃይማኖት አባል ሊሆን ይችላል። በዚያ ሃይማኖት የአምልኮ ፕሮግራሞች ላይ ይገኝ ወይም በአንዳንድ እንቅስቃሴዎች ይሳተፍ ይሆናል። አሊያም ደግሞ ለድርጅቱ ገንዘብ ያዋጣ ይሆናል። ይሁን እንጂ አንድ የመጽሐፍ ቅዱስ ጥናት ያልተጠመቀ አስፋፊ ሆኖ ለማገልገል እንዲፈቀድለት ከሐሰት ሃይማኖት ጋር ያለውን ግንኙነት ሙሉ በሙሉ ማቋረጥ ይኖርበታል። ቀድሞ ወደነበረበት የሃይማኖት ድርጅት የመልቀቂያ ደብዳቤ መላክ ወይም ከቤተ ክርስቲያኑ ጋር ያለውን ግንኙነት ሙሉ በሙሉ ማቋረጥ አለበት፤ ከታላቂቱ ባቢሎን ጋር ንክኪ ያለው የማንኛውም ድርጅት አባል ከሆነም ይህን ማቋረጥ አለበት።*

17. ክርስቲያኖች ከሰብዓዊ ሥራ ጋር በተያያዘ ምን ጥንቃቄ ማድረግ ይኖርባቸዋል? ለምንስ?

17 አንድ እውነተኛ ክርስቲያን ሰብዓዊ ሥራው ከታላቂቱ ባቢሎን ጋር የሚያነካካው እንዳይሆን መጠንቀቅ አለበት። (2 ቆሮ. 6:14-17) ለምሳሌ ያህል፣ ቤተ ክርስቲያን ውስጥ ተቀጥሮ አይሠራም። በሌላ ድርጅት ውስጥ ተቀጥሮ የሚሠራ ክርስቲያን ደግሞ ለሐሰት አምልኮ በሚውል ሕንፃ ውስጥ መጠነ ሰፊ ሥራ ለማከናወን ፈቃደኛ አይሆንም። የራሱን ሥራ የሚሠራ ከሆነም፣ የታላቂቱ ባቢሎን ክፍል ለሆነ ለየትኛውም ድርጅት ሥራ ለመሥራት አይጫረትም ወይም እንደዚህ ካለው ድርጅት ጋር የሥራ ውል አይፈጽምም። እንዲህ ያለ ጥብቅ አቋም የምንይዘው ለምንድን ነው? አምላክ ርኩስ እንደሆኑ አድርጎ በሚመለከታቸው ሃይማኖታዊ ድርጅቶች ሥራም ሆነ ኃጢአት ተባባሪ መሆን ስለማንፈልግ ነው።—ኢሳ. 52:11*

18. አንድ ወንድም ከሰብዓዊ ሥራው ጋር በተያያዘ የመጽሐፍ ቅዱስን መሠረታዊ ሥርዓቶች እንደሚያከብር ያሳየው እንዴት ነው?

18 ከተወሰኑ ዓመታት በፊት፣ የራሱን ሥራ የሚሠራ አንድ የጉባኤ ሽማግሌ እሱ በሚኖርበት ከተማ ውስጥ ለሚገኝ አንድ ቤተ ክርስቲያን ከአናጺነት ጋር የተያያዘ አነስተኛ ሥራ እንዲያከናውን ጥያቄ ቀረበለት። ይህን ጥያቄ ያቀረበው የሕንፃ ተቋራጭ፣ ይህ ወንድም ከቤተ ክርስቲያን ጋር የተያያዘ ሥራ ለመሥራት ፈቃደኛ እንዳልሆነ ያውቅ ነበር። በዚያ ወቅት ግን የሕንፃ ተቋራጩ ሥራውን የሚሠራለት ሌላ ሰው ለማግኘት ተቸግሮ ነበር። ያም ቢሆን ወንድማችን የመጽሐፍ ቅዱስን መሠረታዊ ሥርዓቶች በማክበር፣ ሥራውን ለመቀበል ፈቃደኛ አለመሆኑን ገለጸ። በቀጣዩ ሳምንት፣ ሌላ አናጺ በቤተ ክርስቲያኑ ላይ መስቀል ሲሰቅል የሚያሳይ ፎቶግራፍ በአካባቢው በሚታተም ጋዜጣ ላይ ወጣ። ወንድማችን አቋሙን አላልቶ ቢሆን ኖሮ ጋዜጣው ላይ የሚወጣው የእሱ ፎቶግራፍ ይሆን ነበር። ይህ ደግሞ የእምነት ባልንጀሮቹ ስለ እሱ ባላቸው አመለካከት ላይ የሚያሳድረውን ተጽዕኖ አስበው! ይሖዋስ ምን ይሰማው ነበር?






ምን ትምህርት አግኝተናል?


19-20. (ሀ) በዚህ ርዕስ ውስጥ ምን ትምህርት አግኝተናል? (ለ) ስለ የትኞቹ ነገሮች ማወቅ ያስፈልገናል?

19 በመጽሐፍ ቅዱስ ትንቢት መሠረት ከዚህ በኋላ በዓለም ላይ የሚፈጸመው ታላቅ ክንውን ብሔራት “ሰላምና ደህንነት ሆነ!” የሚለውን አዋጅ ማወጃቸው ነው። እኛ ግን ይሖዋ አስቀድሞ ስላስተማረን ብሔራት እውነተኛና ዘላቂ ሰላም ሊያስገኙ እንደማይችሉ አውቀናል። ከዚህ አዋጅና አዋጁን ተከትሎ ከሚመጣው ድንገተኛ ጥፋት በፊት ምን እንድናደርግ ይጠበቅብናል? ይሖዋ የመንግሥቱን መልእክት በመስበኩና ደቀ መዛሙርት በማድረጉ ሥራ እንድንጠመድ ይጠብቅብናል። ከዚህም ሌላ ከማንኛውም የሐሰት ሃይማኖት መራቅ ይኖርብናል። ይህም ከታላቂቱ ባቢሎን ጋር ግንኙነት ያላቸው ድርጅቶች አባል ከመሆንና ከታላቂቱ ባቢሎን ጋር የሚያገናኝ ሥራ ከመሥራት መቆጠብን ይጨምራል።

20 “በመጨረሻዎቹ ቀናት” መጨረሻ ላይ “ሰላምና ደህንነት ሆነ!” የሚለውን አዋጅ ተከትለው የሚፈጸሙ ሌሎች ክንውኖች ይኖራሉ። ይሖዋ እንድናደርግ የሚጠብቅብን ሌሎች ነገሮችም አሉ። የሚፈጸሙት ክንውኖችና ይሖዋ የሚጠብቅብን ነገሮች የትኞቹ ናቸው? በቅርቡ ለሚፈጸሙት ነገሮች ለመዘጋጀት ምን ማድረግ እንችላለን? የሚቀጥለው ርዕስ ለእነዚህ ጥያቄዎች መልስ ይሰጣል።







ስለሚከተሉት ነገሮች ምን ትምህርት አግኝተሃል?


	  “ሰላምና ደህንነት ሆነ!” ስለሚለው አዋጅ?



	  የስብከቱና ደቀ መዛሙርት የማድረጉ ሥራ አጣዳፊ ስለ መሆኑ?



	  ከሐሰት ሃይማኖት ድርጅቶች መራቅ ስለሚቻልበት መንገድ?









መዝሙር 71 የይሖዋ ሠራዊት ነን!

^ አን.5 በቅርቡ ብሔራት “ሰላምና ደህንነት ሆነ!” ብለው እንደሚያውጁ እንጠብቃለን። ይህ አዋጅ፣ ታላቁ መከራ ሊጀምር መሆኑን የሚጠቁም ምልክት ነው። ታዲያ ይህ አዋጅ እስኪነገር ድረስ ባለው ጊዜ ውስጥ ይሖዋ ምን እንድናደርግ ይጠብቅብናል? በዚህ ርዕስ ላይ የዚህን ጥያቄ መልስ እናገኛለን።


^ አን.3 ለምሳሌ ያህል፣ የተባበሩት መንግሥታት ድርጅት የተቋቋመበት ዓላማ ‘በዓለም ዙሪያ ሰላምና ደህንነት ማስፈን’ እንደሆነ በድረ ገጹ ላይ ተገልጿል።


^ አን.6 በዚህ እትም ላይ የወጣውን “አምላክ የፍርድ እርምጃ ሲወስድ ሁልጊዜ በቂ ማስጠንቀቂያ ይሰጣል?” የሚለውን ርዕስ ተመልከት።


^ አን.10 በማስተማሪያ መሣሪያዎቻችን ውስጥ የተካተቱትን ነገሮች እንዴት መጠቀም እንደምንችል ሰፋ ያለ ሐሳብ ለማግኘት በጥቅምት 2018 መጠበቂያ ግንብ ላይ የወጣውን “እውነትን አስተምሩ” የሚለውን ርዕስ ተመልከት።


^ አን.11 ይህ ዓምድ በአሁኑ ወቅት የሚገኘው በእንግሊዝኛ እና በፖርቱጋልኛ ነው፤ ወደፊት በሌሎች ቋንቋዎችም ይኖራል።


^ አን.16 በተጨማሪም ከሐሰት ሃይማኖት ጋር ንክኪ ያላቸው የወጣቶች የመዝናኛ ክለቦችና ሌሎች የመዝናኛ ስፍራዎች አባል መሆን የለብንም። ወወክማ (የወጣት ወንዶች ክርስቲያናዊ ማኅበር) እና ወሴክማ (የወጣት ሴቶች ክርስቲያናዊ ማኅበር) የተባሉትን ማኅበራት ለዚህ እንደ ምሳሌ መጥቀስ ይቻላል። በአካባቢያችን ያሉት የወወክማ እና የወሴክማ ማኅበራት፣ እንቅስቃሴያቸው ከሃይማኖት ጋር የተያያዘ እንዳልሆነ ይገልጹ ይሆናል፤ እንደ እውነቱ ከሆነ ግን ድርጅቶቹ ሃይማኖታዊ አመለካከቶችንና ግቦችን የሚያራምዱ ናቸው።


^ አን.17 ከሃይማኖታዊ ድርጅቶች ጋር የተያያዙ ሥራዎችን በተመለከተ ሰፋ ያለ መጽሐፍ ቅዱሳዊ ማብራሪያ ለማግኘት በሚያዝያ 15, 1999 መጠበቂያ ግንብ ላይ የወጣውን “የአንባብያን ጥያቄዎች” ተመልከት።




^ አን.83 የሥዕሉ መግለጫ፦ በአንድ ካፌ ውስጥ የሚስተናገዱ ሰዎች “ሰላምና ደህንነት ሆነ!” ተብሎ እንደታወጀ የሚገልጸውን ሰበር ዜና ቴሌቪዥን ላይ በትኩረት ሲከታተሉ። ከአገልግሎት በኋላ አረፍ ለማለት ወደ ካፌው የገቡ የይሖዋ ምሥክር ባልና ሚስት ግን በዚህ ዜና አልተታለሉም።






^ (1 ቆሮ. 15:58) ስለዚህ የተወደዳችሁ ወንድሞቼ፣ ጸንታችሁ ቁሙ፤ አትነቃነቁ፤ እንዲሁም ከጌታ ጋር በተያያዘ በትጋት የምታከናውኑት ሥራ ከንቱ አለመሆኑን አውቃችሁ ምንጊዜም የጌታ ሥራ የበዛላችሁ ሁኑ።



^ አን.1 (2 ጢሞ. 3:1) ነገር ግን በመጨረሻዎቹ ቀናት ለመቋቋም የሚያስቸግር በዓይነቱ ልዩ የሆነ ዘመን እንደሚመጣ ይህን እወቅ።



^ አን.1 (ማቴ. 24:3) በደብረ ዘይት ተራራ ላይ ተቀምጦ ሳለ ደቀ መዛሙርቱ ለብቻቸው ወደ እሱ መጥተው “እስቲ ንገረን፣ እነዚህ ነገሮች የሚፈጸሙት መቼ ነው? የመገኘትህና* የዚህ ሥርዓት* መደምደሚያ ምልክትስ ምንድን ነው?” አሉት።

የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።


^ አን.1 (ማቴ. 24:7-9) “ሕዝብ በሕዝብ ላይ፣ መንግሥትም በመንግሥት ላይ ይነሳልና፤ በተለያየ ስፍራ የምግብ እጥረትና የምድር ነውጥ ይከሰታል። 8 እነዚህ ነገሮች ሁሉ የምጥ ጣር መጀመሪያ ናቸው። 9 “በዚያን ጊዜ ሰዎች ለመከራ አሳልፈው ይሰጧችኋል፣ ይገድሏችኋል እንዲሁም በስሜ ምክንያት በሕዝቦች ሁሉ ዘንድ የተጠላችሁ ትሆናላችሁ።



^ አን.1 (ማቴ. 24:12) ክፋት* እየበዛ ስለሚሄድ የብዙዎች ፍቅር ይቀዘቅዛል።

ቃል በቃል “ሕገ ወጥነት።”


^ አን.1 (ሉቃስ 21:10-12) ከዚያም እንዲህ አላቸው፦ “ሕዝብ በሕዝብ ላይ፣ መንግሥትም በመንግሥት ላይ ይነሳል። 11 ታላላቅ የምድር ነውጦች ይከሰታሉ፤ በተለያየ ስፍራም የምግብ እጥረትና ቸነፈር ይሆናል፤ ደግሞም የሚያስፈሩ ነገሮች እንዲሁም ከሰማይ ታላላቅ ምልክቶች ይታያሉ። 12 “እነዚህ ሁሉ ነገሮች ከመፈጸማቸው በፊት ግን ሰዎች ይይዟችኋል፤ ስደት ያደርሱባችኋል እንዲሁም ለምኩራብና ለወህኒ ቤት አሳልፈው ይሰጧችኋል። በስሜም ምክንያት በነገሥታትና በገዢዎች ፊት ያቀርቧችኋል።



^ አን.1 (ሚክ. 4:1) በዘመኑ መጨረሻ* የይሖዋ ቤት ተራራ ከተራሮች አናት በላይ ጸንቶ ይቆማል፤ ከኮረብቶችም በላይ ከፍ ከፍ ይላል፤ ሕዝቦችም ወደዚያ ይጎርፋሉ።

ወይም “በመጨረሻዎቹ ቀኖች።”


^ (2 ጢሞ. 3:1-5) ነገር ግን በመጨረሻዎቹ ቀናት ለመቋቋም የሚያስቸግር በዓይነቱ ልዩ የሆነ ዘመን እንደሚመጣ ይህን እወቅ። 2 ምክንያቱም ሰዎች ራሳቸውን የሚወዱ፣ ገንዘብ የሚወዱ፣ ጉረኞች፣ ትዕቢተኞች፣ ተሳዳቢዎች፣ ለወላጆቻቸው የማይታዘዙ፣ የማያመሰግኑ፣ ታማኝ ያልሆኑ፣ 3 ተፈጥሯዊ ፍቅር የሌላቸው፣* ለመስማማት ፈቃደኞች ያልሆኑ፣ ስም አጥፊዎች፣ ራሳቸውን የማይገዙ፣ ጨካኞች፣ ጥሩ ነገር የማይወዱ፣ 4 ከዳተኞች፣ ግትሮች፣ በኩራት የተወጠሩ፣ ከአምላክ ይልቅ ሥጋዊ ደስታን የሚወዱ ይሆናሉ፤ 5 ለአምላክ ያደሩ መስለው ይታያሉ፤ በሥራቸው ግን ኃይሉን ይክዳሉ፤ ከእነዚህ ደግሞ ራቅ።

ወይም “ለሰው ፍቅር የሌላቸው።”


^ (1 ተሰ. 5:1-3) እንግዲህ ወንድሞች፣ ጊዜያትንና ወቅቶችን በተመለከተ ምንም ነገር እንዲጻፍላችሁ አያስፈልግም። 2 የይሖዋ* ቀን የሚመጣው ሌባ በሌሊት በሚመጣበት መንገድ መሆኑን እናንተ ራሳችሁ በሚገባ ታውቃላችሁና። 3 “ሰላምና ደህንነት ሆነ!” ሲሉ ምጥ እርጉዝ ሴትን እንደሚይዛት ያልታሰበ ጥፋት ድንገት ይመጣባቸዋል፤ ደግሞም በምንም ዓይነት አያመልጡም።

ከተጨማሪው መረጃ ላይ ሀ5ን ተመልከት።


^ አን.3 (1 ተሰ. 5:1-3) እንግዲህ ወንድሞች፣ ጊዜያትንና ወቅቶችን በተመለከተ ምንም ነገር እንዲጻፍላችሁ አያስፈልግም። 2 የይሖዋ* ቀን የሚመጣው ሌባ በሌሊት በሚመጣበት መንገድ መሆኑን እናንተ ራሳችሁ በሚገባ ታውቃላችሁና። 3 “ሰላምና ደህንነት ሆነ!” ሲሉ ምጥ እርጉዝ ሴትን እንደሚይዛት ያልታሰበ ጥፋት ድንገት ይመጣባቸዋል፤ ደግሞም በምንም ዓይነት አያመልጡም።

ከተጨማሪው መረጃ ላይ ሀ5ን ተመልከት።


^ አን.3 (ራእይ 16:14) እንዲያውም እነዚህ በአጋንንት መንፈስ የተነገሩ ቃላት ናቸው፤ ተአምራዊ ምልክቶችም ይፈጽማሉ፤ እነሱም ሁሉን ቻይ በሆነው አምላክ ታላቅ ቀን ወደሚካሄደው ጦርነት ሊሰበስቧቸው ወደ ዓለም ነገሥታት ሁሉ ይወጣሉ።



^ አን.3 (ራእይ 16:16) እነሱም ነገሥታቱን በዕብራይስጥ አርማጌዶን* ወደሚባል ስፍራ ሰበሰቧቸው።

ግሪክኛ፣ ሐርማጌዶን። “የመጊዶ ተራራ” የሚል ትርጉም ካለው የዕብራይስጥ ቃል የተገኘ ነው።


^ አን.3 (ራእይ 17:5) በግንባሯ ላይ “ታላቂቱ ባቢሎን፣ የአመንዝሮችና የምድር አስጸያፊ ነገሮች እናት” የሚል ሚስጥራዊ ስም ተጽፎ ነበር።



^ አን.3 (ማቴ. 24:21) ምክንያቱም በዚያን ጊዜ ከዓለም መጀመሪያ አንስቶ እስካሁን ድረስ ሆኖ የማያውቅ ዳግመኛም የማይሆን ታላቅ መከራ ይከሰታል።



^ (1 ተሰ. 5:4-6) እናንተ ግን ወንድሞች፣ በጨለማ ውስጥ ስላልሆናችሁ ሌሊቱ ድንገት እንደሚነጋበት ሌባ፣ ያ ቀን ድንገት አይደርስባችሁም፤ 5 እናንተ ሁላችሁ የብርሃን ልጆችና የቀን ልጆች ናችሁና። እኛ የሌሊት ወይም የጨለማ ልጆች አይደለንም። 6 ስለዚህ ነቅተን እንኑር እንዲሁም የማስተዋል ስሜታችንን እንጠብቅ እንጂ እንደ ሌሎቹ አናንቀላፋ።



^ አን.5 (1 ተሰ. 5:4-6) እናንተ ግን ወንድሞች፣ በጨለማ ውስጥ ስላልሆናችሁ ሌሊቱ ድንገት እንደሚነጋበት ሌባ፣ ያ ቀን ድንገት አይደርስባችሁም፤ 5 እናንተ ሁላችሁ የብርሃን ልጆችና የቀን ልጆች ናችሁና። እኛ የሌሊት ወይም የጨለማ ልጆች አይደለንም። 6 ስለዚህ ነቅተን እንኑር እንዲሁም የማስተዋል ስሜታችንን እንጠብቅ እንጂ እንደ ሌሎቹ አናንቀላፋ።



^ አን.5 (ዮሐ. 15:19) የዓለም ክፍል ብትሆኑ ኖሮ ዓለም የራሱ የሆነውን በወደደ ነበር። አሁን ግን እኔ ከዓለም መረጥኳችሁ እንጂ የዓለም ክፍል ስላልሆናችሁ ከዚህ የተነሳ ዓለም ይጠላችኋል።



^ አን.7 (1 ቆሮ. 15:58) ስለዚህ የተወደዳችሁ ወንድሞቼ፣ ጸንታችሁ ቁሙ፤ አትነቃነቁ፤ እንዲሁም ከጌታ ጋር በተያያዘ በትጋት የምታከናውኑት ሥራ ከንቱ አለመሆኑን አውቃችሁ ምንጊዜም የጌታ ሥራ የበዛላችሁ ሁኑ።



^ አን.7 (ማር. 13:4) “እስቲ ንገረን፣ እነዚህ ነገሮች የሚፈጸሙት መቼ ነው? የእነዚህ ነገሮች ሁሉ መደምደሚያ መቅረቡን የሚያሳየው ምልክትስ ምንድን ነው?”



^ አን.7 (ማር. 13:8) “ሕዝብ በሕዝብ ላይ መንግሥትም በመንግሥት ላይ ይነሳልና፤ በተለያየ ስፍራ የምድር ነውጥ ይከሰታል፤ በተጨማሪም የምግብ እጥረት ይኖራል። እነዚህ የምጥ ጣር መጀመሪያ ናቸው።



^ አን.7 (ማር. 13:10) አስቀድሞም ምሥራቹ ለብሔራት ሁሉ መሰበክ አለበት።



^ አን.7 (ማቴ. 24:14) ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።



^ አን.8 (መዝ. 145:11-13) የንግሥናህን ክብር ያውጃሉ፤ ስለ ኃያልነትህም ይናገራሉ፤ 12 ይህም ለሰዎች ታላላቅ ሥራዎችህንና የንግሥናህን ታላቅ ክብር ያስታውቁ ዘንድ ነው። 13 ንግሥናህ ዘላለማዊ ነው፤ ግዛትህም ከትውልድ እስከ ትውልድ ጸንቶ ይኖራል።



^ አን.9 (ዮሐ. 17:3) ብቸኛው* እውነተኛ አምላክ የሆንከውን አንተንና የላክኸውን ኢየሱስ ክርስቶስን ማወቅ* የዘላለም ሕይወት ነው።

እውነተኛው አምላክ እሱ ብቻ መሆኑን ያመለክታል።
ወይም “እውቀት መቅሰም።” እዚህ ላይ የገባው የግሪክኛ ግስ ቀጣይነት ያለውን ድርጊት ያመለክታል።


^ አን.9 (ሥራ 13:48) ከአሕዛብ ወገን የሆኑት ይህን ሲሰሙ እጅግ በመደሰት የይሖዋን* ቃል አከበሩ፤ ወደ ዘላለም ሕይወት የሚመራ ትክክለኛ የልብ ዝንባሌ ያላቸው ሁሉ አማኞች ሆኑ።

ከተጨማሪው መረጃ ላይ ሀ5ን ተመልከት።


^ (ማቴ. 28:19, 20) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.14 (ማቴ. 28:19, 20) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.14 (1 ጴጥ. 3:21) አሁንም ከዚህ ጋር ተመሳሳይ የሆነው ጥምቀት በኢየሱስ ክርስቶስ ትንሣኤ አማካኝነት እናንተን እያዳናችሁ ነው። ጥምቀት የሰውነትን እድፍ የሚያስወግድ ሳይሆን ጥሩ ሕሊና ለማግኘት ለአምላክ የሚቀርብ ልመና ነው።



^ አን.15 (1 ቆሮ. 9:26) ስለዚህ እኔ ያለግብ አልሮጥም፤ ቡጢ የምሰነዝረውም አየር ለመምታት አይደለም፤



^ (ራእይ 18:2) እሱም በኃይለኛ ድምፅ እንዲህ ሲል ጮኸ፦ “ወደቀች! ታላቂቱ ባቢሎን ወደቀች! የአጋንንት መኖሪያ፣ የርኩስ መንፈስ ሁሉ* እንዲሁም የርኩሳንና የተጠሉ ወፎች ሁሉ መሰወሪያ ሆነች!

“የርኩስ እስትንፋስ ሁሉ፤ ርኩስ የሆነ በመንፈስ የተነገረ ቃል ሁሉ” ማለትም ሊሆን ይችላል።


^ (ራእይ 18:4, 5) ከሰማይም ሌላ ድምፅ እንዲህ ሲል ሰማሁ፦ “ሕዝቤ ሆይ፣ የኃጢአቷ ተባባሪ መሆን የማትፈልጉና የሚደርስባት መቅሰፍት ተካፋይ መሆን የማትፈልጉ ከሆነ ከእሷ ውጡ። 5 ኃጢአቷ እስከ ሰማይ ድረስ ተቆልሏልና፤ አምላክም የፈጸመቻቸውን ኢፍትሐዊ ድርጊቶች* አስቧል።

ወይም “ወንጀሎች።”


^ (ራእይ 18:8) መቅሰፍቶቿ ይኸውም ሞትና ሐዘን እንዲሁም ረሃብ በአንድ ቀን የሚመጡባት ለዚህ ነው፤ ሙሉ በሙሉም በእሳት ትቃጠላለች፤ ምክንያቱም የፈረደባት ይሖዋ* አምላክ ብርቱ ነው።

ከተጨማሪው መረጃ ላይ ሀ5ን ተመልከት።


^ አን.16 (ራእይ 18:2) እሱም በኃይለኛ ድምፅ እንዲህ ሲል ጮኸ፦ “ወደቀች! ታላቂቱ ባቢሎን ወደቀች! የአጋንንት መኖሪያ፣ የርኩስ መንፈስ ሁሉ* እንዲሁም የርኩሳንና የተጠሉ ወፎች ሁሉ መሰወሪያ ሆነች!

“የርኩስ እስትንፋስ ሁሉ፤ ርኩስ የሆነ በመንፈስ የተነገረ ቃል ሁሉ” ማለትም ሊሆን ይችላል።


^ አን.16 (ራእይ 18:4, 5) ከሰማይም ሌላ ድምፅ እንዲህ ሲል ሰማሁ፦ “ሕዝቤ ሆይ፣ የኃጢአቷ ተባባሪ መሆን የማትፈልጉና የሚደርስባት መቅሰፍት ተካፋይ መሆን የማትፈልጉ ከሆነ ከእሷ ውጡ። 5 ኃጢአቷ እስከ ሰማይ ድረስ ተቆልሏልና፤ አምላክም የፈጸመቻቸውን ኢፍትሐዊ ድርጊቶች* አስቧል።

ወይም “ወንጀሎች።”


^ አን.16 (ራእይ 18:8) መቅሰፍቶቿ ይኸውም ሞትና ሐዘን እንዲሁም ረሃብ በአንድ ቀን የሚመጡባት ለዚህ ነው፤ ሙሉ በሙሉም በእሳት ትቃጠላለች፤ ምክንያቱም የፈረደባት ይሖዋ* አምላክ ብርቱ ነው።

ከተጨማሪው መረጃ ላይ ሀ5ን ተመልከት።


^ አን.17 (2 ቆሮ. 6:14-17) ከማያምኑ ጋር አቻ ባልሆነ መንገድ አትጠመዱ።* ጽድቅ ከዓመፅ ጋር ምን ኅብረት አለው? ወይስ ብርሃን ከጨለማ ጋር ምን ያገናኘዋል? 15 በተጨማሪም በክርስቶስና በቤልሆር* መካከል ምን ስምምነት አለ? ወይስ የሚያምን ከማያምን ጋር ምን ድርሻ አለው? 16 እንዲሁም የአምላክ ቤተ መቅደስ ከጣዖቶች ጋር ምን ስምምነት አለው? እኛ የሕያው አምላክ ቤተ መቅደስ ነንና፤ አምላክ “በመካከላቸው እኖራለሁ፤ ከእነሱም ጋር እሄዳለሁ፤ እኔ አምላካቸው እሆናለሁ፣ እነሱ ደግሞ ሕዝቤ ይሆናሉ” ብሎ እንደተናገረው ነው። 17 “‘ስለዚህ ከመካከላቸው ውጡና ራሳችሁን ለዩ’ ይላል ይሖዋ፤* ‘ርኩስ የሆነውንም ነገር አትንኩ’”፤* “‘እኔም እቀበላችኋለሁ።’”

ወይም “አትቆራኙ።”
“የማይረባ” የሚል ትርጉም ካለው የዕብራይስጥ ቃል የመጣ ሲሆን ሰይጣንን ያመለክታል።
ከተጨማሪው መረጃ ላይ ሀ5ን ተመልከት።
ወይም “መንካት አቁሙ።”


^ አን.17 (ኢሳ. 52:11) እናንተ የይሖዋን ዕቃ የምትሸከሙ፣ ገለል በሉ፣ ገለል በሉ፤ ከዚያ ውጡ፤ ማንኛውንም ርኩስ ነገር አትንኩ! ከመካከሏ ውጡ፤ ንጽሕናችሁን ጠብቁ።








የጥናት ርዕስ 41

‘በታላቁ መከራ’ ወቅት ታማኝነታችሁን ጠብቁ


“እናንተ ለእሱ ታማኝ የሆናችሁ ሁሉ፣ ይሖዋን ውደዱ! ይሖዋ ታማኞችን ይጠብቃል።”—መዝ. 31:23

መዝሙር 129 ጸንተን እንጠብቃለን

ማስተዋወቂያ*




1-2. (ሀ) በቅርቡ መንግሥታት ምን ብለው ያውጃሉ? (ለ) ለየትኞቹ ጥያቄዎች መልስ ማግኘት ያስፈልገናል?

መንግሥታት አስቀድሞ በትንቢት የተነገረውን “ሰላምና ደህንነት ሆነ!” የሚለውን አዋጅ ሲያውጁ የሚኖረውን ሁኔታ ለማሰብ እንሞክር። በዓለም ላይ ታይቶ የማይታወቅ ሰላም እንደሰፈነ በመግለጽ ይፎክሩ ይሆናል። መንግሥታት በዓለም ላይ ያሉትን ሁኔታዎች በቁጥጥራቸው ሥር ማድረግ እንደቻሉ ሊያሳምኑን ይሞክራሉ። ይሁን እንጂ ከዚያ በኋላ የሚፈጸሙት ነገሮች ጨርሶ ከቁጥጥራቸው ውጭ ናቸው! እንዲህ የምንለው ለምንድን ነው? የመጽሐፍ ቅዱስ ትንቢት እንደሚገልጸው “ያልታሰበ ጥፋት ድንገት ይመጣባቸዋል፤ ደግሞም በምንም ዓይነት አያመልጡም።”—1 ተሰ. 5:3

2 ከዚህ አንጻር መልስ የሚያሻቸው አስፈላጊ ጥያቄዎች አሉ፦ ‘በታላቁ መከራ’ ወቅት ምን ይከናወናል? ይሖዋ በዚያ ጊዜ ምን እንድናደርግ ይጠብቅብናል? በታላቁ መከራ ወቅት ታማኝ ለመሆን ከአሁኑ ራሳችንን ማዘጋጀት የምንችለውስ እንዴት ነው?—ማቴ. 24:21






‘በታላቁ መከራ’ ወቅት ምን ይከናወናል?


 3. በራእይ 17:5, 15-18 መሠረት አምላክ ‘ታላቂቱ ባቢሎንን’ የሚያጠፋት እንዴት ነው?

3 ራእይ 17:5, 15-18⁠ን አንብብ። “ታላቂቱ ባቢሎን” ትጠፋለች! ቀደም ሲል እንደተገለጸው በዚህ ጊዜ የሚፈጠሩት ሁኔታዎች ከመንግሥታት ቁጥጥር ውጭ ናቸው። እንዲህ የምንለው ለምንድን ነው? ምክንያቱም ‘አምላክ ሐሳቡን ዳር እንዲያደርሱ በልባቸው ያኖረዋል።’ ይህ ሐሳብ ምንድን ነው? ሕዝበ ክርስትናን ጨምሮ በዓለም ላይ ያሉ የሐሰት ሃይማኖቶችን በሙሉ ማጥፋት ነው።* አምላክ ይህን ሐሳብ ‘በደማቁ ቀይ አውሬ አሥር ቀንዶች’ ልብ ውስጥ ያኖረዋል። አሥሩ ቀንዶች፣ ‘አውሬውን’ ይኸውም የተባበሩት መንግሥታት ድርጅትን የሚደግፉትን የፖለቲካ ኃይሎች በሙሉ ያመለክታሉ። (ራእይ 17:3, 11-13፤ 18:8) እነዚህ የፖለቲካ ኃይሎች በሐሰት ሃይማኖት ላይ ጥቃት መሰንዘራቸው ታላቁ መከራ መጀመሩን የሚጠቁም ምልክት ይሆናል። ይህም በዓለም ላይ ያሉ ሰዎችን ሁሉ የሚነካ ድንገተኛና አስደንጋጭ ክንውን ይሆናል።

 4. (ሀ) መንግሥታት በሐሰት ሃይማኖት ላይ ጥቃት ለመሰንዘር ምክንያት አድርገው የሚያቀርቡት ነገር ምን ሊሆን ይችላል? (ለ) የእነዚህ ሃይማኖቶች የቀድሞ አባላት ምን ያደርጉ ይሆናል?

4 መንግሥታት በታላቂቱ ባቢሎን ላይ ጥቃት ለመሰንዘር ምክንያት አድርገው የሚያቀርቡት ነገር ምን እንደሆነ አናውቅም። መንግሥታት፣ የዓለም ሃይማኖቶች ለሰላም እንቅፋት እንደሆኑና በፖለቲካዊ ጉዳዮች ውስጥ ሁልጊዜ እጃቸውን እንደሚያስገቡ ይናገሩ ይሆናል። አሊያም ደግሞ እነዚህ የሃይማኖት ድርጅቶች ከልክ ያለፈ ሀብትና ንብረት እንዳካበቱ ይገልጹ ይሆናል። (ራእይ 18:3, 7) በዚህ ጥቃት የሚጠፉት የእነዚህ ሃይማኖቶች አባላት በሙሉ እንዳልሆኑ ማሰቡ ምክንያታዊ ይመስላል። መንግሥታት በሚሰነዝሩት ጥቃት የሚጠፉት የሃይማኖት ድርጅቶቹ ሳይሆኑ አይቀሩም። እነዚህ የሃይማኖት ድርጅቶች ከጠፉ በኋላ የቀድሞ አባሎቻቸው፣ የሃይማኖት መሪዎቻቸው እንዳታለሏቸው ስለሚገነዘቡ ከእነዚህ ሃይማኖቶች ጋር ምንም ግንኙነት እንደሌላቸው ይገልጹ ይሆናል።

 5. ይሖዋ ታላቁን መከራ በተመለከተ ምን ቃል ገብቷል? ለምንስ?

5 መጽሐፍ ቅዱስ የታላቂቱ ባቢሎን ጥፋት ምን ያህል ጊዜ እንደሚወስድ አይነግረንም፤ ሆኖም በአንጻራዊ ሁኔታ በአጭር ጊዜ ውስጥ እንደሚፈጸም እናውቃለን። (ራእይ 18:10, 21) ይሖዋ፣ ‘ምርጦቹ’ እና እውነተኛው ሃይማኖት ከጥፋቱ እንዲተርፉ ሲል የመከራው ‘ቀኖች እንዲያጥሩ’ እንደሚያደርግ ቃል ገብቷል። (ማር. 13:19, 20) ይሁንና ታላቁ መከራ ከሚጀምርበት ጊዜ አንስቶ እስከ አርማጌዶን ጦርነት ባለው ጊዜ ውስጥ ይሖዋ ምን እንድናደርግ ይጠብቅብናል?






ምንጊዜም ከይሖዋ ንጹሕ አምልኮ ጎን ቁሙ


 6. ከሐሰት ሃይማኖት ጋር ያለንን ግንኙነት ማቋረጣችን ብቻውን በቂ አይደለም የምንለው ለምንድን ነው?

6 ቀደም ባለው ርዕስ ላይ እንደተመለከትነው ይሖዋ፣ አገልጋዮቹ ከታላቂቱ ባቢሎን እንዲለዩ ይፈልጋል። ይሁን እንጂ ከሐሰት ሃይማኖት ጋር ያለንን ግንኙነት ማቋረጣችን ብቻውን በቂ አይደለም። ከእውነተኛው ሃይማኖት ይኸውም ከይሖዋ ንጹሕ አምልኮ ጎን ለመቆም ቁርጥ አቋም መውሰድ አለብን። ይህን ማድረግ የምንችልባቸውን ሁለት መንገዶች እስቲ እንመልከት።



[image: በታላቁ መከራ ወቅት የተወሰኑ የይሖዋ ምሥክሮች ጫካ ውስጥ የጉባኤ ስብሰባ ሲያካሂዱ]
በአስቸጋሪ ጊዜያትም እንኳ አብረን መሰብሰባችንን ፈጽሞ አንተው (አንቀጽ 7ን ተመልከት)*





 7. (ሀ) የይሖዋን የጽድቅ የሥነ ምግባር መሥፈርቶች መደገፋችንን መቀጠል የምንችለው እንዴት ነው? (ለ) ዕብራውያን 10:24, 25 በተለይ በአሁኑ ወቅት ለአምልኮ አብረን መሰብሰባችን አስፈላጊ መሆኑን የሚያጎላው እንዴት ነው?

7 አንደኛ፣ የይሖዋን የጽድቅ የሥነ ምግባር መሥፈርቶች መደገፋችንን መቀጠል ይኖርብናል። ዓለም የሚመራባቸውን መሥፈርቶች ልንቀበል አይገባም። ለምሳሌ ማንኛውንም ዓይነት የፆታ ብልግና አንደግፍም፤ ይህም ተመሳሳይ ፆታ ባላቸው ሰዎች መካከል የሚፈጸም ጋብቻንና ግብረ ሰዶማውያን የሚከተሏቸውን የአኗኗር ዘይቤዎች ያካትታል። (ማቴ. 19:4, 5፤ ሮም 1:26, 27) ሁለተኛ፣ ከእምነት ባልንጀሮቻችን ጋር ይሖዋን ማምለካችንን መቀጠል አለብን። በስብሰባ አዳራሾቻችን፣ ካልተቻለ ደግሞ በግል ቤቶች ውስጥ ሌላው ቀርቶ በድብቅ እንኳ በመሰብሰብ እንዲህ ማድረግ ይኖርብናል። ምንም ዓይነት ሁኔታ ቢያጋጥመን ለአምልኮ አብረን የመሰብሰብ ልማዳችንን በፍጹም መተው የለብንም። እንዲያውም “ቀኑ እየቀረበ መምጣቱን ስናይ ከበፊቱ ይበልጥ ይህን [ማድረግ]” ይኖርብናል።—ዕብራውያን 10:24, 25⁠ን አንብብ።

 8. የምንሰብከው መልእክት ወደፊት ምን ዓይነት ሊሆን ይችላል?

8 በታላቁ መከራ ወቅት የምንሰብከው መልእክት የሚቀየር ይመስላል። በአሁኑ ወቅት የመንግሥቱን ምሥራች እየሰበክንና ሰዎችን ደቀ መዛሙርት ለማድረግ እየጣርን ነው። በታላቁ መከራ ወቅት ግን የምናውጀው እንደ በረዶ ድንጋይ ኃይለኛ የሆነ መልእክት ሊሆን ይችላል። (ራእይ 16:21) በሰይጣን ዓለም ላይ ስለሚመጣው ጥፋት እናውጅ ይሆናል። የምናውጀው መልእክት ምን እንደሚሆንና በምን መንገድ እንደምናውጀው በእርግጠኝነት የምናውቀው ጊዜው ሲደርስ ነው። ከመቶ ለሚበልጡ ዓመታት አገልግሎታችንን ለማከናወን ስንጠቀምባቸው የቆየናቸውን ዘዴዎች እንጠቀም ይሆን? ወይስ መልእክታችንን በሌላ መንገድ እናውጅ ይሆን? ይህን ጊዜ የሚያሳየን ይሆናል። የምንሰብክበት መንገድ ምንም ይሁን ምን፣ የአምላክን የፍርድ መልእክት በድፍረት የማወጅ መብት የሚኖረን ይመስላል!—ሕዝ. 2:3-5

 9. የምንሰብከው መልእክት መንግሥታትን ምን እንዲያደርጉ ሊያነሳሳቸው ይችላል? ሆኖም ስለ ምን ነገር እርግጠኞች መሆን እንችላለን?

9 የምንሰብከው መልእክት መንግሥታት እኛን ለአንዴና ለመጨረሻ ጊዜ ጸጥ ለማሰኘት እንዲነሱ ሳያደርጋቸው አይቀርም። በአሁኑ ጊዜ አገልግሎታችንን ለማከናወን በይሖዋ እርዳታ እንደምንታመን ሁሉ በዚያን ጊዜም የእሱ ድጋፍ ያስፈልገናል። አምላካችን የእሱን ፈቃድ ለማድረግ የሚያስፈልገንን ኃይል እንደሚሰጠን እርግጠኞች መሆን እንችላለን።—ሚክ. 3:8






በአምላክ ሕዝቦች ላይ ለሚሰነዘረው ጥቃት ተዘጋጁ


10. በሉቃስ 21:25-28 ላይ አስቀድሞ እንደተነገረው አብዛኞቹ ሰዎች በታላቁ መከራ ወቅት ምን ይሰማቸዋል?

10 ሉቃስ 21:25-28⁠ን አንብብ። በታላቁ መከራ ወቅት፣ በዓለም ላይ ያሉ የማይናወጡ መስለው የሚታዩ ነገሮች መጥፋት ሲጀምሩ ሰዎች በድንጋጤ ይዋጣሉ። በሰው ዘር ታሪክ ውስጥ ከሁሉ በከፋው በዚያ ጊዜ፣ ሰዎች ለገዛ ሕይወታቸው ስለሚሰጉ “የሚያደርጉት ጠፍቷቸው ይጨነቃሉ።” (ሶፎ. 1:14, 15) በዚያ ወቅት የይሖዋ ሕዝቦችም ጭምር ሕይወት የበለጠ አስቸጋሪ ሊሆንባቸው ይችላል። የዓለም ክፍል አለመሆናችን አንዳንድ ችግሮችን ሊያስከትልብን ይችላል። ለሕይወት አስፈላጊ የሆኑ መሠረታዊ ነገሮችን እንኳ እናጣ ይሆናል።

11. (ሀ) የሐሰት ሃይማኖት ከጠፋ በኋላ ሰዎች ትኩረታቸውን በይሖዋ ምሥክሮች ላይ የሚያደርጉት ለምንድን ነው? (ለ) ታላቁን መከራ መፍራት የማያስፈልገን ለምንድን ነው?

11 የሐሰት ሃይማኖቶች ከጠፉ በኋላ በሆነ ወቅት ላይ ሰዎች፣ የራሳቸው የሃይማኖት ድርጅቶች ጠፍተው ሳለ የይሖዋ ምሥክሮች ሃይማኖት አለመጥፋቱን ያስተውላሉ፤ ይህም ሊያበሳጫቸው ይችላል። በዚህ ምክንያት የሚፈጠረውን ተቃውሞ መገመት አያዳግትም፤ ሰዎች በማኅበራዊ ድረ ገጾችም ጭምር ቁጣቸውን ይገልጹ ይሆናል። መንግሥታትም ሆኑ ገዢያቸው የሆነው ሰይጣን የእኛ ሃይማኖት ብቻ ከጥፋት በመትረፉ ይጠሉናል። ሃይማኖቶችን በሙሉ ከምድር ገጽ ለማጥፋት ያደረጉት ጥረት አለመሳካቱን ይረዳሉ። በመሆኑም ትኩረታቸውን በእኛ ላይ ያደርጋሉ። በዚህ ወቅት መንግሥታት የማጎጉ ጎግ ሆነው ይነሳሉ።* ኃይላቸውን አስተባብረው በመነሳት በይሖዋ ሕዝብ ላይ ከባድ ጥቃት ይሰነዝራሉ። (ሕዝ. 38:2, 14-16) በዚያ ወቅት ስለሚኖረው ሁኔታ ዝርዝር ነገሮችን ስለማናውቅ፣ ሊፈጠሩ ስለሚችሉት ነገሮች አሁን ላይ ሆነን ስናስብ ስጋት ሊያድርብን ይችላል። ይሁን እንጂ እርግጠኛ የምንሆንበት አንድ ነገር አለ፦ ታላቁን መከራ መፍራት አያስፈልገንም። ይሖዋ ሕይወታችንን ለማትረፍ የሚያስችሉንን መመሪያዎች ይሰጠናል። (መዝ. 34:19) ‘መዳናችን እየቀረበ እንደሆነ’ ስለምናውቅ ‘ራሳችንን ቀና አድርገን ቀጥ ብለን መቆም’ እንችላለን።*

12. “ታማኝና ልባም ባሪያ” ወደፊት ለሚመጣው ነገር ሲያዘጋጀን የቆየው እንዴት ነው?

12 “ታማኝና ልባም ባሪያ” ታላቁን መከራ በታማኝነት ማለፍ እንድንችል ሲያዘጋጀን ቆይቷል። (ማቴ. 24:45) ይህን ያደረገባቸው በርካታ መንገዶች አሉ፤ ለአብነት ያህል፣ ከ2016-2018 ያደረግናቸውን ወቅታዊ የክልል ስብሰባዎች መጥቀስ እንችላለን። የይሖዋ ቀን እየተቃረበ ሲሄድ የሚያስፈልጉንን ባሕርያት እንድናዳብር በእነዚህ የክልል ስብሰባዎች ላይ ተበረታተናል። እስቲ ስለ እነዚህ ባሕርያት በአጭሩ እንመልከት።






ታማኝነትን፣ ጽናትን እና ድፍረትን ይበልጥ ለማዳበር ጥረት አድርጉ




[image: እጅግ ብዙ ሕዝብ የሚሆኑ የይሖዋ ታማኝ አገልጋዮች ታላቁን መከራ በሕይወት አልፈው]
‘ታላቁን መከራ’ በሕይወት ለማለፍ ከአሁኑ ተዘጋጁ (ከአንቀጽ 13-16ን ተመልከት)*





13. ለይሖዋ ያለንን ታማኝነት ማጠናከር የምንችለው እንዴት ነው? ከአሁኑ ይህን ማድረጋችን አስፈላጊ የሆነው ለምንድን ነው?

13 ታማኝነት፦ የ2016 የክልል ስብሰባ ጭብጥ “ምንጊዜም ለይሖዋ ታማኝ ሁኑ!” የሚል ነበር። ይህ ስብሰባ፣ በግለሰብ ደረጃ ከይሖዋ ጋር ጠንካራ ዝምድና መመሥረታችን ለእሱ ታማኝ ለመሆን እንደሚረዳን አስተምሮናል። ወደ ይሖዋ ይበልጥ ለመቅረብ ከልብ መጸለይና ቃሉን በትጋት ማጥናት እንዳለብን ማሳሰቢያ ተሰጥቶናል። ይህን ማድረጋችን በጣም አስቸጋሪ የሆኑ ፈተናዎችን እንኳ ለመቋቋም ኃይል ይሰጠናል። የሰይጣን ሥርዓት ወደ ፍጻሜው እየተቃረበ ሲሄድ ለአምላክም ሆነ ለመንግሥቱ ያለን ታማኝነት ይበልጥ እንደሚፈተን እንጠብቃለን። ሰዎች የሚሰነዝሩብን ፌዝ የሚቀጥል ይመስላል። (2 ጴጥ. 3:3, 4) በተለይ ደግሞ በዚያን ጊዜ የገለልተኝነት አቋማችንን የሚፈትኑ ተጨማሪ ሁኔታዎች ስለሚያጋጥሙን መዘባበቻ መሆናችን አይቀርም። በታላቁ መከራ ወቅት ታማኝነታችንን መጠበቅ እንድንችል ከአሁኑ ታማኝነታችንን ማጠናከር ይኖርብናል።

14. (ሀ) በምድር ላይ ያለውን ሥራ ከሚመሩት ወንድሞች ጋር በተያያዘ ምን ለውጥ ይኖራል? (ለ) በዚያ ጊዜ ታማኝ መሆን የሚያስፈልገን ለምንድን ነው?

14 በታላቁ መከራ ወቅት፣ በምድር ላይ ሥራውን ከሚመሩት ወንድሞች ጋር በተያያዘ ለውጥ ይኖራል። ታላቁ መከራ ከጀመረ በኋላ የሆነ ወቅት ላይ፣ በምድር ላይ የቀሩት ቅቡዓን ክርስቲያኖች በሙሉ በአርማጌዶን ጦርነት ለመካፈል ወደ ሰማይ ይሰበሰባሉ። (ማቴ. 24:31፤ ራእይ 2:26, 27) በመሆኑም የበላይ አካሉ በምድር ላይ ከእኛ ጋር አይሆንም ማለት ነው። ያም ቢሆን የእጅግ ብዙ ሕዝብ አባላት እንደተደራጁ ይቀጥላሉ። የሌሎች በጎች አባላት የሆኑ ብቃት ያላቸው ወንድሞች ሥራውን ተረክበው አመራር ይሰጣሉ። እነዚህን ወንድሞች በመደገፍና አምላክ ለእነሱ የሚሰጣቸውን መመሪያ በመከተል ለይሖዋ ታማኝ መሆናችንን ማሳየት ይኖርብናል። በሕይወት መትረፋችን የተመካው ይህን በማ ድረጋችን ላይ ነው!

15. ጽናትን ይበልጥ ማዳበር የምንችለው እንዴት ነው? ከአሁኑ እንዲህ ማድረጋችን አስፈላጊ የሆነው ለምንድን ነው?

15 ጽናት፦ የ2017 የክልል ስብሰባ ጭብጥ “ተስፋ አትቁረጡ!” የሚል ነበር። ይህ ስብሰባ አስቸጋሪ የሆኑ ሁኔታዎችን በጽናት የማለፍ ችሎታ እንድናዳብር ረድቶናል። መጽናታችን የተመካው ባለንበት ሁኔታ ላይ እንዳልሆነ ተምረናል። ከዚህ ይልቅ ጽናትን ይበልጥ ማዳበር የምንችለው በይሖዋ በመታመን ነው። (ሮም 12:12) ኢየሱስ “እስከ መጨረሻው የሚጸና ግን ይድናል” በማለት የገባውን ቃል በፍጹም አንርሳ። (ማቴ. 24:13 ግርጌ) ይህ ተስፋ፣ ምንም ዓይነት ፈታኝ ሁኔታ ቢያጋጥመን በታማኝነት መጽናት እንዳለብን ይጠቁመናል። በዛሬው ጊዜ የሚያጋጥመንን እያንዳንዱን ፈተና በጽናት ከተወጣን ለታላቁ መከራ የሚያስፈልገንን ጥንካሬ ከአሁኑ እናዳብራለን።

16. ደፋር መሆናችን የተመካው በምን ላይ ነው? ከአሁኑ ድፍረት ማዳበር የምንችለው እንዴት ነው?

16 ድፍረት፦ የ2018 የክልል ስብሰባ ጭብጥ “ደፋር ሁኑ!” የሚል ነበር። ይህ ስብሰባ ደፋር መሆናችን የተመካው በራሳችን ችሎታ ላይ እንዳልሆነ አስታውሶናል። እንደ ጽናት ሁሉ፣ እውነተኛ ድፍረትም የሚገኘው በይሖዋ በመታመን ነው። በይሖዋ ይበልጥ ለመታመን ምን ማድረግ እንችላለን? ቃሉን በየዕለቱ ማንበባችንና በጥንት ጊዜ ይሖዋ ሕዝቡን እንዴት እንዳዳነ ማሰላሰላችን በዚህ ረገድ ይረዳናል። (መዝ. 68:20፤ 2 ጴጥ. 2:9) በታላቁ መከራ ወቅት መንግሥታት በእኛ ላይ ጥቃት ሲሰነዝሩ ደፋሮች መሆንና ከመቼውም ጊዜ ይበልጥ በይሖዋ መታመን ይኖርብናል። (መዝ. 112:7, 8፤ ዕብ. 13:6) በአሁኑ ወቅት በይሖዋ የምንታመን ከሆነ የጎግን ጥቃት ለመቋቋም የሚያስችል ድፍረት ማዳበር እንችላለን።*






መዳናችሁን በጉጉት ተጠባበቁ




[image: ኢየሱስና ሰማያዊው ሠራዊቱ በአርማጌዶን ጦርነት የአምላክን ጠላቶች ለማጥፋት በነጭ ፈረስ ላይ ሆነው ሲገሰግሱ፣ እንዲሁም እጅግ ብዙ ሰዎች ከጥፋቱ ተርፈው]
ኢየሱስና በሰማይ ያለው ሠራዊቱ በቅርቡ በሚካሄደው የአርማጌዶን ጦርነት የአምላክን ጠላቶች ለማጥፋት ይመጣሉ! (አንቀጽ 17⁠ን ተመልከት)





17. አርማጌዶንን መፍራት የሌለብን ለምንድን ነው? (ሽፋኑን ተመልከት።)

17 ቀደም ባለው ርዕስ ላይ እንደተገለጸው አብዛኞቻችን መላ ሕይወታችንን የኖርነው በመጨረሻዎቹ ቀናት ውስጥ ነው። ሆኖም ታላቁን መከራ በሕይወት የማለፍ አጋጣሚም አለን። የአርማጌዶን ጦርነት፣ የዚህ ሥርዓት መደምደሚያ ታላቅ ፍጻሜ ይሆናል። ይሁንና አርማጌዶንን የምንፈራበት ምንም ምክንያት የለም። ለምን? ምክንያቱም አርማጌዶን የአምላክ ጦርነት ነው። (ምሳሌ 1:33፤ ሕዝ. 38:18-20፤ ዘካ. 14:3) ኢየሱስ ክርስቶስ፣ ይሖዋ የሚሰጠውን መመሪያ በመከተል ሠራዊቱን ለውጊያ ያዘምታል። ከሞት የተነሱ ቅቡዓንና እልፍ አእላፋት መላእክት አብረውት ይሆናሉ። በአንድነት ሆነው ከሰይጣን፣ ከአጋንንቱና በምድር ላይ ካሉት ግብረ አበሮቻቸው ጋር ይዋጋሉ።—ዳን. 12:1፤ ራእይ 6:2፤ 17:14

18. (ሀ) ይሖዋ ምን ዋስትና ሰጥቶናል? (ለ) ራእይ 7:9, 13-17 የወደፊቱን ጊዜ በልበ ሙሉነት እንድትጠባበቅ የሚረዳህ እንዴት ነው?

18 ይሖዋ፣ ሕዝቦቹን “ለማጥቃት የተሠራ ማንኛውም መሣሪያ [እንደሚከሽፍ]” ዋስትና ሰጥቶናል። (ኢሳ. 54:17) “እጅግ ብዙ ሕዝብ” የሚሆኑ የይሖዋ ታማኝ አገልጋዮች ‘ታላቁን መከራ በሕይወት ያልፋሉ!’ ከዚያ በኋላም ለይሖዋ ቅዱስ አገልግሎት ማቅረባቸውን ይቀጥላሉ። (ራእይ 7:9, 13-17⁠ን አንብብ።) በእርግጥም በመጽሐፍ ቅዱስ ውስጥ የሰፈረው ሐሳብ የወደፊቱን ጊዜ በልበ ሙሉነት እንድንጠባበቅ የሚያደርግ ነው! ‘ይሖዋ ታማኞችን እንደሚጠብቅ’ እናውቃለን! (መዝ. 31:23) ይሖዋን የሚወዱና እሱን የሚያወድሱ ሁሉ ቅዱስ ስሙን ከነቀፋ ነፃ ሲያደርግ በማየት ይደሰታሉ።—ሕዝ. 38:23

19. በቅርቡ ምን ዓይነት ግሩም ሕይወት ይጠብቀናል?

19 በ2 ጢሞቴዎስ 3:2-5 ላይ የሚገኘው ሐሳብ፣ የሰይጣን ተጽዕኖ በሌለበት አዲስ ዓለም ውስጥ የሚኖሩትን ሰዎች ባሕርይ የሚገልጽ ቢሆን ኖሮ ምን ተብሎ ሊጻፍ እንደሚችል እስቲ አስበው። (“በዚያን ጊዜ ሰዎች የሚኖራቸው ባሕርይ” የሚለውን ሣጥን ተመልከት።) የበላይ አካል አባል ሆኖ ያገለገለው ወንድም ጆርጅ ጋንጋስ* ሁኔታውን እንዲህ ሲል ገልጾታል፦ “ሰዎች ሁሉ፣ ወንድም ወይም እህት በሚሆኑበት ጊዜ ዓለም ምንኛ አስደሳች ቦታ ይሆን! በቅርቡ በአዲሱ ሥርዓት ውስጥ የመኖር መብት ይኖራችኋል። እንደ ይሖዋ ለዘላለም መኖር እንችላለን።” ወደፊት እንዴት ያለ ግሩም ሕይወት ይጠብቀናል!

በዚያን ጊዜ ሰዎች የሚኖራቸው ባሕርይ


ሌሎችን የሚወዱ፣ መንፈሳዊ ነገሮችን የሚወዱ፣ልካቸውን የሚያውቁ፣ ትሑቶች፣ አምላክን የሚያወድሱ፣ ለወላጆቻቸው የሚታዘዙ፣ የሚያመሰግኑ፣ ታማኝ የሆኑ፣ ለቤተሰባቸው ጥልቅ ፍቅር ያላቸው፣ ለመስማማት ፈቃደኞች የሆኑ፣ ስለ ሌሎች ሁልጊዜ መልካም ነገር የሚያወሩ፣ ራሳቸውን የሚገዙ፣ ገሮች፣ ጥሩ ነገር የሚወዱ፣ እምነት የሚጣልባቸው፣ እሺ ባዮች፣ ራሳቸውን ዝቅ የሚያደርጉ፣ ከሥጋዊ ደስታ ይልቅ አምላክን የሚወዱ፣ ከልባቸው ለአምላክ ያደሩ።











ስለሚከተሉት ነገሮች ምን ትምህርት አግኝተሃል?


	  ስለ “ታላቂቱ ባቢሎን” ጥፋት?



	  ከእውነተኛው አምልኮ ጎን ስለ መቆም?



	  ታማኝነትን፣ ጽናትን እና ድፍረትን ይበልጥ ለማዳበር ጥረት ስለ ማድረግ?









መዝሙር 122 ጸንታችሁ ቁሙ፣ አትነቃነቁ!

^ አን.5 በቅርቡ በሰው ዘር ሁሉ ላይ “ታላቅ መከራ” እንደሚመጣ እናውቃለን። በዚያ ወቅት የአምላክ አገልጋዮች ምን ያጋጥማቸዋል? ይሖዋ በዚያ ጊዜ ምን እንድናደርግ ይጠብቅብናል? በታላቁ መከራ ወቅት ታማኝ ለመሆን በአሁኑ ጊዜ የትኞቹን ባሕርያት ይበልጥ ማዳበር ያስፈልገናል? በዚህ ርዕስ ላይ ለእነዚህ ጥያቄዎች መልስ እናገኛለን።


^ አን.3 ተጨማሪ ማብራሪያ፦ ሕዝበ ክርስትና የሚለው አገላለጽ ክርስቲያን እንደሆኑ የሚናገሩ ሆኖም ይሖዋን እሱ ባወጣው መሥፈርት መሠረት እንዲያመልኩ ተከታዮቻቸውን የማያስተምሩ ሃይማኖቶችን ያመለክታል።


^ አን.11 ተጨማሪ ማብራሪያ፦ የማጎጉ ጎግ የሚለው አገላለጽ (በአጭሩ ጎግ ተብሎም ይጠራል) በታላቁ መከራ ወቅት በንጹሕ አምልኮ ላይ ጥቃት ለመሰንዘር ግንባር የሚፈጥሩ ብሔራትን ያመለክታል።


^ አን.11 የግርጌ ማስታወሻ፦ ከአርማጌዶን ጦርነት በፊት ስለሚኖሩት ክንውኖች ሰፋ ያለ ማብራሪያ ለማግኘት የአምላክ መንግሥት እየገዛ ነው! የተባለውን መጽሐፍ ምዕራፍ 21 ተመልከት። የማጎጉ ጎግ ስለሚሰነዝረው ጥቃትና ይሖዋ በአርማጌዶን ጦርነት ወቅት ሕዝቡን ስለሚታደግበት መንገድ ተጨማሪ መረጃ ለማግኘት ደግሞ የይሖዋ ንጹሕ አምልኮ መልሶ ተቋቋመ! የተባለውን መጽሐፍ ምዕራፍ 17 እና 18 ተመልከት።


^ አን.16 “ፍቅር ለዘላለም ይኖራል!” የሚል ጭብጥ ያለው የ2019 የክልል ስብሰባ፣ ይሖዋ በፍቅሩ ጥበቃ ስለሚያደርግልን ምንጊዜም ደህንነታችን እንደሚጠበቅ የሚያረጋግጥ ነው።—1 ቆሮ. 13:8


^ አን.19 በታኅሣሥ 1, 1994 መጠበቂያ ግንብ ላይ የወጣውን ‘ሥራው ተከተለው’ የሚለውን ርዕስ ተመልከት።




^ አን.65 የሥዕሎቹ መግለጫ፦ በታላቁ መከራ ወቅት የተወሰኑ የይሖዋ ምሥክሮች ጫካ ውስጥ በድፍረት የጉባኤ ስብሰባ ሲያካሂዱ።


^ አን.67 የሥዕሎቹ መግለጫ፦ እጅግ ብዙ ሕዝብ የሚሆኑ የይሖዋ ታማኝ አገልጋዮች ታላቁን መከራ በሕይወት በማለፋቸው ተደስተው።






^ (መዝ. 31:23) እናንተ ለእሱ ታማኝ የሆናችሁ ሁሉ፣ ይሖዋን ውደዱ! ይሖዋ ታማኞችን ይጠብቃል፤ ትዕቢተኛ የሆነን ሰው ግን ክፉኛ ይቀጣል።



^ አን.1 (1 ተሰ. 5:3) “ሰላምና ደህንነት ሆነ!” ሲሉ ምጥ እርጉዝ ሴትን እንደሚይዛት ያልታሰበ ጥፋት ድንገት ይመጣባቸዋል፤ ደግሞም በምንም ዓይነት አያመልጡም።



^ አን.2 (ማቴ. 24:21) ምክንያቱም በዚያን ጊዜ ከዓለም መጀመሪያ አንስቶ እስካሁን ድረስ ሆኖ የማያውቅ ዳግመኛም የማይሆን ታላቅ መከራ ይከሰታል።



^ (ራእይ 17:5) በግንባሯ ላይ “ታላቂቱ ባቢሎን፣ የአመንዝሮችና የምድር አስጸያፊ ነገሮች እናት” የሚል ሚስጥራዊ ስም ተጽፎ ነበር።



^ (ራእይ 17:15-18) እሱም እንዲህ አለኝ፦ “አመንዝራዋ ተቀምጣባቸው ያየሃቸው ውኃዎች ወገኖችን፣ ብዙ ሕዝብን፣ ብሔራትንና ቋንቋዎችን ያመለክታሉ። 16 ያየሃቸው አሥሩ ቀንዶችና አውሬውም አመንዝራዋን ይጠሏታል፤ ከዚያም ይበዘብዟታል፤ ራቁቷንም ያስቀሯታል፤ እንዲሁም ሥጋዋን ይበላሉ፤ ሙሉ በሙሉም በእሳት ያቃጥሏታል። 17 አምላክ ቃሉ ፍጻሜውን እስኪያገኝ ድረስ ሐሳቡን ዳር እንዲያደርሱ አዎ፣ መንግሥታቸውን ለአውሬው በመስጠት አንድ የሆነውን የራሳቸውን ሐሳብ እንዲፈጽሙ ይህን በልባቸው አኑሯልና። 18 ያየሃትም ሴት በምድር ነገሥታት ላይ መንግሥት ያላትን ታላቂቱን ከተማ ታመለክታለች።”



^ አን.3 (ራእይ 17:5) በግንባሯ ላይ “ታላቂቱ ባቢሎን፣ የአመንዝሮችና የምድር አስጸያፊ ነገሮች እናት” የሚል ሚስጥራዊ ስም ተጽፎ ነበር።



^ አን.3 (ራእይ 17:15-18) እሱም እንዲህ አለኝ፦ “አመንዝራዋ ተቀምጣባቸው ያየሃቸው ውኃዎች ወገኖችን፣ ብዙ ሕዝብን፣ ብሔራትንና ቋንቋዎችን ያመለክታሉ። 16 ያየሃቸው አሥሩ ቀንዶችና አውሬውም አመንዝራዋን ይጠሏታል፤ ከዚያም ይበዘብዟታል፤ ራቁቷንም ያስቀሯታል፤ እንዲሁም ሥጋዋን ይበላሉ፤ ሙሉ በሙሉም በእሳት ያቃጥሏታል። 17 አምላክ ቃሉ ፍጻሜውን እስኪያገኝ ድረስ ሐሳቡን ዳር እንዲያደርሱ አዎ፣ መንግሥታቸውን ለአውሬው በመስጠት አንድ የሆነውን የራሳቸውን ሐሳብ እንዲፈጽሙ ይህን በልባቸው አኑሯልና። 18 ያየሃትም ሴት በምድር ነገሥታት ላይ መንግሥት ያላትን ታላቂቱን ከተማ ታመለክታለች።”



^ አን.3 (ራእይ 17:3) እሱም በመንፈስ ኃይል ወደ ምድረ በዳ ወሰደኝ። በዚያም አንዲት ሴት አምላክን የሚሰድቡ ስሞች በሞሉበት እንዲሁም ሰባት ራሶችና አሥር ቀንዶች ባሉት ደማቅ ቀይ አውሬ ላይ ተቀምጣ አየሁ።



^ አን.3 (ራእይ 17:11-13) ከዚህ በፊት የነበረው፣ አሁን ግን የሌለው አውሬም ስምንተኛ ንጉሥ ነው፤ የሚወጣው ግን ከሰባቱ ነው፤ እሱም ወደ ጥፋት ይሄዳል። 12 “ያየሃቸው አሥሩ ቀንዶች ገና መንግሥትን ያልተቀበሉ አሥር ነገሥታትን ያመለክታሉ፤ ይሁንና ከአውሬው ጋር ለአንድ ሰዓት እንዲነግሡ ሥልጣን ይቀበላሉ። 13 እነዚህ አንድ ዓይነት ሐሳብ አላቸው፤ በመሆኑም ኃይላቸውንና ሥልጣናቸውን ለአውሬው ይሰጣሉ።



^ አን.3 (ራእይ 18:8) መቅሰፍቶቿ ይኸውም ሞትና ሐዘን እንዲሁም ረሃብ በአንድ ቀን የሚመጡባት ለዚህ ነው፤ ሙሉ በሙሉም በእሳት ትቃጠላለች፤ ምክንያቱም የፈረደባት ይሖዋ* አምላክ ብርቱ ነው።

ከተጨማሪው መረጃ ላይ ሀ5ን ተመልከት።


^ አን.4 (ራእይ 18:3) ብሔራት ሁሉ የዝሙቷ* የፍትወት* ወይን ጠጅ ሰለባ ሆነዋል፤ የምድር ነገሥታትም ከእሷ ጋር አመንዝረዋል፤ የምድር ነጋዴዎችም * ያላንዳች ኀፍረት ባከማቸቻቸው ውድ ነገሮች በልጽገዋል።”

ግሪክኛ፣ ፖርኒያ። የቃላት መፍቻውን ተመልከት።
ወይም “የቁጣ።”
ወይም “ተጓዥ ነጋዴዎችም።”


^ አን.4 (ራእይ 18:7) ለራሷ ክብር የሰጠችውንና ያላንዳች ኀፍረት ውድ ነገሮች በማከማቸት የተቀማጠለችውን ያህል፣ በዚያው ልክ ሥቃይና ሐዘን ስጧት። ሁልጊዜ በልቧ ‘ንግሥት ሆኜ እቀመጣለሁ፤ መበለትም አይደለሁም፤ ሐዘንም ፈጽሞ አይደርስብኝም’ ትላለችና።



^ አን.5 (ራእይ 18:10) ደግሞም ሥቃይዋን በመፍራት በሩቅ ቆመው ‘አንቺ ታላቂቱ ከተማ፣ አንቺ ብርቱ የሆንሽው ከተማ ባቢሎን፣ እንዴት ያሳዝናል! እንዴት ያሳዝናል! ፍርድሽ በአንድ ሰዓት ተፈጽሟልና’ ይላሉ።



^ አን.5 (ራእይ 18:21) አንድ ብርቱ መልአክም ትልቅ የወፍጮ ድንጋይ የሚመስል ድንጋይ አንስቶ ወደ ባሕር በመወርወር እንዲህ አለ፦ “ታላቂቱ ከተማ ባቢሎን እንዲህ በፍጥነት ቁልቁል ትወረወራለች፤ ዳግመኛም አትገኝም።



^ አን.5 (ማር. 13:19, 20) ምክንያቱም በእነዚያ ቀናት ከአምላክ የፍጥረት ሥራ መጀመሪያ አንስቶ እስከዚያ ጊዜ ድረስ ሆኖ የማያውቅ ዳግመኛም የማይሆን መከራ ይከሰታል። 20 እንዲያውም ይሖዋ* ቀኖቹን ባያሳጥራቸው ኖሮ ሥጋ ሁሉ ባልዳነ ነበር። ሆኖም እሱ ለመረጣቸው ምርጦች ሲል ቀኖቹን አሳጥሯል።

ከተጨማሪው መረጃ ላይ ሀ5ን ተመልከት።


^ (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^ አን.7 (ማቴ. 19:4, 5) እሱም መልሶ እንዲህ አለ፦ “ፈጣሪ ከመጀመሪያውም ወንድና ሴት አድርጎ እንደፈጠራቸው አላነበባችሁም? 5 ‘ከዚህ የተነሳ ሰው ከአባቱና ከእናቱ ይለያል፤ ከሚስቱም ጋር ይጣበቃል፤ ሁለቱም አንድ ሥጋ ይሆናሉ’ ብሎ እንደተናገረስ አላነበባችሁም?



^ አን.7 (ሮም 1:26, 27) አምላክ አሳፋሪ ለሆነ የፆታ ምኞት አሳልፎ የሰጣቸው በዚህ ምክንያት ነው፤ ሴቶቻቸውም ተፈጥሯዊ የሆነውን ግንኙነት ከተፈጥሮ ውጭ በሆነ ግንኙነት ለወጡ፤ 27 ወንዶቹም ተፈጥሯዊ በሆነ መንገድ ከሴቶች ጋር መገናኘት ትተው እርስ በርሳቸው ኃይለኛ በሆነ የፆታ ስሜት ተቃጠሉ፤ ወንዶች ከወንዶች ጋር አስነዋሪ ነገር ፈጸሙ፤ እነሱ ራሳቸውም ለጥፋታቸው የሚገባውን ቅጣት* እየተቀበሉ ነው።

ወይም “ብድራት።”


^ አን.7 (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^ አን.8 (ራእይ 16:21) ከዚያም ታላቅ የበረዶ ድንጋይ ከሰማይ በሰዎች ላይ ወረደ፤ እያንዳንዱ የበረዶ ድንጋይ አንድ ታላንት* ይመዝን ነበር፤ መቅሰፍቱ እጅግ ታላቅ ስለነበር ሰዎቹ ከበረዶው መቅሰፍት የተነሳ አምላክን ተሳደቡ።

የግሪኩ ታላንት 20.4 ኪሎ ግራም ነው። ከተጨማሪው መረጃ ላይ ለ14ን ተመልከት።


^ አን.8 (ሕዝ. 2:3-5) ከዚያም እንዲህ አለኝ፦ “የሰው ልጅ ሆይ፣ ወደ እስራኤል ሕዝብ፣ በእኔ ላይ ወዳመፁት ወደ ዓመፀኞቹ ብሔራት እልክሃለሁ። እነሱም ሆኑ አባቶቻቸው እስከዚህች ቀን ድረስ ሕጌን ተላልፈዋል። 4 ግትርና* ልበ ደንዳና ወደሆኑ ልጆች እልክሃለሁ፤ አንተም ‘ሉዓላዊው ጌታ ይሖዋ እንዲህ ይላል’ በላቸው። 5 እነሱ ዓመፀኛ ቤት ስለሆኑ ቢሰሙም ባይሰሙም በመካከላቸው ነቢይ እንደነበረ በእርግጥ ያውቃሉ።

ወይም “ፊታቸውን ወደማይመልሱና።”


^ አን.9 (ሚክ. 3:8) እኔ በበኩሌ ለያዕቆብ ዓመፁን፣ ለእስራኤልም ኃጢአቱን እንድነግር በይሖዋ መንፈስ ኃይልን፣ ፍትሕንና ብርታትን ተሞልቻለሁ።



^ (ሉቃስ 21:25-28) “እንዲሁም በፀሐይ፣ በጨረቃና በከዋክብት ላይ ምልክቶች ይታያሉ፤ በምድርም ላይ ሕዝቦች ከባሕሩ ድምፅና ነውጥ የተነሳ የሚያደርጉት ጠፍቷቸው ይጨነቃሉ። 26 የሰማያት ኃይላት ስለሚናወጡ ሰዎች ከፍርሃትና በዓለም ላይ የሚመጡትን ነገሮች ከመጠበቅ የተነሳ ይዝለፈለፋሉ። 27 ከዚያም የሰው ልጅ በኃይልና በታላቅ ክብር በደመና ሲመጣ ያዩታል። 28 ሆኖም እነዚህ ነገሮች መከሰት ሲጀምሩ መዳናችሁ እየቀረበ ስለሆነ ቀጥ ብላችሁ ቁሙ፤ ራሳችሁንም ቀና አድርጉ።”



^ አን.10 (ሉቃስ 21:25-28) “እንዲሁም በፀሐይ፣ በጨረቃና በከዋክብት ላይ ምልክቶች ይታያሉ፤ በምድርም ላይ ሕዝቦች ከባሕሩ ድምፅና ነውጥ የተነሳ የሚያደርጉት ጠፍቷቸው ይጨነቃሉ። 26 የሰማያት ኃይላት ስለሚናወጡ ሰዎች ከፍርሃትና በዓለም ላይ የሚመጡትን ነገሮች ከመጠበቅ የተነሳ ይዝለፈለፋሉ። 27 ከዚያም የሰው ልጅ በኃይልና በታላቅ ክብር በደመና ሲመጣ ያዩታል። 28 ሆኖም እነዚህ ነገሮች መከሰት ሲጀምሩ መዳናችሁ እየቀረበ ስለሆነ ቀጥ ብላችሁ ቁሙ፤ ራሳችሁንም ቀና አድርጉ።”



^ አን.10 (ሶፎ. 1:14, 15) ታላቁ የይሖዋ ቀን ቅርብ ነው! ቅርብ ነው፤ ደግሞም በፍጥነት እየቀረበ ነው!* የይሖዋ ቀን ድምፅ አስፈሪ* ነው። በዚያ ተዋጊው ይጮኻል። 15 ያ ቀን የታላቅ ቁጣ ቀን፣ የጭንቀትና የሥቃይ ቀን፣ የአውሎ ነፋስና የጥፋት ቀን፣ የጨለማና የጭጋግ ቀን፣ የደመናና የድቅድቅ ጨለማ ቀን ይሆናል፤

ወይም “እጅግ እየተቻኮለ ነው!”
ቃል በቃል “መራራ።”


^ አን.11 (ሕዝ. 38:2) “የሰው ልጅ ሆይ፣ ፊትህን የመሼቅና የቱባል ዋና አለቃ* በሆነውና በማጎግ ምድር በሚገኘው በጎግ ላይ አድርገህ በእሱ ላይ ትንቢት ተናገር።

ወይም “ዋነኛ ገዢ።”


^ አን.11 (ሕዝ. 38:14-16) “ስለዚህ የሰው ልጅ ሆይ፣ ትንቢት ተናገር፤ ጎግንም እንዲህ በለው፦ ‘ሉዓላዊው ጌታ ይሖዋ እንዲህ ይላል፦ “ሕዝቤ እስራኤል ያለስጋት በሚቀመጥበት ጊዜ፣ አንተ በዚያን ቀን ይህን ማወቅህ ይቀራል? 15 አንተ ከስፍራህ ይኸውም ርቆ ከሚገኘው የሰሜን ምድር ትመጣለህ፤ አንተና ከአንተ ጋር ያሉ ብዙ ሕዝቦች ትመጣላችሁ፤ ሁሉም በፈረሶች ላይ የተቀመጡ፣ ታላቅ ጉባኤና ከፍተኛ ቁጥር ያለው ሠራዊት ናቸው። 16 ምድርን እንደሚሸፍን ደመና ሆነህ በሕዝቤ በእስራኤል ላይ ትመጣለህ። ጎግ ሆይ፣ በዘመኑ መጨረሻ በአንተ አማካኝነት በፊታቸው ራሴን በምቀድስበት ጊዜ ብሔራት ያውቁኝ ዘንድ በምድሬ ላይ አመጣሃለሁ።”’



^ አን.11 (መዝ. 34:19) የጻድቅ ሰው መከራ* ብዙ ነው፤ ይሖዋ ግን ከመከራው ሁሉ ይታደገዋል።

ወይም “ጭንቀት።”


^ አን.12 (ማቴ. 24:45) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው?

ወይም “ጥበበኛ።”


^ አን.13 (2 ጴጥ. 3:3, 4) ከሁሉ አስቀድሞ ይህን እወቁ፦ በመጨረሻዎቹ ቀናት የራሳቸውን ምኞት እየተከተሉ የሚያፌዙ ፌዘኞች ይመጣሉ። 4 እነዚህ ፌዘኞች “‘እገኛለሁ’ ያለው ታዲያ የት አለ? አባቶች በሞት ካንቀላፉበት ጊዜ ጀምሮ ሁሉም ነገር ከፍጥረት መጀመሪያ አንስቶ እንዳለ ይቀጥላል” ይላሉ።



^ አን.14 (ማቴ. 24:31) እሱም መላእክቱን በታላቅ የመለከት ድምፅ ይልካል፤ እነሱም ከአራቱ ነፋሳት፣* ከአንዱ የሰማይ ዳርቻ እስከ ሌላው የሰማይ ዳርቻ ለእሱ የተመረጡትን ይሰበስባሉ።

ከሰሜን፣ ከምሥራቅ፣ ከደቡብና ከምዕራብ አቅጣጫ የሚነፍሱ ነፋሳትን ያመለክታል።


^ አን.14 (ራእይ 2:26, 27) ደግሞም ድል ለሚነሳና በሥራዬ እስከ መጨረሻ ለሚጸና በብሔራት ላይ ሥልጣን እሰጠዋለሁ፤ 27 ይህም ከአባቴ የተቀበልኩት ዓይነት ሥልጣን ነው። ድል የነሳውም ሕዝቦችን እንደ ሸክላ ዕቃ እንዲደቅቁ በብረት በትር ይገዛቸዋል።*

ቃል በቃል “እንደ እረኛ በብረት በትር ያግዳቸዋል።”


^ አን.15 (ሮም 12:12) በተስፋው ደስ ይበላችሁ። መከራን በጽናት ተቋቋሙ። ሳትታክቱ ጸልዩ።



^ አን.15 (ማቴ. 24:13) እስከ መጨረሻው የጸና* ግን ይድናል።

ወይም “የሚጸና።”


^ አን.16 (መዝ. 68:20) እውነተኛው አምላክ፣ አዳኝ አምላካችን ነው፤ ደግሞም ሉዓላዊው ጌታ ይሖዋ ከሞት ይታደጋል።



^ አን.16 (2 ጴጥ. 2:9) በመሆኑም ይሖዋ፣* ለአምላክ ያደሩ ሰዎችን ከፈተና እንዴት እንደሚያድንና ዓመፀኞችን ደግሞ በፍርድ ቀን ለሚደርስባቸው ጥፋት እንዴት ጠብቆ እንደሚያቆይ ያውቃል።

ከተጨማሪው መረጃ ላይ ሀ5ን ተመልከት።


^ አን.16 (መዝ. 112:7, 8) ክፉ ወሬ አያስፈራውም። በይሖዋ ስለሚተማመን ልቡ ጽኑ ነው።   8 ልቡ አይናወጥም፤* አይፈራምም፤ በመጨረሻም ጠላቶቹን በድል አድራጊነት ይመለከታል።

ወይም “ቆራጥ ነው፤ ጽኑ ነው።”


^ አን.16 (ዕብ. 13:6) ስለዚህ በሙሉ ልብ “ይሖዋ* ረዳቴ ነው፤ አልፈራም። ሰው ምን ሊያደርገኝ ይችላል?” እንላለን።

ከተጨማሪው መረጃ ላይ ሀ5ን ተመልከት።


^ አን.17 (ምሳሌ 1:33) እኔን የሚሰማ ሰው ግን ተረጋግቶ ይኖራል፤ መከራ ይደርስብኛል የሚል ስጋትም አያድርበትም።”



^ አን.17 (ሕዝ. 38:18-20) “‘በዚያ ቀን፣ ጎግ የእስራኤልን ምድር በሚወርበት ቀን’ ይላል ሉዓላዊው ጌታ ይሖዋ፣ ‘ታላቅ ቁጣዬ ይነድዳል። 19 በቅንዓቴና በቁጣዬ እሳት እናገራለሁ፤ ደግሞም በዚያ ቀን በእስራኤል ምድር ታላቅ የመሬት መንቀጥቀጥ ይከሰታል። 20 የባሕር ዓሣዎች፣ የሰማይ ወፎች፣ የዱር አራዊት፣ በምድር ላይ የሚሳቡ እንስሳት ሁሉና በምድር ላይ ያሉ ሰዎች በሙሉ ከእኔ የተነሳ ይንቀጠቀጣሉ፤ ተራሮችም ይናዳሉ፤ ገደላማ ቦታዎችም ይደረመሳሉ፤ ቅጥሩም ሁሉ ይፈርሳል።’



^ አን.17 (ዘካ. 14:3) “ይሖዋ ይወጣል፤ በጦርነት ቀን እንደሚዋጋው እነዚያን ብሔራት ይዋጋል።



^ አን.17 (ዳን. 12:1) “በዚያ ዘመን ለሕዝብህ* የሚቆመው ታላቁ አለቃ ሚካኤል* ይነሳል።* ብሔራት ከተቋቋሙበት ጊዜ አንስቶ እስከዚያ ጊዜ ድረስ ሆኖ የማያውቅ የጭንቀት ጊዜ ይመጣል። በዚያን ወቅት ሕዝብህ ይኸውም በመጽሐፍ ላይ ተጽፎ የተገኘ እያንዳንዱ ሰው ይተርፋል።

ቃል በቃል “ለሕዝብህ ወንዶች ልጆች።”
“እንደ አምላክ ያለ ማን ነው?” የሚል ትርጉም አለው።
ቃል በቃል “ይቆማል።”


^ አን.17 (ራእይ 6:2) እኔም አየሁ፣ እነሆ ነጭ ፈረስ ነበር፤ በእሱም ላይ የተቀመጠው ቀስት ነበረው፤ አክሊልም ተሰጠው፤ እሱም ድል እያደረገ ወጣ፤ ድሉንም ለማጠናቀቅ ወደ ፊት ገሰገሰ።



^ አን.17 (ራእይ 17:14) እነዚህ ከበጉ ጋር ይዋጋሉ፤ ሆኖም በጉ የጌቶች ጌታና የነገሥታት ንጉሥ ስለሆነ ድል ይነሳቸዋል። ከእሱ ጋር ያሉት የተጠሩት፣ የተመረጡትና የታመኑትም ድል ያደርጋሉ።”



^ (ራእይ 7:9) ከዚህ በኋላ አየሁ፤ እነሆም፣ ከሁሉም ብሔራት፣ ነገዶች፣ ሕዝቦችና ቋንቋዎች የተውጣጡ አንድም ሰው ሊቆጥራቸው የማይችል እጅግ ብዙ ሕዝብ ነጭ ልብስ ለብሰው በዙፋኑና በበጉ ፊት ቆመው ነበር፤ የዘንባባ ዝንጣፊዎችንም በእጆቻቸው ይዘው ነበር።



^ (ራእይ 7:13-17) ከሽማግሌዎቹ አንዱ መልሶ “እነዚህ ነጭ ልብስ የለበሱት እነማን ናቸው? ከወዴትስ የመጡ ናቸው?” አለኝ። 14 እኔም ወዲያውኑ “ጌታዬ፣ የምታውቀው አንተ ነህ” አልኩት። እሱም እንዲህ አለኝ፦ “እነዚህ ታላቁን መከራ አልፈው የመጡ ናቸው፤ ልብሳቸውንም በበጉ ደም አጥበው ነጭ አድርገውታል። 15 በአምላክ ዙፋን ፊት ያሉትም ለዚህ ነው፤ በቤተ መቅደሱም ቀንና ሌሊት ቅዱስ አገልግሎት እያቀረቡለት ነው፤ በዙፋኑ ላይ የተቀመጠውም ድንኳኑን በላያቸው ይዘረጋል። 16 ከእንግዲህ ወዲህ አይራቡም እንዲሁም አይጠሙም፤ ፀሐይ አይመታቸውም፤ ሐሩሩም አያቃጥላቸውም፤ 17 ምክንያቱም በዙፋኑ መካከል ያለው በጉ እረኛቸው ይሆናል፤ ወደ ሕይወት ውኃ ምንጭም ይመራቸዋል። አምላክም እንባን ሁሉ ከዓይናቸው ያብሳል።”*

ወይም “ይጠርጋል።”


^ አን.18 (ኢሳ. 54:17) አንቺን ለማጥቃት የተሠራ ማንኛውም መሣሪያ ይከሽፋል፤ አንቺን ለመክሰስ የሚነሳን ምላስ ሁሉ ትፈርጂበታለሽ። የይሖዋ አገልጋዮች ውርሻ* ይህ ነው፤ ጽድቃቸውም ከእኔ ዘንድ ነው” ይላል ይሖዋ።

ወይም “ርስት።”


^ አን.18 (ራእይ 7:9) ከዚህ በኋላ አየሁ፤ እነሆም፣ ከሁሉም ብሔራት፣ ነገዶች፣ ሕዝቦችና ቋንቋዎች የተውጣጡ አንድም ሰው ሊቆጥራቸው የማይችል እጅግ ብዙ ሕዝብ ነጭ ልብስ ለብሰው በዙፋኑና በበጉ ፊት ቆመው ነበር፤ የዘንባባ ዝንጣፊዎችንም በእጆቻቸው ይዘው ነበር።



^ አን.18 (ራእይ 7:13-17) ከሽማግሌዎቹ አንዱ መልሶ “እነዚህ ነጭ ልብስ የለበሱት እነማን ናቸው? ከወዴትስ የመጡ ናቸው?” አለኝ። 14 እኔም ወዲያውኑ “ጌታዬ፣ የምታውቀው አንተ ነህ” አልኩት። እሱም እንዲህ አለኝ፦ “እነዚህ ታላቁን መከራ አልፈው የመጡ ናቸው፤ ልብሳቸውንም በበጉ ደም አጥበው ነጭ አድርገውታል። 15 በአምላክ ዙፋን ፊት ያሉትም ለዚህ ነው፤ በቤተ መቅደሱም ቀንና ሌሊት ቅዱስ አገልግሎት እያቀረቡለት ነው፤ በዙፋኑ ላይ የተቀመጠውም ድንኳኑን በላያቸው ይዘረጋል። 16 ከእንግዲህ ወዲህ አይራቡም እንዲሁም አይጠሙም፤ ፀሐይ አይመታቸውም፤ ሐሩሩም አያቃጥላቸውም፤ 17 ምክንያቱም በዙፋኑ መካከል ያለው በጉ እረኛቸው ይሆናል፤ ወደ ሕይወት ውኃ ምንጭም ይመራቸዋል። አምላክም እንባን ሁሉ ከዓይናቸው ያብሳል።”*

ወይም “ይጠርጋል።”


^ አን.18 (መዝ. 31:23) እናንተ ለእሱ ታማኝ የሆናችሁ ሁሉ፣ ይሖዋን ውደዱ! ይሖዋ ታማኞችን ይጠብቃል፤ ትዕቢተኛ የሆነን ሰው ግን ክፉኛ ይቀጣል።



^ አን.18 (ሕዝ. 38:23) ደግሞም ራሴን ገናና አደርጋለሁ፤ እንዲሁም ራሴን እቀድሳለሁ፤ በብዙ ብሔራትም ፊት ማንነቴ እንዲታወቅ አደርጋለሁ፤ እኔ ይሖዋ እንደሆንኩ ያውቃሉ።’



^ አን.19 (2 ጢሞ. 3:2-5) ምክንያቱም ሰዎች ራሳቸውን የሚወዱ፣ ገንዘብ የሚወዱ፣ ጉረኞች፣ ትዕቢተኞች፣ ተሳዳቢዎች፣ ለወላጆቻቸው የማይታዘዙ፣ የማያመሰግኑ፣ ታማኝ ያልሆኑ፣ 3 ተፈጥሯዊ ፍቅር የሌላቸው፣* ለመስማማት ፈቃደኞች ያልሆኑ፣ ስም አጥፊዎች፣ ራሳቸውን የማይገዙ፣ ጨካኞች፣ ጥሩ ነገር የማይወዱ፣ 4 ከዳተኞች፣ ግትሮች፣ በኩራት የተወጠሩ፣ ከአምላክ ይልቅ ሥጋዊ ደስታን የሚወዱ ይሆናሉ፤ 5 ለአምላክ ያደሩ መስለው ይታያሉ፤ በሥራቸው ግን ኃይሉን ይክዳሉ፤ ከእነዚህ ደግሞ ራቅ።

ወይም “ለሰው ፍቅር የሌላቸው።”


^ (1 ቆሮ. 13:8) ፍቅር ለዘላለም ይኖራል።* ሆኖም የመተንበይ፣ በልሳን የመናገርም* ሆነ የእውቀት ስጦታ ይቀራል።

ወይም “መቼም ቢሆን አይጠፋም።”
ሌሎች ቋንቋዎችን የመናገር ተአምራዊ ስጦታን ያመለክታል።







የጥናት ርዕስ 42

ይሖዋ ምን እንድትሆን ያደርግሃል?


“ፍላጎት እንዲያድርባችሁም ሆነ ለተግባር እንድትነሳሱ በማድረግ ኃይል የሚሰጣችሁ አምላክ ነው።”—ፊልጵ. 2:13

መዝሙር 104 የአምላክ ስጦታ የሆነው መንፈስ ቅዱስ

ማስተዋወቂያ*




 1. ይሖዋ ዓላማውን ዳር ለማድረስ ሲል ምን ማድረግ ይችላል?

ይሖዋ ዓላማውን ዳር ለማድረስ ሲል መሆን የሚያስፈልገውን ሁሉ መሆን ይችላል። ለምሳሌ ይሖዋ አስተማሪ፣ አጽናኝ እና ወንጌላዊ ሆኗል፤ እነዚህ ይሖዋ ከሆናቸው ነገሮች መካከል ጥቂቶቹ ብቻ ናቸው። (ኢሳ. 48:17፤ 2 ቆሮ. 7:6፤ ገላ. 3:8) በሌላ በኩል ደግሞ ዓላማውን ለመፈጸም ብዙ ጊዜ ሰዎችን ይጠቀማል። (ማቴ. 24:14፤ 28:19, 20፤ 2 ቆሮ. 1:3, 4) ይሖዋ፣ ለማንኛችንም ቢሆን ፈቃዱን ለመፈጸም የሚያስፈልገንን መሆን እንድንችል ጥበብና ኃይል ሊሰጠን ይችላል። አንዳንድ ምሁራን እንደሚሉት የይሖዋ ስም ትርጉም፣ እነዚህን ሁሉ ነገሮች ያጠቃልላል።

 2. (ሀ) ይሖዋ እየተጠቀመብን መሆኑን አንዳንድ ጊዜ የምንጠራጠረው ለምን ሊሆን ይችላል? (ለ) በዚህ ርዕስ ውስጥ ምን እንመለከታለን?

2 ሁላችንም ይሖዋ ፈቃዱን ለመፈጸም ቢጠቀምብን ደስ ይለናል፤ ሆኖም አንዳንዶች ይሖዋ እየተጠቀመባቸው መሆኑን ይጠራጠራሉ። ለምን? ዕድሜያቸውና ያሉበት ሁኔታ፣ ማከናወን የሚችሉትን ነገር እንደሚገድቡባቸው አሊያም ችሎታ እንደሌላቸው ስለሚሰማቸው ነው። በተቃራኒው ደግሞ አንዳንዶች፣ እያደረጉ ያሉት ነገር በቂ እንደሆነና ተጨማሪ ጥረት ማድረግ እንደማያስፈልጋቸው ያስባሉ። በዚህ ርዕስ ላይ ይሖዋ ዓላማውን ለመፈጸም እያንዳንዳችንን ብቁ የሚያደርገን እንዴት እንደሆነ እንመለከታለን። ይሖዋ ወንዶችም ሆኑ ሴቶች አገልጋዮቹ የእሱን ፈቃድ ለማድረግ የሚያስችል ፍላጎት እንዲያድርባቸው ያደረገውና ኃይል የሰጣቸው እንዴት እንደሆነ የሚያሳዩ የመጽሐፍ ቅዱስ ታሪኮችንም እንመረምራለን። በመጨረሻም ይሖዋ እንዲጠቀምብን መፍቀድ የምንችለው እንዴት እንደሆነ እናያለን።






ይሖዋ ብቁ የሚያደርገን እንዴት ነው?


 3. በፊልጵስዩስ 2:13 መሠረት ይሖዋ የእሱን ፈቃድ የመፈጸም ፍላጎት እንዲያድርብን የሚያደርገው እንዴት ነው?

3 ፊልጵስዩስ 2:13⁠ን አንብብ።* ይሖዋ የእሱን ፈቃድ የመፈጸም ፍላጎት እንዲያድርብን ሊያደርገን ይችላል። ይህን የሚያደርገው እንዴት ነው? በጉባኤያችን ውስጥ እርዳታ ማበርከት የምንችልበት አንድ ሁኔታ እንዳለ እናስተውል ይሆናል። አሊያም ከጉባኤያችን ክልል ውጭ እርዳታ የሚያስፈልግበት ቦታ እንዳለ የሚጠቁም ከቅርንጫፍ ቢሮው የተላከ ደብዳቤ ሽማግሌዎች ጉባኤ ላይ ያነቡ ይሆናል። በመሆኑም ‘እርዳታ ማበርከት የምችለው እንዴት ነው?’ ብለን ራሳችንን እንጠይቅ ይሆናል። ወይም ደግሞ አንድ ከባድ ኃላፊነት እንድንቀበል ተጠይቀን ሊሆን ይችላል፤ ሆኖም ሥራውን በተገቢው መንገድ ማከናወን መቻላችንን እንጠራጠር ይሆናል። በሌላ በኩል ደግሞ ከመጽሐፍ ቅዱስ ላይ አንድ ሐሳብ ካነበብን በኋላ ‘ይህን ጥቅስ ሌሎችን ለመርዳት ልጠቀምበት የምችለው እንዴት ነው?’ ብለን እናስብ ይሆናል። ይሖዋ ምንም ነገር እንድናደርግ አያስገድደንም። ይሁን እንጂ ያለንበትን ሁኔታ ለመመርመር ፈቃደኞች እንደሆንን ሲመለከት ያሰብነውን ነገር በተግባር የማዋል ፍላጎት እንዲያድርብን ይረዳናል።

 4. ይሖዋ የእሱን ፈቃድ ለማድረግ የሚያስችል ኃይል የሚሰጠን እንዴት ነው?

4 ይሖዋ የእሱን ፈቃድ ለማድረግ የሚያስችል ኃይልም ሊሰጠን ይችላል። (ኢሳ. 40:29) ይህን የሚያደርገው እንዴት ነው? ቅዱስ መንፈሱን በመስጠት ችሎታዎቻችንን እንድናሻሽል ሊረዳን ይችላል። (ዘፀ. 35:30-35) ይሖዋ አንዳንድ ኃላፊነቶችን እንዴት መወጣት እንደምንችል በድርጅቱ አማካኝነት ሊያሠለጥነን ይችላል። አንድን ሥራ እንዴት ማከናወን እንደምትችል ግራ ከገባህ እርዳታ ጠይቅ። በተጨማሪም በሰማይ ያለው ለጋሱ አባታችን ‘ከሰብዓዊ ኃይል በላይ የሆነውን ኃይል’ እንዲሰጥህ ከመጠየቅ ወደኋላ አትበል። (2 ቆሮ. 4:7፤ ሉቃስ 11:13) ይሖዋ የተለያዩ ወንዶችና ሴቶች ፈቃዱን ለማድረግ ፍላጎት እንዲያድርባቸው ያደረገውና ኃይል የሰጣቸው እንዴት እንደሆነ የሚያሳዩ ብዙ ታሪኮችን መጽሐፍ ቅዱስ ውስጥ እናገኛለን። ከእነዚህ ዘገባዎች የተወሰኑትን ስንመረምር ይሖዋ አንተንም በተመሳሳይ መንገድ ሊጠቀምብህ የሚችለው በየትኞቹ አቅጣጫዎች እንደሆነ ለማሰብ ሞክር።






አንዳንድ ወንዶች ምን መሆን ችለዋል?


 5. ይሖዋ ሕዝቡን ነፃ ለማውጣት በሙሴ ለመጠቀም ከመረጠበት ጊዜ እንዲሁም እሱን ከተጠቀመበት መንገድ ምን እንማራለን?

5 ይሖዋ፣ ሙሴን የእስራኤላውያን ነፃ አውጪ እንዲሆን አድርጎታል። ሆኖም ይሖዋ ሙሴን የተጠቀመበት መቼ ነው? ሙሴ “የግብፃውያንን ጥበብ ሁሉ” በመማሩ ሕዝቡን ለመምራት ብቃት እንዳለው በተሰማው ጊዜ ነበር? (ሥራ 7:22-25) አይደለም፤ ይሖዋ ሙሴን የተጠቀመበት ትሑትና ገር ሰው እንዲሆን ሥልጠና ከሰጠው በኋላ ነው። (ሥራ 7:30, 34-36) ይሖዋ፣ በግብፁ ኃያል ገዢ ፊት ለመቆም የሚያስችል ድፍረት ለሙሴ ሰጥቶታል። (ዘፀ. 9:13-19) ይሖዋ በሙሴ ለመጠቀም ከመረጠበት ጊዜ እንዲሁም እሱን ከተጠቀመበት መንገድ ምን እንማራለን? ይሖዋ የሚጠቀመው አምላካዊ ባሕርያትን ለማንጸባረቅ በሚጥሩ እንዲሁም ብርታት ለማግኘት በእሱ በሚታመኑ ሰዎች ነው።—ፊልጵ. 4:13

 6. ይሖዋ ንጉሥ ዳዊትን ለመርዳት በቤርዜሊ መጠቀሙ ምን ያስተምረናል?

6 ከተወሰኑ መቶ ዓመታት በኋላ ደግሞ ይሖዋ፣ ንጉሥ ዳዊት የሚያስፈልገውን ነገር ለማሟላት በቤርዜሊ ተጠቅሟል። ዳዊትና አብረውት የነበሩት ሰዎች ከዳዊት ልጅ ከአቢሴሎም እየሸሹ በነበሩበት ወቅት ‘ተርበው፣ ደክሟቸውና ተጠምተው’ ነበር። በዚህ ወቅት አረጋዊ ሰው የነበረው ቤርዜሊና አብረውት የነበሩት ሰዎች፣ ለዳዊትና ለተከተለው ሕዝብ የሚያስፈልጉ ነገሮችን ለማቅረብ ሲሉ ሕይወታቸውን አደጋ ላይ ጥለዋል። ቤርዜሊ ዕድሜው ስለገፋ ይሖዋ ሊጠቀምበት እንደማይችል አልተሰማውም። ከዚህ ይልቅ እርዳታ የሚያስፈልጋቸውን የአምላክ አገልጋዮች ለመርዳት ሲል ያለውን ነገር በልግስና ሰጥቷል። (2 ሳሙ. 17:27-29) ከዚህ ምን ትምህርት እናገኛለን? በየትኛውም ዕድሜ ላይ ብንገኝ ይሖዋ፣ በአካባቢያችንም ሆነ በሌሎች አገሮች ያሉ መሠረታዊ ነገሮችን ለማግኘት የሚቸገሩ የእምነት ባልንጀሮቻችንን ለመርዳት ሊጠቀምብን ይችላል። (ምሳሌ 3:27, 28፤ 19:17) እነዚህን ወንድሞቻችንን በቀጥታ መርዳት ባንችልም እንኳ ለዓለም አቀፉ ሥራ መዋጮ ማድረግ እንችላለን፤ በመዋጮ የተገኘው ገንዘብ እርዳታ የሚያስፈልግበት ሁኔታ ሲፈጠር ጥቅም ላይ ይውላል።—2 ቆሮ. 8:14, 15፤ 9:11

 7. ይሖዋ ስምዖንን የተጠቀመበት እንዴት ነው? ይህን ማወቃችን የሚያበረታታን እንዴት ነው?

7 ይሖዋ፣ ስምዖን ለተባለ በኢየሩሳሌም የሚኖር ታማኝ አገልጋዩ መሲሑን ሳያይ እንደማይሞት ቃል ገብቶለት ነበር። አረጋዊው ስምዖን መሲሑን ለበርካታ ዓመታት ሲጠባበቅ ስለነበር እንዲህ ያለ ተስፋ ሲሰጠው በጣም ተበረታትቶ መሆን አለበት። ደግሞም እምነት በማሳየቱና በመጽናቱ ተክሷል። አንድ ቀን ስምዖን “በመንፈስ ተመርቶ ወደ ቤተ መቅደሱ መጣ።” በዚያም ሕፃኑን ኢየሱስን አገኘ፤ ይሖዋም ክርስቶስ የሚሆነውን ይህን ልጅ በተመለከተ ትንቢት እንዲናገር ስምዖንን ተጠቀመበት። (ሉቃስ 2:25-35) ስምዖን፣ ኢየሱስ ምድራዊ አገልግሎቱን ሲያከናውን የማየት አጋጣሚ ባይኖረውም እንኳ ላገኘው መብት አመስጋኝ ነበር፤ ወደፊት ደግሞ ከዚህም የላቀ በረከት ያገኛል! ይህ ታማኝ ሰው፣ በአዲሱ ዓለም ውስጥ የኢየሱስ አገዛዝ ለምድር ሕዝቦች ሁሉ የሚያመጣውን በረከት ይመለከታል። (ዘፍ. 22:18) እኛም ብንሆን ይሖዋ በየትኛውም መንገድ ቢጠቀምብን እሱ ለሚሰጠን መብት አመስጋኞች ልንሆን ይገባል።

 8. ይሖዋ ልክ እንደ በርናባስ እኛንም ሊጠቀምብን የሚችለው እንዴት ነው?

8 በመጀመሪያው መቶ ዘመን ዓ.ም. ዮሴፍ የተባለ ለጋስ ሰው፣ ይሖዋ እንዲጠቀምበት ራሱን አቅርቦ ነበር። (ሥራ 4:36, 37) ዮሴፍ ሌሎችን በማጽናናት ረገድ የተዋጣለት ስለነበር ሳይሆን አይቀርም ሐዋርያት “የመጽናናት ልጅ” የሚል ትርጉም ያለው በርናባስ የሚል ስም ሰጥተውት ነበር። እስቲ አንድ ምሳሌ እንመልከት፦ ሳኦል ክርስቲያን ከሆነ በኋላ ብዙዎቹ ወንድሞች እሱን ለመቅረብ ፈርተው ነበር፤ ምክንያቱም ሳኦል ጉባኤዎችን በማሳደድ ይታወቅ ነበር። ይሁን እንጂ አፍቃሪ የሆነው በርናባስ ሳኦልን ረዳው፤ ሳኦል፣ በርናባስ ላሳየው ደግነት በጣም አመስጋኝ እንደሆነ ጥርጥር የለውም። (ሥራ 9:21, 26-28) ከጊዜ በኋላ፣ በኢየሩሳሌም ያሉት ሽማግሌዎች ርቃ በምትገኘው በሶርያ አንጾኪያ ያሉትን ወንድሞች ማበረታታት እንደሚያስፈልግ ተሰማቸው። ታዲያ ይህን ኃላፊነት እንዲወጣ ማንን ላኩ? የላኩት በርናባስን ነው! ደግሞም ጥሩ ምርጫ አድርገዋል። በርናባስ “ሁሉም በጽኑ ልብ ለጌታ ታማኞች ሆነው እንዲቀጥሉ” እንዳበረታታቸው መጽሐፍ ቅዱስ ይናገራል። (ሥራ 11:22-24) ዛሬም በተመሳሳይ ይሖዋ ለእምነት ባልንጀሮቻችን “የመጽናናት ልጅ” እንድንሆን ሊረዳን ይችላል። ለምሳሌ ያህል፣ የሚወዱትን ሰው በሞት ያጡ ወንድሞቻችንን እንድናጽናና ሊጠቀምብን ይችላል። አሊያም የታመመን ወይም የመንፈስ ጭንቀት ያለበትን ሰው በአካል ሄደን ወይም ስልክ ደውለን የሚያበረታታ ሐሳብ እንድናካፍለው ያነሳሳን ይሆናል። ይሖዋ ልክ እንደ በርናባስ አንተንም እንዲጠቀምብህ ራስህን ታቀርባለህ?—1 ተሰ. 5:14

 9. ይሖዋ፣ ቫሲሊ የተባለን አንድ ወንድም ብቃት ያለው መንፈሳዊ እረኛ እንዲሆን ከረዳበት መንገድ ምን ትምህርት እናገኛለን?

9 ይሖዋ፣ ቫሲሊ የተባለን አንድ ወንድም ብቃት ያለው መንፈሳዊ እረኛ እንዲሆን ረድቶታል። ቫሲሊ በ26 ዓመቱ የጉባኤ ሽማግሌ ሆኖ እንዲያገለግል ሲሾም፣ ጉባኤውን በተለይም አስቸጋሪ ሁኔታ የገጠማቸውን የጉባኤውን አባላት በመንፈሳዊ ለመርዳት ብቃት እንደሌለው ስለተሰማው ፍርሃት አድሮበት ነበር። ይሁን እንጂ ተሞክሮ ካላቸው ሽማግሌዎች ጋር በማገልገሉ እንዲሁም በመንግሥት አገልግሎት ትምህርት ቤት በመካፈሉ ግሩም ሥልጠና ማግኘት ችሏል። ቫሲሊ እድገት ለማድረግ በትጋት ሠርቷል። ለምሳሌ፣ ሊደርስባቸው የሚችል ትናንሽ ግቦች አወጣ። እያንዳንዱ ግብ ላይ መድረስ ሲችል ቀስ በቀስ ፍርሃቱን ማሸነፍ ቻለ። በአሁኑ ወቅት ቫሲሊ እንዲህ ይላል፦ “ያን ጊዜ ያስፈራኝ የነበረው ነገር አሁን ከፍተኛ ደስታ ያስገኝልኛል። በጉባኤ ውስጥ ያሉ ወንድሞችንና እህቶችን የሚያጽናና ተስማሚ ጥቅስ እንዳገኝ ይሖዋ ሲረዳኝ በጣም እደሰታለሁ።” ወንድሞች፣ እናንተም እንደ ቫሲሊ ይሖዋ እንዲጠቀምባችሁ ራሳችሁን ካቀረባችሁ በጉባኤ ውስጥ ተጨማሪ ኃላፊነት ለመቀበል የሚያስፈልገውን ችሎታ ይሰጣችኋል።






አንዳንድ ሴቶች ምን መሆን ችለዋል?


10. አቢጋኤል ምን አድርጋለች? እሷ ከተወችው ምሳሌስ ምን ትምህርት አግኝታችኋል?

10 ዳዊትና አብረውት የነበሩት ሰዎች ከንጉሥ ሳኦል እየሸሹ ስለነበር እርዳታ ያስፈልጋቸው ነበር። የዳዊት ሰዎች፣ ናባል የተባለውን ሀብታም እስራኤላዊ አቅሙ የፈቀደውን ያህል ምግብ እንዲሰጣቸው ጠየቁት። እነዚህ ሰዎች ናባልን ለመጠየቅ ያልፈሩት፣ በምድረ በዳ ለነበሩ በጎቹ ጥበቃ አድርገውላቸው ስለነበር ነው። ስግብግብ የሆነው ናባል ግን ምንም ነገር መስጠት አልፈለገም። ዳዊት በዚህ በጣም ስለተናደደ ናባልንም ሆነ በቤቱ ውስጥ ያለውን ወንድ ሁሉ ለመግደል ቆርጦ ተነሳ። (1 ሳሙ. 25:3-13, 22) የናባል ሚስት የሆነችው አቢጋኤል ግን አስተዋይና ውብ ሴት ነበረች። የበቀል እርምጃ በመውሰድ በራሱ ላይ የደም ዕዳ እንዳያመጣ ዳዊትን እግሩ ላይ ወድቃ ለመነችው፤ ይህ ትልቅ ድፍረት የሚጠይቅ እርምጃ ነበር። ጉዳዩን በይሖዋ እጅ እንዲተወው በመጠየቅ በዘዴ ምክር ሰጠችው። አቢጋኤል በትሕትና የተናገረችው ሐሳብ እና ማስተዋል የተንጸባረቀበት ድርጊቷ የዳዊትን ልብ ነካው። አቢጋኤልን ወደ እሱ የላካት ይሖዋ እንደሆነ ዳዊት ተገነዘበ። (1 ሳሙ. 25:23-28, 32-34) አቢጋኤል፣ ይሖዋ እንዲጠቀምባት የሚያደርጉ ባሕርያት አዳብራ ነበር። ይሖዋ በዛሬው ጊዜም ዘዴኛና አስተዋይ የሆኑ ክርስቲያን እህቶችን የቤተሰባቸውንና የጉባኤያቸውን አባላት እንዲያበረታቱ ሊጠቀምባቸው ይችላል።—ምሳሌ 24:3፤ ቲቶ 2:3-5

11. የሻሉም ሴቶች ልጆች ምን አድርገዋል? በዘመናችንስ የእነሱን ምሳሌ እየተከተሉ ያሉት እነማን ናቸው?

11 ከበርካታ መቶ ዓመታት በኋላ፣ የኢየሩሳሌም ቅጥር በተጠገነበት ወቅት ይሖዋ ለሥራው ከተጠቀመባቸው ሰዎች መካከል የሻሉም ሴቶች ልጆች ይገኙበታል። (ነህ. 2:20፤ 3:12) የሻሉም ልጆች አባታቸው ገዢ ቢሆንም ከባድና አደገኛ የሆነውን ሥራ ለማከናወን ፈቃደኞች ሆነዋል። (ነህ. 4:15-18) እነዚህ ሴቶች፣ “ራሳቸውን ዝቅ በማድረግ” በሥራው መካፈል ካልፈለጉት ታዋቂ የሆኑ የተቆአ ሰዎች የተለየ መንፈስ አሳይተዋል! (ነህ. 3:5) የሻሉም ሴቶች ልጆች ሥራው በ52 ቀናት ውስጥ ብቻ ሲጠናቀቅ ምን ያህል ተደስተው እንደሚሆን አስቡት! (ነህ. 6:15) በዘመናችንም ፈቃደኛ የሆኑ እህቶች ለየት ባለ የቅዱስ አገልግሎት ዘርፍ ይኸውም ለይሖዋ አምልኮ የሚውሉ ሕንፃዎችን በመገንባቱና በመጠገኑ ሥራ መካፈላቸው ያስደስታቸዋል። የእነዚህ እህቶች ችሎታ፣ ቅንዓትና ታማኝነት ለሥራው መሳካት ትልቅ አስተዋጽኦ ያደርጋል።

12. ይሖዋ ልክ እንደ ጣቢታ እኛንም ሊጠቀምብን የሚችለው እንዴት ነው?

12 ጣቢታ ለሌሎች በተለይም ለመበለቶች “መልካም በማድረግና ምጽዋት በመስጠት” ልግስና እንድታሳይ ይሖዋ አነሳስቷታል። (ሥራ 9:36) ጣቢታ በጣም ለጋስና ደግ ስለነበረች፣ ስትሞት ብዙዎች እጅግ አዝነዋል። ሆኖም ሐዋርያው ጴጥሮስ ከሞት ሲያስነሳት በጣም ተደሰቱ። (ሥራ 9:39-41) ከጣቢታ ምን ትምህርት እናገኛለን? ወጣቶችም ሆንን አረጋውያን፣ ወንዶችም ሆንን ሴቶች ሁላችንም ወንድሞቻችንን እና እህቶቻችንን የሚጠቅሙ ነገሮች ማከናወን እንችላለን።—ዕብ. 13:16

13. ይሖዋ፣ ሩት የተባለችን ዓይናፋር እህት የተጠቀመባት እንዴት ነው? ከዚህ ጋር በተያያዘስ ሩት ምን ብላለች?

13 ሩት የተባለች አንዲት ዓይናፋር እህት፣ ሚስዮናዊ ለመሆን ትመኝ ነበር። ሩት ትንሽ ልጅ ሳለች ከአንዱ ቤት ወደ ሌላው በፍጥነት እየሄደች ትራክቶችን ታሰራጭ ነበር። “ይህ ሥራ በጣም ያስደስተኝ ነበር” ብላለች። በሌላ በኩል ግን ከቤት ወደ ቤት ስትሄድ ሰዎቹን ማነጋገርና ስለ አምላክ መንግሥት መስበክ ይከብዳት ነበር። ሩት ዓይናፋር ብትሆንም እንኳ በ18 ዓመቷ የዘወትር አቅኚ ሆነች። በ1946 በጊልያድ የመጽሐፍ ቅዱስ ትምህርት ቤት ገብታ የሠለጠነች ሲሆን በኋላ ላይ በሃዋይና በጃፓን አገልግላለች። ይሖዋ በእነዚህ አገሮች ምሥራቹን በማስፋፋት ረገድ ብዙ ሥራ እንድታከናውን ይህችን እህት ተጠቅሞባታል። ሩት ወደ 80 ለሚጠጉ ዓመታት በአገልግሎት ስትካፈል ከቆየች በኋላ እንዲህ ብላለች፦ “ይሖዋ የብርታት ምንጭ ሆኖልኛል። ዓይናፋርነቴን እንዳሸንፍ ረድቶኛል። ይሖዋ በእሱ የሚታመንን ማንኛውንም ሰው ሊጠቀምበት እንደሚችል ሙሉ እምነት አለኝ።”






ይሖዋ እንዲጠቀምባችሁ ፍቀዱ


14. በቆላስይስ 1:29 መሠረት ይሖዋ እንዲጠቀምብን ከፈለግን ምን ማድረግ ይኖርብናል?

14 በታሪክ ዘመናት ሁሉ ይሖዋ፣ የተለያዩ ሚናዎችን እንዲጫወቱ አገልጋዮቹን ተጠቅሞባቸዋል። አንተንስ ምን እንድትሆን ያደርግህ ይሆን? ይህ በአብዛኛው የተመካው ጥረት ለማድረግ ፈቃደኛ በመሆንህ ላይ ነው። (ቆላስይስ 1:29⁠ን አንብብ።) ራስህን በፈቃደኝነት ካቀረብክ ይሖዋ ቀናተኛ ወንጌላዊ፣ ውጤታማ አስተማሪ፣ ጥሩ አጽናኝ፣ የተዋጣለት ሠራተኛ፣ አሳቢ ወዳጅ ወይም ፈቃዱን ለመፈጸም የሚያስፈልገውን ማንኛውንም ነገር እንድትሆን ሊያደርግህ ይችላል።

ይሖዋ ‘ፍላጎት እንዲያድርባችሁ ያደርጋል፤ ኃይልም ይሰጣችኋል’​—ፊልጵስዩስ 2:13




[image: የተለያየ ዕድሜና ዜግነት ያላቸው ክርስቲያኖች በስብከቱ፣ በማስተማሩና በግንባታው ሥራ ለመካፈል ራሳቸውን አቅርበው]


ራስህን በፈቃደኝነት ካቀረብክ ይሖዋ ቀናተኛ ወንጌላዊ፣ ውጤታማ አስተማሪ፣ ጥሩ አጽናኝ፣ የተዋጣለት ሠራተኛ፣ አሳቢ ወዳጅ ወይም ፈቃዱን ለመፈጸም የሚያስፈልገውን ማንኛውንም ነገር እንድትሆን ሊያደርግህ ይችላል (ከአንቀጽ 14-16⁠ን ተመልከት)





15. በ1 ጢሞቴዎስ 4:12, 15 ላይ በተገለጸው መሠረት በዛሬው ጊዜ ያሉ ወጣት ወንድሞች ይሖዋ ምን ለማድረግ እንዲረዳቸው መጸለያቸው አስፈላጊ ነው?

15 ዕድሜያችሁ ለአካለ መጠን እየደረሰ ያለ ወጣት ወንዶችስ ምን ማድረግ ትችላላችሁ? የጉባኤ አገልጋይ በመሆን ተጨማሪ ኃላፊነቶችን ለመቀበል የሚያስችል አቅም ያላቸው ወንዶች በጣም ያስፈልጋሉ። በብዙ ጉባኤዎች ውስጥ ከጉባኤ አገልጋዮች ይልቅ የሽማግሌዎች ቁጥር ይበልጣል። እናንት ወጣት ወንድሞች፣ በጉባኤ ውስጥ ተጨማሪ ኃላፊነት የመቀበል ፍላጎት ማዳበር ትችሉ ይሆን? አንዳንድ ወንድሞች “አስፋፊ ሆኜ ካገለገልኩ ይበቃኛል” ይላሉ። አንተም እንዲህ የሚሰማህ ከሆነ የጉባኤ አገልጋይ ለመሆን የሚያስፈልገውን ብቃት የማሟላት ፍላጎት ለማዳበር እንዲረዳህ እና እሱን በሙሉ ልብህ ለማገልገል የሚያስችል ኃይል እንዲሰጥህ ይሖዋን በጸሎት ጠይቀው። (መክ. 12:1) እርዳታህ በጣም ያስፈልገናል!—1 ጢሞቴዎስ 4:12, 15⁠ን አንብብ።

16. ይሖዋን ምን ልንጠይቀው ይገባል? ለምንስ?

16 ይሖዋ፣ ፈቃዱን ለመፈጸም የሚያስፈልገውን ማንኛውንም ነገር እንድትሆን ሊያደርግህ ይችላል። እንግዲያው የእሱን ሥራ የማከናወን ፍላጎት እንዲያድርብህ ለምነው፤ ከዚያም የሚያስፈልግህን ኃይል እንዲሰጥህ ጠይቀው። በየትኛውም ዕድሜ ላይ የምትገኝ ቢሆን በአሁኑ ወቅት ይሖዋን ለማክበር ጊዜህን፣ ጉልበትህንና ንብረትህን ተጠቀምበት። (መክ. 9:10) በፍርሃት ወይም ብቁ አይደለሁም በሚል ስሜት የተነሳ፣ በይሖዋ አገልግሎት ምርጥህን ለመስጠት የሚያስችሉህ ግሩም አጋጣሚዎች አያምልጡህ። አፍቃሪ የሆነው አባታችን የሚገባውን ክብር እንዲያገኝ ለማድረግ ትንሽም ቢሆን አስተዋጽኦ ማበርከት መቻላችን እንዴት ያለ ግሩም መብት ነው!







ምን ብለህ ትመልሳለህ?


	  ይሖዋ እሱን ለማገልገል ብቁ እንድንሆን የሚያደርገን እንዴት ነው?



	  በዚህ ርዕስ ውስጥ ከተመለከትናቸው ምሳሌዎች መካከል አንተን የማረከህ የትኛው ነው? ለምንስ?



	  ወጣት ወንድሞች ምን የማድረግ ፍላጎት እንዲያዳብሩ ተበረታተዋል?









መዝሙር 127 ምን ዓይነት ሰው መሆን አለብኝ?

^ አን.5 በይሖዋ አገልግሎት የምታከናውነው ነገር በቂ እንዳልሆነ ይሰማሃል? ይሖዋ አሁንም ሊጠቀምብህ እንደሚችል ትጠራጠራለህ? አሊያም ደግሞ ይሖዋ በሚፈልገው መንገድ እሱን የበለጠ ለማገልገል ራስህን ማቅረብህ ያን ያህል አስፈላጊ እንዳልሆነ ይሰማሃል? ይሖዋ ዓላማውን ለመፈጸም መሆን የሚያስፈልግህን እንድትሆን ሲል ፍላጎት እንዲያድርብህ የሚያደርገውም ሆነ ኃይል የሚሰጥህ በየትኞቹ መንገዶች እንደሆነ በዚህ ርዕስ ላይ ይብራራል።


^ አን.3 ጳውሎስ ደብዳቤውን የጻፈው በመጀመሪያው መቶ ዘመን ለነበሩ ክርስቲያኖች ቢሆንም የተናገረው ሐሳብ ለሁሉም የይሖዋ አገልጋዮች ይሠራል።






^ (ፊልጵ. 2:13) እሱ ደስ ለሚሰኝበት ነገር ፍላጎት እንዲያድርባችሁም ሆነ ለተግባር እንድትነሳሱ በማድረግ ኃይል የሚሰጣችሁ አምላክ ነውና።



^ አን.1 (ኢሳ. 48:17) የሚቤዥህ፣ የእስራኤል ቅዱስ ይሖዋ እንዲህ ይላል፦ “የሚጠቅምህን ነገር* የማስተምርህ፣ ልትሄድበትም በሚገባህ መንገድ የምመራህ እኔ ይሖዋ አምላክህ ነኝ።

ወይም “ለገዛ ጥቅምህ ስል።”


^ አን.1 (2 ቆሮ. 7:6) ይሁንና ያዘኑትን የሚያጽናናው አምላክ፣ ቲቶ በመካከላችን በመገኘቱ እንድንጽናና አደረገን፤



^ አን.1 (ገላ. 3:8) ቅዱስ መጽሐፉ፣ አምላክ ከብሔራት ወገን የሆኑ ሰዎችን በእምነት አማካኝነት ጸድቃችኋል እንደሚላቸው አስቀድሞ ተረድቶ “ብሔራት ሁሉ በአንተ አማካኝነት ይባረካሉ” በማለት ምሥራቹን ለአብርሃም አስቀድሞ አስታውቆታል።



^ አን.1 (ማቴ. 24:14) ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።



^ አን.1 (ማቴ. 28:19, 20) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.1 (2 ቆሮ. 1:3, 4) የምሕረት* አባትና የመጽናናት ሁሉ አምላክ የሆነው የጌታችን የኢየሱስ ክርስቶስ አምላክና አባት ይወደስ፤ 4 እኛ ከአምላክ በምናገኘው መጽናኛ በማንኛውም ዓይነት መከራ* ውስጥ ያሉትን ሰዎች ማጽናናት እንድንችል እሱ በሚደርስብን መከራ ሁሉ ያጽናናናል።*

ወይም “ከርኅራኄ የመነጨ ምሕረት።”
ወይም “ፈተና።”
ወይም “ያበረታታናል።”


^ (ፊልጵ. 2:13) እሱ ደስ ለሚሰኝበት ነገር ፍላጎት እንዲያድርባችሁም ሆነ ለተግባር እንድትነሳሱ በማድረግ ኃይል የሚሰጣችሁ አምላክ ነውና።



^ አን.3 (ፊልጵ. 2:13) እሱ ደስ ለሚሰኝበት ነገር ፍላጎት እንዲያድርባችሁም ሆነ ለተግባር እንድትነሳሱ በማድረግ ኃይል የሚሰጣችሁ አምላክ ነውና።



^ አን.4 (ኢሳ. 40:29) ለደከመው ኃይል፣ ጉልበት ለሌላቸውም የተሟላ ብርታት* ይሰጣል።

ወይም “ብርቱ ጉልበት።”


^ አን.4 (ዘፀ. 35:30-35) ከዚያም ሙሴ እስራኤላውያንን እንዲህ አላቸው፦ “እንደምታዩት ይሖዋ ከይሁዳ ነገድ የሆነው የሁር ልጅ ዖሪ የወለደውን ባስልኤልን መርጦታል። 31 ደግሞም በማንኛውም ዓይነት የእጅ ሙያ ማስተዋል፣ ጥበብና እውቀት በመስጠት በአምላክ መንፈስ ሞልቶታል። 32 ይኸውም የተለያዩ ንድፎችን እንዲያወጣ እንዲሁም በወርቅ፣ በብርና በመዳብ የተለያዩ ነገሮችን እንዲሠራ፣ 33 ፈርጥ የሚሆኑትን ድንጋዮች እንዲቀርጽና በቦታቸው እንዲያስቀምጥ እንዲሁም ድንቅ የሆኑ ልዩ ልዩ የእንጨት ቁሳቁሶችን እንዲሠራ ነው። 34 አምላክም ለእሱና ከዳን ነገድ ለሆነው ለአሂሳማክ ልጅ ለኤልያብ ሌሎችን የማስተማር ችሎታ ሰጥቷቸዋል። 35 የእጅ ጥበብ ባለሙያ፣ የጥልፍ ባለሙያ እንዲሁም በሰማያዊ ክር፣ በሐምራዊ ሱፍ፣ በደማቅ ቀይ ማግና በጥሩ በፍታ የሚሸምን የጥበብ ባለሙያ ብሎም የሽመና ባለሙያ የሚያከናውኗቸውን ሥራዎች በሙሉ እንዲሠሩ ጥሩ ችሎታ* ሰጥቷቸዋል። እነዚህ ሰዎች ሁሉንም ዓይነት ሥራዎች የሚሠሩና ሁሉንም ዓይነት ንድፎች የሚያወጡ ነበሩ።

ቃል በቃል “ጥበበኛ ልብ።”


^ አን.4 (2 ቆሮ. 4:7) ይሁን እንጂ ከሰብዓዊ ኃይል በላይ የሆነው ኃይል ከእኛ ሳይሆን ከአምላክ የመነጨ መሆኑ ይታወቅ ዘንድ ይህ ውድ ሀብት በሸክላ ዕቃ ውስጥ አለን።



^ አን.4 (ሉቃስ 11:13) ታዲያ እናንተ ክፉዎች ሆናችሁ ሳለ ለልጆቻችሁ መልካም ስጦታ መስጠት ካወቃችሁ በሰማይ ያለው አባትማ ለሚለምኑት መንፈስ ቅዱስን እንዴት አብልጦ አይሰጣቸው!”



^ አን.5 (ሥራ 7:22-25) ሙሴም የግብፃውያንን ጥበብ ሁሉ ተማረ። በንግግሩና በተግባሩም ብርቱ ሆነ። 23 “ሙሴ 40 ዓመት በሞላው ጊዜ ወንድሞቹ የሆኑት የእስራኤል ልጆች ያሉበትን ሁኔታ ለማየት* በልቡ አሰበ።* 24 እሱም አንድ ግብፃዊ በአንድ እስራኤላዊ ላይ በደል ሲፈጽም አየ፤ ለእስራኤላዊውም አግዞ ግብፃዊውን በመግደል ተበቀለለት። 25 ወንድሞቹ አምላክ በእሱ አማካኝነት እንደሚያድናቸው የሚያስተውሉ መስሎት ነበር፤ እነሱ ግን ይህን አላስተዋሉም።

ወይም “ለማጣራት።”
ወይም “ለማየት ወሰነ።”


^ አን.5 (ሥራ 7:30) “ከ40 ዓመትም በኋላ በሲና ተራራ አቅራቢያ በሚገኝ ምድረ በዳ፣ በሚነድ ቁጥቋጦ ነበልባል ውስጥ አንድ መልአክ ተገለጠለት።



^ አን.5 (ሥራ 7:34-36) በግብፅ ባለው ሕዝቤ ላይ እየደረሰ ያለውን ጭቆና በእርግጥ አይቻለሁ፤ የጭንቅ ጩኸታቸውንም ሰምቻለሁ፤ ልታደጋቸውም ወርጃለሁ። አሁንም ና፣ ወደ ግብፅ እልክሃለሁ።’ 35 ‘አንተን ማን ገዢና ፈራጅ አደረገህ?’ ብለው የተቃወሙትን ይህንኑ ሙሴን አምላክ በቁጥቋጦው ውስጥ በተገለጠለት መልአክ አማካኝነት ገዢና ነፃ አውጪ አድርጎ ላከው። 36 ይህ ሰው በግብፅ፣ በቀይ ባሕርና በምድረ በዳ ለ40 ዓመት ድንቅ ነገሮችንና ተአምራዊ ምልክቶችን በመፈጸም ከግብፅ እየመራ አወጣቸው።



^ አን.5 (ዘፀ. 9:13-19) ከዚያም ይሖዋ ሙሴን እንዲህ አለው፦ “በማለዳ ተነስተህ ፈርዖን ፊት ቁም፤ እንዲህም በለው፦ ‘የዕብራውያን አምላክ ይሖዋ እንዲህ ይላል፦ “እንዲያገለግለኝ ሕዝቤን ልቀቅ። 14 ምክንያቱም በመላው ምድር ላይ እንደ እኔ ያለ ማንም እንደሌለ እንድታውቅ ልብህን፣ አገልጋዮችህንና ሕዝብህን ለመምታት መቅሰፍቴን በሙሉ አሁን አወርዳለሁ። 15 እስካሁን እጄን ዘርግቼ አንተንም ሆነ ሕዝብህን አጥፊ በሆነ መቅሰፍት በመታኋችሁ ነበር፤ አንተም ከምድር ገጽ ተጠራርገህ በጠፋህ ነበር። 16 ሆኖም ኃይሌን እንዳሳይህና ስሜ በመላው ምድር እንዲታወጅ ስል በሕይወት አቆይቼሃለሁ። 17 ሕዝቤን አለቅም በማለት አሁንም በእነሱ ላይ እንደታበይክ ነህ? 18 እንግዲህ በነገው ዕለት በዚህ ሰዓት ገደማ ግብፅ ከተመሠረተችበት ጊዜ አንስቶ እስካሁን ድረስ ሆኖ የማያውቅ እጅግ ታላቅ የበረዶ ውርጅብኝ አዘንባለሁ። 19 ስለዚህ አሁን መልእክት ልከህ በመስክ ላይ የተሰማሩትን ከብቶችህንና የአንተ የሆኑትን ሁሉ ወደ መጠለያ እንዲገቡ አድርግ። በመስክ የተገኘና ወደ ቤት ያልገባ ማንኛውም ሰውና እንስሳ በረዶው ይወርድበትና ይሞታል።”’”



^ አን.5 (ፊልጵ. 4:13) ኃይልን በሚሰጠኝ በእሱ አማካኝነት ለሁሉም ነገር የሚሆን ብርታት አለኝ።



^ አን.6 (2 ሳሙ. 17:27-29) ዳዊት ማሃናይም ሲደርስ የአሞናውያን ከተማ ከሆነችው ከራባ የመጣው የናሃሽ ልጅ ሾባይ፣ ከሎደባር የመጣው የአሚዔል ልጅ ማኪርና ከሮገሊም የመጣው ጊልያዳዊው ቤርዜሊ 28 ለመኝታ የሚሆኑ ነገሮች፣ ጎድጓዳ ሳህኖች፣ የሸክላ ዕቃዎች፣ ስንዴ፣ ገብስ፣ ዱቄት፣ ቆሎ፣ ባቄላ፣ ምስር፣ የተጠበሰ እሸት፣ 29 ማር፣ ቅቤ፣ በግና አይብ* ይዘው መጡ። ይህን ሁሉ ይዘው የመጡት “መቼም ሕዝቡ በምድረ በዳ ተርቧል፣ ደክሟል፣ ተጠምቷል” ብለው በማሰብ ዳዊትና አብረውት የነበሩት ሰዎች እንዲበሉት ነው።

ቃል በቃል “የከብት እርጎ።”


^ አን.6 (ምሳሌ 3:27, 28) ሰዎችን ለመርዳት የሚያስችል አቅም ካለህ* ለሚገባቸው መልካም ነገር ከማድረግ ወደኋላ አትበል። 28 ለባልንጀራህ አሁኑኑ መስጠት እየቻልክ “ሂድና በኋላ ተመልሰህ ና! ነገ እሰጥሃለሁ” አትበለው።

ወይም “ማድረግ እስከቻልክ ድረስ።”


^ አን.6 (ምሳሌ 19:17) ለችግረኛ ሞገስ የሚያሳይ ለይሖዋ ያበድራል፤ ላደረገውም ነገር ብድራት* ይከፍለዋል።

ወይም “ወሮታ።”


^ አን.6 (2 ቆሮ. 8:14, 15) ከዚህ ይልቅ በአሁኑ ጊዜ የእናንተ ትርፍ የእነሱን ጉድለት እንዲሸፍን ነው፤ የእነሱ ትርፍ ደግሞ የእናንተን ጉድለት ይሸፍናል፤ ይህም ሸክሙን እኩል እንድትጋሩ ያስችላል። 15 ይህ ደግሞ “ብዙ የሰበሰበ ብዙ አላተረፈም፤ ጥቂት የሰበሰበም ምንም አልጎደለበትም” ተብሎ እንደተጻፈው ነው።



^ አን.6 (2 ቆሮ. 9:11) በሁሉም መንገድ በልግስና መስጠት እንድትችሉ አምላክ አትረፍርፎ ይባርካችኋል፤ እኛ በምናከናውነው ሥራ የተነሳ እንዲህ ያለው ልግስና ሰዎች ለአምላክ ምስጋና እንዲያቀርቡ ያነሳሳቸዋል፤



^ አን.7 (ዘፍ. 22:18) ቃሌን ስለሰማህ የምድር ብሔራት ሁሉ በዘርህ አማካኝነት ለራሳቸው በረከት ያገኛሉ።’”



^ አን.8 (ሥራ 4:36, 37) የቆጵሮስ ተወላጅ የሆነ ዮሴፍ የሚባል አንድ ሌዋዊ ነበር፤ ሐዋርያት በርናባስ ብለውም ይጠሩት የነበረ ሲሆን ትርጉሙም “የመጽናናት ልጅ” ማለት ነው፤ 37 እሱም መሬት ስለነበረው መሬቱን ሸጦ ገንዘቡን በማምጣት ለሐዋርያት አስረከበ።



^ አን.8 (ሥራ 9:21) የሰሙት ሁሉ ግን እጅግ በመደነቅ እንዲህ ይሉ ነበር፦ “ይህ ሰው በኢየሩሳሌም ይህን ስም የሚጠሩትን ሲያጠፋ የነበረው አይደለም? ወደዚህስ የመጣው እነሱን እያሰረ ለካህናት አለቆች ለማስረከብ አልነበረም?”



^ አን.8 (ሥራ 9:26-28) ኢየሩሳሌም በደረሰ ጊዜ ከደቀ መዛሙርቱ ጋር ለመቀላቀል ጥረት አደረገ፤ እነሱ ግን ደቀ መዝሙር መሆኑን ስላላመኑ ሁሉም ፈሩት። 27 ስለዚህ በርናባስ ረዳው፤ ሳኦልንም ወደ ሐዋርያት ወስዶ በመንገድ ላይ ጌታን እንዴት እንዳየውና እሱም እንዴት እንዳናገረው እንዲሁም በደማስቆ በኢየሱስ ስም እንዴት በድፍረት እንደተናገረ በዝርዝር ነገራቸው። 28 እሱም በኢየሩሳሌም በነፃነት እየተንቀሳቀሰና በጌታ ስም በድፍረት እየተናገረ አብሯቸው ቆየ።



^ አን.8 (ሥራ 11:22-24) በኢየሩሳሌም የሚገኘው ጉባኤ ስለ እነሱ የሚገልጸው ወሬ ደረሰው፤ በዚህ ጊዜ በርናባስን ወደ አንጾኪያ ላኩት። 23 እሱም እዚያ ደርሶ አምላክ ለደቀ መዛሙርቱ ያሳየውን ጸጋ ባስተዋለ ጊዜ በጣም ተደሰተ፤ ሁሉም በጽኑ ልብ ለጌታ ታማኞች ሆነው እንዲቀጥሉም አበረታታቸው፤ 24 በርናባስ መንፈስ ቅዱስ የሞላበትና ጠንካራ እምነት ያለው ጥሩ ሰው ነበር። ብዙ ቁጥር ያላቸው ሰዎችም በጌታ አመኑ።



^ አን.8 (1 ተሰ. 5:14) በሌላ በኩል ደግሞ ወንድሞች፣ ይህን እናሳስባችኋለን፦ በሥርዓት የማይሄዱትን አስጠንቅቋቸው፤* የተጨነቁትን* አጽናኗቸው፤ ደካሞችን ደግፏቸው፤ ሁሉንም በትዕግሥት ያዙ።

ወይም “ምከሯቸው።”
ወይም “ተስፋ የቆረጡትን።” ቃል በቃል “ትንሽ ነፍስ ያላቸውን።”


^ አን.10 (1 ሳሙ. 25:22) የእሱ ከሆኑት ወንዶች* መካከል እስከ ነገ ጠዋት ድረስ አንድ ሰው እንኳ ባስቀር አምላክ በዳዊት ጠላቶች ላይ* ይህን ያድርግ፤ ከዚህ የከፋም ነገር ያምጣ።”

ቃል በቃል “ግንብ ላይ ከሚሸኑ።” ወንዶችን የሚያናንቅ የዕብራይስጥ አገላለጽ ነው።
“በዳዊት ላይ” ማለትም ሊሆን ይችላል።


^ አን.10 (1 ሳሙ. 25:23-28) አቢጋኤልም ዳዊትን ባየችው ጊዜ፣ ከተቀመጠችበት አህያ ላይ በፍጥነት በመውረድ በዳዊት ፊት በግንባሯ ተደፍታ ሰገደች። 24 ከዚያም እግሩ ላይ ወድቃ እንዲህ አለችው፦ “ጌታዬ ሆይ፣ ጥፋቱ በእኔ ላይ ይሁን፤ እባክህ አገልጋይህ እንድታናግርህ ፍቀድላት፤ የአገልጋይህንም ቃል ስማ። 25 እባክህ ጌታዬ፣ ናባል የተባለውን ይህን የማይረባ ሰው ከቁብ አትቁጠረው፤ እሱ ልክ እንደ ስሙ ነውና። ስሙ ናባል* ነው፤ ደግሞም ማስተዋል የጎደለው ሰው ነው። እኔ አገልጋይህ ግን ጌታዬ የላካቸውን ወጣቶች አላየሁም። 26 እናም አሁን ጌታዬ፣ ሕያው በሆነው በይሖዋና በሕያውነትህ* እምላለሁ፣ በደም ዕዳ ተጠያቂ ከመሆንና በራስህ እጅ ከመበቀል* የጠበቀህ ይሖዋ ነው። አሁንም ጠላቶችህና ጌታዬን ሊጎዱ የሚፈልጉ ሁሉ እንደ ናባል ይሁኑ። 27 ስለዚህ አገልጋይህ ለጌታዬ ያመጣችው ይህ ስጦታ* ጌታዬን ለሚከተሉት ወጣቶች ይሰጥ። 28 ጌታዬ እየተዋጋ ያለው የይሖዋን ጦርነት ስለሆነ ይሖዋ የጌታዬን ቤት ለዘለቄታው ያጸናለታል፤ ስለሆነም እባክህ የአገልጋይህን መተላለፍ ይቅር በል፤ በሕይወት ዘመንህም ሁሉ ክፋት አይገኝብህ።

“የማያመዛዝን፤ ጅል” የሚል ትርጉም አለው።
ወይም “በሕያው ነፍስህ።”
ወይም “መዳን ለማምጣት ከመሞከር።”
ቃል በቃል “በረከት።”


^ አን.10 (1 ሳሙ. 25:32-34) በዚህ ጊዜ ዳዊት አቢጋኤልን እንዲህ አላት፦ “ዛሬ እኔን እንድታገኚኝ የላከሽ የእስራኤል አምላክ ይሖዋ ይወደስ! 33 ማስተዋልሽም የተባረከ ይሁን! በዚህ ዕለት በራሴ ላይ የደም ዕዳ እንዳላመጣና በገዛ እጄ እንዳልበቀል* ስለጠበቅሽኝ አንቺም የተባረክሽ ሁኚ። 34 በአንቺ ላይ ጉዳት ከማድረስ በጠበቀኝ ሕያው በሆነው በእስራኤል አምላክ በይሖዋ እምላለሁ፣ እኔን ለማግኘት ፈጥነሽ ባትመጪ ኖሮ እስከ ነገ ጠዋት ድረስ የናባል የሆነ አንድም ወንድ* ባልተረፈ ነበር።”

ወይም “መዳን ለማምጣት እንዳልሞክር።”
ቃል በቃል “ግንብ ላይ የሚሸና።” ወንዶችን የሚያናንቅ የዕብራይስጥ አገላለጽ ነው።


^ አን.10 (ምሳሌ 24:3) ቤት በጥበብ ይገነባል፤* በማስተዋልም ይጸናል።

ወይም “ቤተሰብ በጥበብ ይገነባል።”


^ አን.10 (ቲቶ 2:3-5) በተመሳሳይም አረጋውያን ሴቶች ለቅዱሳን ሰዎች የሚገባ ባሕርይ ያላቸው፣ ስም የማያጠፉ፣ ለብዙ ወይን ጠጅ የማይገዙ እንዲሁም ጥሩ የሆነውን ነገር የሚያስተምሩ ይሁኑ፤ 4 ይህም ወጣት ሴቶችን በመምከር* ባሎቻቸውን የሚወዱ፣ ልጆቻቸውን የሚወዱ፣ 5 ጤናማ አስተሳሰብ ያላቸው፣ ንጹሐን፣ በቤት ውስጥ የሚሠሩ፣* ጥሩዎችና ለባሎቻቸው የሚገዙ እንዲሆኑ ለማድረግ ያስችላቸዋል፤ ይህም የአምላክ ቃል እንዳይሰደብ ነው።

ወይም “ወደ ልቦናቸው እንዲመለሱ በመርዳት፤ በማሠልጠን።”
ወይም “ቤታቸውን የሚንከባከቡ።”


^ አን.11 (ነህ. 2:20) እኔም እንዲህ ብዬ መለስኩላቸው፦ “ሥራችንን የሚያሳካልን የሰማይ አምላክ ነው፤ እኛ አገልጋዮቹም ተነስተን እንገነባለን፤ እናንተ ግን በኢየሩሳሌም ምንም ዓይነት ድርሻም ሆነ መብት ወይም መታሰቢያ የላችሁም።”



^ አን.11 (ነህ. 3:12) ከእነሱ ቀጥሎ ያለውን ደግሞ የኢየሩሳሌም አውራጃ እኩሌታ ገዢ የሆነው የሃሎሔሽ ልጅ ሻሉም እና ሴቶች ልጆቹ ጠገኑ።



^ አን.11 (ነህ. 4:15-18) ጠላቶቻችንም ሴራቸውን እንዳወቅንባቸውና እውነተኛው አምላክ ዕቅዳቸውን እንዳከሸፈባቸው ሰሙ፤ ከዚያም ሁላችንም ቅጥሩን ወደ መገንባቱ ሥራችን ተመለስን። 16 ከዚያን ቀን ጀምሮ አብረውኝ ካሉት ሰዎች መካከል ግማሾቹ ሥራውን ሲሠሩ ግማሾቹ ደግሞ ጦር፣ ጋሻና ቀስት ይዘው እንዲሁም ጥሩር ለብሰው ይቆሙ ነበር። መኳንንቱ ከአይሁዳውያኑ ኋላ ቆመው ድጋፍ ሲሰጧቸው 17 እነሱ ደግሞ ቅጥሩን ይገነቡ ነበር። ሸክም የሚሸከሙት ሰዎች እያንዳንዳቸው በአንድ እጃቸው ሥራውን ሲሠሩ በሌላ እጃቸው ደግሞ የጦር መሣሪያ* ይይዙ ነበር። 18 የግንባታውን ሥራ የሚሠራ እያንዳንዱ ሰው ግንባታውን የሚያከናውነው ሰይፉን በወገቡ ታጥቆ ነበር፤ ቀንደ መለከት የሚነፋውም ሰው አጠገቤ ይቆም ነበር።

ወይም “ተወንጫፊ መሣሪያ።”


^ አን.11 (ነህ. 3:5) ከእነሱ ቀጥሎ ያለውን ደግሞ የተቆአ ሰዎች ጠገኑ፤ ሆኖም ከእነሱ መካከል ታዋቂ የሆኑት ሰዎች ራሳቸውን ዝቅ በማድረግ* አለቆቻቸው በሚያሠሩት ሥራ መካፈል አልፈለጉም።

ቃል በቃል “አንገታቸውን በማስገባት።”


^ አን.11 (ነህ. 6:15) ቅጥሩም በኤሉል* ወር በ25ኛው ቀን በ52 ቀናት ውስጥ ተሠርቶ ተጠናቀቀ።

ከተጨማሪው መረጃ ላይ ለ15ን ተመልከት።


^ አን.12 (ሥራ 9:36) በኢዮጴ ጣቢታ የምትባል አንዲት ደቀ መዝሙር ነበረች፤ የስሟም ትርጉም “ዶርቃ”* ማለት ነው። እሷም መልካም በማድረግና ምጽዋት በመስጠት የምትታወቅ ነበረች።

“ዶርቃ” ግሪክኛ ሲሆን “ጣቢታ” ደግሞ አረማይክ ነው፤ የሁለቱም ትርጉም “የሜዳ ፍየል” ማለት ነው።


^ አን.12 (ሥራ 9:39-41) በዚህ ጊዜ ጴጥሮስ ተነስቶ አብሯቸው ሄደ። እዚያም ሲደርስ ደርብ ላይ ወደሚገኘው ክፍል ይዘውት ወጡ፤ መበለቶቹም ሁሉ በዙሪያው ቆመው እያለቀሱ ዶርቃ ከእነሱ ጋር በነበረችበት ጊዜ የሠራቻቸውን በርካታ ልብሶችና ቀሚሶች* ያሳዩት ነበር። 40 ጴጥሮስም ሁሉም እንዲወጡ ካደረገ በኋላ ተንበርክኮ ጸለየ። ከዚያም ወደ አስከሬኑ ዞር ብሎ “ጣቢታ፣ ተነሽ!” አለ። እሷም ዓይኖቿን ገለጠች፤ ጴጥሮስንም ባየች ጊዜ ቀና ብላ ተቀመጠች። 41 እሱም እጇን ይዞ አስነሳት፤ ቅዱሳኑንና መበለቶቹንም ጠርቶ ሕያው መሆኗን አሳያቸው።

ወይም “መደረቢያዎች።”


^ አን.12 (ዕብ. 13:16) በተጨማሪም መልካም ማድረግንና ያላችሁን ነገር ለሌሎች ማካፈልን አትርሱ፤ አምላክ እንዲህ ባሉት መሥዋዕቶች እጅግ ይደሰታልና።



^ (ቆላ. 1:29) ይህን ዳር ለማድረስ፣ በውስጤ እየሠራ ባለው በእሱ ብርቱ ኃይል አማካኝነት አቅሜ በሚፈቅደው ሁሉ በትጋት እየሠራሁ ነው።



^ አን.14 (ቆላ. 1:29) ይህን ዳር ለማድረስ፣ በውስጤ እየሠራ ባለው በእሱ ብርቱ ኃይል አማካኝነት አቅሜ በሚፈቅደው ሁሉ በትጋት እየሠራሁ ነው።



^ (ፊልጵ. 2:13) እሱ ደስ ለሚሰኝበት ነገር ፍላጎት እንዲያድርባችሁም ሆነ ለተግባር እንድትነሳሱ በማድረግ ኃይል የሚሰጣችሁ አምላክ ነውና።



^ (1 ጢሞ. 4:12) ወጣት በመሆንህ ማንም ሰው ሊንቅህ አይገባም። ከዚህ ይልቅ ታማኞች ለሆኑት በንግግር፣ በምግባር፣ በፍቅር፣ በእምነትና በንጽሕና አርዓያ ሁን።



^ (1 ጢሞ. 4:15) እድገትህ በሁሉም ሰዎች ዘንድ በግልጽ እንዲታይ በእነዚህ ነገሮች ላይ አሰላስል፤* እንዲሁም ትኩረትህ ሙሉ በሙሉ በእነዚህ ነገሮች ላይ ያረፈ ይሁን።

ወይም “አውጠንጥን።”


^ አን.15 (መክ. 12:1) እንግዲያው አስጨናቂ የሆኑት ዘመናት* ከመምጣታቸው እንዲሁም “ደስ አያሰኙኝም” የምትላቸው ዓመታት ከመድረሳቸው በፊት በወጣትነትህ ጊዜ ታላቁን ፈጣሪህን አስብ፤

ወይም “የመከራ ቀናት።”


^ አን.15 (1 ጢሞ. 4:12) ወጣት በመሆንህ ማንም ሰው ሊንቅህ አይገባም። ከዚህ ይልቅ ታማኞች ለሆኑት በንግግር፣ በምግባር፣ በፍቅር፣ በእምነትና በንጽሕና አርዓያ ሁን።



^ አን.15 (1 ጢሞ. 4:15) እድገትህ በሁሉም ሰዎች ዘንድ በግልጽ እንዲታይ በእነዚህ ነገሮች ላይ አሰላስል፤* እንዲሁም ትኩረትህ ሙሉ በሙሉ በእነዚህ ነገሮች ላይ ያረፈ ይሁን።

ወይም “አውጠንጥን።”


^ አን.16 (መክ. 9:10) እጅህ የሚያገኘውን ሥራ ሁሉ በሙሉ ኃይልህ አከናውን፤ አንተ በምትሄድበት በመቃብር* ሥራም ሆነ ዕቅድ፣ እውቀትም ሆነ ጥበብ የለምና።

ወይም “በሲኦል።” የሰው ልጆችን ሁሉ መቃብር ያመለክታል። የቃላት መፍቻውን ተመልከት።







የጥናት ርዕስ 43

ይሖዋን ብቻ አምልኩ


“ይሖዋ እሱ ብቻ እንዲመለክ የሚፈልግ . . . አምላክ ነው።”—ናሆም 1:2

መዝሙር 51 ራሳችንን ለአምላክ ወስነናል!

ማስተዋወቂያ*




 1. ይሖዋ ብቻ ሊመለክ የሚገባው ለምንድን ነው?

ይሖዋ ፈጣሪያችንና ሕይወት ሰጪያችን በመሆኑ ልናመልክ የሚገባው እሱን ብቻ ነው። (ራእይ 4:11) ይሁንና ይህን ማድረግ ተፈታታኝ ሊሆን ይችላል። ለይሖዋ ፍቅርና አክብሮት ቢኖረንም እንኳ ለእሱ ብቻ የሚገባውን አምልኮ እንዳናቀርብ እንቅፋት የሚሆኑብን ነገሮች ሊኖሩ ይችላሉ። እንዲህ ዓይነት ሁኔታ ሊያጋጥመን የሚችለው እንዴት እንደሆነ ማወቃችን አስፈላጊ ነው። በመጀመሪያ ግን ይሖዋን ብቻ ማምለክ የትኞቹን ነገሮች እንደሚያካትት እንመልከት።

 2. በዘፀአት 34:14 መሠረት ይሖዋን ብቻ የምናመልክ ከሆነ ምን አናደርግም?

2 በመጽሐፍ ቅዱስ ውስጥ፣ ይሖዋን ብቻ ማምለክ ለእሱ ጥልቅ ፍቅር ከማዳበር ጋር ተያይዞ ተገልጿል። በመሆኑም ይሖዋ በልባችን ውስጥ ሊኖረው የሚገባውን ቦታ፣ ማንኛውም አካል ወይም ነገር እንዲይዝ አንፈቅድም።—ዘፀአት 34:14⁠ን አንብብ።

 3. ይሖዋን የምንወደው እንዲያው በጭፍን አይደለም የምንለው ለምንድን ነው?

3 ይሖዋን የምንወደው እንዲያው በጭፍን አይደለም። እንዲህ የምንለው ለምንድን ነው? ምክንያቱም ይሖዋን የወደድነው ስለ እሱ ባወቅናቸው ነገሮች ላይ ተመሥርተን ነው። ግሩም ለሆኑት የይሖዋ ባሕርያት አድናቆት አዳብረናል። እሱ የሚወዳቸውንና የሚጠላቸውን ነገሮች አውቀናል፤ እኛም የእሱ ዓይነት አመለካከት አለን። ለሰው ልጆች ያለውን ዓላማ የተረዳን ከመሆኑም ሌላ ዓላማውን እንደግፋለን። ይሖዋ ወዳጆቹ የመሆን አጋጣሚ ስለከፈተልን እንዳከበረን ይሰማናል። (መዝ. 25:14) ስለ ፈጣሪያችን የምንማረው እያንዳንዱ ነገር ወደ እሱ ይበልጥ እንድንቀርብ ያነሳሳናል።—ያዕ. 4:8

 4. (ሀ) ዲያብሎስ ይሖዋን ብቻ እንዳናመልክ ለማድረግ በምን ይጠቀማል? (ለ) በዚህ ርዕስ ውስጥ ምን እንመረምራለን?

4 ይህን ሥርዓት የሚቆጣጠረው ዲያብሎስ ነው፤ በመሆኑም ይህን ሥርዓት በመጠቀም፣ ተፈጥሯዊ ለሆኑ ፍላጎቶቻችን ከልክ ያለፈ ቦታ እንድንሰጥ እንዲሁም በድክመቶቻችን እንድንሸነፍ ለማድረግ ይሞክራል። (ኤፌ. 2:1-3፤ 1 ዮሐ. 5:19) ዓላማው ለሌሎች ነገሮች ያለን ፍቅር፣ ለይሖዋ ብቻ ልናቀርብ የሚገባውን አምልኮ እንዲሻማብን ማድረግ ነው። ዲያብሎስ ይህን ሊያደርግ የሚችልባቸውን ሁለት አቅጣጫዎች እስቲ እንመልከት። አንደኛ፣ ሀብትን እንድናሳድድ ሊፈትነን ይችላል፤ ሁለተኛ ደግሞ ተገቢ ያልሆነ የመዝናኛ ምርጫ እንድናደርግ ተጽዕኖ ሊያሳድርብን ይሞክራል።






በገንዘብ ፍቅር እንዳትጠመዱ ተጠንቀቁ


 5. በገንዘብ ፍቅር እንዳንጠመድ መጠንቀቅ ያለብን ለምንድን ነው?

5 ሁላችንም ብንሆን በቂ ምግብ፣ ጥሩ ልብስና ተስማሚ መኖሪያ ለማግኘት መፈለጋችን ተፈጥሯዊ ነገር ነው። ይሁን እንጂ የገንዘብ ፍቅር እንዳይጠናወተን መጠንቀቅ ይኖርብናል። በሰይጣን ዓለም ውስጥ ብዙ ሰዎች ገንዘብን እና ገንዘብ ሊገዛቸው የሚችላቸውን ነገሮች ይወዳሉ። (2 ጢሞ. 3:2) ኢየሱስ እንዲህ ያለው ፍቅር ለተከታዮቹ ፈተና ሊሆንባቸው እንደሚችል ያውቅ ነበር። በመሆኑም እንዲህ ብሏል፦ “ለሁለት ጌቶች ባሪያ ሆኖ መገዛት የሚችል ማንም የለም፤ አንዱን ጠልቶ ሌላውን ይወዳል ወይም አንዱን ደግፎ ሌላውን ይንቃል። ለአምላክም ለሀብትም በአንድነት መገዛት አትችሉም።” (ማቴ. 6:24) በአንድ በኩል ይሖዋን እያመለከ በሌላ በኩል ደግሞ ሀብት ለማካበት ከፍተኛ ጥረት የሚያደርግና ብዙ ጊዜ የሚያባክን ሰው፣ ሁለት ጌቶችን ለማገልገል እየሞከረ ነው ሊባል ይችላል። እንዲህ ያለው ሰው ይሖዋን ብቻ እያመለከ ነው ማለት አይቻልም።



[image: ሐምራዊ ልብስ የለበሰ፣ ጌጣጌጦች ያደረገና የወርቅ ጽዋ የያዘ የሎዶቅያ ሰው፤ ይኸው ሰው የተቀዳደደ ልብስ ለብሶና ተጎሳቅሎ ይታያል]
አንዳንድ ሎዶቅያውያን ለራሳቸው የነበራቸው አመለካከት . . . ይሖዋ እና ኢየሱስ ለእነሱ የነበራቸው አመለካከት (አንቀጽ 6⁠ን ተመልከት)





 6. ኢየሱስ በሎዶቅያ ለነበረው ጉባኤ ከተናገረው ሐሳብ ምን ትምህርት እናገኛለን?

6 በመጀመሪያው መቶ ዘመን ዓ.ም. መገባደጃ አካባቢ በሎዶቅያ ከተማ የሚገኘው ጉባኤ አባላት “ሀብታም ነኝ፤ ደግሞም ብዙ ሀብት አከማችቻለሁ፤ ምንም ነገር አያስፈልገኝም” ብለው ይኩራሩ ነበር። ይሖዋና ኢየሱስ ግን “ጎስቋላ፣ ምስኪን፣ ድሃ፣ ዕውርና [የተራቆቱ]” እንደሆኑ አድርገው ይመለከቷቸው ነበር። ኢየሱስ ለእነዚህ ክርስቲያኖች ምክር የሰጣቸው፣ ሀብታም በመሆናቸው ሳይሆን ለገንዘብ ያላቸው ፍቅር ከይሖዋ ጋር ያላቸውን ዝምድና እያበላሸባቸው ስለነበር ነው። (ራእይ 3:14-17) ሀብት የማካበት ፍላጎት በልባችን ውስጥ እያቆጠቆጠ እንደሆነ ካስተዋልን አስተሳሰባችንን ለማስተካከል አፋጣኝ እርምጃ መውሰድ ይኖርብናል። (1 ጢሞ. 6:7, 8) እንዲህ ዓይነት እርምጃ ካልወሰድን ልባችን ይከፋፈላል፤ ይሖዋም ለእሱ የምናቀርበውን አምልኮ አይቀበልም። ይሖዋ የሚፈልገው “እሱ ብቻ እንዲመለክ” ነው። (ዘዳ. 4:24) ለመሆኑ ለገንዘብ ባለን አመለካከት ረገድ ሚዛናችንን ልንስት የምንችለው እንዴት ነው?

7-9. ዴቪድ የተባለው ሽማግሌ ካጋጠመው ነገር ምን ትምህርት አግኝተሃል?

7 በዩናይትድ ስቴትስ የሚኖረውንና የጉባኤ ሽማግሌ ሆኖ በትጋት የሚያገለግለውን ዴቪድን እንደ ምሳሌ እንውሰድ። ዴቪድ ተቀጥሮ ይሠራ በነበረበት ወቅት ታታሪ ሠራተኛ እንደነበር ይናገራል። በሚሠራበት ድርጅት ውስጥ እድገት ያገኘ ከመሆኑም ባሻገር በተሰማራበት መስክ በአገሩ ውስጥ አሉ ከተባሉ ባለሙያዎች አንዱ መሆን ችሎ ነበር። ዴቪድ “በዚያ ወቅት፣ እንዲህ ያለ ስኬት ያገኘሁት ይሖዋ ስለባረከኝ እንደሆነ አስብ ነበር” ብሏል። ሆኖም ይህ እውነት ነበር?

8 ዴቪድ፣ ሥራው ከይሖዋ ጋር ባለው ዝምድና ላይ አሉታዊ ተጽዕኖ እያሳደረ እንዳለ የሚጠቁሙ ምልክቶችን እያደር መመልከት ጀመረ። እንዲህ ብሏል፦ “በጉባኤ ስብሰባዎች ሌላው ቀርቶ በአገልግሎት ላይም እንኳ በሥራዬ ላይ ስላጋጠሙኝ ችግሮች እንደማውጠነጥን አስተዋልኩ። የማገኘው ገንዘብ ብዙ ቢሆንም የሚሰማኝ ውጥረት እየጨመረ ከመሄዱም ሌላ በትዳሬ ውስጥ ችግሮች ያጋጥሙኝ ጀመር።”

9 ዴቪድ በሕይወቱ ውስጥ ቅድሚያ የሚሰጣቸውን ነገሮች መገምገም እንዳለበት ተገነዘበ። “ያለሁበትን ሁኔታ ለማስተካከል ቁርጥ ውሳኔ አደረግኩ” ብሏል። ዴቪድ በሥራ ፕሮግራሙ ላይ ማስተካከያ ማድረግ ስለፈለገ ያሰበውን ነገር ለአሠሪው ነገረው። ውጤቱ ምን ሆነ? ከሥራው ተባረረ! ታዲያ ምን አደረገ? ዴቪድ “በቀጣዩ ቀን፣ ላልተወሰነ ጊዜ ረዳት አቅኚ ሆኜ ለማገልገል አመለከትኩ” ብሏል። ዴቪድና ባለቤቱ መተዳደሪያ ለማግኘት የጽዳት ሥራ መሥራት ጀመሩ። ከተወሰነ ጊዜ በኋላ ዴቪድ የዘወትር አቅኚ ሆነ፤ ውሎ አድሮ ባለቤቱም አብራው በአቅኚነት ማገልገል ጀመረች። እነዚህ ባልና ሚስት፣ ብዙዎች ዝቅ አድርገው የሚመለከቱትን ሥራ ለመሥራት መርጠዋል፤ ሆኖም እነሱን በዋነኝነት የሚያሳስባቸው የሥራው ዓይነት አይደለም። ገቢያቸው ቀድሞ ከሚያገኙት አንድ አሥረኛ ያህል ብቻ ቢሆንም በየወሩ ወጪያቸውን ለመሸፈን የሚበቃ ነው። ፍላጎታቸው በሕይወታቸው ውስጥ ለይሖዋ ቅድሚያ መስጠት ነው፤ ደግሞም ይሖዋ ከመንግሥቱ ጋር የተያያዙ ጉዳዮችን የሚያስቀድሙ ሰዎችን እንደሚንከባከብ በራሳቸው ሕይወት ተመልክተዋል።—ማቴ. 6:31-33

10. ልባችንን መጠበቅ የምንችለው እንዴት ነው?

10 ሀብታምም ሆንን ድሃ ልባችንን መጠበቅ ያስፈልገናል። ይህን ማድረግ የሚቻለው እንዴት ነው? የገንዘብ ፍቅር እንዳያድርብህ ተጠንቀቅ። ሰብዓዊ ሥራህን ለአምላክ ከምታቀርበው አገልግሎት እንዳታስቀድም ጥንቃቄ አድርግ። ለመሆኑ እንዲህ ዓይነት አዝማሚያ እንዳለህ ማወቅ የምትችለው እንዴት ነው? ራስህን እንዲህ እያልክ ጠይቅ፦ ‘በስብሰባዎች ወይም በአገልግሎት ላይ እያለሁ ብዙውን ጊዜ ስለ ሥራዬ አስባለሁ? ለወደፊቱ ጊዜ የሚሆን በቂ ገንዘብ የማስቀመጥ ጉዳይ ሁልጊዜ ያስጨንቀኛል? ገንዘብና ቁሳዊ ነገሮች በትዳሬ ውስጥ ችግር እንዲፈጠር እያደረጉ ነው? ይሖዋን ይበልጥ ለማገልገል የሚሆን ጊዜ ለማግኘት እስካስቻለኝ ድረስ ሌሎች ዝቅ አድርገው የሚመለከቱትን ሥራ ለመሥራት ፈቃደኛ ነኝ?’ (1 ጢሞ. 6:9-12) በእነዚህ ጥያቄዎች ላይ በምታሰላስልበት ወቅት፣ ይሖዋ እንደሚወድህና እሱን ለሚያመልኩት ሰዎች “ፈጽሞ አልተውህም፤ በምንም ዓይነት አልጥልህም” በማለት ቃል እንደገባ አስታውስ። ሐዋርያው ጳውሎስ “አኗኗራችሁ ከገንዘብ ፍቅር ነፃ ይሁን” በማለት የጻፈው ለዚህ ነው።—ዕብ. 13:5, 6






መዝናኛችሁን በጥንቃቄ ምረጡ


11. አንድ ሰው የሚመርጠው መዝናኛ ምን ተጽዕኖ ሊያሳድርበት ይችላል?

11 ይሖዋ በሕይወታችን ደስተኛ እንድንሆን ይፈልጋል፤ ለደስታችን አስተዋጽኦ ከሚያደርጉት ነገሮች አንዱ ደግሞ መዝናኛ ነው። እንዲያውም የአምላክ ቃል “ሰው ከመብላትና ከመጠጣት እንዲሁም ተግቶ በመሥራት እርካታ ከማግኘት የሚሻለው ነገር የለም” ይላል። (መክ. 2:24) ይሁንና በዓለም ላይ ያለው አብዛኛው መዝናኛ መጥፎ ተጽዕኖ ሊያሳድርብን ይችላል። ሰዎች ልል የሥነ ምግባር አቋም እንዲኖራቸው ያደርጋል፤ እንዲሁም የአምላክ ቃል የሚያወግዛቸውን ነገሮች አቅልለው እንዲመለከቱ ይባስ ብሎም እነዚህን ነገሮች እንዲወዱ ያበረታታል።



[image: አንድ አስተናጋጅ ንጹሕ ካልሆነ ኩሽና ውስጥ የተበከለ ምግብ ይዞ ሲወጣ፤ አንድ ሰው አስተናጋጁ ያቀረበለትን የተበከለ ምግብ ደስ እያለው ሲመገብ]
መዝናኛህን የሚያዘጋጀው ማን ነው? (ከአንቀጽ 11-14⁠ን ተመልከት)*





12. በ1 ቆሮንቶስ 10:21, 22 መሠረት መዝናኛችንን በጥንቃቄ መምረጥ ያለብን ለምንድን ነው?

12 ይሖዋን ብቻ ማምለክ እንፈልጋለን፤ በመሆኑም በአንድ በኩል “ከይሖዋ ማዕድ” እየተመገብን በሌላ በኩል ደግሞ “ከአጋንንት ማዕድ” መቋደስ አንችልም። (1 ቆሮንቶስ 10:21, 22⁠ን አንብብ።) በአንድ ገበታ ላይ አብሮ መመገብ ብዙውን ጊዜ የወዳጅነት ምልክት እንደሆነ ተደርጎ ይቆጠራል። ዓመፅን፣ መናፍስታዊ ድርጊትን፣ የሥነ ምግባር ብልግናን ወይም ሌሎች ሥጋዊ አስተሳሰቦችንና ምኞቶችን የሚያስፋፉ መዝናኛዎችን የምንመርጥ ከሆነ የአምላክ ጠላቶች ካዘጋጁት ገበታ እየተመገብን ያለን ያህል ነው። እንዲህ ማድረግ ራሳችንን የሚጎዳ ከመሆኑም ሌላ ከይሖዋ ጋር ያለንን ወዳጅነት ያበላሽብናል።

13-14. በያዕቆብ 1:14, 15 መሠረት መጥፎ ምኞቶችን የሚቀሰቅሱ ነገሮችን ወደ አእምሯችን እንዳናስገባ መጠንቀቅ ያለብን ለምንድን ነው? በምሳሌ አስረዳ።

13 መዝናኛ ከምግብ ጋር የሚመሳሰልባቸውን አንዳንድ መንገዶች እስቲ እንመልከት። ምግብ ስንበላ ወደ አፋችን የምናስገባውን ነገር መምረጥ እንችላለን። አንዴ ምግቡን ከዋጥነው በኋላ ግን በምግቡ ውስጥ ያሉት ንጥረ ነገሮች ከሰውነታችን ጋር የሚዋሃዱበትን መንገድ መቆጣጠር አንችልም። ጥሩ ምግብ ጤናማ እንድንሆን አስተዋጽኦ ያደርጋል፤ ጤናማ ያልሆነ ምግብ ግን በጤንነታችን ላይ ጉዳት ያስከትላል። የምንመገበው ምግብ የሚያስከትለው ውጤት በአንድ ጀምበር የሚታይ ባይሆንም እንኳ ውሎ አድሮ መታየቱ አይቀርም።

14 በተመሳሳይም መዝናኛ ስንመርጥ ወደ አእምሯችን የምናስገባውን ነገር መቆጣጠር እንችላለን። አንዴ ወደ አእምሯችን ከገባ በኋላ ግን መዝናኛው በአእምሯችንና በልባችን ላይ የሚያሳድረውን ተጽዕኖ መቆጣጠር አንችልም። ጥሩ መዝናኛ መንፈሳችንን ያድስልናል፤ ጤናማ ያልሆነ መዝናኛ ግን ይጎዳናል። (ያዕቆብ 1:14, 15⁠ን አንብብ።) መጥፎ መዝናኛ የሚያሳድረው ተጽዕኖ ወዲያውኑ ግልጽ ባይሆንም እንኳ ውሎ አድሮ መታየቱ አይቀርም። መጽሐፍ ቅዱስ የሚከተለውን ማስጠንቀቂያ የሚሰጠን ለዚህ ነው፦ “አትታለሉ፤ አምላክ አይዘበትበትም። አንድ ሰው ምንም ዘራ ምን ያንኑ መልሶ ያጭዳል፤ ምክንያቱም ለሥጋው ብሎ የሚዘራ ከሥጋው መበስበስን ያጭዳል።” (ገላ. 6:7, 8) በእርግጥም ይሖዋ የሚጠላቸውን ነገሮች ከሚያበረታታ ማንኛውም መዝናኛ መራቃችን በጣም አስፈላጊ ነው!—መዝ. 97:10

15. ይሖዋ ምን አስደሳች ስጦታ አዘጋጅቶልናል?

15 ብዙ የይሖዋ አገልጋዮች JW ብሮድካስቲንግ የተባለውን የኢንተርኔት የቴሌቪዥን ጣቢያችንን መመልከት ያስደስታቸዋል።* ሜርሊን የተባለች እህት እንዲህ ብላለች፦ “JW ብሮድካስቲንግ ይበልጥ አዎንታዊ እንድሆን ረድቶኛል፤ ፕሮግራሞቹን ስከታተል መጥፎ ነገር እንዳልመለከት ጥንቃቄ ማድረግ አያስፈልገኝም። ብቸኝነት ወይም የተስፋ መቁረጥ ስሜት ሲሰማኝ፣ የሚያበረታታ ንግግር ወይም የማለዳ አምልኮ ፕሮግራም እመለከታለሁ። ይህም ወደ ይሖዋ እና ወደ ድርጅቱ ይበልጥ እንደቀረብኩ እንዲሰማኝ ያደርገኛል። የJW ብሮድካስቲንግ ዝግጅት በሕይወቴ ላይ ትልቅ ለውጥ አምጥቷል።” አንተስ ይሖዋ ካዘጋጀው ከዚህ ስጦታ እየተጠቀምክ ነው? JW ብሮድካስቲንግ ላይ በየወሩ ከሚወጣው አዲስ ፕሮግራም በተጨማሪ ቀደም ሲል የወጡ በርካታ የኦዲዮና የቪዲዮ ፕሮግራሞችን እንዲሁም የሚያነቃቁ መዝሙሮችን በመምረጫው አማካኝነት ማግኘት ይቻላል።

16-17. በመዝናኛ ከምናሳልፈው ጊዜ ጋር በተያያዘ ጥንቃቄ ማድረግ የሚያስፈልገን ለምንድን ነው? ይህን ማድረግ የምንችለውስ እንዴት ነው?

16 ከመዝናኛ ጋር በተያያዘ ሊያሳስበን የሚገባው የመዝናኛው ዓይነት ብቻ ሳይሆን በመዝናናት የምናሳልፈው ጊዜም ጭምር ነው። ጥንቃቄ ካላደረግን ይሖዋን ለማገልገል ከምናሳልፈው የበለጠ ጊዜ በመዝናኛ ልናሳልፍ እንችላለን። ብዙዎች በመዝናኛ የሚያሳልፉትን ጊዜ መቆጣጠር ተፈታታኝ ሆኖባቸዋል። አቢጋኤል የተባለች የ18 ዓመት ወጣት እህት እንዲህ ብላለች፦ “ቀኑን በተለያዩ ነገሮች ተወጥሬ ካሳለፍኩ በኋላ ቴሌቪዥን መመልከት ትንሽ ዘና ለማለት ይረዳኛል። ካልተጠነቀቅኩ ግን እዚያው ቴሌቪዥኑ ላይ ተተክዬ ሰዓታት ሊያልፉ ይችላሉ።” ሳሙኤል የተባለ ወጣት ወንድም ደግሞ እንዲህ ብሏል፦ “አጫጭር ቪዲዮዎችን ለማየት ኢንተርኔት ላይ እገባና ሳላስበው ብዙ ቪዲዮዎችን እመለከታለሁ። አንድ ቪዲዮ በማየት እጀምራለሁ፤ ከዚያም ሳላውቀው ሦስት ወይም አራት ሰዓት ያልፋል።”

17 በመዝናኛ የምታሳልፈውን ጊዜ መቆጣጠር የምትችለው እንዴት ነው? የመጀመሪያው እርምጃ በመዝናኛ ምን ያህል ጊዜ እያሳለፍክ እንዳለህ ማወቅ ነው። በአንድ ሳምንት ውስጥ በመዝናኛ የምታሳልፈውን ጊዜ ለምን አትመዘግብም? ቴሌቪዥን በመመልከት፣ ኢንተርኔት በማሰስ እና በሞባይልህ ጌም በመጫወት የምታሳልፈውን ጊዜ ጻፍ። በመዝናኛ ከመጠን ያለፈ ጊዜ እያሳለፍክ እንዳለህ ከተሰማህ ፕሮግራም ለማውጣት ሞክር። ፕሮግራም ስታወጣ በመጀመሪያ፣ ይበልጥ አስፈላጊ ለሆኑት ነገሮች ቅድሚያ ስጥ፤ ከዚያ የተረፈውን ጊዜ ለመዝናኛ ልትጠቀምበት ትችላለህ። በመቀጠልም ፕሮግራምህን በጥብቅ ለመከተል እንዲረዳህ ወደ ይሖዋ ጸልይ። እንዲህ ካደረግህ ለግል የመጽሐፍ ቅዱስ ጥናት፣ ለቤተሰብ አምልኮ፣ ለጉባኤ ስብሰባዎች እንዲሁም በስብከቱና በማስተማሩ ሥራ በመካፈል ይሖዋን ለማገልገል የሚሆን ጊዜና ጉልበት ይኖርሃል። በተጨማሪም በመዝናኛ በምታሳልፈው ጊዜ ረገድ የጥፋተኝነት ስሜት አይሰማህም።






ምንጊዜም ይሖዋን ብቻ አምልኩ


18-19. የምናመልከው ይሖዋን ብቻ እንደሆነ ማሳየት የምንችለው እንዴት ነው?

18 ሐዋርያው ጴጥሮስ በደብዳቤው ላይ ስለ ሰይጣን ዓለም ጥፋትና ስለ መጪው አዲስ ዓለም ከገለጸ በኋላ “የተወደዳችሁ ወንድሞች፣ እነዚህን ነገሮች እየተጠባበቃችሁ ስለሆነ በመጨረሻ በእሱ ፊት ቆሻሻና እድፍ ሳይኖርባችሁ በሰላም እንድትገኙ የተቻላችሁን ጥረት አድርጉ” ብሏል። (2 ጴጥ. 3:14) ይህን ምክር በመከተል ሥነ ምግባራዊና መንፈሳዊ ንጽሕናችንን ለመጠበቅ የምንችለውን ሁሉ የምናደርግ ከሆነ ይሖዋን ብቻ እንደምናመልክ እናሳያለን።

19 ሰይጣንና የእሱ ሥርዓት፣ ቅድሚያ መስጠት ላለብን ነገሮች ቅድሚያ እንዳንሰጥ እኛን መፈተናቸውን ይቀጥላሉ። (ሉቃስ 4:13) ሆኖም የሚያጋጥመን ተፈታታኝ ሁኔታ ምንም ይሁን ምን፣ ይሖዋ በልባችን ውስጥ ሊኖረው የሚገባውን ቦታ ለማንኛውም አካል ወይም ነገር አንሰጥም። ለይሖዋ ብቻ የሚገባውን ነገር ለእሱ ለመስጠት ይኸውም እሱን ብቻ ለማምለክ ቁርጥ ውሳኔ አድርገናል!







ምን ብለህ ትመልሳለህ?


	  ይሖዋን ብቻ ማምለክ ሲባል ምን ማለት ነው?



	  ለገንዘብ ያለን አመለካከት ለይሖዋ በምናቀርበው አምልኮ ላይ ምን ተጽዕኖ ያሳድራል?



	  የመዝናኛ ምርጫችን ለይሖዋ በምናቀርበው አምልኮ ላይ ምን ተጽዕኖ ያሳድራል?









መዝሙር 30 አባቴ፣ አምላኬና ወዳጄ

^ አን.5 ይሖዋን ማምለክ ያስደስተናል። ይሁን እንጂ እያመለክን ያለነው እሱን ብቻ ነው? በሕይወታችን ውስጥ የምናደርጋቸው ውሳኔዎች የዚህን ጥያቄ መልስ ይጠቁማሉ። የምናመልከው ይሖዋን ብቻ መሆን አለመሆኑን ማወቅ እንድንችል እስቲ ጉዳዩን ከሁለት አቅጣጫዎች አንጻር እንመርምር።


^ አን.15 በአንዳንድ አካባቢዎች JW ብሮድካስቲንግ በሳተላይትም ይተላለፋል።




^ አን.54 የሥዕሎቹ መግለጫ፦ ንጽሕናው ባልተጠበቀ ኩሽና ውስጥ የተዘጋጀ ምግብ መብላት እንደማንፈልግ የታወቀ ነው። ታዲያ በዓመፅ፣ በመናፍስታዊ ድርጊቶች ወይም በሥነ ምግባር ብልግና የተበከለ መዝናኛ ማየት ይኖርብናል?






^ (ናሆም 1:2) ይሖዋ እሱ ብቻ እንዲመለክ የሚፈልግና የሚበቀል አምላክ ነው፤ ይሖዋ ይበቀላል፤ ቁጣውንም ለመግለጽ ዝግጁ ነው። ይሖዋ ባላጋራዎቹን ይበቀላል፤ ለጠላቶቹም ቁጣ ያከማቻል።



^ አን.1 (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።


^ (ዘፀ. 34:14) ይሖዋ፣ እሱ ብቻ እንዲመለክ የሚፈልግ* አምላክ በመሆኑ የሚታወቅ ስለሆነ ለሌላ አምላክ አትስገድ። አዎ፣ እሱ ብቻ እንዲመለክ የሚፈልግ አምላክ ነው።

ወይም “ተቀናቃኞቹን የማይታገሥ።”


^ አን.2 (ዘፀ. 34:14) ይሖዋ፣ እሱ ብቻ እንዲመለክ የሚፈልግ* አምላክ በመሆኑ የሚታወቅ ስለሆነ ለሌላ አምላክ አትስገድ። አዎ፣ እሱ ብቻ እንዲመለክ የሚፈልግ አምላክ ነው።

ወይም “ተቀናቃኞቹን የማይታገሥ።”


^ አን.3 (መዝ. 25:14) ከይሖዋ ጋር የጠበቀ ወዳጅነት የሚኖራቸው እሱን የሚፈሩ ሰዎች ናቸው፤ ቃል ኪዳኑንም ያሳውቃቸዋል።



^ አን.3 (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።



^ አን.4 (ኤፌ. 2:1-3) በተጨማሪም፣ እናንተ በበደላችሁና በኃጢአታችሁ ምክንያት ሙታን የነበራችሁ ቢሆንም አምላክ ሕያው አድርጓችኋል፤ 2 በዚያን ጊዜ የዚህን ዓለም ሥርዓት* ተከትላችሁ፣ የአየሩ ሥልጣን ገዢ በሚፈልገው መንገድ ትመላለሱ ነበር፤ ይህም አየር በማይታዘዙት ልጆች ላይ አሁን ተጽዕኖ እያሳደረ ያለ መንፈስ ነው። 3 አዎ፣ እኛ ሁላችን በአንድ ወቅት የሥጋችንንና የሐሳባችንን ፈቃድ እየፈጸምን ከሥጋችን ፍላጎት ጋር ተስማምተን በመካከላቸው እንኖር ነበር፤ እንደ ሌሎቹ ሁሉ እኛም በተፈጥሯችን የቁጣ ልጆች ነበርን።

ወይም “አካሄድ።”


^ አን.4 (1 ዮሐ. 5:19) እኛ ከአምላክ ወገን መሆናችንን እናውቃለን፤ መላው ዓለም ግን በክፉው ቁጥጥር ሥር ነው።



^ አን.5 (2 ጢሞ. 3:2) ምክንያቱም ሰዎች ራሳቸውን የሚወዱ፣ ገንዘብ የሚወዱ፣ ጉረኞች፣ ትዕቢተኞች፣ ተሳዳቢዎች፣ ለወላጆቻቸው የማይታዘዙ፣ የማያመሰግኑ፣ ታማኝ ያልሆኑ፣



^ አን.5 (ማቴ. 6:24) “ለሁለት ጌቶች ባሪያ ሆኖ መገዛት የሚችል ማንም የለም፤ አንዱን ጠልቶ ሌላውን ይወዳል ወይም አንዱን ደግፎ ሌላውን ይንቃል። ለአምላክም ለሀብትም በአንድነት መገዛት አትችሉም።



^ አን.6 (ራእይ 3:14-17) “በሎዶቅያ ላለው ጉባኤ መልአክ እንዲህ ብለህ ጻፍ፦ አሜን የሆነው፣ ታማኝና እውነተኛ ምሥክር እንዲሁም ከአምላክ ፍጥረት የመጀመሪያ የሆነው እንዲህ ይላል፦ 15 ‘ሥራህን አውቃለሁ፤ ወይ ቀዝቃዛ ወይ ትኩስ አይደለህም። ቀዝቃዛ ወይም ደግሞ ትኩስ ብትሆን ደስ ባለኝ ነበር። 16 ለብ ያልክ እንጂ ትኩስም ሆነ ቀዝቃዛ ስላልሆንክ ከአፌ አውጥቼ ልተፋህ ነው። 17 ምክንያቱም “ሀብታም ነኝ፤ ደግሞም ብዙ ሀብት አከማችቻለሁ፤ ምንም ነገር አያስፈልገኝም” ትላለህ፤ ነገር ግን ጎስቋላ፣ ምስኪን፣ ድሃ፣ ዕውርና የተራቆትክ መሆንህን አታውቅም፤



^ አን.6 (1 ጢሞ. 6:7, 8) ወደ ዓለም ያመጣነው ምንም ነገር የለምና፤ ምንም ነገር ይዘን መሄድም አንችልም። 8 ስለዚህ ምግብና ልብስ* ካለን በእነዚህ ነገሮች ረክተን መኖር ይገባናል።

ወይም “መጠለያ።” ቃል በቃል “መሸፈኛ።”


^ አን.6 (ዘዳ. 4:24) ምክንያቱም አምላካችሁ ይሖዋ የሚባላ እሳት፣ እሱ ብቻ እንዲመለክ የሚፈልግ አምላክ ነው።



^ አን.9 (ማቴ. 6:31-33) ስለዚህ ‘ምን እንበላለን?’ ወይም ‘ምን እንጠጣለን?’ አሊያም ‘ምን እንለብሳለን?’ ብላችሁ ፈጽሞ አትጨነቁ። 32 እነዚህ ነገሮች ሁሉ አሕዛብ አጥብቀው የሚፈልጓቸው ናቸው። በሰማይ የሚኖረው አባታችሁ እነዚህ ሁሉ እንደሚያስፈልጓችሁ ያውቃል። 33 “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^ አን.10 (1 ጢሞ. 6:9-12) ሀብታም ለመሆን ቆርጠው የተነሱ ግን ፈተናና ወጥመድ ውስጥ ይወድቃሉ፤ እንዲሁም ሰዎችን ጥፋትና ብልሽት ውስጥ በሚዘፍቁ ከንቱና ጎጂ በሆኑ ብዙ ምኞቶች ይያዛሉ። 10 የገንዘብ ፍቅር የብዙ ዓይነት ጎጂ ነገሮች ሥር ነውና፤ አንዳንዶች በዚህ ፍቅር ተሸንፈው ከእምነት ጎዳና ስተው ወጥተዋል፤ እንዲሁም ሁለንተናቸውን በብዙ ሥቃይ ወግተዋል። 11 የአምላክ ሰው ሆይ፣ አንተ ግን ከእነዚህ ነገሮች ሽሽ። ከዚህ ይልቅ ጽድቅን፣ ለአምላክ ማደርን፣ እምነትን፣ ፍቅርን፣ ጽናትንና ገርነትን ተከታተል። 12 መልካሙን የእምነት ገድል ተጋደል፤ የተጠራህለትንና በብዙ ምሥክሮች ፊት በጥሩ ሁኔታ በይፋ የተናገርክለትን የዘላለም ሕይወት አጥብቀህ ያዝ።



^ አን.10 (ዕብ. 13:5, 6) አኗኗራችሁ ከገንዘብ ፍቅር ነፃ ይሁን፤ ባሏችሁ ነገሮች ረክታችሁ ኑሩ። እሱ “ፈጽሞ አልተውህም፤ በምንም ዓይነት አልጥልህም” ብሏልና። 6 ስለዚህ በሙሉ ልብ “ይሖዋ* ረዳቴ ነው፤ አልፈራም። ሰው ምን ሊያደርገኝ ይችላል?” እንላለን።

ከተጨማሪው መረጃ ላይ ሀ5ን ተመልከት።


^ አን.11 (መክ. 2:24) ሰው ከመብላትና ከመጠጣት እንዲሁም ተግቶ በመሥራት እርካታ ከማግኘት* የሚሻለው ነገር የለም። ይህም ቢሆን ከእውነተኛው አምላክ እጅ የተገኘ መሆኑን ተገንዝቤአለሁ፤

ወይም “ነፍሱ መልካም ነገር እንድታገኝ ከማድረግ።”


^ (1 ቆሮ. 10:21, 22) የይሖዋን* ጽዋና የአጋንንትን ጽዋ መጠጣት አትችሉም፤ “ከይሖዋ* ማዕድ” እና ከአጋንንት ማዕድ መካፈል አትችሉም። 22 ወይስ ‘ይሖዋን* እያስቀናነው ነው’? እኛ ከእሱ ይበልጥ ብርቱዎች ነን እንዴ?

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ አን.12 (1 ቆሮ. 10:21, 22) የይሖዋን* ጽዋና የአጋንንትን ጽዋ መጠጣት አትችሉም፤ “ከይሖዋ* ማዕድ” እና ከአጋንንት ማዕድ መካፈል አትችሉም። 22 ወይስ ‘ይሖዋን* እያስቀናነው ነው’? እኛ ከእሱ ይበልጥ ብርቱዎች ነን እንዴ?

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ (ያዕ. 1:14, 15) ሆኖም እያንዳንዱ ሰው በራሱ ምኞት ሲማረክና ሲታለል* ይፈተናል። 15 ከዚያም ምኞት ከፀነሰች በኋላ ኃጢአትን ትወልዳለች፤ ኃጢአት ሲፈጸም ደግሞ ሞት ያስከትላል።

ወይም “ሲማረክና በወጥመድ ሲያዝ።”


^ አን.14 (ያዕ. 1:14, 15) ሆኖም እያንዳንዱ ሰው በራሱ ምኞት ሲማረክና ሲታለል* ይፈተናል። 15 ከዚያም ምኞት ከፀነሰች በኋላ ኃጢአትን ትወልዳለች፤ ኃጢአት ሲፈጸም ደግሞ ሞት ያስከትላል።

ወይም “ሲማረክና በወጥመድ ሲያዝ።”


^ አን.14 (ገላ. 6:7, 8) አትታለሉ፤ አምላክ አይዘበትበትም። አንድ ሰው ምንም ዘራ ምን ያንኑ መልሶ ያጭዳል፤ 8 ምክንያቱም ለሥጋው ብሎ የሚዘራ ከሥጋው መበስበስን ያጭዳል፤ ለመንፈስ ብሎ የሚዘራ ግን ከመንፈስ የዘላለም ሕይወት ያጭዳል።



^ አን.14 (መዝ. 97:10) እናንተ ይሖዋን የምትወዱ፣ ክፉ የሆነውን ነገር ጥሉ። እሱ የታማኝ አገልጋዮቹን ሕይወት* ይጠብቃል፤ ከክፉዎች እጅ* ይታደጋቸዋል።

ወይም “ነፍስ።”
ወይም “ኃይል።”


^ አን.18 (2 ጴጥ. 3:14) ስለዚህ የተወደዳችሁ ወንድሞች፣ እነዚህን ነገሮች እየተጠባበቃችሁ ስለሆነ በመጨረሻ በእሱ ፊት ቆሻሻና እድፍ ሳይኖርባችሁ በሰላም እንድትገኙ የተቻላችሁን ጥረት አድርጉ።



^ አን.19 (ሉቃስ 4:13) ዲያብሎስም ፈተናውን ሁሉ ከጨረሰ በኋላ ሌላ አመቺ ጊዜ እስኪያገኝ ድረስ ትቶት ሄደ።








JW ላይብረሪ እና JW.ORG ላይ የወጡ ርዕሶች





የወጣቶች ጥያቄ

የማልፈልገውን ነገር የምናገረው ለምንድን ነው?

ከመናገርህ በፊት ቆም ብለህ እንድታስብ የሚረዳህ የትኛው ምክር ነው?

JW ላይብረሪ ላይ የሕትመት ውጤቶች > ተከታታይ ርዕሶች > የወጣቶች ጥያቄ በሚለው ሥር ይገኛል።

jw.org ላይ የመጽሐፍ ቅዱስ ትምህርቶች > ወጣቶች > የወጣቶች ጥያቄ በሚለው ሥር ይገኛል።

ለቤተሰብ

ልጄን ጉልበተኞች ቢያስቸግሩት ምን ላድርግ?

ልጃችሁ ጉልበተኞችን እንዲያሸንፍ ለመርዳት የሚያስችሏችሁ አራት እርምጃዎች።

JW ላይብረሪ ላይ የሕትመት ውጤቶች > ተከታታይ ርዕሶች > ለቤተሰብ በሚለው ሥር ይገኛል።

jw.org ላይ የመጽሐፍ ቅዱስ ትምህርቶች > ትዳር እና ቤተሰብ > ልጆች ማሳደግ በሚለው ሥር ይገኛል።

^ ***w13 7/15 ገጽ 10-12 “ሁልጊዜ ከእናንተ ጋር ነኝ”***
መቶ ዘመን ዓ.ም. መባቻ አንስቶ፣ በእርሻ በተመሰለው ዓለም ላይ ብቅ ማለት ጀመሩ። (ማቴ. 13:26) በእንክርዳድ የተመሰሉት ክርስቲያኖች ቁጥር በአራተኛው መቶ ዘመን ላይ ከቅቡዓን ክርስቲያኖች በጣም በልጦ ነበር። በምሳሌው ላይ ባሪያዎቹ እንክርዳዱን ለመንቀል እንዲፈቅድላቸው ጌታቸውን ጠይቀውት እንደነበር አስታውስ። (ማቴ. 13:28) ታዲያ ጌታው ምን ምላሽ ሰጠ?
4 ኢየሱስ ስለ ስንዴውና ስለ እንክርዳዱ ሲናገር “ተዉአቸው፤ እስከ መከር ጊዜ አብረው ይደጉ” (አ.መ.ት) ብሏል። ይህ መመሪያ እንደሚያስገነዝበን ከመጀመሪያው መቶ ዘመን አንስቶ እስከ ዛሬ ድረስ በምድር ላይ ምንጊዜም የተወሰኑ ቅቡዓን ክርስቲያኖች ይኖራሉ። ኢየሱስ “እኔ እስከ ሥርዓቱ መደምደሚያ ድረስ ሁልጊዜ ከእናንተ ጋር ነኝ” በማለት መናገሩ ይህን ያረጋግጥልናል። (ማቴ. 28:20) በመሆኑም ኢየሱስ እስከ ሥርዓቱ ፍጻሜ ድረስ ምንጊዜም ለቅቡዓን ክርስቲያኖች ጥበቃ ያደርግላቸዋል። ይሁንና ቅቡዓኑ በእንክርዳድ በተመሰሉ ክርስቲያኖች ስለተዋጡ በዚህ ረጅም ጊዜ ውስጥ የስንዴው ክፍል የሆኑት እነማን እንደነበሩ በእርግጠኝነት መናገር አይቻልም። የመከሩ ወቅት ከመጀመሩ ከጥቂት አሥርተ ዓመታት በፊት ግን የስንዴው ክፍል የሆኑት እነማን እንደሆኑ መለየት ጀመረ። ይህ ሊሆን የቻለው እንዴት ነው?
መልእክተኛው ‘መንገዱን አዘጋጀ’
5 ኢየሱስ ስለ እንክርዳዱና ስለ ስንዴው ምሳሌ ከመናገሩ ከብዙ መቶ ዓመታት በፊት ነቢዩ ሚልክያስ በኢየሱስ ምሳሌ ላይ ከተገለጹት ክንውኖች ጋር የሚመሳሰል ትንቢት እንዲናገር ይሖዋ በመንፈሱ መርቶታል። (ሚልክያስ 3:1-4⁠ን አንብብ።) ‘መንገዱን የሚያዘጋጀው መልእክተኛ’ መጥምቁ ዮሐንስ ነው። (ማቴ. 11:10, 11) ዮሐንስ በ29 ዓ.ም. ሲመጣ የእስራኤል ብሔር የሚፈረድበት ጊዜ ተቃርቦ ነበር። ሁለተኛው መልእክተኛ ኢየሱስ ነው። ኢየሱስ በኢየሩሳሌም የሚገኘውን ቤተ መቅደስ ሁለት ጊዜ ማለትም በአገልግሎቱ መጀመሪያና መጨረሻ ላይ አንጽቷል። (ማቴ. 21:12, 13፤ ዮሐ. 2:14-17) በመሆኑም ኢየሱስ ያከናወነው የማንጻት ሥራ የተወሰነ ጊዜ ወስዷል።
6 የሚልክያስ ትንቢት ታላቅ ፍጻሜውን ያገኘው እንዴት ነው? ከ1914 በፊት ባሉት ጥቂት አሥርተ ዓመታት ውስጥ ቻርልስ ቴዝ ራስል እና የቅርብ አጋሮቹ ከመጥምቁ ዮሐንስ ጋር የሚመሳሰል ሥራ አከናውነዋል። ይህ ሥራ ተደብቀው የቆዩትን የመጽሐፍ ቅዱስ እውነቶች ይፋ ማድረግ ይጠይቃል። ለምሳሌ የመጽሐፍ ቅዱስ ተማሪዎች፣ የክርስቶስ ቤዛዊ መሥዋዕት ያለውን ትክክለኛ ትርጉም ያስተማሩ ከመሆኑም በላይ ገሃነመ እሳት የሐሰት ትምህርት መሆኑን አጋልጠዋል፤ እንዲሁም የአሕዛብ ዘመን የሚያበቃበትን ጊዜ ለሰዎች አውጀዋል። ያም ሆኖ የክርስቶስ ተከታዮች እንደሆኑ የሚናገሩ በርካታ ሃይማኖታዊ ቡድኖች ነበሩ። በዚህም ምክንያት የሚከተለው አንገብጋቢ ጥያቄ ተነሳ፦ ከእነዚህ ቡድኖች መካከል በስንዴ የተመሰሉት የትኞቹ ናቸው? ለዚህ ጥያቄ መልስ ለመስጠት ኢየሱስ በ1914 መንፈሳዊ ቤተ መቅደሱን መመርመር ጀመረ። ይህ የምርመራና የማንጻት ሥራ ለተወሰነ ጊዜ ይኸውም ከ1914 እስከ 1919 መጀመሪያ አካባቢ ድረስ ቀጥሎ ነበር።
የመመርመሩና የማንጻቱ ሥራ የተከናወነባቸው ዓመታት
7 ኢየሱስ ምርመራውን ሲያካሂድ ምን ውጤት አገኘ? ጥቂት ቁጥር ያላቸው ቀናተኛ የመጽሐፍ ቅዱስ ተማሪዎች ከ30 ለሚበልጡ ዓመታት ጉልበታቸውንና ጥሪታቸውን ተጠቅመው ከፍተኛ የስብከት ዘመቻ ሲያካሂዱ ቆይተዋል። አንጻራዊ በሆነ ሁኔታ ጥቂት ቁጥር ያላቸው እነዚህ ጠንካራ ክርስቲያኖች በሰይጣን እንክርዳድ ባለመታነቃቸው ኢየሱስና መላእክቱ በጣም እንደተደሰቱ ምንም ጥርጥር የለውም! ያም ቢሆን “ሌዋውያን” ማለትም ቅቡዓን ክርስቲያኖች መንጻት ያስፈልጋቸው ነበር። (ሚል. 3:2, 3፤ 1 ጴጥ. 4:17) እንዲህ የምንለው ለምንድን ነው?
8 በ1914 ማብቂያ ላይ አንዳንድ የመጽሐፍ ቅዱስ ተማሪዎች ወደ ሰማይ ባለመሄዳቸው አዝነው ነበር። ከ1915 እስከ 1916 ባለው ጊዜ ውስጥ ከድርጅቱ ውጪ ያሉ ሰዎች ያደረሱት ተቃውሞ የስብከቱን ሥራ አቀዝቅዞት ነበር። ይባስ ብሎ ወንድም ራስል ጥቅምት 1916 ከሞተ በኋላ ከድርጅቱ ውስጥ ተቃዋሚዎች ተነሱ። የዎች ታወር ባይብል ኤንድ ትራክት ሶሳይቲ ዳይሬክተር ከሆኑት ሰባት ሰዎች መካከል አራቱ ወንድም ራዘርፎርድ ድርጅቱን እንዲመራ መመረጡን በመቃወም ዓመፁ። በወንድሞች መካከል መከፋፈል ለመፍጠር ቢሞክሩም ነሐሴ 1917 ቤቴልን ለቅቀው ወጡ፤ ታዲያ ማንጻት ማለት ይህ አይደል! በተጨማሪም አንዳንድ የመጽሐፍ ቅዱስ ተማሪዎች በሰው ፍርሃት ተሸንፈው ነበር። ያም ሆኖ በቡድን ደረጃ ኢየሱስ ቅቡዓኑን ለማንጻት የወሰደውን ይህን እርምጃ በመደገፍ ተገቢውን ለውጥ አደረጉ። በዚህም የተነሳ ኢየሱስ በስንዴ የተመሰሉት እውነተኛ ክርስቲያኖች እንደሆኑ ፈርዶላቸዋል፤ በሌላ በኩል ደግሞ በሕዝበ ክርስትና አብያተ ክርስቲያናት ውስጥ ያሉትን ጨምሮ ሁሉም አስመሳይ ክርስቲያኖች በእሱ ዘንድ ተቀባይነት ሳያገኙ ቀርተዋል። (ሚል. 3:5፤ 2 ጢሞ. 2:19) ከዚያስ ምን ሆነ? ይህን ለማወቅ ስለ ስንዴውና ስለ እንክርዳዱ የሚናገረውን ምሳሌ መለስ ብለን እንመልከት።
የመከሩ ወቅት ከጀመረ በኋላ ምን ተከናወነ?
9 ኢየሱስ “መከሩ የዚህ ሥርዓት መደምደሚያ” መሆኑን ተናግሯል። (ማቴ. 13:39) የመከሩ ሥራ የጀመረው ደግሞ በ1914 ነው። ኢየሱስ በመከር ወቅት እንደሚፈጸሙ አስቀድሞ የተናገራቸውን አምስት ክንውኖች እስቲ እንመልከት።
10 የመጀመሪያው እንክርዳዱን መሰብሰብ ነው። ኢየሱስ እንዲህ ብሏል፦ “የመከር ወቅት ሲደርስ አጫጆቹን፣ በመጀመሪያ እንክርዳዱን ሰብስቡና . . . በየነዶው እሰሩ፤ . . . እላቸዋለሁ።” ከ1914 በኋላ ግን መላእክት በእንክርዳድ የተመሰሉትን ክርስቲያኖች “የመንግሥቱ ልጆች” ከሆኑት ከቅቡዓን በመለየት ‘ይሰበስቧቸዋል።’—ማቴ. 13:30, 38, 41
11 የመሰብሰቡ ሥራ ወደፊት እየገፋ ሲሄድ በሁለቱ ቡድኖች መካከል ያለው ልዩነት ይበልጥ ፍንትው ብሎ መታየት ጀመረ። (ራእይ 18:1, 4) በ1919 ታላቂቷ ባቢሎን እንደወደቀች ግልጽ ሆነ። ለመሆኑ እውነተኛ ክርስቲያኖች ከአስመሳዮቹ ክርስቲያኖች ይበልጥ እንዲለዩ ያደረጋቸው ነገር ምንድን ነው? የስብከቱ ሥራ ነው። በወቅቱ በኃላፊነት ቦታ ላይ የነበሩ ወንድሞች፣ የመንግሥቱን መልእክት በመስበኩ ሥራ ላይ ሁሉም ክርስቲያኖች መካፈል እንዳለባቸው አጽንኦት ሰጥተው መናገር ጀመሩ። ለምሳሌ ያህል፣ ሥራው በኃላፊነት ለተሰጣቸው ሁሉ (እንግሊዝኛ) የተሰኘ በ1919 የታተመ ቡክሌት ሁሉም ቅቡዓን ክርስቲያኖች ከቤት ወደ ቤት በመሄድ እንዲሰብኩ አሳስቦ ነበር። እንዲህ ብሎ ነበር፦ “ሥራው ሰፊ ቢመስልም የጌታ ሥራ በመሆኑ እሱ በሚሰጠን ኃይል እንወጣዋለን። በዚህ ሥራ የመካፈል መብት አግኝታችኋል።” ታዲያ ምን ምላሽ ተገኘ? የ1922 መጠበቂያ ግንብ እንደገለጸው ከዚያ ጊዜ ጀምሮ የመጽሐፍ ቅዱስ ተማሪዎች የስብከት እንቅስቃሴያቸውን አጧጧፉት። ብዙም ሳይቆይ ከቤት ወደ ቤት መስበክ የእነዚህ ታማኝ ክርስቲያኖች መለያ ሆነ፤ ይህ የስብከት ዘዴ እስከ ዛሬ ድረስ መለያችን ሆኗል።
12 ሁለተኛው ስንዴውን መሰብሰብ ነው። ኢየሱስ “ስንዴውን ሰብስባችሁ ወደ ጎተራዬ አስገቡ” በማለት መላእክቱን አዝዟቸዋል። (ማቴ. 13:30) ከ1919 ጀምሮ ቅቡዓን ክርስቲያኖች እንደ ገና ወደተቋቋመው የክርስቲያን ጉባኤ ሲሰበሰቡ ቆይተዋል። በዚህ ሥርዓት መጨረሻ ላይ በሕይወት ከሚገኙ ቅቡዓን ክርስቲያኖች ጋር በተያያዘ የመጨረሻው የመሰብሰብ ሥራ የሚካሄደው ወደ ሰማይ በመሄድ



^ ***w13 7/15 ገጽ 21-23 “ታማኝና ልባም ባሪያ በእርግጥ ማን ነው?”***
ይሁን በምድር ምሳሌው እኛን የሚመለከተው እንዴት እንደሆነ ለማወቅ እስቲ ይህን ጉዳይ እንመርምር።
ምሳሌው ፍጻሜውን የሚያገኘው መቼ ነው?
4 ስለ ታማኝና ልባም ባሪያ ከሚናገረው ጥቅስ ዙሪያ ያለው ሐሳብ እንደሚያመለክተው ምሳሌው ፍጻሜውን ማግኘት የጀመረው በ33 ዓ.ም. በተከበረው የጴንጤቆስጤ በዓል ዕለት ሳይሆን በዚህ የመጨረሻ ዘመን ላይ ነው። እስቲ ቅዱሳን መጻሕፍት ወደዚህ መደምደሚያ ላይ እንድንደርስ የሚረዱን እንዴት እንደሆነ እንመልከት።
5 ኢየሱስ ስለ ታማኙ ባሪያ የተናገረው ምሳሌ፣ ከእሱ ‘መገኘትና ከዚህ ሥርዓት መደምደሚያ ምልክት’ ጋር በተያያዘ የተናገረው ትንቢት ክፍል ነው። (ማቴ. 24:3) በማቴዎስ 24:4-22 ላይ ተመዝግቦ የሚገኘው የዚህ ትንቢት የመጀመሪያ ክፍል ሁለት ፍጻሜዎች አሉት፤ የመጀመሪያ ፍጻሜውን ያገኘው ከ33 ዓ.ም. እስከ 70 ዓ.ም. ባለው ጊዜ ሲሆን በላቀ ሁኔታ ሁለተኛ ፍጻሜውን ያገኘው ደግሞ በእኛ ዘመን ነው። ታዲያ ኢየሱስ ስለ ታማኙ ባሪያ የተናገረው ምሳሌም ሁለት ፍጻሜ ይኖረዋል ማለት ነው? እንደዚያ ማለት አይደለም።
6 ከማቴዎስ 24:29 ጀምሮ ያሉትን ሐሳቦች ስንመለከት ኢየሱስ በዋነኝነት ያተኮረው በእኛ ዘመን በሚፈጸሙ ክንውኖች ላይ መሆኑን እናስተውላለን። (ማቴዎስ 24:30, 42, 44⁠ን አንብብ።) በታላቁ መከራ ወቅት ስለሚፈጸመው ነገር ሲናገር የሰው ልጅ “በሰማይ ደመና ሲመጣ” እንደሚታይ ገልጿል። ከዚያም ነቅቶ የመጠበቅን አስፈላጊነት ጎላ አድርጎ ሲጠቅስ “ጌታችሁ በየትኛው ቀን እንደሚመጣ ስለማታውቁ” እንዲሁም “የሰው ልጅ ባላሰባችሁት ሰዓት ስለሚመጣ” የሚሉ አባባሎችን ተጠቅሟል። እነዚህ አባባሎች ይበልጥ ትርጉም የሚሰጡት በመጨረሻዎቹ ቀናት ለሚኖሩ ሰዎች ነው። ኢየሱስ ስለ ታማኝና ልባም ባሪያ የሚገልጸውን ምሳሌ የተናገረው ከዚህ ርዕስ ሳይወጣ ማለትም በመጨረሻዎቹ ቀናት ስለሚፈጸሙት ክንውኖች እየተናገረ ሳለ ነው። በመሆኑም ታማኙን ባሪያ አስመልክቶ የተናገረው ምሳሌ ፍጻሜውን ማግኘት የጀመረው ከ1914 ወዲህ ማለትም የመጨረሻዎቹ ቀናት ከጀመሩ በኋላ ነው ብለን መደምደም እንችላለን። እንዲህ ብሎ መደምደሙ ምክንያታዊ የሆነው ለምንድን ነው?
7 “ታማኝና ልባም ባሪያ በእርግጥ ማን ነው?” የሚለውን ጥያቄ እስቲ ለአንድ አፍታ አስበው። በመጀመሪያው መቶ ዘመን ላይ እንዲህ ያለ ጥያቄ ለማንሳት የሚያበቃ ምንም ምክንያት አልነበረም። ቀደም ባለው ርዕስ ላይ እንደተመለከትነው ሐዋርያት መለኮታዊ ድጋፍ እንዳላቸው ለማረጋገጥ ተአምራትን መፈጸም አልፎ ተርፎም ተአምራዊ ስጦታዎችን ለሌሎች ማስተላለፍ ይችሉ ነበር። (ሥራ 5:12) ታዲያ አንድ ሰው ‘ክርስቶስ አመራር እንዲሰጥ የሾመው ማንን ነው?’ የሚል ጥያቄ የሚያነሳበት ምን ምክንያት ይኖራል? በ1914 ግን ሁኔታው በጣም የተለየ ነበር። የመከሩ ወቅት የጀመረው በዚህ ዓመት ነው። እንክርዳዱ ከስንዴው የሚለይበት ጊዜም ደርሶ ነበር። (ማቴ. 13:36-43) በመሆኑም የመከሩ ወቅት ሲጀምር አንድ ወሳኝ ጥያቄ ተነሳ፦ ብዙ አስመሳይ ክርስቲያኖች የኢየሱስ እውነተኛ ተከታዮች እንደሆኑ በሚናገሩበት በዚያ ጊዜ ስንዴውን ማለትም ቅቡዓን ክርስቲያኖችን መለየት የሚቻለው እንዴት ነው? ስለ ታማኙ ባሪያ የሚናገረው ምሳሌ ለዚህ ጥያቄ መልስ ሰጥቷል። በምሳሌው መሠረት የክርስቶስ ቅቡዓን ተከታዮች በዚያን ወቅት በመንፈሳዊ በደንብ የሚመገቡት ናቸው።
ታማኝና ልባም ባሪያ ማን ነው?
8 ታማኙ ባሪያ በምድር ላይ ካሉ ቅቡዓን ክርስቲያኖች የተውጣጣ መሆን አለበት። እነዚህ ክርስቲያኖች “ንጉሣዊ ካህናት” ተብለው የተጠሩ ከመሆኑም ሌላ “ከጨለማ ወደ አስደናቂ ብርሃኑ” የጠራቸውን የአምላክን “ድንቅ ባሕርያት” በስፋት የማስታወቅ ተልእኮ ተሰጥቷቸዋል። (1 ጴጥ. 2:9) የዚህ “ንጉሣዊ ካህናት” አባላት ለእምነት ባልንጀሮቻቸው እውነትን በማስተማር ረገድ ቀጥተኛ ተሳትፎ ይኖራቸዋል ብሎ ማሰቡ ተገቢ ነው።—ሚል. 2:7፤ ራእይ 12:17
9 ታዲያ የታማኙ ባሪያ ክፍል የሚሆኑት በምድር ላይ ያሉ ሁሉም ቅቡዓን ናቸው? እንደዚያ ማለት አይደለም። እውነታው እንደሚያሳየው በዓለም ዙሪያ ለሚገኙ የእምነት ባልንጀሮቻቸው መንፈሳዊ ምግብ የማቅረብ ሚና ያላቸው ሁሉም ቅቡዓን አይደሉም። ከስንዴው መካከል፣ በጉባኤያቸው ውስጥ በአገልጋይነት ወይም በሽምግልና የሚሠሩ ቅቡዓን ሊኖሩ ይችላሉ። እነዚህ ወንድሞች ከቤት ወደ ቤትም ሆነ በጉባኤያቸው ውስጥ ያስተምራሉ፤ እንዲሁም ከዋናው መሥሪያ ቤት የሚመጣውን መመሪያ በታማኝነት ይደግፋሉ። ይሁንና ለዓለም አቀፉ የወንድማማች ማኅበር መንፈሳዊ ምግብ በማቅረቡ ሥራ አይካፈሉም። በተጨማሪም ከቅቡዓኑ መካከል ትሑት የሆኑ እህቶች ይገኙበታል፤ እነዚህ እህቶች በጉባኤ ላይ ማስተማር ይቅርና እንዲህ የማድረግ ሐሳቡም እንኳ የላቸውም።—1 ቆሮ. 11:3፤ 14:34
10 ታዲያ ታማኝና ልባም ባሪያ ማን ነው? በጥቂቶች ተጠቅሞ ብዙኃኑን መመገብ የሚለውን ኢየሱስ የተጠቀመበትን መንገድ በአእምሯችን ከያዝን ይህ ባሪያ በክርስቶስ መገኘት ወቅት መንፈሳዊ ምግብ በማዘጋጀትና በማቅረቡ ሥራ ቀጥተኛ ተሳትፎ የሚኖራቸውን ጥቂት ቁጥር ያላቸው የተቀቡ ወንድሞች ያቀፈ እንደሚሆን እንጠብቃለን። የመጨረሻዎቹ ቀናት ከጀመሩበት ጊዜ አንስቶ ታማኙን ባሪያ የሚያስገኙት እነዚህ የተቀቡ ወንድሞች በዋናው መሥሪያ ቤት በመሆን በኅብረት ሲያገለግሉ ቆይተዋል። ከቅርብ አሥርተ ዓመታት ወዲህ የይሖዋ ምሥክሮች የበላይ አካል፣ ይህ ባሪያ እንደሆነ ተደርጎ ሲገለጽ ቆይቷል። ኢየሱስ በምሳሌው ላይ የጠቀሰው “ባሪያ” የሚለው ቃል ከአንድ በላይ የሆኑ ሰዎችን እንዳቀፈ ግልጽ ቢሆንም እዚህ ላይ የገለጸበት መንገድ እንደ አንድ ባሪያ አድርጎ መሆኑን ልብ ማለት ይገባል። በመሆኑም የበላይ አካል አባላት ውሳኔ የሚያደርጉት በጋራ ሆነው ነው።
አገልጋዮቹ እነማን ናቸው?
11 ኢየሱስ፣ በምሳሌው ላይ ታማኝና ልባም ባሪያ ሁለት የተለያዩ ሹመቶችን እንደሚቀበል መናገሩ ትኩረት የሚስብ ነው። የመጀመሪያውን ሹመት የሚያገኘው በአገልጋዮቹ ላይ ሲሆን ሁለተኛውን ሹመት የሚያገኘው ደግሞ በጌታው ንብረቶች ሁሉ ላይ ነው። ምሳሌው ፍጻሜውን የሚያገኘው በዚህ ዘመን መደምደሚያ ላይ በመሆኑ ሁለቱንም ሹመቶች የሚያገኘው ኢየሱስ በ1914 በሥልጣኑ ላይ ከተገኘ በኋላ መሆን አለበት።
12 ታዲያ ኢየሱስ ታማኙን ባሪያ በአገልጋዮቹ ላይ የሾመው መቼ ነው? ይህን ለማወቅ የመከሩ ወቅት ወደጀመረበት ወደ 1914 መለስ ማለት ይኖርብናል። ቀደም ሲል እንደተመለከትነው በዚያ ወቅት ብዙ ሃይማኖታዊ ቡድኖች ክርስቲያን እንደሆኑ ይናገሩ ነበር። ታዲያ ኢየሱስ ታማኙን ባሪያ የሚመርጠውና የሚሾመው ከየትኛው ቡድን ይሆን? ይህ ጥያቄ መልስ ያገኘው እሱና አባቱ ከ1914 እስከ 1919 መጀመሪያ አካባቢ ባለው ጊዜ ውስጥ ቤተ መቅደሱን ይኸውም ለአምልኮ የተደረገውን መንፈሳዊ ዝግጅት ለመመርመር ከመጡ በኋላ ነው። (ሚል. 3:1) በዚህ ወቅት አነስተኛ ቁጥር ያለውና ታማኝ የሆነ አንድ የመጽሐፍ ቅዱስ ተማሪዎች ቡድን አገኙ፤ የዚህ ቡድን አባላት ልባቸው ያረፈው በይሖዋና በቃሉ ላይ በመሆኑ ኢየሱስም ሆነ አባቱ ተደስተውባቸው ነበር። እርግጥ ነው፣ እነዚህ ክርስቲያኖች በተወሰነ መጠን መንጻት ያስፈልጋቸው ነበር፤ ያም ሆኖ ለአጭር ጊዜ በቆየው የፈተናና የማጥራት ወቅት ትሑት በመሆን ጥሩ ምላሽ ሰጥተዋል። (ሚል. 3:2-4) እነዚህ ታማኝ የመጽሐፍ ቅዱስ ተማሪዎች በስንዴ የተመሰሉት እውነተኛ ክርስቲያኖች መሆናቸውን አሳይተዋል። በመንፈሳዊ የማንሰራራት ጊዜ ላይ ማለትም በ1919 ኢየሱስ ከመጽሐፍ ቅዱስ ተማሪዎች መካከል ብቃት ያላቸውን ቅቡዓን ወንድሞች ታማኝና ልባም ባሪያ አድርጎ በመምረጥ በአገልጋዮቹ ላይ ሾማቸው።
13 አገልጋይ የተባሉትስ እነማን ናቸው? በአጭሩ ለመመለስ አገልጋይ የተባሉት የሚቀርበውን ምግብ የሚመገቡት ናቸው። የመጨረሻዎቹ ቀናት በጀመሩበት ወቅት ሁሉም አገልጋዮች ቅቡዓን ነበሩ። በኋላ ላይ ግን የሌሎች በጎች ክፍል የሆኑት እጅግ ብዙ ሕዝብም ከአገልጋዮቹ መካከል ተካተቱ። ሌሎች በጎችም ሆኑ ቅቡዓን በክርስቶስ አመራር ሥር ባለው “አንድ መንጋ” ውስጥ የተጠቃለሉ ሲሆን በአሁኑ ጊዜ ከሁለቱ ቡድኖች ትልቁን ቁጥር የያዙት ሌሎች በጎች ናቸው። (ዮሐ. 10:16) ታማኙ ባሪያ ለሁለቱም ቡድኖች የሚያዘጋጀው ወቅታዊ መንፈሳዊ ምግብ አንድ ዓይነት ሲሆን ሁለቱም ከሚቀርብላቸው ማዕድ ይጠቀማሉ። በአንድነት ታማኝና ልባም ባሪያ ተብለው ስለሚጠሩት የበላይ አካል አባላትስ ምን ማለት ይቻላል? እነሱም ቢሆኑ መንፈሳዊ ምግብ ያስፈልጋቸዋል። በመሆኑም እንደተቀሩት እውነተኛ የኢየሱስ ተከታዮች ሁሉ እነሱም በግለሰብ ደረጃ አገልጋዮች መሆናቸውን በትሕትና አምነው ይቀበላሉ።
14 ኢየሱስ ለታማኝና ልባም ባሪያ ከባድ ኃላፊነት ሰጥቶታል። በመጽሐፍ ቅዱስ ዘመን እምነት የሚጣልበት ባሪያ ወይም መጋቢ የቤት አስተዳዳሪ ተደርጎ ይሾም ነበር። (ሉቃስ 12:42) በመሆኑም ታማኝና ልባም ባሪያ የእምነት ቤተሰቡን እንዲያስተዳድር ኃላፊነት ተሰጥቶታል። ይህ ኃላፊነት ቁሳዊ ንብረቶችን፣ የስብከቱን ሥራ፣ የትላልቅ ስብሰባ ፕሮግራሞችን እንዲሁም ለመስክ አገልግሎት፣ ለግልና ለጉባኤ የሚሆኑ መጽሐፍ ቅዱሳዊ ጽሑፎች የማዘጋጀቱን ሥራ በበላይነት መከታተልን ይጨምራል። አገልጋዮቹ ባሪያው በኅብረት የሚያቀርባቸው መንፈሳዊ ዝግጅቶች በሙሉ ያስፈልጓቸዋል።



^ ***w16 መጋቢት ገጽ 29-ገጽ 31 አን. 2 የአንባቢያን ጥያቄዎች***
የአንባቢያን ጥያቄዎች
ታላቂቱ ባቢሎን የአምላክን ሕዝቦች በምርኮ ይዛ የነበረው መቼ ነው?
▪ ይህ መንፈሳዊ ምርኮ ከሁለተኛው መቶ ዘመን ዓ.ም. እስከ 1919 ቆይቷል። ለመሆኑ በግንዛቤያችን ላይ እንዲህ ዓይነት ማስተካከያ ማድረጋችን ተገቢ ነው የምንለው ለምንድን ነው?
ይህ ምርኮ ያበቃው ቅቡዓን ክርስቲያኖች በ1919 እንደገና በተቋቋመው ጉባኤ ውስጥ በተሰበሰቡበት ወቅት እንደሆነ ማስረጃዎቹ በአጠቃላይ ይጠቁማሉ። እስቲ የሚከተሉትን ነገሮች አስብ፦ የአምላክ ሕዝቦች፣ የአምላክ መንግሥት በ1914 በሰማይ ከተቋቋመ በኋላ በነበሩት ዓመታት ተፈትነዋል እንዲሁም ጠርተዋል። (ሚል. 3:1-4) ከዚያም በ1919 ኢየሱስ ለነጹት የአምላክ ሕዝቦች ‘በተገቢው ጊዜ መንፈሳዊ ምግብ’ የሚሰጥ “ታማኝና ልባም ባሪያ” ሾመ። (ማቴ. 24:45-47) የአምላክ ሕዝቦች፣ አምላክ ወደሰጣቸው መንፈሳዊ ርስት መመለስ የጀመሩት በዚህ ዓመት ነው። ከታላቂቱ ባቢሎን መንፈሳዊ ምርኮ ነፃ የወጡትም በዚሁ ጊዜ ነበር። (ራእይ 18:4) ይሁንና በምርኮ የተወሰዱበት ትክክለኛ ጊዜ መቼ ነበር?
ለበርካታ ዓመታት፣ የአምላክ ሕዝቦች በባቢሎን ምርኮ የተያዙት ከ1918 ጀምሮ እንደነበረና ይህም ለአጭር ጊዜ እንደዘለቀ ስንገልጽ ቆይተናል። ለምሳሌ ያህል፣ በመጋቢት 15, 1992 መጠበቂያ ግንብ ላይ እንዲህ የሚል ሐሳብ ወጥቶ ነበር፦ “የአምላክ ጥንታዊ ሕዝቦች ለጊዜው ወደ ባቢሎናዊ ምርኮ ተወስደው እንደነበረ ሁሉ የይሖዋ አገልጋዮችም በ1918 በታላቂቱ ባቢሎን እስራት ስር ወድቀው ነበር።” ይሁን እንጂ በዚህ ጉዳይ ላይ የተደረገ ተጨማሪ ምርምር ይህ ምርኮ የጀመረው ከ1918 በጣም ቀደም ብሎ እንደነበር አሳይቷል።
ለምሳሌ የአምላክ ሕዝቦች በምርኮ እንደሚወሰዱና ነፃ እንደሚወጡ ከሚናገሩት ትንቢቶች መካከል አንዱን እንመልከት። ትንቢቱ በሕዝቅኤል 37:1-14 ላይ ይገኛል። ይህ ዘገባ ሕዝቅኤል በአጥንቶች የተሞላ ሸለቆ በራእይ እንደተመለከተ ይናገራል። ይሖዋ እነዚህ አጥንቶች ‘መላውን የእስራኤል ቤት’ እንደሚያመለክቱ ለሕዝቅኤል ነግሮታል። ሆኖም ስለ መልሶ መቋቋም የሚናገረው ይህ ትንቢት የላቀ ፍጻሜውን የሚያገኘው “በአምላክ እስራኤል” ላይ ነው። (ገላ. 6:16፤ ሥራ 3:21) በመቀጠልም እነዚህ አጥንቶች ሕያው ሆኑ፤ ከዚያም ታላቅ ሠራዊት ሆነዋል። በእርግጥም ይህ ራእይ የአምላክ ሕዝቦች በ1919 ከታላቂቱ ባቢሎን ምርኮ ነፃ የወጡበትን መንገድ ጥሩ አድርጎ ይገልጻል! ይሁንና የአምላክ ሕዝቦች በምርኮ የሚቆዩበትን የጊዜ ርዝማኔ በተመለከተ ራእዩ የሚነግረን ነገር አለ?
አንደኛ፣ አጥንቶቹ “ደርቀዋል” ወይም “በጣም ደርቀው ነበር” ተብለው እንደተገለጹ ልብ ማለት ያስፈልጋል። (ሕዝ. 37:2, 11) አጥንት ብቻ መገኘቱ ሰዎቹ ከሞቱ በጣም ረጅም ጊዜ እንዳለፋቸው የሚጠቁም ነው። ሁለተኛ፣ እነዚህ አጥንቶች መልሰው ሕያው የሆኑት በአንድ ጊዜ ሳይሆን ቀስ በቀስ እንደሆነ ተገልጿል። መጀመሪያ ላይ “የሚንኮሻኮሽ ድምፅ ተሰማ፤ አጥንቶቹም እርስ በርስ መገጣጠም ጀመሩ።” ከዚያም “ጅማትና ሥጋ” ለበሱ። ቀጥሎም አጥንቶቹ፣ ጅማቶቹና ሥጋው በቆዳ ተሸፈኑ። በኋላም “[እስትንፋስ] ገባባቸው፤ እነሱም ሕያው” ሆኑ። በመጨረሻም ይሖዋ ዳግመኛ ሕያው የሆኑትን ሰዎች በምድራቸው ላይ አሰፈራቸው። እነዚህ ነገሮች ጊዜ እንደሚወስዱ ግልጽ ነው።—ሕዝ. 37:7-10, 14
የጥንቶቹ እስራኤላውያን በምርኮ የቆዩት ረዘም ላለ ጊዜ ነበር። ይህ ወቅት የጀመረው አሥሩን ነገዶች ያቀፈው ሰሜናዊው መንግሥት በ740 ዓ.ዓ. ሲወድቅና ብዙ ሕዝብ በግዞት ሲወሰድ ነው። ከዚያም በ607 ዓ.ዓ. ኢየሩሳሌም ጠፋች፤ በዚህ ጊዜ የደቡባዊው የይሁዳ መንግሥት ነዋሪዎችም በግዞት ተወሰዱ። ይህ ምርኮ ያበቃው በ537 ዓ.ዓ. አይሁዳውያን ቀሪዎች ተመልሰው መጥተው በኢየሩሳሌም ቤተ መቅደሱን መልሰው በገነቡበትና ንጹሑን አምልኮ እንደገና ባቋቋሙበት ጊዜ ነበር።
እነዚህ በመጽሐፍ ቅዱስ ውስጥ የሚገኙ ዝርዝር ጉዳዮች እንደሚያሳዩት የአምላክ ሕዝቦች በታላቂቱ ባቢሎን ምርኮ የቆዩበት ዘመን ረጅም መሆን አለበት፤ በመሆኑም ከ1918-1919 ያለው ጊዜ ብቻ ሊሆን አይችልም። የምርኮው ወቅት ኢየሱስ በዘሪው ምሳሌ ላይ የጠቀሰው እንክርዳድ፣ ከስንዴው ማለትም ‘ከመንግሥቱ ልጆች’ ጋር አብሮ ከሚያድግበት ጊዜ ጋር ተመሳሳይ ነው። (ማቴ. 13:36-43) ስንዴውና እንክርዳዱ አብረው ባደጉበት ወቅት የከሃዲዎች ቁጥር ከእውነተኛ ክርስቲያኖች ቁጥር እጅግ በልጦ ነበር። በመሆኑም የክርስቲያን ጉባኤ በታላቂቱ ባቢሎን በምርኮ ተይዞ ነበር ሊባል ይችላል። ይህ ምርኮ በሁለተኛው መቶ ዘመን ዓ.ም. የጀመረ ሲሆን መንፈሳዊው ቤት መቅደስ እስከነጻበት እስከ ፍጻሜው ዘመን ድረስ ቀጥሏል።—ሥራ 20:29, 30፤ 2 ተሰ. 2:3, 6፤ 1 ዮሐ. 2:18, 19
መንፈሳዊ ምርኮው በቀጠለበት በዚህ ረጅም ጊዜ ቀሳውስትና ሥልጣናቸውን ማስነካት የማይፈልጉት የፖለቲካ አጋሮቻቸው በሥራቸው ያለው ሕዝብ የአምላክን ቃል እንዳያነብ አግደው ነበር። መጽሐፍ ቅዱስን ተራው ሕዝብ በሚግባባበት ቋንቋ ማንበብ እንደ ወንጀል የሚቆጠርበት ጊዜ ነበር። እንዲያውም አንዳንዶች እንዲህ በማድረጋቸው እንጨት ላይ ተሰቅለው ተቃጥለዋል። ቀሳውስቱ ከሚያስተምሩት ነገር የተለየ አመለካከት ያላቸው ሰዎች ከፍተኛ ቅጣት ይደርስባቸው ስለነበር የእውነትን ብርሃን ለማዳረስ የሚደረገው ጥረት ተፈታታኝ ሆኖ ነበር።
ስለ ሁለተኛው ነጥብ ማለትም በራእዩ ላይ መልሶ ስለ መቋቋም የሚገልጸው ሐሳብ የተፈጸመው መቼና እንዴት ነበር? የአምላክ ሕዝቦች በመንፈሳዊ ያንሰራሩት ቀስ በቀስ ነበር። ራእዩ “የሚንኮሻኮሽ ድምፅ” እንደተሰማ ይናገራል፤ ይህ ድምፅ መሰማት የጀመረው ደግሞ ከፍጻሜው ዘመን በፊት ባሉት ጥቂት መቶ ዓመታት ውስጥ ነበር። በእነዚያ ዓመታት የሐሰት ትምህርት ከፍተኛ ተሰሚነት የነበረው ቢሆንም አንዳንድ ታማኝ ሰዎች አቅማቸው እስከፈቀደ ድረስ ለእውነተኛው አምልኮ ጥብቅና ቆመዋል። አንዳንዶቹ ተራው ሕዝብ በሚጠቀምበት ቋንቋ መጽሐፍ ቅዱስን ለመተርጎም ጥረት አድርገዋል። ሌሎች ደግሞ የአምላክን ቃል ሲያነቡ ያገኟቸውን እውነቶች አውጀዋል።
ከዚያም በ1800ዎቹ መገባደጃ ላይ ቻርልስ ቴዝ ራስልና አጋሮቹ የመጽሐፍ ቅዱስ እውነት እንዲታወቅ በቅንዓት እንቅስቃሴ ማድረግ ጀመሩ። መንፈሳዊው አጽም በምሳሌያዊ ሁኔታ ሥጋና ቆዳ መልበስ የጀመረ ያህል ነበር። ቅን ልብ ያላቸው ሰዎች በጽዮን መጠበቂያ ግንብ እና በሌሎች ጽሑፎች አማካኝነት መንፈሳዊ እውነቶችን ማወቅ ችለዋል። በኋላ ደግሞ በ1914 መታየት የጀመረው “የፍጥረት ፎቶ ድራማ” እንዲሁም በ1917 የወጣው ያለቀለት ሚስጥር (እንግሊዝኛ) የተባለው መጽሐፍም ሆነ ሌሎች መሣሪያዎች የአምላክን ሕዝቦች መንፈሳዊነት አጠናክረዋል። በመጨረሻም በ1919 የአምላክ ሕዝቦች በመንፈሳዊ ሕያው ሆኑ፤ ከዚያም በአዲሱ መንፈሳዊ ርስታቸው ሰፈሩ። ውሎ አድሮ፣ ምድራዊ ተስፋ ያላቸው ክርስቲያኖች ከእነዚህ ቅቡዓን ቀሪዎች ጋር ተቀላቀሉ፤ “እጅግ ታላቅ ሠራዊትም ሆኑ።”—ሕዝ. 37:10፤ ዘካ. 8:20-23
ከተመለከትናቸው ነጥቦች በመነሳት የአምላክ ሕዝቦች በታላቂቱ ባቢሎን ምርኮ የተያዙት ክህደቱ በሁለተኛው መቶ ዘመን ዓ.ም. ከጀመረበት ጊዜ አንስቶ እንደሆነ በግልጽ መረዳት እንችላለን። ይህ ጊዜ እስራኤላውያን በግዞት ከነበሩበት ሁኔታ ጋር የሚመሳሰል የጨለማ ዘመን ነበር። ይሁንና የአምላክ ሕዝቦች ለዘመናት መንፈሳዊ ጭቆና ሲደርስባቸው ከቆየ በኋላ “ጥልቅ ማስተዋል ያላቸው ሰዎች [በሚያበሩበት]” እንዲሁም ‘ራሳቸውን በሚያጸዱበትና በሚያጠሩበት’ ዘመን ላይ በመኖራችን ምንኛ ደስተኞች ነን!—ዳንኤል 12:3, 10












^ ***sjj መዝ. 58 ሰላም ወዳዶችን መፈለግ***
መዝሙር 58
ሰላም ወዳዶችን መፈለግ
(ሉቃስ 10:6)
1. ‘እውነት ይታወጅ’ ብሏል ኢየሱስ።
ቃሉን ሰብኳል በየቦታው፤
ሙቀት፣ ፀሐይ ሳይበግረው።
ለአምላክ በጎች ፍቅር ስላለው፣
ጠዋት፣ ማታ ይጓዝ ነበር
በሁሉም ቦታ።
በመንገድ ላይ፣ በየቤቱ፣
እንናገር ለሰው ሁሉ፤
ሥቃይ፣ ችግር ይወገዳል በቅርቡ።
(አዝማች)
ባለም ዙሪያ፣
ሰላም ወዳዶችን ፍለጋ፣
ባለም ዙሪያ፣
ቅን ልብ ያላቸውን ፍለጋ፣
እንሄዳለን
ሁሉም ሰው ጋ።
2. ጊዜው ይነጉዳል፤ በፍጥነት ያልፋል።
ለመታደግ ከስንት አንዱን
ብርቱ ጥረት ያስፈልጋል።
ፍቅር ስላለን ተስፋ አንቆርጥም፣
ከመፈለግ
ልባቸው የተሰበረውን።
በገጠርም፣ በከተማ፣
ሰው ስናገኝ የሚሰማ፣
ያኔ ልባችን ይሞላል በደስታ።
(አዝማች)
ባለም ዙሪያ፣
ሰላም ወዳዶችን ፍለጋ፣
ባለም ዙሪያ፣
ቅን ልብ ያላቸውን ፍለጋ፣
እንሄዳለን
ሁሉም ሰው ጋ።
(በተጨማሪም ኢሳ. 52:7⁠ን፣ ማቴ. 28:19, 20⁠ን፣ ሉቃስ 8:1⁠ን እና ሮም 10:10⁠ን ተመልከት።)



^ ***sjj መዝ. 71 የይሖዋ ሠራዊት ነን!***
መዝሙር 71
የይሖዋ ሠራዊት ነን!
(ኢዩኤል 2:7)
1. የአምላክ ሠራዊት ነን፤
’የሱስ ’ሚመራን።
ሰይጣን ቢቃወመንም
ፍርሃት አይሰማንም።
እንገፋለን ወደፊት፣
በታማኝነት።
አለን ጽኑ አቋም፤
ቅንጣት አንፈራም።
(አዝማች)
የአምላክ ሠራዊት ነን፣
ከ’የሱስ ጋር አንድ፤
መግዛት መጀመሩን
በደስታ ’ናውጅ።
2. ያምላክ አገልጋዮች ነን፤
እንፈልጋለን
የባዘኑ በጎችን፤
’ሚያለቅሱ፣ ’ሚያዝኑትን።
እንርዳቸው ቅኖችን
ሳንሰለች ሄደን።
እንጋብዛቸው ሁሌ፣
ወደ ጉባኤ።
(አዝማች)
የአምላክ ሠራዊት ነን፣
ከ’የሱስ ጋር አንድ፤
መግዛት መጀመሩን
በደስታ ’ናውጅ።
3. የአምላክ ሠራዊት ነን፤
እንዘምታለን
ትጥቃችንን አሟልተን፣
ቦታችንን ይዘን።
ቆራጥ አቋም ይኑረን፤
ጥንቁቆች እንሁን።
በአስቸጋሪም ወቅት፣
እንጽና በ’ውነት።
(አዝማች)
የአምላክ ሠራዊት ነን፣
ከ’የሱስ ጋር አንድ፤
መግዛት መጀመሩን
በደስታ ’ናውጅ።
(በተጨማሪም ኤፌ. 6:11, 14⁠ን፣ ፊልጵ. 1:7⁠ን እና ፊልሞና 2⁠ን ተመልከት።)



^ ***w18 ጥቅምት ገጽ 11-16 እውነትን አስተምሩ***
እውነትን አስተምሩ
“ይሖዋ ሆይ፣ . . . የቃልህ ፍሬ ነገር እውነት ነው።”—መዝ. 119:159, 160
መዝሙሮች፦ 29, 53
ምን ብለህ ትመልሳለህ?
አገልግሎታችን በዋነኝነት ማተኮር ያለበት ምን ላይ ነው?
የማስተማሪያ መሣሪያዎቻችን የተዘጋጁት ለምንድን ነው?
ይበልጥ ውጤታማ በሆነ መንገድ መጠቀም የምትፈልገው የትኛውን መሣሪያ ነው?
ኢየሱስ ክርስቶስ አናጺና አስተማሪ ነበር። (ማር. 6:3፤ ዮሐ. 13:13) በሁለቱም ሙያዎች በጣም የተካነ ነበር። አናጺ እንደመሆኑ መጠን፣ ለሥራው የሚያስፈልጉትን መሣሪያዎች ተጠቅሞ እንጨትን ጠቃሚ ወደሆኑ ዕቃዎች መለወጥ የሚቻለው እንዴት እንደሆነ ተምሮ ነበር። በሌላ በኩል ደግሞ የምሥራቹ አስተማሪ እንደመሆኑ መጠን፣ ስለ ቅዱሳን መጻሕፍት ያለውን ጥልቅ እውቀት ውጤታማ በሆነ መንገድ ተጠቅሞ ተራ የሆኑ ሰዎች በአምላክ ቃል ውስጥ የሚገኘውን እውነት ማስተዋል እንዲችሉ ይረዳ ነበር። (ማቴ. 7:28፤ ሉቃስ 24:32, 45) ኢየሱስ 30 ዓመት ሲሞላው የአናጺነት መሣሪያዎቹን ትቶ ትኩረቱን ሁሉ ይበልጥ አስፈላጊ በሆነው የማስተማሩ ሥራ ላይ አደረገ። አምላክ እሱን ወደ ምድር ከላከበት ምክንያቶች መካከል አንዱ የመንግሥቱን ምሥራች እንዲያውጅ መሆኑን ተናግሯል። (ማቴ. 20:28፤ ሉቃስ 3:23፤ 4:43) ኢየሱስ አገልግሎቱ በሕይወቱ ውስጥ ከሁሉ የላቀውን ቦታ እንዲይዝ ያደረገ ከመሆኑም በላይ ሌሎችም በዚህ ሥራ አብረውት እንዲካፈሉ ይፈልግ ነበር።—ማቴ. 9:35-38
2 አብዛኞቻችን አናጺዎች አይደለንም፤ ሆኖም ሁላችንም የምሥራቹ አገልጋዮች ነን። ይህ ሥራ በጣም አስፈላጊ ከመሆኑ የተነሳ አምላክ ራሱ በሥራው ይካፈላል፤ እኛም “ከአምላክ ጋር አብረን የምንሠራ ነን።” (1 ቆሮ. 3:9፤ 2 ቆሮ. 6:4) “[የይሖዋ ቃል] ፍሬ ነገር እውነት” እንደሆነ እናውቃለን። (መዝ. 119:159, 160) በመሆኑም በአገልግሎት ስንካፈል “የእውነትን ቃል በአግባቡ [መጠቀማችን]” በጣም አስፈላጊ እንደሆነ እንገነዘባለን። (2 ጢሞቴዎስ 2:15⁠ን አንብብ።) ከዚህ አንጻር ዋነኛ መሣሪያችን የሆነውን መጽሐፍ ቅዱስን ተጠቅመን ለሰዎች ስለ ይሖዋ፣ ስለ ኢየሱስና ስለ አምላክ መንግሥት እውነቱን የማስተማር ችሎታችንን እያሻሻልን መሄድ እንፈልጋለን። የይሖዋ ድርጅት በአገልግሎታችን ስኬታማ እንድንሆን የሚረዱንን ጠቃሚ መሣሪያዎች አዘጋጅቶልናል፤ ከእነዚህ መሣሪያዎች ጋር በደንብ ልንተዋወቅ ይገባል። መሣሪያዎቹ “የማስተማሪያ መሣሪያዎቻችን” ተብለው ይጠራሉ።
3 እነዚህ መሣሪያዎች “የስብከት መሣሪያዎቻችን” ሳይሆን “የማስተማሪያ መሣሪያዎቻችን” የተባሉት ለምንድን ነው? “መስበክ” አንድን መልእክት ማወጅ ማለት ነው፤ “ማስተማር” ግን መልእክቱ ወደ ግለሰቡ ልብና አእምሮ ዘልቆ እንዲገባ በማድረግ ግለሰቡን ለተግባር ማነሳሳትንም ይጨምራል። የስብከቱ ሥራ ከማብቃቱ በፊት ባለው አጭር ጊዜ ውስጥ በዋነኝነት ትኩረት ማድረግ ያለብን የመጽሐፍ ቅዱስ ጥናቶችን በማስጀመርና ለሰዎች እውነትን በማስተማር ላይ መሆን ይኖርበታል። በሌላ አባባል “ወደ ዘላለም ሕይወት የሚመራ ትክክለኛ የልብ ዝንባሌ [ያላቸውን]” ሰዎች ለመፈለግ ልባዊ ጥረት ማድረግና አማኞች እንዲሆኑ መርዳት ይኖርብናል።—የሐዋርያት ሥራ 13:44-48⁠ን አንብብ።
4 “ወደ ዘላለም ሕይወት የሚመራ ትክክለኛ የልብ ዝንባሌ ያላቸው” እነማን እንደሆኑ ማወቅ የምንችለው እንዴት ነው? ይህን ማወቅ የሚቻልበት ብቸኛው መንገድ በመጀመሪያው መቶ ዘመን የነበሩ ክርስቲያኖች ያደርጉ እንደነበረው ምሥክርነት መስጠት ነው። በመሆኑም ኢየሱስ “በምትገቡበት ማንኛውም ከተማ ወይም መንደር መልእክቱን መስማት የሚገባውን ሰው ፈልጉ” በማለት የሰጠውን ትእዛዝ ተግባራዊ ማድረግ ይኖርብናል። (ማቴ. 10:11) ቅን ልቦና የሌላቸው፣ ኩሩ ወይም መንፈሳዊ ፍላጎት የሌላቸው ሰዎች ለምሥራቹ በጎ ምላሽ እንዲሰጡ አንጠብቅም። የምንፈልገው ሐቀኛ፣ ትሑትና መንፈሳዊ ነገሮችን የተጠሙ ሰዎችን ነው። ይህን ፍለጋ ኢየሱስ የአናጺነት ሥራውን ሲያከናውን አድርጎት ሊሆን ከሚችለው ነገር ጋር ልናመሳስለው እንችላለን፤ በመጀመሪያ የቤት ዕቃ፣ በር፣ ቀንበር ወይም ሌሎች ነገሮችን ለመሥራት ተስማሚ የሆነውን የእንጨት ዓይነት ይፈልጋል። ከዚያ በኋላ መሣሪያዎቹንና የእንጨት ሥራ ችሎታውን ተጠቅሞ የፈለገውን ዕቃ ይሠራል። እኛም ቅን ልብ ያላቸው ሰዎች የክርስቶስ ደቀ መዛሙርት እንዲሆኑ ለመርዳት ስንጥር ተመሳሳይ ነገር ማድረግ አለብን።—ማቴ. 28:19, 20
5 አንድ ባለሙያ የሚጠቀምባቸው መሣሪያዎች ሁሉ የየራሳቸው አገልግሎት አላቸው። ኢየሱስ ተጠቅሞባቸው ሊሆን የሚችሉትን የአናጺ መሣሪያዎች እንደ ምሳሌ እንመልከት። እንጨት ለመለካትና ምልክት ለማድረግ፣ ለመቁረጥ፣ ለመቦርቦርና ቅርጽ ለመስጠት፣ ውኃ ልክ ለመጠበቅና ቁርጥራጮቹን ለማያያዝ የተለያዩ መሣሪያዎችን መጠቀም ያስፈልገው ነበር። በተመሳሳይም “በማስተማሪያ መሣሪያዎቻችን” ውስጥ የተካተተው እያንዳንዱ መሣሪያ የራሱ አገልግሎት አለው። እስቲ እነዚህን አስፈላጊ መሣሪያዎች እንዴት መጠቀም እንደምንችል አንድ በአንድ እንመልከት።
ሰዎች ስለ እኛ እንዲያውቁ ለመርዳት የምንጠቀምባቸው መሣሪያዎች
6 የአድራሻ ካርዶች። እነዚህ ካርዶች ሰዎች ስለ እኛ እንዲያውቁና ድረ ገጻችንን እንዲጎበኙ ለመርዳት የምንጠቀምባቸው በመጠን አነስተኛ ሆኖም ውጤታማ መሣሪያዎች ናቸው። በድረ ገጻችን አማካኝነት ሰዎች ስለ እኛ ይበልጥ ማወቅ አልፎ ተርፎም መጽሐፍ ቅዱስን ለማጥናት ጥያቄ ማቅረብ ይችላሉ። እስከዛሬ ድረስ ከ400,000 በላይ የሚሆኑ ሰዎች መጽሐፍ ቅዱስን ለማጥናት በjw.org አማካኝነት ጥያቄ ያቀረቡ ሲሆን በየቀኑ በመቶዎች የሚቆጠሩ ተጨማሪ ሰዎች ጥያቄ ያቀርባሉ! የዕለት ተዕለት ጉዳያችሁን በምታከናውኑበት ወቅት ለምታገኟቸው ሰዎች መመሥከር እንድትችሉ የተወሰኑ የአድራሻ ካርዶችን መያዛችሁ ጠቃሚ ነው።
7 መጋበዣዎች። በተለምዶ የጉባኤ ስብሰባ መጋበዣ ብለን የምንጠራው መጋበዣ ወረቀት ሁለት ዓላማዎች አሉት። መጋበዣው “ከይሖዋ ምሥክሮች ጋር መጽሐፍ ቅዱስን እንዲማሩ ተጋብዘዋል” ይላል። ከዚያም መጽሐፍ ቅዱስን “በስብሰባዎቻችን ላይ በመገኘት” “ወይም ከመጽሐፍ ቅዱስ አስተማሪ ጋር በግል በመወያየት” መማር እንደሚቻል ይገልጻል። በመሆኑም ይህ መሣሪያ ሌሎች ስለ እኛ እንዲያውቁ ከመርዳት ባለፈ “መንፈሳዊ ነገሮችን የተጠሙ” ሰዎች ከእኛ ጋር መጽሐፍ ቅዱስን እንዲያጠኑ ይጋብዛል። (ማቴ. 5:3) እርግጥ ነው፣ ሰዎች መጽሐፍ ቅዱስን ማጥናት ፈለጉም አልፈለጉ በስብሰባዎቻችን ላይ መገኘት ይችላሉ። ይህም የምናስተምረው ትክክለኛውን የመጽሐፍ ቅዱስ ትምህርት እንደሆነ እንዲገነዘቡ ያስችላቸዋል።
8 ሰዎች ቢያንስ አንድ ጊዜ በስብሰባዎቻችን ላይ እንዲገኙ መጋበዛችን አስፈላጊ ነው። ለምን? ምክንያቱም የተትረፈረፈ መንፈሳዊ ምግብ በሚገኝባቸው ስብሰባዎቻችንና በመንፈሳዊ ድርቅ በተመታችው ታላቂቱ ባቢሎን መካከል ያለውን ሰፊ ልዩነት ማስተዋል የሚችሉት በስብሰባዎቻችን ላይ ሲገኙ ነው። (ኢሳ. 65:13) በዩናይትድ ስቴትስ የሚኖሩ ሬይ እና ሊንዳ የተባሉ አንድ ባልና ሚስት ከተወሰኑ ዓመታት በፊት ይህን አስተውለዋል። እነዚህ ባልና ሚስት ወደ ቤተ ክርስቲያን መሄድ እንዳለባቸው ወሰኑ። በአምላክ መኖር የሚያምኑ ሲሆን መንፈሳዊ ፍላጎትም ነበራቸው፤ በመሆኑም በከተማቸው ውስጥ ያሉትን ቤተ ክርስቲያናት በሙሉ አንድ በአንድ ለማየት አሰቡ። በአካባቢያቸው በርካታ ቤተ ክርስቲያናትና የሃይማኖት ቡድኖች ነበሩ። ባልና ሚስቱ፣ አባል የሚሆኑበት ቤተ ክርስቲያን ማሟላት ያለበትን ሁለት ቅድመ ሁኔታዎች አስቀምጠው ነበር። አንደኛው ‘በሃይማኖታዊ ሥርዓቱ ላይ አንድ ጠቃሚ ትምህርት ማግኘት አለብን’ የሚል ሲሆን ሁለተኛው ደግሞ ‘የቤተ ክርስቲያኑ አባላት አምላክን ከሚወክሉ ሰዎች የሚጠበቅ አለባበስ ሊኖራቸው ይገባል’ የሚል ነው። ከዓመታት በኋላ፣ በከተማቸው ውስጥ ያለውን እያንዳንዱን ቤተ ክርስቲያን ያዳረሱ ሲሆን ባዩት ነገር በጣም ተስፋ ቆረጡ። አንዳች ትምህርት ማግኘት ያልቻሉ ከመሆኑም ሌላ የቤተ ክርስቲያናቱ አባላት አለባበስ ፈጽሞ ለአምላክ ክብር እንደማያመጣ አስተዋሉ። ሊጎበኟቸው ካሰቧቸው ቤተ ክርስቲያናት መካከል የመጨረሻውን ጎብኝተው ሲወጡ ሊንዳ ወደ ሥራዋ ሄደች፤ ሬይ ደግሞ ወደ ቤት ጉዞ ጀመረ። መኪናውን እየነዳ ሲሄድ አንድ የስብሰባ አዳራሽ ተመለከተና ‘እነዚህን ሰዎች ለምን ገብቼ አላያቸውም?’ ብሎ አሰበ። ወደ ውስጥ ሲገባ ያየው ነገር እስከዚያ ጊዜ ድረስ ካየው ፈጽሞ የተለየ ነበር! ሁሉም አፍቃሪና የሚቀረቡ ከመሆናቸውም ሌላ ሥርዓታማ አለባበስ ነበራቸው። ሬይ የፊተኛው ወንበር ላይ የተቀመጠ ሲሆን ትምህርቱን በጣም ወደደው! የሬይ ሁኔታ ሐዋርያው ጳውሎስ አንድ ሰው ለመጀመሪያ ጊዜ በክርስቲያናዊ ስብሰባዎች ላይ ተገኝቶ “አምላክ በእርግጥ በመካከላችሁ ነው” ብሎ እንደተናገረ የገለጸውን ሐሳብ ያስታውሰናል። (1 ቆሮ. 14:23-25) ከዚያን ጊዜ ወዲህ ሬይ እሁድ እሁድ በሚደረገው ስብሰባ ላይ አዘውትሮ መገኘት የጀመረ ሲሆን በኋላም በሳምንቱ መካከል በሚደረገው ስብሰባ ላይ መገኘት ጀመረ። ሊንዳም በስብሰባዎች ላይ መገኘት ጀመረች። እነዚህ ባልና ሚስት በ70ዎቹ ዕድሜ ላይ የነበሩ ቢሆንም መጽሐፍ ቅዱስን ለማጥናት ተስማሙ፤ ከዚያም ተጠመቁ።
ውይይት ለመጀመር የምንጠቀምባቸው መሣሪያዎች
9 ትራክቶች። ውይይት ለመጀመር አመቺ የሆኑና ለአጠቃቀም ቀላል የሆኑ ስምንት ትራክቶች አሉን። እነዚህ ትራክቶች መውጣት ከጀመሩበት ከ2013 አንስቶ አምስት ቢሊዮን ገደማ የሚሆኑ ቅጂዎች ታትመዋል! ደስ የሚለው ደግሞ እነዚህ ትራክቶች የተዘጋጁበት መንገድ ተመሳሳይ ስለሆነ የአንዱን አጠቃቀም አወቅን ማለት የሌሎቹንም አጠቃቀም እናውቃለን ማለት ነው። ታዲያ ትራክቶችን ተጠቅመን ከሰዎች ጋር ውይይት መጀመር የምንችለው እንዴት ነው?
10 ለምሳሌ የአምላክ መንግሥት ምንድን ነው? የሚለውን ትራክት ለመጠቀም አሰብክ እንበል። ፊተኛው ገጽ ላይ ያለውን ጥያቄ ለግለሰቡ አሳየውና “‘የአምላክ መንግሥት ምንድን ነው?’ ብለህ አስበህ ታውቃለህ?” በማለት ጠይቀው። ከዚያም “አንተ ምን ትላለህ?” ካልከው በኋላ ከሦስቱ መልሶች የትኛውን እንደሚመርጥ ጠይቀው። የሰጠው መልስ ትክክል ወይም ስህተት መሆኑን ሳትናገር ከትራክቱ ውስጠኛ ገጽ ላይ “መጽሐፍ ቅዱስ ምን ይላል?” በሚለው ሥር የተጠቀሱትን ዳንኤል 2:44⁠ን እና ኢሳይያስ 9:6⁠ን አንብብለት። ሁኔታዎች የሚፈቅዱ ከሆነ ውይይቱን መቀጠል ትችላለህ። በመጨረሻም ከትራክቱ የኋላ ገጽ ላይ “ምን ይመስልሃል?” በሚለው ሥር የሚገኘውን “በአምላክ መንግሥት አገዛዝ ሥር ምን ዓይነት ሕይወት ይኖረናል?” የሚለውን ለተመላልሶ መጠየቅ የተዘጋጀ ጥያቄ ጠይቀው። ይህም ከግለሰቡ ጋር በቀጣዩ ጊዜ ውይይት ለማድረግ የሚያስችል መሠረት ለመጣል ይረዳሃል። በቀጣዩ ጊዜ ስትገናኙ ጥናት ለማስጀመር ከምንጠቀምባቸው መሣሪያዎች መካከል አንዱ የሆነውን ከአምላክ የተላከ ምሥራች! የተባለውን ብሮሹር ትምህርት 7 ልታሳየው ትችላለህ።
የሰዎችን ፍላጎት ለመቀስቀስ የምንጠቀምባቸው መሣሪያዎች
11 መጽሔቶች። በዓለማችን ላይ ካሉት መጽሔቶች መካከል በስፋት በመታተምና በመተርጎም ረገድ የመጀመሪያውን ደረጃ የያዙት መጠበቂያ ግንብ እና ንቁ! መጽሔቶች ናቸው! መጽሔቶቹ በዓለም ዙሪያ ስለሚሰራጩ በየትኛውም የዓለማችን ክፍል የሚኖሩ ሰዎችን ትኩረት የሚስብ ርዕስ ይዘው እንዲወጡ ይደረጋል። እነዚህ መጽሔቶች ሰዎች በሕይወት ውስጥ ከሁሉ ይበልጥ አስፈላጊ የሆነውን ነገር የማወቅ ፍላጎት እንዲያድርባቸው ለመርዳት የምንጠቀምባቸው መሣሪያዎች ናቸው። ሆኖም የትኛውን መጽሔት ለማን እንደምናበረክት ለማወቅ መጽሔቶቹ የተዘጋጁት የትኞቹን አንባቢዎች ታሳቢ በማድረግ እንደሆነ ማወቅ ያስፈልገናል።
12 ንቁ! የሚዘጋጀው ስለ መጽሐፍ ቅዱስ ጥቂት እውቀት ያላቸውን ወይም ምንም እውቀት የሌላቸውን ሰዎች ታሳቢ በማድረግ ነው። እነዚህ ሰዎች የክርስትና ትምህርቶችን አያውቁ፣ በሃይማኖታዊ ድርጅቶች ላይ ጥርጣሬ ይኖራቸው ወይም መጽሐፍ ቅዱስ ለዘመናችን የሚጠቅም ሐሳብ እንደሌለው ይሰማቸው ይሆናል። የንቁ! ዋነኛ ዓላማ አንባቢዎቹ በአምላክ መኖር እንዲያምኑ የሚያደርግ አሳማኝ ማስረጃ ማቅረብ ነው። (ሮም 1:20፤ ዕብ. 11:6) በተጨማሪም መጽሐፍ ቅዱስ “የአምላክ ቃል” እንደሆነ እንዲያምኑ መርዳት ነው። (1 ተሰ. 2:13) በ2018 የወጡት ሦስት ንቁ! መጽሔቶች የሽፋን ርዕስ “ደስታ የሚያስገኝ መንገድ፣” “ቤተሰብ ስኬታማ እንዲሆን የሚረዱ 12 ወሳኝ ነገሮች” እና “ሐዘን ለደረሰባቸው የሚሆን እርዳታ” የሚል ነው።
13 ለሕዝብ የሚሰራጨው መጠበቂያ ግንብ ለአምላክም ሆነ ለቃሉ በተወሰነ መጠን አክብሮት ላላቸው ሰዎች መጽሐፍ ቅዱሳዊ ትምህርቶችን ያብራራል። እነዚህ ሰዎች የተወሰነ የመጽሐፍ ቅዱስ እውቀት ቢኖራቸውም ስለ ትምህርቶቹ ትክክለኛ ግንዛቤ የላቸውም። (ሮም 10:2፤ 1 ጢሞ. 2:3, 4) በ2018 የወጡት ሦስት የመጠበቂያ ግንብ እትሞች “መጽሐፍ ቅዱስ በዚህ ዘመንም ጠቃሚ ነው?” “የወደፊቱ ጊዜ ምን ይዞ ይመጣል?” እና “አምላክ ለአንተ ያስብልሃል?” ለሚሉት ጥያቄዎች መልስ ይሰጣሉ።
ሰዎችን ለተግባር ለማነሳሳት የምንጠቀምባቸው መሣሪያዎች
14 ቪዲዮዎች። በኢየሱስ ዘመን የነበሩ አናጺዎች የሚጠቀሙት የእጅ መሣሪያዎችን ብቻ ነበር። በዛሬው ጊዜ ያሉ አናጺዎች ግን በኤሌክትሪክ የሚሠሩ እንደ መጋዝ፣ መቦርቦሪያ፣ ማለስለሻና ምስማር መምቻ ያሉ መሣሪያዎችን ይጠቀማሉ። እኛም ታትመው ከሚወጡ ጽሑፎች በተጨማሪ በአገልግሎት ለምናገኛቸው ሰዎች የምናሳያቸው ግሩም ቪዲዮዎች ተዘጋጅተውልናል፤ ከእነዚህ ውስጥ አራቱ በማስተማሪያ መሣሪያዎቻችን ውስጥ የተካተቱ ሲሆን መጽሐፍ ቅዱስን መማር የሚኖርብን ለምንድን ነው? መጽሐፍ ቅዱስን የምናስጠናው እንዴት ነው? በስብሰባ አዳራሻችን ውስጥ ምን ይከናወናል? እና ስለ ይሖዋ ምሥክሮች ማወቅ ትፈልጋለህ? የሚል ርዕስ አላቸው። ከሁለት ደቂቃ ያነሰ ርዝማኔ ያላቸውን ቪዲዮዎች ለመጀመሪያ ጊዜ ስንመሠክር ልንጠቀምባቸው እንችላለን። ረዘም ያሉትን ደግሞ ተመላልሶ መጠየቅ ስናደርግ ወይም ሰፋ ያለ ጊዜ ያላቸውን ሰዎች ስናነጋግር እንጠቀምባቸዋለን። እነዚህ ግሩም መሣሪያዎች ሰዎች መጽሐፍ ቅዱስን እንዲያጠኑና በስብሰባዎቻችን ላይ እንዲገኙ ለማነሳሳት ይረዱናል።
15 ቪዲዮዎቻችን ያላቸውን ጥቅም የሚያሳይ አንድ ተሞክሮ እንመልከት። አንዲት እህት ከማይክሮኔዥያ ተዛውራ የመጣች የያፕኛ ተናጋሪ የሆነች ሴት ስታገኝ መጽሐፍ ቅዱስን መማር የሚኖርብን ለምንድን ነው? የሚለውን ቪዲዮ በቋንቋዋ አሳየቻት። ቪዲዮው ሲጀምር ሴትየዋ እንዲህ አለች፦ “ይሄማ የራሴ ቋንቋ ነው። በጣም ይገርማል! ሰውየው እኔ የነበርኩበት ደሴት ሰው እንደሆነ አነጋገሩ ያስታውቃል። የሚናገረው የእኔን ቋንቋ ነው!” ከዚያም ከjw.org ላይ በቋንቋዋ የተዘጋጁ ጽሑፎችን በሙሉ እንደምታነብና ቪዲዮዎችን እንደምትመለከት ተናገረች። (ከሥራ 2:8, 11 ጋር አወዳድር።) ሌላ ተሞክሮም እንመልከት። በዩናይትድ ስቴትስ የምትኖር አንዲት እህት በሌላ አገር ለሚኖረው የወንድሟ ልጅ በራሱ ቋንቋ የተዘጋጀውን የዚህኑ ቪዲዮ ሊንክ ላከችለት። ቪዲዮውን ከተመለከተው በኋላ እንዲህ በማለት ጻፈላት፦ “በተለይ መላው ዓለም በክፉው ኃይል ሥር እንደሆነ የሚናገረው ክፍል ትኩረቴን ስቦታል። መጽሐፍ ቅዱስን ለማጥናት ጥያቄ አቅርቤያለሁ።” ይህ ግለሰብ የሚኖረው የስብከቱ ሥራችን በታገደበት አገር ነው።
እውነትን ለማስተማር የምንጠቀምባቸው መሣሪያዎች
16 ብሮሹሮች። የማንበብ ችሎታቸው ውስን ለሆነ ወይም መጽሐፍ ቅዱሳዊ ጽሑፎች በቋንቋቸው ለሌላቸው ሰዎች እውነትን ማስተማር የምንችለው እንዴት ነው? ለዚሁ ተብሎ የተዘጋጀ መሣሪያ አለን፤ ይህም አምላክን ስማ የዘላለም ሕይወት ታገኛለህ የሚለው ብሮሹር ነው። ከአምላክ የተላከ ምሥራች! የተባለው ብሮሹር ደግሞ የመጽሐፍ ቅዱስ ጥናት ለማስጀመር የሚረዳ ግሩም መሣሪያ ነው። ለምናነጋግረው ሰው በብሮሹሩ የኋላ ገጽ ላይ ያሉትን 14 ርዕሶች ካሳየነው በኋላ ይበልጥ ትኩረቱን የሚስበው የትኛው እንደሆነ ልንጠይቀው እንችላለን። ከዚያም በመረጠው ርዕስ ጥናት ልናስጀምረው እንችላለን። ተመላልሶ መጠየቆችህን ጥናት ለማስጀመር ይህን ዘዴ ተጠቅመህበት ታውቃለህ? በማስተማሪያ መሣሪያዎቻችን ውስጥ የተካተተው ሦስተኛው ብሮሹር በዛሬው ጊዜ የይሖዋን ፈቃድ የሚያደርጉት እነማን ናቸው? የሚለው ነው። ይህ ብሮሹር የመጽሐፍ ቅዱስ ጥናቶችን ከድርጅቱ ጋር ለማስተዋወቅ ታስቦ የተዘጋጀ ነው። ይህን ብሮሹር በእያንዳንዱ የጥናት ፕሮግራም ላይ መጠቀም የምትችለው እንዴት እንደሆነ ለማወቅ የመጋቢት 2017⁠ን ክርስቲያናዊ ሕይወታችንና አገልግሎታችን—የስብሰባው አስተዋጽኦ ተመልከት።
17 መጻሕፍት። በብሮሹር ተጠቅመን ጥናት ካስጀመርን በኋላ በማንኛውም ጊዜ መጽሐፍ ቅዱስ ምን ያስተምረናል? ወደተባለው መጽሐፍ መሸጋገር እንችላለን። ይህ መሣሪያ ግለሰቡ ስለ መጽሐፍ ቅዱስ ትምህርቶች ያለውን መሠረታዊ እውቀት ማስፋት እንዲችል ይረዳዋል። ይህን መጽሐፍ ከጨረስን በኋላ ግለሰቡ መንፈሳዊ እድገት እያደረገ ከሆነ ከአምላክ ፍቅር ሳትወጡ ኑሩ የተባለውን መጽሐፍ ማስጠናታችንን መቀጠል እንችላለን። ይህ መሣሪያ ደግሞ ተማሪው የመጽሐፍ ቅዱስን መሠረታዊ ሥርዓቶች በዕለት ተዕለት ሕይወቱ ተግባራዊ ማድረግ የሚችለው እንዴት እንደሆነ እንዲገነዘብ ይረዳዋል። አዲሶች ቢጠመቁ እንኳ ሁለቱንም መጻሕፍት አጥንተው እስኪጨርሱ ድረስ ጥናታቸውን መቀጠል እንዳለባቸው አስታውሱ። ይህም በእውነት ውስጥ ጠንካራ መሠረት እንዲኖራቸው ይረዳቸዋል።—ቆላስይስ 2:6, 7⁠ን አንብብ።
18 የይሖዋ ምሥክሮች እንደመሆናችን መጠን ሰዎችን ወደ ዘላለም ሕይወት የሚመራው “የእውነት መልእክት ይኸውም [ምሥራቹ]” በአደራ ተሰጥቶናል። (ቆላ. 1:5፤ 1 ጢሞቴዎስ 4:16⁠ን አንብብ።) ይህን ኃላፊነታችንን ለመወጣት እንዲረዳን ደግሞ የሚያስፈልጉንን ነገሮች ሁሉ አካትቶ የያዘ የማስተማሪያ መሣሪያ ተዘጋጅቶልናል። (“የማስተማሪያ መሣሪያዎቻችን” የሚለውን ተመልከት።) እነዚህን መሣሪያዎች ውጤታማ በሆነ መንገድ ለመጠቀም የተቻለንን ሁሉ እናድርግ። እያንዳንዱ አስፋፊ በማስተማሪያ መሣሪያዎቻችን ውስጥ የተካተተውን የትኛውን ጽሑፍ በየትኛው ጊዜ ፍላጎት ላሳየ ሰው ማስተዋወቅ እንዳለበት መወሰን ይችላል። ሆኖም ዓላማችን ጽሑፎችን ማሰራጨት ብቻ እንዳልሆነ መዘንጋት አይኖርብንም፤ በተጨማሪም ለመልእክታችን ጥሩ ምላሽ ለማይሰጡ ሰዎች ጽሑፎቻችንን መስጠት አንፈልግም። ግባችን ሐቀኛ፣ ትሑትና መንፈሳዊ ነገሮችን የተጠሙ ማለትም “ወደ ዘላለም ሕይወት የሚመራ ትክክለኛ የልብ ዝንባሌ ያላቸው” ሰዎች የክርስቶስ ደቀ መዛሙርት እንዲሆኑ መርዳት ነው።—ሥራ 13:48፤ ማቴ. 28:19, 20
[የግርጌ ማስታወሻዎች]
በነሐሴ 1, 2010 መጠበቂያ ግንብ ላይ የወጣውን “አናጺው” የሚለውን ርዕስና “የአናጺው ዕቃዎች” የሚለውን ሣጥን ተመልከት።
ግለሰቡ ጨርሶ ማንበብ የማይችል ከሆነ ጥቂት ጽሑፎችን ብቻ የያዘውን አምላክን ስማ የተባለውን ብሮሹር ይዞ እንዲከታተል ልታደርግ ትችላለህ።
[የአንቀጾቹ ጥያቄዎች]
1, 2. (ሀ) ኢየሱስ በሕይወቱ ውስጥ ከሁሉ የላቀውን ቦታ የሰጠው ለየትኛው ሥራ ነው? ለምንስ? (ለ) “ከአምላክ ጋር አብረን [ስንሠራ]” ስኬታማ ለመሆን ምን ይረዳናል?
 3. የስብከቱ ሥራ ከማብቃቱ በፊት ባለን አጭር ጊዜ ውስጥ በዋነኝነት ትኩረት ማድረግ ያለብን በምን ላይ ነው? ሥራ 13:48 በዚህ ረገድ የሚረዳን እንዴት ነው?
 4. “ወደ ዘላለም ሕይወት የሚመራ ትክክለኛ የልብ ዝንባሌ ያላቸው” እነማን እንደሆኑ ማወቅ የምንችለው እንዴት ነው? እነዚህን ሰዎች ማግኘት የምንችለውስ እንዴት ነው?
 5. “በማስተማሪያ መሣሪያዎቻችን” ውስጥ የተካተተውን እያንዳንዱን መሣሪያ በተመለከተ ምን ማወቅ ይኖርብናል? በምሳሌ አስረዳ። (በመግቢያው ላይ ያሉትን ፎቶግራፎች ተመልከት።)
6, 7. (ሀ) የአድራሻ ካርዶችን እየተጠቀምክባቸው ያለኸው እንዴት ነው? (ለ) የጉባኤ ስብሰባ መጋበዣ ምን ሁለት ዓላማዎች አሉት?
 8. ሰዎች ቢያንስ አንድ ጊዜ በስብሰባዎቻችን ላይ መገኘታቸው አስፈላጊ የሆነው ለምንድን ነው? ምሳሌ ስጥ።
9, 10. (ሀ) ትራክቶች ለአጠቃቀም ቀላል ናቸው የምንለው ለምንድን ነው? (ለ) የአምላክ መንግሥት ምንድን ነው? የተባለውን ትራክት መጠቀም የሚቻለው እንዴት እንደሆነ ግለጽ።
11. መጽሔቶቻችን የሚዘጋጁበት ዓላማ ምንድን ነው? ሆኖም ስለ እነዚህ መጽሔቶች ምን ማወቅ ይኖርብናል?
12. (ሀ) ንቁ! የተዘጋጀው እነማንን ታሳቢ በማድረግ ነው? ዓላማውስ ምንድን ነው? (ለ) በቅርቡ ይህን መሣሪያ ስትጠቀም ምን ጥሩ ውጤት አግኝተሃል?
13. (ሀ) ለሕዝብ የሚሰራጨው የመጠበቂያ ግንብ እትም የተዘጋጀው እነማንን ታሳቢ በማድረግ ነው? (ለ) በቅርቡ ይህን መሣሪያ ስትጠቀም ምን ጥሩ ውጤት አግኝተሃል?
14. (ሀ) በማስተማሪያ መሣሪያዎቻችን ውስጥ የተካተቱት አራት ቪዲዮዎች ዓላማ ምንድን ነው? (ለ) እነዚህን ቪዲዮዎች በመጠቀም ምን ጥሩ ውጤት አግኝተሃል?
15. ሰዎች ቪዲዮዎቻችንን በራሳቸው ቋንቋ መመልከታቸው ምን ውጤት እንዳለው የሚያሳዩ ተሞክሮዎችን ጥቀስ።
16. የሚከተሉትን ብሮሹሮች ዓላማ ግለጽ፦ (ሀ) አምላክን ስማ የዘላለም ሕይወት ታገኛለህ። (ለ) ከአምላክ የተላከ ምሥራች! (ሐ) በዛሬው ጊዜ የይሖዋን ፈቃድ የሚያደርጉት እነማን ናቸው?
17. (ሀ) ለማስጠናት የምንጠቀምባቸው መጻሕፍት እያንዳንዳቸው ምን ዓላማ አላቸው? (ለ) እድገት አድርገው የሚጠመቁ ሁሉ ምን ይጠበቅባቸዋል? ለምንስ?
18. (ሀ) አንደኛ ጢሞቴዎስ 4:16 እውነትን የምናስተምር እንደመሆናችን መጠን ምን እንድናደርግ ያበረታታናል? ይህስ ምን ውጤት ያስገኛል? (ለ) የማስተማሪያ መሣሪያዎቻችንን ስንጠቀም ግባችን ምን መሆን ይኖርበታል?
[በገጽ 16 ላይ የሚገኝ ሣጥን]
የማስተማሪያ መሣሪያዎቻችን
የአድራሻ ካርዶች እና መጋበዣዎች
ትራክቶች
መጽሔቶች
ቪዲዮዎች
ብሮሹሮች እና መጻሕፍት
​​​​​​​​​​​​​​​​​​​​​​​​​​​​​​​​​​​



^ ***w99 4/15 ገጽ 28-30 የአንባብያን ጥያቄዎች***
የአንባብያን ጥያቄዎች
አንዳንድ የይሖዋ ምሥክሮች ከሃይማኖታዊ ሕንጻዎችና ንብረቶች ጋር ግንኙነት ያለው ሥራ አግኝተዋል። እንዲህ ዓይነቱን ሥራ በተመለከተ ቅዱስ ጽሑፉ ምን ይላል?
አንድ ሰው ቤተሰቡ የሚያስፈልገውን ቁሳዊ ነገር የማሟላት ኃላፊነት እንዳለበት የሚያጎላውን 1 ጢሞቴዎስ 5:​8ን ከልብ በሥራ ለማዋል የሚፈልጉ ክርስቲያኖች እንዲህ ያለው አሳሳቢ ጉዳይ ሊያጋጥማቸው ይችላል። እርግጥ፣ ክርስቲያኖች ከላይ የተጠቀሰውን ምክር በሥራ ማዋል ቢኖርባቸውም የሥራውን ባሕርይ ግምት ውስጥ ሳያስገቡ የተገኘውን ዓለማዊ ሥራ ሁሉ እንዲይዙ ሰበብ አይሆናቸውም። ክርስቲያኖች የአምላክን ፈቃድ ለሚጠቁሙ ሌሎች ነገሮች ትኩረት መስጠት አስፈላጊ መሆኑን ይገነዘባሉ። ለምሳሌ ያህል አንድ ሰው ቤተሰቡን ለመርዳት ያለው ፍላጎት መጽሐፍ ቅዱስ ስለ ጾታ ብልግና ወይም ስለ ግድያ የሚናገረውን ነገር እንዲጥስ ምክንያት አይሆነውም። (ከዘፍጥረት 39:​4-9፤ ኢሳይያስ 2:​4፤ ዮሐንስ 17:​14, 16 ጋር አወዳድር።) በተጨማሪም ክርስቲያኖች ዓለም አቀፍ የሐሰት ሃይማኖት ግዛት ከሆነችው ከታላቂቱ ባቢሎን እንዲወጡ ከተሰጣቸው ትእዛዝ ጋር ተስማምተው መኖር አለባቸው።​—⁠ራእይ 18:​4, 5
በዓለም ዙሪያ የሚገኙ የአምላክ አገልጋዮች በርካታ የሥራ ሁኔታዎች ያጋጥሟቸዋል። እነዚህን ዓይነት ሥራዎች መሥራት ይቻላል እነዚያን ደግሞ መሥራት አይቻልም እያልን በመዘርዘር ስለ እያንዳንዱ ሥራ ደንብ ለማውጣት መሞከር ትርጉም የለሽ ከመሆኑም ሌላ እንደዚያ የማድረግ ሥልጣን የለንም። (2 ቆሮንቶስ 1:​24) ሆኖም ክርስቲያኖች ሥራን በሚመለከት የግል ውሳኔዎች ሲያደርጉ ግምት ውስጥ ሊያስገቧቸው የሚገቡ አንዳንድ ጉዳዮችን እስቲ እንመልከት። እነዚህ ነጥቦች በሐምሌ 15, 1982 መጠበቂያ ግንብ ላይ አምላክ በሰጠን ሕሊና መጠቀምን አስመልክቶ በወጣ ርዕስ በአጭሩ ተገልጸው ነበር። ርዕሱ ያካተተው አንድ ሳጥን ሁለት ጥያቄዎች ካነሳ በኋላ ጠቃሚ የሆኑ ሌሎች ጉዳዮችን ዘርዝሯል።
የመጀመሪያው ቁልፍ ጥያቄ የሚከተለው ነው:- ሰብዓዊ ሥራው ራሱ በመጽሐፍ ቅዱስ የተወገዘ ነውን? መጠበቂያ ግንቡ በዚህ ጉዳይ ላይ ሐሳብ ሲሰጥ መጽሐፍ ቅዱስ የሚያወግዘው ስርቆትን፣ በደም አላግባብ መጠቀምንና የጣዖት አምልኮን እንደሆነ ጠቅሷል። አንድ ክርስቲያን ከላይ የተጠቀሱትን የመሳሰሉ በአምላክ ዘንድ ተቀባይነት የሌላቸውን ተግባሮች ከሚያስፋፋ ዓለማዊ ሥራ መራቅ አለበት።
ሁለተኛው ጥያቄ የሚከተለው ነው:- አንድ ክርስቲያን ይህን ሥራ መሥራቱ ከተወገዘ ተግባር ጋር ተባባሪ ያደርገዋልን? ቁማር ቤት፣ በጽንስ ማስወረጃ ክሊኒክ ወይም ዝሙት አዳሪ ቤት ተቀጥሮ የሚሠራ ሰው ቅዱስ ጽሑፋዊ ያልሆነ ተግባር ተባባሪ እንደሆነ ግልጽ ነው። ምንም እንኳ በየዕለቱ በዚያ የሚያከናውነው ሥራ ወለል ማጽዳት ወይም የስልክ ጥሪ መቀበል ብቻ ቢሆንም የአምላክ ቃል ለሚያወግዘው ተግባር የበኩሉን ድርሻ እያበረከተ ነው።
የሥራ ምርጫን በሚመለከት ውሳኔ ማድረግ የነበረባቸው በርካታ ክርስቲያኖች እነዚህን ጥያቄዎች መመርመራቸው የራሳቸውን ውሳኔ እንዲያደርጉ ረድቷቸዋል።
ለምሳሌ ያህል ከእነዚህ ሁለት ጥያቄዎች በመነሳት በእውነተኛ አምልኮ የሚካፈል አንድ ሰው በቀጥታ የአንድ የሐሰት ሃይማኖታዊ ድርጅት ተቀጣሪ በመሆን በአንድ ቤተ ክርስቲያን ውስጥ የማይሠራበትን ምክንያት መረዳት ይችላል። ራእይ 18:​4 “ሕዝቤ ሆይ፣ በኃጢአትዋ እንዳትተባበሩ ከመቅሠፍትዋም እንዳትቀበሉ ከእርስዋ ዘንድ ውጡ” የሚል ትእዛዝ ይዟል። አንድ ሰው የሐሰት አምልኮን የሚያስተምር የአንድ ሃይማኖት ቋሚ ተቀጣሪ ከሆነ በታላቂቱ ባቢሎን ተግባሮችና ኃጢአቶች ተካፋይ ይሆናል። ተቀጣሪው አትክልተኛ፣ የጽዳት፣ የጥገና ወይም የሒሳብ ሠራተኛ ቢሆንም የሚያከናውነው ሥራ እውነተኛውን አምልኮ የሚቃረን አምልኮን ለማራመድ የሚያገለግል ይሆናል። ከዚህ በተጨማሪ ይህ ተቀጣሪ ቤተ ክርስቲያኑን ለማስዋብ፣ ለማደስ ወይም ሃይማኖታዊ እንቅስቃሴውን ማካሄድ እንዲችል በዚያ ሲሠራ የሚያዩ ሰዎች ግለሰቡ የሃይማኖቱ አባል እንደሆነ አድርገው ማሰባቸው አይቀርም።
ሆኖም የአንድ ቤተ ክርስቲያን ወይም ሃይማኖታዊ ድርጅት ቋሚ ተቀጣሪ ስላልሆነ ሰው ምን ለማለት ይቻላል? ምናልባት በቤተ ክርስቲያኑ ምድር ቤት ውስጥ የተሰበረ የውኃ ቧንቧ በአፋጣኝ እንዲጠግን ተጠርቶ ይሆናል። ይህ ጉዳይ የቤተ ክርስቲያኑን ጣሪያ ቁርጥ ክዳን ለማልበስ ወይም ቅዝቃዜ መከላከያ ለማስገባት የወጣ ኮንትራትን በጨረታ ለማሸነፍ ከመወዳደር የተለየ አይደለም?
አሁንም በርካታ የተለያዩ ሁኔታዎችን ማሰብ ይቻላል። በመሆኑም መጠበቂያ ግንቡ የገለጻቸውን አምስት ተጨማሪ ነጥቦች እስቲ እንመልከት:-
1. ሥራው ከቅዱስ ጽሑፉ አንጻር ሲታይ ምንም አጠያያቂነት የሌለው ሰብዓዊ አገልግሎት ነውን? አንድን ፖስተኛ እንደ ምሳሌ እንውሰድ። ደብዳቤ በሚያደርስበት አካባቢ አገልግሎት ከሚሰጣቸው ሕንጻዎች አንዱ ቤተ ክርስቲያን ወይም ጽንስ ማስወረጃ ክሊኒክ ቢሆን በዚህ ሥራ መሰማራቱ አንድን የተወገዘ ተግባር ደግፏል ሊያሰኘው አይችልም። አምላክ ያዘጋጀው የፀሐይ ብርሃን አንድን ቤተ ክርስቲያን ወይም ጽንስ ማስወረጃ ክሊኒክን ጨምሮ ሁሉም ሕንጻዎች ብርሃን እንዲያገኙ ያስችላል። (ሥራ 14:​16, 17) ፖስተኛ የሆነ አንድ ክርስቲያን በየዕለቱ ለሁሉም ሰዎች ሰብዓዊ አገልግሎት እየሰጠ እንዳለ ሊያስብ ይችላል። ድንገተኛ አደጋ ተፈጥሮ አገልግሎት እንዲሰጥ የተጠራ የአንድ ወንድም ሁኔታም ከዚህ ጋር ተመሳሳይ ሊሆን ይችላል። ለምሳሌ ያክል ቧንቧ ሠራተኛ የሆነ ክርስቲያን በቤተ ክርስቲያኑ ውስጥ የፈነዳ ቧንቧ እንዲጠግን ሊጠራ ወይም የአንቡላንስ አገልግሎት የሚሰጥ ክርስቲያን ቤተ ክርስቲያን ውስጥ ቅዳሴ በሚካሄድበት ወቅት ድንገት የታመመ ሰው እንዲረዳ ሊጠራ ይችላል። ይህን ተግባር ድንገተኛ እንደሆነ ሰብአዊ እርዳታ አድርጎ ሊቆጥረው ይችል ይሆናል።
2. ሰውየው በሥራው ላይ ያለው የመወሰን ሥልጣኑ ምን ያህል ነው? ባለሱቅ የሆነ አንድ ክርስቲያን ምስሎች፣ መናፍስታዊ ክታቦች፣ ሲጋራ ወይም ከደም የተሠራ ቋሊማ ሱቁ ውስጥ አስገብቶ ለመሸጥ እንደማይስማማ የታወቀ ነው። ባለቤት እንደመሆኑ መጠን ሁሉ በእሱ ቁጥጥር ሥር ነው። ሰዎች ሲጋራ ወይም ምስሎች በመሸጥ እንዲያተርፍ ሊገፋፉት ቢችሉም እሱ ከቅዱስ ጽሑፋዊ እምነቱ ጋር የሚስማማ እርምጃ ይወስዳል። በሌላ በኩል በአንድ ትልቅ ግሮሰሪ ውስጥ ተቀጥሮ የሚሠራ አንድ ክርስቲያን ገንዘብ ተቀባይ፣ የጽዳት ሠራተኛ ወይም ሒሳብ ያዥ ሆኖ እንዲሠራ ሊመደብ ይችላል። በግሮሰሪ ውስጥ ከሚሸጡት ነገሮች መካከል እርሱ የማይስማማባቸው ሸቀጦች (ሲጋራ ወይም ለሃይማኖታዊ በዓል የሚውሉ ነገሮች) ሊኖሩ ቢችሉም ግሮሰሪው የሚያስገባቸውንና የሚሸጣቸውን ዕቃዎች በተመለከተ የመወሰን ሥልጣን የለውም። (ከሉቃስ 7:​8፤ 17:​7, 8 ጋር አወዳድር።) ይህ ጉዳይ ቀጥሎ ከተጠቀሰው ነጥብ ጋር ይዛመዳል።
3. ሰውየው የሚያበረክተው ድርሻ ምን ያህል ነው? ስለ ሱቅ ወዳነሳነው ምሳሌ እስቲ እንመለስ። ምናልባት በገንዘብ ተቀባይነት ወይም ዕቃዎችን በመደርደር እንዲሠራ የተመደበ አንድ ተቀጣሪ ሲጋራ ወይም ሃይማኖታዊ ዕቃዎች የሚያጋጥሙት አልፎ አልፎ ብቻ ይሆናል፤ ማለትም ይህ የአጠቃላይ ሥራው አነስተኛ ክፍል ነው። ሆኖም ይህ ጉዳይ በዚያው ሱቅ ውስጥ ተቀጥሮ ከሚሠራ ሲጋራ እንዲሸጥ ከተመደበ ሰው ሁኔታ ፍጹም የተለየ ነው! ሲጋራ የሚሸጠው ሰው ነጋ ጠባ የሚሠራው ሥራ ክርስቲያናዊ እምነትን በሚጻረር ነገር ላይ ያተኮረ ነው። (2 ቆሮንቶስ 7:​1) ይህ ምሳሌ ሥራን በሚመለከት የሚነሱ ጥያቄዎችን ለመመለስ ሰውዬው በሥራው ውስጥ የሚያበረክተውን ድርሻ ወይም ከሥራው ጋር ያለውን ቁርኝት ግምት ውስጥ ማስገባት ያስፈለገበትን ምክንያት ያሳያል።
4. የክፍያው ምንጭ ከየት ነው? ወይም ሥራው የሚካሄድበት ቦታ የት ነው? ሁለት ሁኔታዎችን ተመልከት። አንድ የጽንስ ማስወረጃ ክሊኒክ አካባቢው ለዓይን ማራኪ እንዲሆን በማሰብ በደጁ አጠገብ ያሉትን መንገዶች ለማጽዳት አንድ ሰው ከፍሎ ለማሠራት ይወስናል። ይህ ተከፍሎት የሚያጸዳ ሰው ምንም እንኳ ገንዘብ የሚከፍለው ጽንስ ማስወረጃው ክሊኒክ ቢሆንም የእርሱ ሥራ ክሊኒኩ ውስጥ አይደለም። ደግሞ ሌሎች ሰዎችም ቢሆኑ ቀኑን ሙሉ እዚያ አያዩትም። ከዚህ ይልቅ ከፋዩ ማንም ይሁን ማን ሰዎች የሚያዩት ከቅዱሳን ጽሑፎች ጋር ምንም የማይጋጭ ሕዝባዊ አገልግሎት ሲሰጥ ነው። አሁን ደግሞ የዚህን ተቃራኒ እንመልከት። ዝሙት አዳሪነት በሕግ በተፈቀደበት አገር ውስጥ አንዲት ነርስ በየዝሙት አዳሪ ቤቶች እየሄደች በግብረ ሥጋ ግንኙነት የሚተላለፉ በሽታዎችን ለመቀነስ የታቀደ የጤና ምርመራ እንድታካሂድ ጤና ጣቢያው ከፍሎ ያሠራታል። የጤና ጣቢያው ደሞዝተኛ ብትሆንም እንኳ የምታከናውነው ሥራ የጾታ ብልግናው ይበልጥ አስተማማኝና ተቀባይነት እንዲያገኝ ለማድረግ ሙሉ በሙሉ በዝሙት አዳሪ ቤቶች ውስጥ የሚካሄድ ነው። እነዚህ ምሳሌዎች የክፍያው ምንጭና የሥራው ቦታ ግምት ውስጥ መግባት ያለባቸው ለምን እንደሆነ ያሳያሉ።
5. በዚህ ሥራ መሠማራቱ ምን ተጽእኖ አለው፤ ሥራው የሰውየውን ሕሊና ያጎድፋል ወይም ሌሎችን ያደናቅፋል? የራሳችንንም ሆነ የሌሎች ሰዎችን ሕሊና ግምት ውስጥ ማስገባት አለብን። ምንም እንኳ አንድ ሥራ (የሥራውን ቦታና የክፍያውን ምንጭ ጨምሮ) በአብዛኞቹ ክርስቲያኖች ዘንድ ተቀባይነት ያለው ቢሆንም አንድ ግለሰብ ግን ሕሊናውን የሚረብሽ ሆኖ ሊሰማው ይችላል። በዚህ ረገድ ጥሩ ምሳሌ የተወልን ሐዋርያው ጳውሎስ “በነገር ሁሉ በመልካም እንድንኖር ወደን፣ መልካም ሕሊና እንዳለን ተረድተናልና” ሲል ተናግሯል። (ዕብራውያን 13:​18) ሕሊናችንን የሚረብሽ ሥራ ከመሥራት መራቅ አለብን፤ ይሁን እንጂ ከእኛ የተለየ ሕሊና ያላቸውን ሰዎች መንቀፍም የለብንም። በተቃራኒው ደግሞ አንድ ክርስቲያን አንድን ዓይነት ሥራ መሥራቱ ከመጽሐፍ ቅዱስ ጋር እንደማይቃረን ቢያውቅም እንኳ በጉባኤውም ሆነ በአካባቢው ያሉ የብዙ ሰዎችን ሕሊና እንደሚረብሽ ይገነዘብ ይሆናል። የሚከተሉት የጳውሎስ ቃላት ትክክለኛውን ዝንባሌ ያንጸባርቃሉ:- “አገልግሎታችንም እንዳይነቀፍ በአንዳች ነገር ማሰናከያ ከቶ አንሰጥም። ነገር ግን በሁሉ እንደ እግዚአብሔር አገልጋዮች ራሳችንን እናማጥናለን።”​—⁠2 ቆሮንቶስ 6:​3, 4
አሁን ለአንድ የቤተ ክርስቲያን ሕንጻ አዲስ መስተዋቶችን መግጠም፣ ምንጣፎቹን ማጽዳት ወይም እሳት ማንደጃውን መጠገን የመሳሰሉትን ሥራዎች ወደሚመለከተው ዋነኛ ጥያቄ እስቲ እንመለስ። ከላይ የተጠቀሱት ነጥቦች ከጉዳዩ ጋር ምን ዝምድና አላቸው?
የውሳኔ ሰጪውን አካል ጉዳይ አስታውስ። ክርስቲያኑ ለአንድ ቤተ ክርስቲያን የሚያከናውነውን ይህ ዓይነቱን ሥራ ለመቀበል ወይም ላለመቀበል መወሰን የሚችል ባለቤት ወይም ሥራ አስኪያጅ ነው? እንዲህ ዓይነት ሥልጣን ያለው ክርስቲያን አንድ ሃይማኖት የሐሰት አምልኮን እንዲያስፋፋ ለመርዳት ለአንድ ዓይነት ሥራ በመጫረት ወይም ኮንትራት በመውሰድ ከታላቂቱ ባቢሎን ጋር ተካፋይ መሆን ይፈልጋል? ይህ ነገር አንድ ሰው በራሱ ሱቅ ውስጥ ሲጋራ ወይም ምስሎች ለመሸጥ ከመወሰኑ ጋር ሊመሳሰል አይችልምን?​—⁠2 ቆሮንቶስ 6:​14-16
አንድ ክርስቲያን ተቀባይነት ያላቸውን የሥራ ዓይነቶች የመወሰን መብት የሌለው ተራ ተቀጣሪ ከሆነ የሥራው ቦታና በሥራው ላይ ያለው ተሳትፎ መጠን የመሳሰሉ ሌሎች ጉዳዮች ግምት ውስጥ መግባት አለባቸው። ተቀጣሪው የታዘዘው ወንበሮችን እንዲያደርስ ወይም ለአንድ ልዩ ዝግጅት አዳዲስ ወንበሮችን በቦታ በቦታቸው እንዲያስቀምጥ አሊያም በአንድ ቤተ ክርስቲያን ውስጥ የተነሳ እሳት ወደ ሌላ ከመዛመቱ በፊት ማጥፋትን የመሰለ የእሳት አደጋ ሠራተኞች የሚያከናውኑት ዓይነት ሰብዓዊ አገልግሎት እንዲሰጥ ብቻ ነውን? ይህ ሥራ በአንድ የንግድ ድርጅት ውስጥ ተቀጥሮ ቤተ ክርስቲያኑን ቀለም በመቀባት ረጅም ጊዜ ከሚያሳልፍ ወይም ቤተ ክርስቲያኑን ለማሳመር በቋሚነት በአትክልተኝነት ከሚሠራ ሰው የተለየ እንደሆነ ብዙዎች ይገነዘባሉ። አንድ ክርስቲያን በዚህ መልኩ በቋሚነት ወይም ለረጅም ጊዜ መታየቱ ሌሎች ሰዎች ይህ ክርስቲያን አልደግፈውም ከሚለው ሃይማኖት ጋር ቁርኝት እንዳለው አድርገው እንዲያስቡ ሊያደርጋቸው አልፎ ተርፎም ሊያሰናክላቸው ይችላል።​—⁠ማቴዎስ 13:​41፤ 18:​6, 7
ሥራን በሚመለከት አስፈላጊ የሆኑ በርካታ ጉዳዮችን ተመልክተናል። እነዚህ ጉዳዮች የሐሰት ሃይማኖትን በሚመለከት በአንድ የተወሰነ ጥያቄ ዙሪያ የቀረቡ ናቸው። ይሁን እንጂ ነጥቦቹ ከሌሎች ዓይነት ሥራዎችም ጋር በተያያዘ በተመሳሳይ መንገድ ሊጤኑ ይችላሉ። በማንኛውም ሁኔታ ሥር ጉዳዩን የሚመለከቱ የተወሰኑ ምናልባትም ለየት ያሉ ነገሮችን ግምት ውስጥ በማስገባት በጸሎት ሊታሰብበት ይገባል። ከላይ የተዘረዘሩት ነጥቦች በርካታ ቅን ክርስቲያኖች በይሖዋ ፊት ትክክልና ቀና በሆነ መንገድ ለመሄድ ያላቸውን ፍላጎት የሚያሳዩ በእውቀት ላይ የተመሠረቱ ውሳኔዎችን እንዲያደርጉ ረድተዋቸዋል።​—⁠ምሳሌ 3:​5, 6፤ ኢሳይያስ 2:​3፤ ዕብራውያን 12:​12-14
[የግርጌ ማስታወሻ]
ሆስፒታል ውስጥ የሚሠሩ አንዳንድ ክርስቲያኖች እንዲህ ዓይነቱን ሥልጣን ማጤን አስፈልጓቸዋል። አንድ ታካሚ ሊወስዳቸው የሚገቡ መድኃኒቶችን ወይም ሊከተል የሚገባውን የሕክምና ሂደት በተመለከተ አንድ ሐኪም የመወሰን መብት ሊኖረው ይችል ይሆናል። ምንም እንኳ ታካሚው ባይቃወምም የመወሰን ሥልጣን ያለው ዶክተር የሆነ ክርስቲያን መጽሐፍ ቅዱስ የሚለውን እያወቀ ታካሚው ደም እንዲሰጠው ወይም ውርጃ እንዲፈጸም እንዴት ትእዛዝ ሊሰጥ ይችላል? በአንጻሩ ደግሞ ሆስፒታሉ ውስጥ ተቀጥራ የምትሠራ አንዲት ነርስ ይህ ዓይነቱ ሥልጣን ላይኖራት ይችላል። የተለመደውን ተግባሯን ስታከናውን አንድ ዶክተር ለሆነ ዓላማ የደም ምርመራ እንድታደርግ ወይም ጽንስ ለማስወረድ የመጣችን ታካሚ እንድትረዳ ያዝዛት ይሆናል። በ2 ነገሥት 5:​17-19 ላይ ሰፍሮ ከሚገኘው ምሳሌ ጋር በሚስማማ መንገድ ደም እንዲሰጥ የማዘዝ ሥልጣን እስከሌላት ወይም ጽንስ ማስወረዱ እንዲፈጸም እስካላደረገች ድረስ ለታካሚው ሰብዓዊ አገልግሎቶችን መስጠት እንደምትችል ይሰማት ይሆናል። እርግጥ፣ አሁንም ቢሆን ‘በመልካም ሕሊና ሁሉ በእግዚአብሔር ፊት መኖር’ እንድትችል ሕሊናዋን ግምት ውስጥ ማስገባት አለባት።​—⁠ሥራ 23:​1









^ ***sjj መዝ. 129 ጸንተን እንጠብቃለን***
መዝሙር 129
ጸንተን እንጠብቃለን
(ማቴዎስ 24:13)
1. በፈተና ወቅት
ክርስቶስ መጽናት የቻለው፣
የሚያገኘውን
ሽልማት በማሰቡ ነው።
በተስፋው ላይ ነበር
ትኩረቱ ያረፈው።
(አዝማች)
መጽናት ያስፈልገናል፤
መቆም በ’ምነታችን።
ፍቅሩ ዋስትናችን ነው፤
ጸንቶ መኖር ነው ሁሌም ግባችን።
2. ችግር፣ መከራ
ለጊዜው ይደርስብናል።
አሁን ብናዝንም
ይታየናል ብሩሕ ተስፋ።
ያ ጊዜ ’ስኪመጣ
ወደፊት እንግፋ።
(አዝማች)
መጽናት ያስፈልገናል፤
መቆም በ’ምነታችን።
ፍቅሩ ዋስትናችን ነው፤
ጸንቶ መኖር ነው ሁሌም ግባችን።
3. ተስፋ አንቆርጥም፤
በውስጣችን ፍርሃት የለም።
ታማኞች እንሁን፣
ስንጠብቅ የአምላክን ቀን።
በእምነት እንጽና፤
ጊዜው በጣም ቀርቧል።
(አዝማች)
መጽናት ያስፈልገናል፤
መቆም በ’ምነታችን።
ፍቅሩ ዋስትናችን ነው፤
ጸንቶ መኖር ነው ሁሌም ግባችን።
(በተጨማሪም ሥራ 20:19, 20⁠ን፣ ያዕ. 1:12⁠ን እና 1 ጴጥ. 4:12-14⁠ን ተመልከት።)



^ ***sjj መዝ. 122 ጸንታችሁ ቁሙ፣ አትነቃነቁ!***
መዝሙር 122
ጸንታችሁ ቁሙ፣ አትነቃነቁ!
(1 ቆሮንቶስ 15:58)
1. ብሔራት ፈርተዋል፣ ታውከዋል፤
‘ምን ሊመጣ ነው?’ ብለው ሰግተዋል።
ጠንክረን፣ ጸንተን መቆም አለብን፤
ለአምላክ ታማኝ ሆነን።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
2. ጤናማ አስተሳሰብ ካለን ነው፣
ፈተናዎችን ’ምንቋቋመው።
ለክፉ ነገር ጥላቻ ካለን፣
ጠንካሮች እንሆናለን።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
3. በሙሉ ልብ እናምልክ ይሖዋን፤
በትጋት እናገልግለው ጌታን።
ምሥራቹን እንስበክ ሁልጊዜ፤
አጭር ነው ያለን ጊዜ።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
(በተጨማሪም ሉቃስ 21:9⁠ን እና 1 ጴጥ. 4:7⁠ን ተመልከት።)



^ ***kr ገጽ 222-230 የአምላክ መንግሥት ጠላቶቹን ያጠፋል***
ምዕራፍ 21
የአምላክ መንግሥት ጠላቶቹን ያጠፋል
የምዕራፉ ፍሬ ሐሳብ
ወደ አርማጌዶን ጦርነት የሚመሩ ክስተቶች
የአምላክ መንግሥት በጠላቶቹ መካከል በሚገዛበት ወቅት እየፈጸማቸው ያሉትን ነገሮች መለስ ብለን መመልከታችን እምነታችንን አጠናክሮልናል። (መዝ. 110:2) ንጉሣችን በገዛ ፈቃዱ የሚያገለግል የሰባኪዎች ሠራዊት አደራጅቷል። ተከታዮቹን በመንፈሳዊና በሥነ ምግባራዊ ሁኔታ አጥርቷል እንዲሁም አንጽቷል። የመንግሥቱ ጠላቶች እኛን ለመከፋፈል ያልፈነቀሉት ድንጋይ ባይኖርም በዛሬው ጊዜ ዓለም አቀፋዊ አንድነት አለን። እነዚህና እስካሁን የተመለከትናቸው መንግሥቱ ያከናወናቸው ሌሎች በርካታ ነገሮች ንጉሣችን ከ1914 ጀምሮ በጠላቶቹ መካከል እየገዛ መሆኑን የሚያረጋግጡ ጠንካራ ማስረጃዎች ናቸው።
2 የአምላክ መንግሥት በቅርቡ ደግሞ ከዚህ ይበልጥ አስደናቂ የሆኑ ነገሮችን ያከናውናል። መንግሥቱ ‘ሲመጣ’ ጠላቶቹን “ያደቅቃል፤ ፈጽሞም ያጠፋቸዋል።” (ማቴ. 6:10፤ ዳን. 2:44) ይህ ከመሆኑ በፊት ግን መፈጸም ያለባቸው ሌሎች ወሳኝ ነገሮች አሉ። እነዚህ ነገሮች ምንድን ናቸው? የተለያዩ የመጽሐፍ ቅዱስ ትንቢቶች ለዚህ ጥያቄ መልስ ይሰጡናል። ከፊታችን ምን ክንውኖች እንደሚጠብቁን ለማወቅ ከእነዚህ ትንቢቶች አንዳንዶቹን እስቲ እንመርምር።
“ያልታሰበ ጥፋት” ከመምጣቱ በፊት የሚፈጸሙ ነገሮች
3 ሰላምን ማወጅ። ሐዋርያው ጳውሎስ ለተሰሎንቄ ሰዎች በጻፈው ደብዳቤ ላይ በቅርቡ እንደሚፈጸሙ ከምንጠብቃቸው ነገሮች መካከል የመጀመሪያውን ገልጿል። (1 ተሰሎንቄ 5:2, 3⁠ን አንብብ።) ጳውሎስ በዚህ ደብዳቤ ላይ ስለ “ይሖዋ ቀን” የተናገረ ሲሆን ይህ ቀን የሚጀምረው ‘በታላቂቱ ባቢሎን’ ላይ በሚመጣው ጥፋት ነው። (ራእይ 17:5) ሆኖም የይሖዋ ቀን ከመጀመሩ ትንሽ ቀደም ብሎ ብሔራት “ሰላምና ደህንነት ሆነ!” ይላሉ። ይህ አገላለጽ አንድ ጊዜ የሚነገር አዋጅን አሊያም ተከታታይ የሆኑ ትኩረት የሚስቡ መግለጫዎችን ሊያመለክት ይችላል። የሃይማኖት መሪዎች በዚህ አዋጅ ይካፈሉ ይሆን? የዓለም ክፍል እንደመሆናቸው መጠን ከብሔራት ጋር ሆነው “ሰላም” እንዳለ መግለጻቸው አይቀርም። (ኤር. 6:14፤ 23:16, 17፤ ራእይ 17:1, 2) ሰላምና ደህንነት እንዳለ የሚገልጸው ይህ አዋጅ የይሖዋ ቀን ሊጀምር እንደተቃረበ ይጠቁማል። የአምላክ መንግሥት ጠላቶች ከጥፋቱ “በምንም ዓይነት አያመልጡም።”
4 የዚህን ትንቢት ትርጉም መረዳታችን የሚጠቅመን እንዴት ነው? ጳውሎስ “እናንተ . . . በጨለማ ውስጥ ስላልሆናችሁ ሌሊቱ ድንገት እንደሚነጋበት ሌባ፣ ያ ቀን ድንገት አይደርስባችሁም” ብሏል። (1 ተሰ. 5:3, 4) ከአብዛኛው ሕዝብ በተለየ እኛ በአሁኑ ጊዜ ያሉት ሁኔታዎች ወዴት እንደሚያመሩ እናስተውላለን። ስለ ሰላምና ደህንነት የሚገልጸው ትንቢት የሚፈጸመው በምን መንገድ ነው? ይህ ጊዜው ሲደርስ የምናየው ይሆናል። እንግዲያው “ነቅተን እንኑር እንዲሁም የማስተዋል ችሎታችንን እንጠብቅ።”—1 ተሰ. 5:6፤ ሶፎ. 3:8
የታላቁ መከራ መጀመር
5 በሃይማኖት ላይ የሚሰነዘር ጥቃት። ጳውሎስ “‘ሰላምና ደህንነት ሆነ!’ ሲሉ . . . ያልታሰበ ጥፋት ድንገት ይመጣባቸዋል” ብሎ እንደጻፈ አስታውስ። የመብረቅ ብልጭታ እንደታየ ወዲያው ነጎድጓድ እንደሚሰማ ሁሉ “ሰላምና ደህንነት ሆነ!” የሚለውን አዋጅ ተከትሎም በድንገት “ያልታሰበ ጥፋት” ይመጣል። ጥፋቱ የሚመጣው በማን ላይ ነው? መጀመሪያ የምትጠፋው በዓለም ላይ ያሉ የሐሰት ሃይማኖቶችን በሙሉ የምታመለክተውና “አመንዝራዋ” በመባልም የምትታወቀው “ታላቂቱ ባቢሎን” ናት። (ራእይ 17:5, 6, 15) ሕዝበ ክርስትናና ሌሎች የሐሰት ሃይማኖቶች በሙሉ ሲጠፉ ‘የታላቁ መከራ’ የመጀመሪያ ምዕራፍ ይጀምራል። (ማቴ. 24:21፤ 2 ተሰ. 2:8) ይህ ክስተት ለብዙዎች ድንገተኛ ይሆንባቸዋል። ለምን? እስከዚያ ጊዜ ድረስ አመንዝራዋ “ንግሥት” እንደሆነችና “ሐዘንም ፈጽሞ [እንደማይደርስባት]” ስለምታስብ ነው። ይሁንና የታመነችባቸው ሁሉ እንደከዷት በድንገት ትገነዘባለች። አመንዝራዋ “በአንድ ቀን” የሆነ ያህል በቅጽበት ትወገዳለች።—ራእይ 18:7, 8
6 ‘በታላቂቱ ባቢሎን’ ላይ ጥቃት የሚሰነዝረው ማን ወይም ምንድን ነው? “አሥር ቀንዶች” ያሉት “አውሬ” ነው። የራእይ መጽሐፍ ይህ አውሬ የተባበሩት መንግሥታት ድርጅትን እንደሚያመለክት ያሳያል። አሥሩ ቀንዶች ደግሞ ይህን “ደማቅ ቀይ አውሬ” የሚደግፉትን በአሁኑ ጊዜ ያሉ የፖለቲካ ኃይሎች በሙሉ ያመለክታሉ። (ራእይ 17:3, 5, 11, 12) ጥቃቱ ምን ያህል ከባድ ይሆናል? የተባበሩት መንግሥታት ድርጅት አባል የሆኑት መንግሥታት የአመንዝራዋን ሀብት ይበዘብዛሉ፣ ሥጋዋን ይበላሉ፤ “ሙሉ በሙሉም በእሳት ያቃጥሏታል።”—ራእይ 17:16⁠ን አንብብ።
7 ቀኖቹን ማሳጠር። ንጉሣችን በዚህ ወቅት ማለትም ታላቁ መከራ ከጀመረ በኋላ ምን እንደሚፈጸም ነግሮናል። ኢየሱስ “ለተመረጡት ሲባል ቀኖቹ ያጥራሉ” ብሏል። (ማቴዎስ 24:21, 22⁠ን አንብብ።) ኢየሱስ የተናገረው ይህ ትንቢት በ66 ዓ.ም. በተወሰነ መጠን ፍጻሜውን አግኝቷል፤ በዚያ ወቅት ይሖዋ፣ የሮም ሠራዊት በኢየሩሳሌም ላይ የሰነዘረው ጥቃት ‘እንዲያጥር’ አድርጓል። (ማር. 13:20) ይህ ሁኔታ በኢየሩሳሌምና በይሁዳ የነበሩት ክርስቲያኖች እንዲተርፉ መንገድ ከፍቷል። ታዲያ በመጪው ታላቅ መከራ ወቅት በዓለም ዙሪያ ምን ይከናወናል? ይሖዋ፣ እውነተኛው ሃይማኖት ከሐሰት ሃይማኖት ጋር እንዳይጠፋ ሲል የተባበሩት መንግሥታት በሃይማኖት ላይ የሚሰነዝረውን ጥቃት ‘ለማሳጠር’ በንጉሣችን ይጠቀማል። በዚህ መንገድ የሐሰት ሃይማኖት ድርጅቶች በሙሉ ሲጠፉ እውነተኛው አንድ ሃይማኖት ግን ይተርፋል። (መዝ. 96:5) ይሄኛው የታላቁ መከራ ምዕራፍ ከተጠናቀቀ በኋላ ምን እንደሚፈጸም ደግሞ እስቲ እንመልከት።
ወደ አርማጌዶን የሚመሩ ክስተቶች
8 ኢየሱስ ስለ መጨረሻዎቹ ቀናት የተናገረው ትንቢት ከአርማጌዶን በፊት ባለው ጊዜ፣ ትልቅ ትርጉም ያላቸው የተለያዩ ክስተቶች እንደሚኖሩ ይጠቁማል። ከዚህ በመቀጠል የምንመረምራቸው የመጀመሪያዎቹ ሁለት ክስተቶች በማቴዎስ፣ በማርቆስ እንዲሁም በሉቃስ ወንጌሎች ላይ ተጠቅሰዋል።—ማቴዎስ 24:29-31⁠ን አንብብ፤ ማር. 13:23-27፤ ሉቃስ 21:25-28
9 በሰማይ አካላት ላይ የሚታይ ምልክት። ኢየሱስ “ፀሐይ ትጨልማለች፤ ጨረቃም ብርሃኗን አትሰጥም፤ ከዋክብትም ከሰማይ ይወድቃሉ” በማለት ተናግሯል። ሰዎች ብርሃን ወይም መመሪያ ለማግኘት ወደ ሃይማኖት መሪዎች ዘወር ማለታቸው እንደሚያከትም ግልጽ ነው። በዚህ ትንቢት ላይ ኢየሱስ፣ በሰማይ እንግዳ ነገሮች እንደሚታዩም መግለጹ ይሆን? ሊሆን ይችላል። (ኢሳ. 13:9-11፤ ኢዩ. 2:1, 30, 31) ሰዎች እነዚህን ነገሮች ሲመለከቱ ምን ይሰማቸው ይሆን? “የሚያደርጉት ጠፍቷቸው ይጨነቃሉ” በማለት መጽሐፍ ቅዱስ ይናገራል። (ሉቃስ 21:25፤ ሶፎ. 1:17) ‘ከነገሥታት’ እስከ “ባሪያዎች” ያሉ የአምላክ መንግሥት ጠላቶች “ከፍርሃትና በዓለም ላይ የሚመጡትን ነገሮች ከመጠበቅ የተነሳ ይዝለፈለፋሉ።” እንዲሁም መሸሸጊያ ለማግኘት ይሮጣሉ፤ ይሁን እንጂ ከንጉሣችን ቁጣ ለማምለጥ የሚያስችላቸው መደበቂያ አያገኙም።—ሉቃስ 21:26፤ 23:30፤ ራእይ 6:15-17
10 ፍርድ መስጠት። ከዚህ በኋላ የአምላክ መንግሥት ጠላቶች በሙሉ ጭንቀታቸውን የሚያባብስ ነገር ለመመልከት ይገደዳሉ። ኢየሱስ “የሰው ልጅ በታላቅ ኃይልና ክብር በደመና ሲመጣ ያዩታል” በማለት ተናግሯል። (ማር. 13:26) ኢየሱስ ኃይሉን በሚያሳይ እንዲህ ባለ እንግዳ የሆነ መንገድ መገለጡ ፍርድ ለመስጠት መምጣቱን የሚጠቁም ነው። ኢየሱስ ስለ መጨረሻዎቹ ቀናት የተናገረው የዚሁ ትንቢት ሌላ ክፍል በዚህ ወቅት የሚሰጠውን ፍርድ በተመለከተ ዝርዝር ሐሳቦችን ይዟል። ይህን ሐሳብ ኢየሱስ ስለ በጎችና ፍየሎች በተናገረው ምሳሌ ላይ እናገኘዋለን። (ማቴዎስ 25:31-33, 46⁠ን አንብብ።) የአምላክ መንግሥት ታማኝ ደጋፊዎች ‘በጎች’ እንደሆኑ ይፈረድላቸዋል፤ እነሱም ‘መዳናቸው እየቀረበ እንደሆነ’ ስለሚገነዘቡ ‘ራሳቸውን ቀና ያደርጋሉ።’ (ሉቃስ 21:28) የአምላክ መንግሥት ተቃዋሚዎች ግን ‘ፍየሎች’ እንደሆኑ ይፈረድባቸዋል፤ ፍየሎቹም ‘የዘላለም ጥፋት’ እንደሚጠብቃቸው ስለሚገነዘቡ “በሐዘን ደረታቸውን ይደቃሉ።”—ማቴ. 24:30፤ ራእይ 1:7
11 ኢየሱስ ‘በሕዝቦች ሁሉ’ ላይ ከፈረደ በኋላ የአርማጌዶን ጦርነት ከመጀመሩ በፊት የሚፈጸሙ ሌሎች ወሳኝ ክንውኖችም ይኖራሉ። (ማቴ. 25:32) ከእነዚህ ክንውኖች ሁለቱን ይኸውም የጎግን ጥቃት እና የቅቡዓኑን መሰብሰብ ከዚህ ቀጥሎ እንመለከታለን። ይሁንና እነዚህን ክንውኖች ስንመረምር የአምላክ ቃል እነዚህ ነገሮች የሚፈጸሙበትን ጊዜ እንደማይናገር ማስታወስ ይኖርብናል። እንዲያውም አንደኛው ክንውን የሚፈጸምበት ጊዜ ሌላኛው ከሚፈጸምበት ጊዜ ጋር በተወሰነ መጠን ተመሳሳይ የሚሆን ይመስላል።
12 መጠነ ሰፊ ጥቃት። የማጎጉ ጎግ በቅቡዓን ቀሪዎችና አጋሮቻቸው በሆኑት ሌሎች በጎች ላይ ጥቃት ይሰነዝራል። (ሕዝቅኤል 38:2, 11⁠ን አንብብ።) ሰይጣን በአምላክ መንግሥት አገዛዝ ላይ የሚሰነዝረው ይህ ጥቃት፣ ከሰማይ ከተወረወረ ጀምሮ በቅቡዓኑ ላይ ሲያካሂድ የነበረው ጦርነት የመጨረሻ ክፍል ይሆናል። (ራእይ 12:7-9, 17) ቅቡዓኑ፣ ክርስቶስ ወዳነጻው የክርስቲያን ጉባኤ መሰብሰብ ከጀመሩበት ጊዜ አንስቶ ሰይጣን መንፈሳዊ ብልጽግናቸውን ለማጥፋት ጥረት ሲያደርግ ቢቆይም ሙከራው ከንቱ ሆኗል። (ማቴ. 13:30) ያም ቢሆን የሐሰት ሃይማኖት ድርጅቶች በሙሉ ከጠፉ በኋላ የአምላክ ሕዝቦች “ቅጥር፣ መቀርቀሪያና በር በሌላቸው ሰፈሮች” የሚኖሩ ስለሚመስሉ ሰይጣን እነሱን ለማጥፋት ጥሩ አጋጣሚ እንዳገኘ ይሰማዋል። ክፉ የሆኑ ተከታዮቹን፣ በመንግሥቱ ደጋፊዎች ላይ መጠነ ሰፊ ጥቃት እንዲሰነዝሩ ያነሳሳቸዋል።
13 ሕዝቅኤል በዚህ ወቅት ምን እንደሚፈጸም ገልጿል። ጎግን በተመለከተ ትንቢቱ እንዲህ ይላል፦ “አንተ ከስፍራህ ይኸውም ርቆ ከሚገኘው የሰሜን ምድር ትመጣለህ፤ አንተና ከአንተ ጋር ያሉ ብዙ ሕዝቦች ትመጣላችሁ፤ ሁሉም በፈረሶች ላይ የተቀመጡ፣ ታላቅ ጉባኤና ከፍተኛ ቁጥር ያለው ሠራዊት ናቸው። ምድርን እንደሚሸፍን ደመና ሆነህ በሕዝቤ . . . ላይ ትመጣለህ።” (ሕዝ. 38:15, 16) ማንም የሚያቆመው የሌለ የሚመስለው ይህ ወረራ ሲጀመር ይሖዋ ምን ያደርግ ይሆን? “ታላቅ ቁጣዬ ይነድዳል” እንዲሁም “ሰይፍ እጠራለሁ” ብሏል። (ሕዝ. 38:18, 21፤ ዘካርያስ 2:8⁠ን አንብብ።) ይሖዋ በምድር ያሉ አገልጋዮቹን ለመታደግ ሲል ጣልቃ ይገባል። በዚህ ጊዜ የአርማጌዶን ጦርነት ይጀምራል።
14 በአርማጌዶን ጦርነት ወቅት ይሖዋ ሕዝቡን እንዴት እንደሚጠብቃቸው ከመመልከታችን በፊት፣ ትኩረት የሚስብ ሌላ ክስተት እንመርምር። ይህ ክንውን የሚፈጸመው ሰይጣን መጠነ ሰፊ ጥቃት መሰንዘር ከጀመረ በኋላ ሆኖም ይሖዋ ጣልቃ ገብቶ የአርማጌዶን ጦርነት ከመጀመሩ በፊት ባለው ጊዜ ውስጥ ነው። በአንቀጽ 11 ላይ እንደተገለጸው ይህ ክንውን የቅቡዓን ቀሪዎች መሰብሰብ ነው።
15 የቅቡዓኑ መሰብሰብ። ማቴዎስም ሆነ ማርቆስ ኢየሱስ ‘ስለተመረጡት’ ይኸውም በመንፈስ ስለተቀቡት ክርስቲያኖች የተናገረውን ሐሳብ የመዘገቡት የአርማጌዶን ጦርነት ከመጀመሩ በፊት ከሚፈጸሙት ተከታታይ ክስተቶች አንዱ እንደሆነ አድርገው ነው። (አንቀጽ 7⁠ን ተመልከት።) ኢየሱስ፣ ራሱን ንጉሥ እንደሆነ አድርጎ በመግለጽ የሚከተለውን ትንቢት ተናግሯል፦ “እሱም መላእክቱን ልኮ ከአራቱ ነፋሳት፣ ከምድር ዳርቻ እስከ ሰማይ ዳርቻ ለእሱ የተመረጡትን ይሰበስባል።” (ማር. 13:27፤ ማቴ. 24:31) ኢየሱስ እዚህ ላይ የተናገረው ስለ የትኛው የመሰብሰብ ሥራ ነው? በምድር ላይ ባሉ ቅቡዓን ክርስቲያኖች ላይ የመጨረሻውን ማኅተም ስለማድረግ አይደለም፤ ምክንያቱም ይህ የሚሆነው ታላቁ መከራ ከመጀመሩ ጥቂት ቀደም ብሎ ነው። (ራእይ 7:1-3) ከዚህ ይልቅ ኢየሱስ የተናገረው በመጪው ታላቅ መከራ ወቅት ስለሚፈጸም ክንውን ነው። በመሆኑም ሰይጣን በአምላክ ሕዝቦች ላይ መጠነ ሰፊ ጥቃት መሰንዘር ከጀመረ በኋላ በሆነ ወቅት ላይ ቅቡዓን ቀሪዎች ወደ ሰማይ የሚሰበሰቡ ይመስላል።
16 ይህ የቅቡዓን ቀሪዎች መሰብሰብ፣ ቀጥሎ ከሚከናወነው ነገር ይኸውም ከአርማጌዶን ጦርነት ጋር ምን ግንኙነት አለው? ቅቡዓኑ የሚሰበሰቡበት ጊዜ እንደሚጠቁመው የአምላክ ጦርነት የሆነው አርማጌዶን ከመጀመሩ በፊት ቅቡዓን በሙሉ ወደ ሰማይ ይሄዳሉ። በሰማይም 144,000ቹ የክርስቶስ ተባባሪ ገዢዎች ከኢየሱስ ጋር ሆነው “በብረት በትር” በመጠቀም የአምላክን መንግሥት ጠላቶች በሙሉ እንዲያጠፉ ሥልጣን ይሰጣቸዋል። (ራእይ 2:26, 27) ከዚያም ትንሣኤ ያገኙት ቅቡዓን ከኃያላን መላእክት ጋር በመሆን ተዋጊውን ንጉሥ ክርስቶስን ተከትለው የይሖዋን ሕዝብ ለማጥፋት ካሰፈሰፈው “ከፍተኛ ቁጥር ያለው ሠራዊት” ጋር ውጊያ ይገጥማሉ። (ሕዝ. 38:15) የኃይል እርምጃ የሚወሰድበት ይህ ውጊያ ሲካሄድ አርማጌዶን ጀመረ ማለት ነው!—ራእይ 16:16
የታላቁ መከራ ታላቅ መደምደሚያ
17 ፍርዱን ማስፈጸም። የአርማጌዶን ጦርነት የታላቁ መከራ የመጨረሻው ምዕራፍ ይሆናል። በዚህ ወቅት ኢየሱስ ተጨማሪ ኃላፊነት ይሰጠዋል። ‘በሕዝቦች ሁሉ’ ላይ ከመፍረድ በተጨማሪ በብሔራት ላይ የቅጣት እርምጃ ይወስዳል፤ ይኸውም ቀደም ሲል ‘ፍየሎች’ እንደሆኑ በፈረደባቸው ሰዎች ሁሉ ላይ ፍርዱን ያስፈጽማል። (ማቴ. 25:32, 33) ንጉሣችን ‘በረጅም ስለታም ሰይፍ ብሔራትን ይመታል።’ ፍየል እንደሆኑ የተፈረደባቸው ሰዎች በሙሉ ‘ነገሥታትም’ ሆኑ “ባሪያዎች” “ወደ ዘላለም ጥፋት . . . ይሄዳሉ።”—ራእይ 19:15, 18፤ ማቴ. 25:46
18 ኢየሱስ ‘በጎች’ እንደሆኑ ከፈረደላቸው ሰዎች ጋር በተያያዘ ግን ሁኔታዎቹ በአስገራሚ መንገድ ይለወጣሉ! ‘በፍየል’ በተመሰለው የሰይጣን ታላቅ ሠራዊት ሊጨፈለቁ የነበሩት መከላከያ የሌላቸው የሚመስሉ ‘በጎች’ ማለትም “እጅግ ብዙ ሕዝብ” ከጠላት ጥቃት ተርፈው ‘ታላቁን መከራ ያልፋሉ።’ (ራእይ 7:9, 14) ከዚያም ኢየሱስ የአምላክ መንግሥት ጠላት የሆኑ ሰዎችን በሙሉ ድል ካደረገና ካጠፋቸው በኋላ ሰይጣንንና አጋንንቱን ወደ ጥልቁ ይወረውራቸዋል። በዚያም ምንም ዓይነት እንቅስቃሴ በማያደርጉበት እንደ ሞት ያለ ሁኔታ ውስጥ ለአንድ ሺህ ዓመት ይቆያሉ።—ራእይ 6:2⁠ን እና 20:1-3⁠ን አንብብ።
ራሳችንን ማዘጋጀት የምንችለው እንዴት ነው?
19 ወደፊት ለሚመጡት ምድርን የሚያናውጡ ክንውኖች ራሳችንን ማዘጋጀት የምንችለው እንዴት ነው? ከተወሰኑ ዓመታት በፊት የወጣ አንድ መጠበቂያ ግንብ “ለመዳን ታዛዥነት አስፈላጊ” እንደሆነ ገልጾ ነበር። እንዲህ የምንልበት ምክንያት ምንድን ነው? ይሖዋ፣ በጥንቷ ባቢሎን በምርኮ ለነበሩት አይሁዳውያን የሰጠው ማሳሰቢያ ለዚህ ጥያቄ መልስ ይሰጠናል። ይሖዋ፣ ባቢሎን ድል እንደምትሆን ትንቢት ተናግሮ ነበር፤ ታዲያ የአምላክ ሕዝቦች ለዚህ ወቅት መዘጋጀት የሚችሉት እንዴት ነበር? ይሖዋ “ሕዝቤ ሆይ፣ ሂድ ወደ ውስጠኛው ክፍልህ ግባ፤ በርህንም ከኋላህ ዝጋ። ቁጣው እስኪያልፍ ድረስ ለጥቂት ጊዜ ተሸሸግ” ብሏቸዋል። (ኢሳ. 26:20) “ሂድ፣” “ግባ፣” “ዝጋ” እና “ተሸሸግ” የሚሉት በዚህ ጥቅስ ላይ ያሉት ግሶች በሙሉ በትእዛዝ መልክ የቀረቡ መሆናቸውን ልብ በል። ይህንን ትእዛዝ ተግባራዊ ያደረጉ አይሁዳውያን በጎዳናዎቹ ላይ ከነበሩት ወራሪ ወታደሮች ሸሽተው ቤታቸው ገብተው እንደሚሆን የታወቀ ነው። መዳናቸው የይሖዋን መመሪያዎች በመታዘዛቸው ላይ የተመካ ነበር።
20 ከዚህ ሐሳብ የምናገኘው ትምህርት ምንድን ነው? እንደ እነዚያ የጥንት የአምላክ አገልጋዮች ሁሉ እኛም በቅርቡ ከሚመጡት ክንውኖች መትረፋችን የተመካው የይሖዋን መመሪያዎች በመታዘዛችን ላይ ነው። (ኢሳ. 30:21) እነዚህን መመሪያዎች የምናገኘው ደግሞ በጉባኤ በኩል ነው። በመሆኑም የሚሰጠንን መመሪያ ከልብ የመታዘዝ ልማድ ማዳበር ይኖርብናል። (1 ዮሐ. 5:3) በአሁኑ ጊዜ የሚሰጡንን መመሪያዎች የምንታዘዝ ከሆነ ወደፊት እንዲህ ማድረግ ቀላል ይሆንልናል፤ ይህም የአባታችንን የይሖዋንና የንጉሣችንን የኢየሱስን ጥበቃ ያስገኝልናል። (ሶፎ. 2:3) አምላክ የሚያደርግልን ጥበቃ፣ የአምላክ መንግሥት ጠላቶቹን በሙሉ ሲያስወግድ የዓይን ምሥክሮች ለመሆን ያስችለናል። ያ ክንውን ፈጽሞ ከአእምሯችን እንደማይጠፋ ጥርጥር የለውም!
[የግርጌ ማስታወሻ]
‘የታላቂቱ ባቢሎን’ ጥፋት በዋነኝነት የሚያመለክተው የሃይማኖት ተቋማት እንደሚጠፉ እንጂ ሃይማኖተኛ የሆኑ ሰዎች ሁሉ በጅምላ እንደሚገደሉ አይደለም ብሎ ማሰቡ ምክንያታዊ ይመስላል። በመሆኑም አብዛኞቹ የታላቂቱ ባቢሎን የቀድሞ ተከታዮች ከጥፋቱ የሚተርፉና በዘካርያስ 13:4-6 ላይ እንደተገለጸው በግልጽ ከሃይማኖት ለመራቅ የሚሞክሩ ይመስላል።
ተጨማሪ መረጃ ለማግኘት የኢሳይያስ ትንቢት—ለመላው የሰው ዘር የፈነጠቀ ብርሃን ጥራዝ 1 የተባለውን መጽሐፍ ከገጽ 282-283 ተመልከት።
የአምላክ መንግሥት ለአንተ ምን ያህል እውን ነው?
▪ በዚህ መጽሐፍ ላይ ከተመለከትናቸው የአምላክ መንግሥት ካከናወናቸው ነገሮች መካከል የአንተን እምነት ያጠናከረው የትኛው ነው?
▪ ከፊታችን ከሚጠብቁን ክንውኖች አንዳንዶቹ የትኞቹ ናቸው?
▪ ንጉሣችን ከአርማጌዶን በፊትና በዚያ ጦርነት ወቅት ጥበቃ የሚያደርግልን እንዴት ነው?
▪ ወደፊት ለሚፈጸሙት ክንውኖች ራሳችንን ማዘጋጀት የምንችለው እንዴት ነው?
[የአንቀጾቹ ጥያቄዎች]
1, 2. (ሀ) ንጉሣችን ከ1914 ጀምሮ እየገዛ መሆኑን የሚያረጋግጡ ምን ማስረጃዎች አሉ? (ለ) በዚህ ምዕራፍ ላይ የትኞቹን ነጥቦች እንመረምራለን?
 3. በቅርቡ እንደሚፈጸሙ ከምንጠብቃቸው ነገሮች መካከል የመጀመሪያው ምንድን ነው?
 4. ጳውሎስ ‘ሰላምና ደህንነት ሆነ’ ስለሚለው አዋጅ የተናገረውን ትንቢት ትርጉም መረዳታችን የሚጠቅመን እንዴት ነው?
 5. ‘ታላቁ መከራ’ የሚጀምረው እንዴት ነው?
 6. ‘በታላቂቱ ባቢሎን’ ላይ ጥቃት የሚሰነዝረው ማን ወይም ምንድን ነው?
 7. ኢየሱስ በማቴዎስ 24:21, 22 ላይ የተናገረው ትንቢት በመጀመሪያው መቶ ዘመን ፍጻሜውን ያገኘው እንዴት ነው? ወደፊትስ ምን ፍጻሜ ይኖረዋል?
8, 9. ኢየሱስ የተናገረው ትንቢት ምን ዓይነት ክስተት እንደሚኖር የሚያሳይ ሊሆን ይችላል? ሰዎች እነዚህን ነገሮች ሲመለከቱ ምን ይሰማቸዋል?
10. ኢየሱስ ምን ዓይነት ፍርድ ይሰጣል? የአምላክ መንግሥት ደጋፊዎችም ሆኑ ተቃዋሚዎች ፍርዱን ሲሰሙ ምን ያደርጋሉ?
11. ወደፊት የሚፈጸሙትን ነገሮች ስንመረምር ልናስታውሰው የሚገባው ነገር ምንድን ነው?
12. ሰይጣን በአምላክ መንግሥት ላይ ምን ዓይነት መጠነ ሰፊ ጥቃት ይከፍታል?
13. ይሖዋ በምድር ያሉ አገልጋዮቹን ለመታደግ ምን እርምጃ ይወስዳል?
14, 15. ሰይጣን መጠነ ሰፊ ጥቃት መሰንዘር ከጀመረ በኋላ በሆነ ወቅት ላይ ምን ሌላ ክንውን ይፈጸማል?
16. ትንሣኤ ያገኙት ቅቡዓን በአርማጌዶን ጦርነት ወቅት ምን ሚና ይኖራቸዋል?
17. ‘ፍየል’ እንደሆኑ የተፈረደባቸው ሰዎች በአርማጌዶን ጦርነት ወቅት ምን ይሆናሉ?
18. (ሀ) ‘በጎች’ እንደሆኑ ከተፈረደላቸው ሰዎች ጋር በተያያዘ ሁኔታዎቹ በአስገራሚ መንገድ የሚለወጡት እንዴት ነው? (ለ) ኢየሱስ ድሉን የሚያጠናቅቀው እንዴት ነው?
19, 20. ከኢሳይያስ 26:20 እና 30:21 የምናገኘውን ትምህርት ተግባራዊ ማድረግ የምንችለው እንዴት ነው?
[በገጽ 224 እና 225 ላይ የሚገኝ ሰንጠረዥ]
በቅርቡ የሚፈጸሙ ክንውኖች
የአምላክ መንግሥት ጠላቶቹን ለማጥፋት ከመምጣቱ በፊት፣ ትልቅ ትርጉም ያላቸው የተለያዩ ክንውኖች ይፈጸማሉ። የአምላክ ቃል በቅርቡ የሚፈጸሙትን ነገሮች ይነግረናል
(አንቀጽ 2ን ተመልከት)
ርዝመቱ በውል የማይታወቅ ወቅት ይጀምራል
ከታላቁ መከራ በፊት የሚፈጸሙ ነገሮች
ሰላምና ደህንነት እንደሚሆን ይታወጃል
(1 ተሰ. 5:2, 3)
(አንቀጽ 3, 4ን ተመልከት)
ቅቡዓን ቀሪዎች የመጨረሻው ማኅተም ይደረግባቸዋል
(ራእይ 7:1-3)
(አንቀጽ 15ን ተመልከት)
የታላቁ መከራ መጀመር
በሃይማኖት ላይ የሚሰነዘር ጥቃት
(ራእይ 17:16)
(አንቀጽ 5, 6ን ተመልከት)
ጥቃቱ ያጥራል
(ማቴ. 24:21, 22)
(አንቀጽ 7ን ተመልከት)
ወደ አርማጌዶን የሚመሩ ክስተቶች
በሰማይ አካላት ላይ የሚታይ ምልክት
(ማቴ. 24:29)
(አንቀጽ 9ን ተመልከት)
በበጎቹና በፍየሎቹ ላይ መፍረድ
(ማቴ. 25:31-33)
(አንቀጽ 10ን ተመልከት)
የማጎጉ ጎግ ጥቃት
(ሕዝ. 38:2, 11, 15)
(ከአንቀጽ 12-14 ተመልከት)
የቅቡዓን ቀሪዎች ወደ ሰማይ መሰብሰብ
(ማቴ. 24:31)
(አንቀጽ 15ን ተመልከት)
የታላቁ መከራ መደምደሚያ
ይሖዋ ታማኞቹን በሙሉ ለማዳን ንጉሡን ይልካል
(ሕዝ. 38:18)
(አንቀጽ 13, 16-18ን ተመልከት)
አርማጌዶን
(ማቴ. 25:46፤ ራእይ 16:16)
(አንቀጽ 16, 17ን ተመልከት)
[በገጽ 229 ላይ የሚገኝ ሥዕል]
የአርማጌዶን ጦርነት ሲጀምር
​​​​​​​​​



^ ***rr ገጽ 181-188 “ጎግ ሆይ፣ እኔ በአንተ ላይ ተነስቻለሁ”***
ምዕራፍ 17
“ጎግ ሆይ፣ እኔ በአንተ ላይ ተነስቻለሁ”
ሕዝቅኤል 38:3
ፍሬ ሐሳብ፦ “ጎግ” ማን ነው? የሚወረው ‘ምድርስ’ ምንድን ነው?
የምንኖርባት ምድር የሰው ልጆች በሺዎች ለሚቆጠሩ ዓመታት ባደረጓቸው ጦርነቶች የተነሳ በፈሰሰው ደም ተበክላለች፤ በሃያኛው መቶ ዘመን የተደረጉትን ሁለት የዓለም ጦርነቶች ለዚህ እንደ ምሳሌ መጥቀስ ይቻላል። ሆኖም በሰው ልጅ ታሪክ ውስጥ ታይቶ የማይታወቅ ታላቅ ጦርነት ገና ከፊታችን ይጠብቀናል። ይሁን እንጂ ይህ ጦርነት የምድር ብሔራት የራስ ወዳድነት ጥቅማቸውን ለማስከበር ሲሉ እርስ በርስ ከሚያደርጓቸው ጦርነቶች የተለየ ነው። ይህ ጦርነት “ሁሉን ቻይ በሆነው አምላክ ታላቅ ቀን” የሚካሄድ ጦርነት ነው። (ራእይ 16:14) ይህ ጦርነት የሚቀሰቀሰው አንድ እብሪተኛ ጠላት በአምላክ ዓይን በጣም ውድ የሆነን “ምድር” ሲወር ነው፤ ይህ ወረራ ሉዓላዊው ጌታ ይሖዋ የማጥፋት ኃይሉን እስከ ዛሬ ድረስ በምድር ላይ ታይቶ በማይታወቅ መጠን እንዲጠቀምበት ያነሳሳዋል።
2 ከዚህ ጋር በተያያዘ አንዳንድ ጥያቄዎች መነሳታቸው አይቀርም፦ ይህ ጠላት ማን ነው? የሚወረውስ የትኛውን “ምድር” ነው? ይህን “ምድር” የሚወረው መቼ፣ ለምንና እንዴት ነው? ወደፊት የሚፈጸሙት እነዚህ ክንውኖች ንጹሕ አምልኮን የምንደግፈውን ሰዎች በሙሉ በቀጥታ የሚመለከቱ በመሆናቸው የእነዚህን ጥያቄዎች መልስ ማወቅ ያስፈልገናል። በሕዝቅኤል ምዕራፍ 38 እና 39 ላይ ተመዝግቦ የሚገኘው አስደናቂ ትንቢት ለእነዚህ ጥያቄዎች መልስ ይሰጣል።
ጠላት የሆነው የማጎጉ ጎግ
3 ሕዝቅኤል 38:1, 2, 8, 18፤ 39:4, 11⁠ን አንብብ። የትንቢቱ ፍሬ ሐሳብ የሚከተለው ነው፦ “በመጨረሻዎቹ ዓመታት” ‘የማጎጉ ጎግ’ የተባለ ጠላት የአምላክን ሕዝቦች “ምድር” ይወራል። ይሁን እንጂ ይህ ከባድ ጥቃት የይሖዋ “ታላቅ ቁጣ” እንዲነድ ስለሚያደርግ ይሖዋ ጣልቃ ገብቶ እርምጃ በመውሰድ ጎግን ድል ያደርጋል። ድል አድራጊው ይሖዋ፣ ድል የተመታውን ጠላቱንና ከእሱ ጎን የተሰለፉትን ሁሉ “ለተለያዩ አዳኝ አሞሮች ሁሉና ለዱር አራዊት መብል” አድርጎ ይሰጣል። በመጨረሻም ይሖዋ ለጎግ “የመቃብር ቦታ” ይሰጠዋል። ይህ ትንቢት በቅርቡ እንዴት እንደሚፈጸም ለመረዳት በመጀመሪያ የጎግን ማንነት ማወቅ ያስፈልገናል።
4 ለመሆኑ የማጎጉ ጎግ ማን ነው? ሕዝቅኤል የሰጠው መግለጫ፣ ጎግ የንጹሕ አምልኮ ደጋፊዎች ጠላት ነው የሚል መደምደሚያ ላይ እንድንደርስ ያደርገናል። ታዲያ ጎግ የእውነተኛው አምልኮ ቀንደኛ ጠላት ለሆነው ለሰይጣን የተሰጠ ትንቢታዊ ስም ነው? ለበርካታ አሥርተ ዓመታት ጽሑፎቻችን እንዲህ የሚል ማብራሪያ ሲሰጡ ቆይተዋል። ይሁን እንጂ በሕዝቅኤል ትንቢት ላይ የተደረገው ተጨማሪ ምርምር በግንዛቤያችን ላይ ማስተካከያ እንድናደርግ አነሳስቶናል። መጠበቂያ ግንብ፣ የማጎጉ ጎግ የሚለው የማዕረግ ስም የሚያመለክተው የማይታይን መንፈሳዊ ፍጡር ሳይሆን በዓይን የሚታይን ሰብዓዊ ጠላት፣ ማለትም ከንጹሕ አምልኮ ጋር ለመዋጋት ግንባር የፈጠሩ ብሔራትን እንደሆነ ገልጾ ነበር። እዚህ መደምደሚያ ላይ ለመድረስ የሚያስችሉንን ምክንያቶች ከመከለሳችን በፊት ጎግ መንፈሳዊ ፍጡር አለመሆኑን የሚጠቁሙ በሕዝቅኤል ትንቢት ውስጥ የሚገኙ ሁለት ፍንጮችን እንመርምር።
5 “ለተለያዩ አዳኝ አሞሮች ሁሉ . . . መብል አድርጌ እሰጥሃለሁ።” (ሕዝ. 39:4) በመጽሐፍ ቅዱስ ውስጥ በተደጋጋሚ እንደተጠቀሰው፣ አምላክ ለእስራኤላውያንም ሆነ እስራኤላውያን ላልሆኑ ብሔራት መለኮታዊ ፍርድ እንደሚመጣባቸው ማስጠንቀቂያ ሲሰጥ ሬሳቸው ለሰማይ ወፎች መብል እንደሚሆን ገልጿል። (ዘዳ. 28:26፤ ኤር. 7:33፤ ሕዝ. 29:3, 5) ይሁን እንጂ እነዚህ መለኮታዊ ማስጠንቀቂያዎች የተሰጡት ለመንፈሳዊ ፍጥረታት ሳይሆን ሥጋ ለባሽ ለሆኑ ሰዎች መሆኑን ልብ በል። አዳኝ አሞሮችና የዱር አራዊትም ቢሆኑ የሚበሉት ሥጋ እንጂ መንፈስ እንዳልሆነ የታወቀ ነው። ስለዚህ በሕዝቅኤል ትንቢት ውስጥ የሚገኘው ይህ መለኮታዊ ማስጠንቀቂያ ጎግ መንፈሳዊ ፍጡር አለመሆኑን ያሳያል።
6 “በእስራኤል ምድር . . . ለጎግ የመቃብር ቦታ እሰጠዋለሁ።” (ሕዝ. 39:11) ቅዱሳን መጻሕፍት መንፈሳዊ ፍጥረታት ምድር ላይ እንደሚቀበሩ አይናገሩም። ከዚህ ይልቅ ሰይጣንና አጋንንቱ በጥልቁ ውስጥ ለ1,000 ዓመት ታስረው ከቆዩ በኋላ የዘላለም ጥፋትን ወደሚያመለክተው ምሳሌያዊ የእሳት ሐይቅ ይወረወራሉ። (ሉቃስ 8:31፤ ራእይ 20:1-3, 10) ጎግ ምድር ላይ “የመቃብር ቦታ” እንደሚሰጠው መገለጹ መንፈሳዊ ፍጡር አይደለም የሚል መደምደሚያ ላይ እንድንደርስ ያደርገናል።
7 ንጹሕ አምልኮን በሚደግፉ ሰዎች ላይ የመጨረሻ ጥቃት የሚሰነዝረው ጎግ መንፈሳዊ ፍጡር ካልሆነ ታዲያ ምንድን ነው? የማጎጉን ጎግ ማንነት እንድንለይ የሚረዱ ሁለት የመጽሐፍ ቅዱስ ትንቢቶችን እስቲ እንመልከት።
8 ‘የሰሜኑ ንጉሥ።’ (ዳንኤል 11:40-45⁠ን አንብብ።) ዳንኤል ከእሱ ዘመን አንስቶ እስከ ዘመናችን ድረስ ስለሚነሱ የተለያዩ የዓለም ኃያላን መንግሥታት ተንብዮአል። በተጨማሪም ትንቢቱ ‘የሰሜን ንጉሥ’ እና ‘የደቡብ ንጉሥ’ በሚባሉ ተፎካካሪ የፖለቲካ ኃይሎች መካከል ስለሚኖር ሽኩቻ ይጠቅሳል፤ ባለፉት በርካታ መቶ ዘመናት የተለያዩ ብሔራት የበላይነት ለመጨበጥ ባካሄዱት ትግል የእነዚህ ሁለት ጠላቶች ማንነት ሲለዋወጥ ቆይቷል። ዳንኤል የሰሜኑ ንጉሥ “በፍጻሜው ዘመን” የሚያደርገውን የመጨረሻ ዘመቻ አስመልክቶ ሲናገር “እሱም ለማጥፋትና ብዙዎችን ለመደምሰስ በታላቅ ቁጣ ይወጣል” ብሏል። የሰሜኑ ንጉሥ ዋነኛ የጥቃት ዒላማዎች የይሖዋ አምላኪዎች ናቸው። ነገር ግን እንደ ማጎጉ ጎግ ሁሉ የሰሜኑ ንጉሥም በአምላክ ሕዝቦች ላይ የሚሰነዝረው ጥቃት ከከሸፈበት በኋላ “ወደ ፍጻሜው ይመጣል።”
9 ‘የዓለም ነገሥታት ሁሉ።’ (ራእይ 16:14, 16፤ 17:14፤ 19:19, 20⁠ን አንብብ።) የራእይ መጽሐፍ “የምድር ነገሥታት” “የነገሥታት ንጉሥ” በሆነው በኢየሱስ ላይ ስለሚሰነዝሩት ጥቃት ይተነብያል። ይሁን እንጂ ኢየሱስ የሚገኘው በሰማይ በመሆኑ በእሱ ላይ ቀጥተኛ ጥቃት መሰንዘር አይችሉም፤ ስለዚህ በምድር ላይ በሚገኙት የመንግሥቱ ደጋፊዎች ላይ ጥቃት ይሰነዝራሉ። ከዚያም የምድር ነገሥታት በአርማጌዶን ጦርነት ይሸነፋሉ። እነዚህ ነገሥታት ወደ ፍጻሜያቸው የሚመጡት በይሖዋ ሕዝቦች ላይ ጥቃት ከሰነዘሩ በኋላ መሆኑን ልብ በል። ይህ ሐሳብ የማጎጉን ጎግ በተመለከተ ከተነገረው ትንቢት ጋር ተመሳሳይ ነው።
10 እስካሁን ከተመለከትናቸው ነጥቦች አንጻር የጎግን ማንነት በተመለከተ ምን መደምደሚያ ላይ መድረስ እንችላለን? አንደኛ፣ ጎግ መንፈሳዊ ፍጡር አይደለም። ሁለተኛ፣ ጎግ የሚያመለክተው በቅርቡ የአምላክን ሕዝቦች ለማጥቃት የሚነሱትን ብሔራት ነው። እነዚህ ብሔራት በሆነ መልኩ ግንባር እንደሚፈጥሩ ጥያቄ የለውም። እንዲህ የምንለው ለምንድን ነው? የአምላክ ሕዝቦች የሚገኙት በመላው ምድር ስለሆነ ብሔራቱ እነሱን ለማጥቃት በዓላማም ሆነ በተግባር አንድ ሊሆኑ ይገባል። (ማቴ. 24:9) እርግጥ ነው፣ የዚህ ጥቃት ዋነኛ ጠንሳሽ ሰይጣን እንደሆነ አይካድም። ሰይጣን ላለፉት ረጅም ዘመናት፣ ብሔራት እውነተኛውን አምልኮ እንዲቃወሙ ሲያነሳሳቸው ቆይቷል። (1 ዮሐ. 5:19፤ ራእይ 12:17) ይሁን እንጂ ስለማጎጉ ጎግ የሚናገረው የሕዝቅኤል ትንቢት የሚያተኩረው በይሖዋ ሕዝቦች ላይ ጥቃት የሚሰነዝሩት ብሔራት በሚኖራቸው ሚና ላይ ነው።
“ምድር” የተባለው ምንድን ነው?
11 በአንቀጽ 3 ላይ እንደተመለከትነው የማጎጉ ጎግ በይሖዋ ዓይን ውድ የሆነን “ምድር” በመውረር የይሖዋን ታላቅ ቁጣ ይቀሰቅሳል። ይህ “ምድር” ምንን ያመለክታል? እስቲ መለስ ብለን የሕዝቅኤልን ትንቢት እንመልከት። (ሕዝቅኤል 38:8-12⁠ን አንብብ።) ትንቢቱ ጎግ “ከብሔራት ሁሉ መካከል ዳግመኛ የተሰበሰበውን” እና “የተመለሰውን ሕዝብ ምድር” እንደሚወር ይናገራል። በተጨማሪም ትንቢቱ በዚህ “ምድር” ላይ የሚኖሩትን የይሖዋ አምላኪዎች በተመለከተ ምን እንደሚል ልብ በል፦ “ያለስጋት ተቀምጠዋል”፤ “የሚኖሩት ቅጥር፣ መቀርቀሪያና በር በሌላቸው ሰፈሮች ነው”፤ እንዲሁም “ሀብትና ንብረት” አከማችተዋል። በዓለም ዙሪያ የሚገኙ የይሖዋ አምላኪዎች የሚኖሩት እንዲህ ባለው “ምድር” ላይ ነው። የዚህን “ምድር” ምንነት ለይተን ማወቅ የምንችለው እንዴት ነው?
12 የአምላክ የተመረጡ ሕዝቦች ለበርካታ መቶ ዓመታት ይኖሩበት፣ ይሠሩበትና ያመልኩበት በነበረው በጥንቱ እስራኤል ንጹሕ አምልኮ መልሶ በተቋቋመበት ወቅት የተፈጸመውን ነገር መመልከታችን ጠቃሚ ይሆናል። ይሖዋ፣ እስራኤላውያን ታማኝነታቸውን ባጓደሉበት ወቅት ምድራቸው እንደምትጠፋና ባድማ እንደምትሆን በሕዝቅኤል በኩል ተንብዮ ነበር። (ሕዝ. 33:27-29) በተጨማሪም ይሖዋ ንስሐ የገቡ እስራኤላውያን ቀሪዎች ከባቢሎን ግዞት እንደሚመለሱና በምድሪቱ ላይ ንጹሕ አምልኮን መልሰው እንደሚያቋቁሙ ተንብዮአል። ያን ጊዜ ይሖዋ በእስራኤል ምድር ላይ በረከቱን ስለሚያፈስ ምድሪቱ ተለውጣ “እንደ ኤደን የአትክልት ስፍራ” ውብ ትሆናለች። (ሕዝ. 36:34-36) ይህ ትንቢት ግዞተኞቹ አይሁዳውያን በትውልድ አገራቸው ንጹሕ አምልኮን መልሰው ለማቋቋም ወደ ኢየሩሳሌም ከተመለሱበት ከ537 ዓ.ዓ. ጀምሮ ፍጻሜውን አግኝቷል።
13 በዘመናችን ያሉ የአምላክ ሕዝቦችም ንጹሕ አምልኮ መልሶ ሲቋቋም መመልከት ችለዋል። በዚህ መጽሐፍ ምዕራፍ 9 ላይ እንደተመለከትነው፣ ለረጅም ዘመን በታላቂቱ ባቢሎን ግዞት ሥር የቆዩት የአምላክ ሕዝቦች በ1919 ነፃ ወጥተዋል። በዚያ ዓመት ይሖዋ ሕዝቦቹን ወደ አንድ “ምድር” አምጥቷቸዋል። ይህ “ምድር” መንፈሳዊውን ገነት፣ ማለትም እውነተኛውን አምላክ የምናመልክበትን ከስጋት ነፃ የሆነና በመንፈሳዊ የበለጸገ ሁኔታ ወይም የእንቅስቃሴ ቀጠና ያመለክታል። በዚህ “ምድር” ላይ አእምሯችንና ልባችን ሰላም አግኝቶ ያለስጋት በአንድነት እንኖራለን። (ምሳሌ 1:33) የተትረፈረፈ መንፈሳዊ ምግብ እናገኛለን፤ እንዲሁም እውነተኛ እርካታ በሚያስገኘው የአምላክን መንግሥት የማወጁ ሥራ እንካፈላለን። በእርግጥም “የይሖዋ በረከት ባለጸጋ ታደርጋለች፤ እሱም ከበረከቱ ጋር ሥቃይን አይጨምርም” የሚለው ምሳሌ እውነት እንደሆነ መመልከት ችለናል። (ምሳሌ 10:22) በየትኛውም የዓለም ክፍል ብንገኝ፣ ንጹሕ አምልኮን በቃልና በተግባር እስከደገፍን ድረስ የምንኖረው በዚህ “ምድር” ማለትም በመንፈሳዊው ገነት ውስጥ ነው።
14 ይህ መንፈሳዊ ገነት በይሖዋ ዓይን በጣም ውድ ነው። ለምን? ምክንያቱም የዚህ “ምድር” ነዋሪዎች ይሖዋ ወደ ንጹሕ አምልኮ የሳባቸው ‘በብሔራት ሁሉ መካከል ያሉ ውድ ነገሮች’ ናቸው። (ሐጌ 2:7 ግርጌ፤ ዮሐ. 6:44) እነዚህ ሰዎች ግሩም የሆኑትን የአምላክ ባሕርያት የሚያንጸባርቀውን አዲስ ስብዕና ለመልበስ ልባዊ ጥረት ያደርጋሉ። (ኤፌ. 4:23, 24፤ 5:1, 2) ከንጹሕ አምልኮ ጎን የቆሙ እንደመሆናቸው መጠን አምላክን በሚያስከብርና ለእሱ ያላቸውን ፍቅር በሚያሳይ መንገድ አቅማቸው በፈቀደ መጠን በቅዱስ አገልግሎት ይካፈላሉ። (ሮም 12:1, 2፤ 1 ዮሐ. 5:3) ይሖዋ፣ አገልጋዮቹ መንፈሳዊውን ገነት ለማስዋብ የሚያደርጉትን ጥረት ሲመለከት ልቡ ምን ያህል በደስታ እንደሚሞላ መገመት እንችላለን። በሕይወትህ ውስጥ ለንጹሕ አምልኮ ቅድሚያ በመስጠት መንፈሳዊውን ገነት ማስዋብ ብቻ ሳይሆን የይሖዋን ልብ ደስ ማሰኘት ትችላለህ፤ ይህ እንዴት ያለ ታላቅ መብት ነው!—ምሳሌ 27:11
ጎግ ይህን “ምድር” የሚወረው መቼ፣ እንዴትና ለምንድን ነው?
15 ግንባር የፈጠሩ ብሔራት በቅርቡ ውድ የሆነውን መንፈሳዊ ገነት የሚወሩ መሆኑን ስናስብ ፍርሃት ያድርብን ይሆናል። በትንቢት የተነገረው ይህ ጥቃት ከንጹሕ አምልኮ ጎን የቆምነውን ሰዎች በሙሉ በቀጥታ የሚመለከት በመሆኑ ስለዚህ ጉዳይ ይበልጥ ማወቅ እንደምንፈልግ ጥያቄ የለውም። ከዚህ ጉዳይ ጋር ተያይዘው የሚነሱ ሦስት ጥያቄዎችን እስቲ እንመልከት።
16 የማጎጉ ጎግ መንፈሳዊውን ገነት የሚወረው መቼ ነው? ትንቢቱ “በመጨረሻዎቹ ዓመታት . . . የተመለሰውን ሕዝብ ምድር ትወራለህ” ይላል። (ሕዝ. 38:8) ይህ ትንቢት ጎግ ይህን “ምድር” የሚወረው በዚህ ሥርዓት መጨረሻ አካባቢ እንደሆነ ይጠቁማል። ታላቁ መከራ የሚጀምረው በዓለም ላይ ያሉትን የሐሰት ሃይማኖቶች በሙሉ የምታመለክተው ታላቂቱ ባቢሎን ስትጠፋ እንደሆነ አስታውስ። የሐሰት ሃይማኖት ተቋማት ከጠፉ በኋላ እና አርማጌዶን ከመጀመሩ በፊት ጎግ ከእውነተኛው አምልኮ ጎን በቆሙ ሰዎች ላይ ለአንዴና ለመጨረሻ ጊዜ መጠነ ሰፊ ጥቃት ይሰነዝራል።
17 ጎግ ለይሖዋ ንጹሕ አምልኮ የሚያቀርቡ ሰዎችን “ምድር” የሚወረው ለምንድን ነው? የሕዝቅኤል ትንቢት ለዚህ ምክንያት የሚሆኑ ሁለት ነገሮችን ይገልጻል። አንደኛ፣ ይሖዋ ራሱ ሁኔታዎችን ያመቻቻል፤ በሁለተኛ ደረጃ ደግሞ ጎግ የክፋት ዓላማውን ለመፈጸም ይነሳሳል።
18 ይሖዋ ራሱ ሁኔታዎችን ያመቻቻል። (ሕዝቅኤል 38:4, 16⁠ን አንብብ።) ይሖዋ ጎግን “በመንጋጋህም መንጠቆ አስገባለሁ” እንዲሁም “በምድሬ ላይ አመጣሃለሁ” እንዳለው ልብ በል። ታዲያ ይህ ሐሳብ ይሖዋ ራሱ ብሔራት በአገልጋዮቹ ላይ ጥቃት እንዲሰነዝሩ እንደሚያስገድዳቸው የሚጠቁም ነው? በፍጹም! ይሖዋ በምንም ዓይነት በሕዝቦቹ ላይ ክፉ ነገር አያመጣም! (ኢዮብ 34:12) ነገር ግን ይሖዋ ጠላቶቹ ከንጹሕ አምልኮ ጎን የቆሙ ሰዎችን እንደሚጠሉና እነሱን ጠራርጎ ለማጥፋት የሚያስችል አጋጣሚ ቢያገኙ ፈጽሞ ወደኋላ እንደማይሉ ያውቃል። (1 ዮሐ. 3:13) በመሆኑም ይሖዋ የተለያዩ ክንውኖች ከፈቃዱና ከፕሮግራሙ ጋር በሚስማማ መንገድ እንዲፈጸሙ ለማድረግ ሁኔታዎችን ያመቻቻል፤ ይህም በጎግ መንጋጋ ውስጥ መንጠቆ አስገብቶ እንደመራው ሊቆጠር ይችላል። ታላቂቱ ባቢሎን ከጠፋች በኋላ ይሖዋ በሆነ መንገድ ብሔራት ቀድሞውንም በልባቸው ውስጥ የነበረውን ነገር ለመፈጸም እንዲነሳሱ ያደርጋል። በዚህ መንገድ ይሖዋ ጎግ የመጨረሻ ጥቃቱን እንዲሰነዝር ሁኔታዎችን ያመቻቻል፤ ይህም በምድር ላይ ታይቶ የማይታወቅ ታላቅ ጦርነት የሆነው አርማጌዶን እንዲጀምር ምክንያት ይሆናል። በዚህ ወቅት ይሖዋ ሕዝቡን ይታደጋል፤ ሉዓላዊነቱን ያስከብራል፤ እንዲሁም ስሙን ያስቀድሳል።—ሕዝ. 38:23
19 ጎግ የክፋት ዓላማውን ለመፈጸም ይነሳሳል። ግንባር የፈጠሩት ብሔራት “ክፉ ዕቅድ” ያወጣሉ። ለበርካታ ዘመናት በውስጣቸው ታምቆ የቆየውን ጥላቻ ለመግለጽና ንዴታቸውን በይሖዋ አገልጋዮች ላይ ለመወጣት ይነሳሳሉ፤ የይሖዋ ሕዝቦችም “ቅጥር፣ መቀርቀሪያና በር በሌላቸው ሰፈሮች” የሚኖሩ ያህል በቀላሉ ሊጠቁ የሚችሉ መስለው ይታያሉ። በተጨማሪም ብሔራቱ ‘ሀብትና ንብረት ያከማቹትን’ ሕዝቦች ‘ለመበዝበዝና ለመዝረፍ’ ይቋምጣሉ። (ሕዝ. 38:10-12) ይህ “ሀብት” ምንድን ነው? የይሖዋ ሕዝቦች ትልቅ መንፈሳዊ ሀብት አላቸው፤ ከሁሉ የሚበልጠው ውድ ሀብታችን ለይሖዋ ብቻ የምናቀርበው ንጹሕ አምልኮ ነው። ብሔራት ንጹሕ አምልኮን ለመበዝበዝ የሚነሳሱት ከፍ አድርገው ስለሚመለከቱት ሳይሆን ንጹሕ አምልኮንም ሆነ የይሖዋን አምላኪዎች በሙሉ ስለሚጠሉ ነው።
20 ጎግ መንፈሳዊውን ገነት የሚወረው እንዴት ነው? ግንባር የፈጠሩት ብሔራት ክርስቲያናዊ እንቅስቃሴያችንን ለማወክና አምልኳችንን እንዳናከናውን ለማገድ ይሞክሩ ይሆናል። ለዚህም ሲሉ መንፈሳዊ ምግብ እንዳናገኝ፣ አብረን እንዳንሰበሰብና የአምላክን መልእክት በቅንዓት ማወጃችንን እንድናቆም ለማድረግ ብሎም አንድነታችንን ለማፍረስ ጥረት ያደርጉ ይሆናል። እነዚህ ሁሉ የመንፈሳዊው ገነት የተለያዩ ገጽታዎች ናቸው። ብሔራት በሰይጣን አነሳሽነት የይሖዋን አምላኪዎችም ሆነ ንጹሕ አምልኮን ከምድር ገጽ ላይ ጠራርገው ለማጥፋት ይሞክራሉ።
21 የማጎጉ ጎግ በቅርቡ የሚሰነዝረው ጥቃት አምላክ በሰጣቸው መንፈሳዊ ገነት ውስጥ የሚኖሩትን የይሖዋ አምላኪዎች በሙሉ ይነካል። ይሖዋ ከፊታችን የሚጠብቀንን ነገር አስቀድሞ ስላሳወቀን ምንኛ አመስጋኞች ነን! ታላቁ መከራ እስኪመጣ ድረስ ግን ንጹሕ አምልኮን ለመደገፍና በሕይወታችን ውስጥ ለንጹሕ አምልኮ ቅድሚያ ለመስጠት ቁርጥ ውሳኔ እናድርግ። ይህን በማድረግ መንፈሳዊውን ገነት ለማስዋብ የበኩላችንን አስተዋጽኦ ማበርከት እንችላለን። በተጨማሪም በቅርቡ ይሖዋ በአርማጌዶን ለሕዝቦቹና ለቅዱስ ስሙ በመቆም የሚወስደውን አስደናቂ እርምጃ በዓይናችን የማየት አጋጣሚ እናገኛለን። የሚቀጥለው ምዕራፍ ስለዚህ ጉዳይ የሚያብራራ ይሆናል።
[የግርጌ ማስታወሻ]
በሚቀጥለው ምዕራፍ ላይ የይሖዋ ታላቅ ቁጣ በማጎጉ ጎግ ላይ የሚነደው መቼና እንዴት እንደሆነ እንዲሁም ይህ ከንጹሕ አምልኮ ጎን ለቆሙ ሰዎች ምን ትርጉም እንደሚኖረው እንመለከታለን።
በግንቦት 15, 2015 መጠበቂያ ግንብ ከገጽ 29-30 ላይ የሚገኘውን “የአንባቢያን ጥያቄዎች” የሚለውን ዓምድ ተመልከት።
ዳንኤል 11:45 የሰሜኑ ንጉሥ ‘ንጉሣዊ ድንኳኖቹን በታላቁ ባሕር [ሜድትራንያን ባሕር] እና ቅዱስ በሆነው ውብ ተራራ [የአምላክ ቤተ መቅደስ ይገኝበት የነበረውና የአምላክ ሕዝቦች አምልኮ ያቀርቡበት የነበረው ቦታ] መካከል እንደሚተክል’ ይናገራል፤ ይህ ሐሳብ የሰሜኑ ንጉሥ የአምላክ ሕዝቦችን የጥቃት ዒላማው እንደሚያደርግ ይጠቁማል።
በተጨማሪም መጽሐፍ ቅዱስ ዘመናዊው “አሦራዊ” የአምላክን ሕዝቦች ጠራርጎ ለማጥፋት ስለሚሰነዝረው ጥቃት ይናገራል። (ሚክ. 5:5) በአምላክ ሕዝቦች ላይ እንደሚሰነዘሩ በትንቢት የተነገሩት አራቱ ጥቃቶች፣ ማለትም የማጎጉ ጎግ፣ የሰሜኑ ንጉሥ፣ የምድር ነገሥታትና አሦራዊው የሚሰነዝሯቸው ጥቃቶች አንድን ጥቃት የሚያመለክቱ የተለያዩ ስያሜዎች ሊሆኑ ይችላሉ።
በራእይ 20:7-9 ላይ የሚገኘው ‘ጎግና ማጎግ’ የሚለው አገላለጽ ማንን እንደሚያመለክት ለመረዳት ምዕራፍ 22⁠ን ተመልከት።
[የአንቀጾቹ ጥያቄዎች]
1, 2. የትኛው ታላቅ ጦርነት ከፊታችን ይጠብቀናል? ከዚህ ጋር በተያያዘስ የትኞቹ ጥያቄዎች ይነሳሉ? (በመግቢያው ላይ ያለውን ሥዕል ተመልከት።)
 3. ስለማጎጉ ጎግ የሚናገረውን የሕዝቅኤል ትንቢት ፍሬ ሐሳብ ግለጽ።
 4. የማጎጉን ጎግ በተመለከተ ምን መደምደሚያ ላይ መድረስ እንችላለን?
5, 6. በሕዝቅኤል ትንቢት ውስጥ፣ የማጎጉ ጎግ መንፈሳዊ ፍጡር አለመሆኑን የሚያመለክት ምን መረጃ እናገኛለን?
7, 8. ‘የሰሜኑ ንጉሥ’ ወደ ፍጻሜው የሚመጣው መቼ ነው? ይህስ በማጎጉ ጎግ ላይ ከሚደርሰው ነገር ጋር የሚመሳሰለው እንዴት ነው?
 9. በማጎጉ ጎግ ላይ በሚደርሰው ነገርና ‘በዓለም ነገሥታት ሁሉ’ ላይ በሚደርሰው ነገር መካከል ምን ተመሳሳይነት አለ?
10. የማጎጉን ጎግ ማንነት በተመለከተ ምን መደምደሚያ ላይ መድረስ እንችላለን?
11. የሕዝቅኤል ትንቢት ጎግ የሚወረውን “ምድር” በተመለከተ ምን መግለጫ ይሰጣል?
12. በጥንት ዘመን በእስራኤል ምድር ንጹሕ አምልኮ መልሶ በተቋቋመበት ወቅት የትኛው ትንቢት ፍጻሜውን አግኝቷል?
13, 14. (ሀ) የአምላክ ሕዝቦች የሚኖሩበት “ምድር” ምንድን ነው? (ለ) ይህ “ምድር” በይሖዋ ዓይን ውድ የሆነው ለምንድን ነው?
15, 16. የማጎጉ ጎግ መንፈሳዊውን ገነት የሚወረው መቼ ነው?
17, 18. ይሖዋ በታላቁ መከራ ወቅት ሁኔታዎችን የሚያመቻቸው እንዴት ነው?
19. ጎግ ንጹሕ አምልኮን ለመበዝበዝ የሚነሳሳው ለምንድን ነው?
20. ጎግ መንፈሳዊውን ገነት የሚወረው እንዴት ነው?
21. ይሖዋ ከፊታችን የሚጠብቀንን ነገር አስቀድሞ ያሳወቀን መሆኑ አመስጋኝ እንድትሆን የሚያነሳሳህ ለምንድን ነው?
[በገጽ 188 ላይ የሚገኝ የተቀነጨበ ሐሳብ]
ብሔራት ንጹሕ አምልኮን ለመበዝበዝ የሚነሳሱት ንጹሕ አምልኮንም ሆነ የይሖዋን አምላኪዎች በሙሉ ስለሚጠሉ ነው
[በገጽ 188 ላይ የሚገኝ ሣጥን]
በንጹሕ አምልኮ ውስጥ ያለህ ቦታ
1. የማጎጉ ጎግ ማን ነው? አብራራ።
2. የአምላክ ሕዝቦች የሚኖሩበት “ምድር” ምንድን ነው? ይህን “ምድር” ማስዋብ የምትችለውስ እንዴት ነው?
3. ታላቁ መከራ እስኪመጣ ድረስ ቁርጥ ውሳኔያችን ምን ሊሆን ይገባል? ለምንስ?
​[በገጽ 184, 185 ላይ የሚገኝ ሥዕል]
በየትኛውም የዓለም ክፍል ብንገኝ፣ ንጹሕ አምልኮን እስከደገፍን ድረስ የምንኖረው በመንፈሳዊው ገነት ውስጥ ነው (አንቀጽ 13, 14⁠ን ተመልከት)
[በገጽ 186, 187 ላይ የሚገኝ ሥዕል]
ጎግ ንጹሕ አምልኮን ለመደምሰስ “ክፉ ዕቅድ” ያወጣል፤ ሆኖም ዕቅዱ ይከሽፋል (አንቀጽ 19⁠ን ተመልከት)
​​​​​​​



^ ***rr ገጽ 189-199 “ታላቅ ቁጣዬ ይነድዳል”***
ምዕራፍ 18
“ታላቅ ቁጣዬ ይነድዳል”
ሕዝቅኤል 38:18
ፍሬ ሐሳብ፦ ጎግ የሚሰነዝረው ጥቃት ይሖዋን ያስቆጣዋል፤ ይሖዋ በአርማጌዶን ጦርነት ወቅት ሕዝቡን ይታደጋል
ወንዶች፣ ሴቶችና ልጆች በአንድነት ቆመው መዝሙር እየዘመሩ ነው። ከዚያም አንድ ሽማግሌ ይሖዋ ጥበቃ እንዲያደርግላቸው በመለመን ልባዊ ጸሎት አቀረበ። የጉባኤው አባላት ይሖዋ አስፈላጊውን እንክብካቤ እንደሚያደርግላቸው እርግጠኛ ናቸው፤ ያም ቢሆን ማጽናኛና ማበረታቻ ያስፈልጋቸዋል። ከውጭ የጦርነት ሁካታ ይሰማል። አርማጌዶን ጀምሯል!—ራእይ 16:14, 16
2 በአርማጌዶን ጦርነት ወቅት ይሖዋ ‘በታላቅ ቁጣ’ ተነስቶ ሰዎችን ያጠፋል። (ሕዝቅኤል 38:18⁠ን አንብብ።) ቁጣው የሚነደው በአንድ ሠራዊት ወይም በአንድ አገር ላይ ብቻ ሳይሆን በመላው ዓለም በሚኖሩ ስፍር ቁጥር የሌላቸው ሰዎች ላይ ነው። በዚያ ቀን “ይሖዋ የገደላቸው ከምድር ዳር እስከ ምድር ዳር ድረስ ይሆናሉ።”—ኤር. 25:29, 33
3 “መሐሪና ሩኅሩኅ፣ . . . ለቁጣ የዘገየ” ተብሎ የተገለጸውና የፍቅር አምላክ የሆነው ይሖዋ ‘በታላቅ ቁጣ’ ተነስቶ እርምጃ እንዲወስድ የሚያደርገው ነገር ምንድን ነው? (ዘፀ. 34:6፤ 1 ዮሐ. 4:16) የዚህን ጥያቄ መልስ ማወቃችን ማጽናኛ የሚሰጠን፣ በድፍረት እንድንሞላ የሚያደርገንና በአሁኑ ጊዜ ለምናከናውነው የስብከት ሥራ ብርታት የሚሆነን እንዴት እንደሆነ እስቲ እንመልከት።
የይሖዋን “ታላቅ ቁጣ” የሚያነሳሳው ምንድን ነው?
4 በመጀመሪያ የይሖዋ ቁጣ ፍጹማን ካልሆኑ ሰዎች ቁጣ የተለየ መሆኑን መገንዘብ ይኖርብናል። ሰዎች በቁጣ ገንፍለው እርምጃ ሲወስዱ አብዛኛውን ጊዜ ሁኔታው ከቁጥጥር ውጭ ይሆናል፤ ውጤቱም ያማረ አይሆንም። ለምሳሌ የአዳም የበኩር ልጅ የሆነው ቃየን፣ ይሖዋ እሱ ያቀረበውን መሥዋዕት ሳይቀበል የአቤልን በመቀበሉ ‘በጣም ተናዶ’ ነበር። ውጤቱስ ምን ሆነ? ጻድቅ የሆነውን ወንድሙን አቤልን ገደለው። (ዘፍ. 4:3-8፤ ዕብ. 11:4) ይሖዋ “እንደ ልቤ የሆነ” ብሎ የተናገረለት ዳዊት ያጋጠመውን ነገርም እንመልከት። (ሥራ 13:22) ጥሩ ሰው የነበረው ዳዊትም እንኳ ናባል የተባለው ባለጸጋ ሰው እሱንና ከእሱ ጋር የነበሩትን ሰዎች እንደተሳደበ ሲሰማ ከባድ ጥፋት ሊሠራ ተቃርቦ ነበር። ዳዊትና ወታደሮቹ በቁጣ ገንፍለው ውለታ ቢስ የሆነውን ናባልን ብቻ ሳይሆን በቤቱ ውስጥ ያሉትን ወንዶች በሙሉ ለመግደል “ሰይፋቸውን ታጠቁ።” ደስ የሚለው ግን፣ የናባል ሚስት የሆነችው አቢጋኤል ዳዊትንና ወታደሮቹን በማግባባት የበቀል እርምጃ እንዳይወስዱ ልታስቆማቸው ችላለች። (1 ሳሙ. 25:9-14, 32, 33) ይሖዋ ያዕቆብን በመንፈሱ በመምራት “የሰው ቁጣ የአምላክ ጽድቅ እንዲፈጸም አያደርግም” ብሎ እንዲጽፍ ማድረጉ በእርግጥም ተገቢ ነው።—ያዕ. 1:20
5 ከሰዎች በተለየ መልኩ ይሖዋ ምንጊዜም ቁጣውን መቆጣጠር የሚችል ሲሆን የሚያስቆጣው ነገር ምን እንደሆነም በግልጽ ይታወቃል። ይሖዋ በታላቅ ቁጣ በሚነሳበት ጊዜም እንኳ የሚወስደው እርምጃ የጽድቅ እርምጃ ነው። ከጠላት ጋር በሚዋጋበት ጊዜ ፈጽሞ “ጻድቁን ከኃጢአተኛው ጋር” አያጠፋም። (ዘፍ. 18:22-25) በተጨማሪም ይሖዋ ምንጊዜም የሚቆጣው የጽድቅ ቁጣ ነው። የጽድቅ ቁጣውን የሚያነሳሱትን ሁለት ምክንያቶች እንዲሁም ከዚህ የምናገኘውን ትምህርት እስቲ እንመልከት።
6 ምክንያት፦ ይሖዋ ስሙ ሲረክስ ቁጣው ይነሳሳል። ይሖዋን እንወክላለን እያሉ የክፋት ድርጊት የሚፈጽሙ ሰዎች ስሙን ያሰድባሉ፤ ይህ ደግሞ ይሖዋን ያስቆጣዋል። (ሕዝ. 36:23) ቀደም ባሉት ምዕራፎች ላይ እንደተመለከትነው የእስራኤል ብሔር የይሖዋን ስም በእጅጉ አሰድቦ ነበር። ይሖዋ በእስራኤላውያን ዝንባሌና ድርጊት መቆጣቱ አያስገርምም። ሆኖም ምንጊዜም ቁጣውን ይቆጣጠር ነበር፤ ሕዝቡን በተገቢው መጠን እንጂ ከተገቢው መጠን በላይ ቀጥቷቸው አያውቅም። (ኤር. 30:11) ይሖዋ ተቆጥቶ እርምጃ ከወሰደ በኋላ ደግሞ ፈጽሞ ቂም አይዝም።—መዝ. 103:9
7 የምናገኘው ትምህርት፦ ይሖዋ ከእስራኤላውያን ጋር የነበረው ግንኙነት ትልቅ የማስጠንቀቂያ ትምህርት ይዟል። እንደ እስራኤላውያን ሁሉ እኛም በይሖዋ ስም የመጠራት መብት አግኝተናል። የይሖዋ ምሥክሮች ነን። (ኢሳ. 43:10) ንግግራችንም ሆነ ድርጊታችን የምናመልከውን አምላክ ሊያስመሰግን ወይም ሊያሰድብ ይችላል። ያለአንዳች ኀፍረት ክፉ ድርጊት በመፈጸም በይሖዋ ስም ላይ ነቀፌታ ማምጣት በፍጹም አንፈልግም። እንዲህ ያለው አካሄድ የይሖዋን ቁጣ ይቀሰቅሰዋል፤ እንዲሁም ይዋል ይደር እንጂ ስሙን ለማስከበር እርምጃ ይወስዳል።—ዕብ. 3:13, 15፤ 2 ጴጥ. 2:1, 2
8 ይሖዋ “ታላቅ ቁጣ” ሊቆጣ እንደሚችል ማወቃችን ወደ እሱ እንዳንቀርብ ሊያግደን ይገባል? በፍጹም። ይሖዋ ታጋሽና ይቅር ባይ እንደሆነ እናውቃለን። (ኢሳ. 55:7፤ ሮም 2:4) ይሁን እንጂ አስፈላጊ በሚሆንበት ጊዜ ተገቢውን ተግሣጽ እንደሚሰጥም እንገነዘባለን። እንዲያውም ሆን ብለው በኃጢአት ጎዳና በሚመላለሱ ሰዎች ላይ ቁጣው እንደሚነድና እነዚህ ሰዎች በሕዝቦቹ መካከል ሆነው እንዲቀጥሉ እንደማይፈቅድ ማወቃችን ለእሱ ጤናማ የሆነ ፍርሃት እንዲያድርብን ያደርጋል። (1 ቆሮ. 5:11-13) ይሖዋ፣ የሚያስቆጡት ነገሮች ምን እንደሆኑ በግልጽ ነግሮናል። ስለዚህ እሱን የሚያስቆጡትን ዝንባሌዎችና ድርጊቶች ማስወገድ የእኛ ፋንታ ነው።—ዮሐ. 3:36፤ ሮም 1:26-32፤ ያዕ. 4:8
9 ምክንያት፦ ይሖዋ ታማኝ ሕዝቦቹ ለአደጋ ሲጋለጡ ቁጣው ይነሳሳል። ይሖዋ በእሱ ጥበቃ ሥር መኖር በሚፈልጉ ታማኝ ሕዝቦቹ ላይ ጥቃት ሲሰነዘር ይቆጣል። ለምሳሌ፣ እስራኤላውያን ከግብፅ ከወጡ በኋላ ፈርዖንና ኃያል ሠራዊቱ በቀይ ባሕር ዳርቻ ሰፍረው የነበሩትን አንዳች ረዳት የሌላቸው የሚመስሉ ምስኪን ሕዝቦች ማሳደድ ጀመሩ። ሆኖም ኃያላኑ የግብፅ ወታደሮች እስራኤላውያንን ተከትለው ደረቅ ወደሆነው የባሕር ወለል ሲገቡ፣ ይሖዋ የጦር ሠረገሎቻቸውን መንኮራኩሮች በማወላለቅ ባሕሩ ውስጥ ጣላቸው። “ከእነሱም መካከል አንድም የተረፈ የለም።” (ዘፀ. 14:25-28) የይሖዋ ቁጣ በግብፃውያን ላይ የነደደው ለሕዝቦቹ ባለው “ታማኝ ፍቅር” የተነሳ ነው።—ዘፀአት 15:9-13⁠ን አንብብ።
10 በንጉሥ ሕዝቅያስ ዘመንም ይሖዋ ለሕዝቦቹ ያለው ፍቅር እርምጃ እንዲወስድ አነሳስቶታል። በዘመኑ እጅግ ኃያልና ጨካኝ የነበረው የአሦር ሠራዊት በኢየሩሳሌም ላይ ዘመተ። የይሖዋ ታማኝ አገልጋዮች በአሦራውያን የመከበብ አደጋ ተጋረጠባቸው፤ ይህ ከበባ አሰቃቂ በሆነ ሁኔታ ቀስ በቀስ ሞተው እንዲያልቁ የሚያደርግ ነበር። (2 ነገ. 18:27) በዚህም ምክንያት ይሖዋ አንድ መልአክ ላከ፤ ይህ መልአክ ብቻውን በአንድ ሌሊት 185,000 የጠላት ወታደሮችን ገደለ! (2 ነገ. 19:34, 35) በማግስቱ ጠዋት በአሦራውያን ጦር ሰፈር የነበረውን ሁኔታ በዓይነ ሕሊናህ ለመሣል ሞክር። የወታደሮቹ ጦር፣ ጋሻና ሰይፍ ካለበት ቦታ አልተንቀሳቀሰም። ተዋጊዎቹን የሚቀሰቅስ የመለከት ድምፅ የለም። ወታደሮቹ እንዲሰለፉ የሚያዝዝ ድምፅም አይሰማም። በድንኳኖቹ ውስጥ ምንም ዓይነት እንቅስቃሴ አይታይም፤ የጦር ሰፈሩ ጸጥ ረጭ ብሏል። ሜዳው ሁሉ በሬሳ ተሞልቷል።
11 የምናገኘው ትምህርት፦ ይሖዋ ሕዝቦቹ ለአደጋ ሲጋለጡ ምን እንደሚያደርግ የሚያሳዩት እነዚህ ምሳሌዎች ለጠላቶቻችን የሚከተለውን ኃይለኛ ማስጠንቀቂያ ያስተላልፋሉ፦ አምላክ በሚቆጣበት ጊዜ በእሱ “እጅ መውደቅ የሚያስፈራ ነገር ነው።” (ዕብ. 10:31) እነዚህ ምሳሌዎች ለእኛ ደግሞ ማጽናኛና ድፍረት ይሰጡናል። ዋነኛው ጠላታችን የሆነው ሰይጣን እንደማይሳካለት ማወቃችን ያጽናናናል። ሰይጣን ዓለምን እየገዛ ያለበት “ጥቂት ጊዜ” በቅርቡ ያበቃል! (ራእይ 12:12) እስከዚያ ድረስ ግን ማንም ግለሰብ፣ ድርጅት ወይም መንግሥት የአምላክን ፈቃድ ከማድረግ ሊያግደን እንደማይችል በመተማመን ይሖዋን በልበ ሙሉነት ማገልገል እንችላለን። (መዝሙር 118:6-9⁠ን አንብብ።) ሐዋርያው ጳውሎስ “አምላክ ከእኛ ጋር ከሆነ ማን ሊቃወመን ይችላል?” በማለት በመንፈስ መሪነት የጻፋቸው ቃላት ያለንን የመተማመን ስሜት በሚገባ ይገልጻሉ።—ሮም 8:31
12 ይሖዋ ግብፃውያን እያሳደዷቸው ለነበሩት እስራኤላውያንና በአሦራውያን ከበባ ውስጥ ለወደቁት የኢየሩሳሌም ነዋሪዎች እንዳደረገው ሁሉ በመጪው ታላቅ መከራ ወቅት እኛን ለመታደግ እርምጃ ይወስዳል። ይሖዋ ለእኛ ያለው ጥልቅ ፍቅር ጠላቶቻችን ሊያጠፉን በሚሞክሩበት ጊዜ ቁጣው እንዲነድ ያደርገዋል። እኛን ለማጥቃት በመነሳት የሞኝነት ድርጊት የሚፈጽሙት ሰዎች የይሖዋን ዓይን ብሌን እንደነኩ ይቆጠራል። በዚህ ጊዜ ይሖዋ የሚወስደው እርምጃ ፈጣንና የማያዳግም ይሆናል። (ዘካ. 2:8, 9) በዚያ ወቅት በታሪክ ዘመናት ሁሉ ታይቶ የማይታወቅ ከፍተኛ እልቂት ይከሰታል። ይሁን እንጂ የአምላክ ጠላቶች ይሖዋ የሚያወርድባቸው ቁጣ እንግዳ ነገር ሊሆንባቸው አይገባም። እንዲህ የምንለው ለምንድን ነው?
ይሖዋ ማስጠንቀቂያ ሰጥቷል
13 ይሖዋ “ለቁጣ የዘገየ” አምላክ በመሆኑ፣ እሱን የሚቃወሙትንና በሕዝቦቹ ላይ ጉዳት ለማድረስ የሚሞክሩትን እንደሚያጠፋ በተደጋጋሚ አስጠንቅቋል። (ዘፀ. 34:6, 7) ይሖዋ እንደ ኤርምያስ፣ ሕዝቅኤልና ዳንኤል ያሉትን ነቢያት፣ ክርስቶስ ኢየሱስን እንዲሁም ሐዋርያቱን ጴጥሮስን፣ ጳውሎስንና ዮሐንስን በመጠቀም አንድ ታላቅ ጦርነት እንደሚመጣ ማስጠንቀቂያ ሰጥቷል።—“ይሖዋ ስለ መጪው ታላቅ ጦርነት የሰጠው ማስጠንቀቂያ” የሚለውን ሣጥን ተመልከት።
14 ይሖዋ እነዚህ ማስጠንቀቂያዎች በቃሉ ውስጥ እንዲሰፍሩ አድርጓል። በተጨማሪም መጽሐፍ ቅዱስ ከየትኛውም መጽሐፍ ይበልጥ በብዛት እንዲተረጎምና እንዲሰራጭ አድርጓል። ከዚህም ሌላ፣ ሰዎች ከአምላክ ጋር ጥሩ ዝምድና እንዲመሠርቱ ለመርዳትና ስለ መጪው ‘ታላቅ የይሖዋ ቀን’ ለማስጠንቀቅ የተቻላቸውን ጥረት የሚያደርጉ ፈቃደኛ ሠራተኞችን ያቀፈ ሠራዊት በመላው ምድር አሰልፏል። (ሶፎ. 1:14፤ መዝ. 2:10-12፤ 110:3) አገልጋዮቹ መጽሐፍ ቅዱስን ለማጥናት የሚረዱ ጽሑፎችን በመቶዎች በሚቆጠሩ ቋንቋዎች እንዲተረጉሙ እንዲሁም በቃሉ ውስጥ የሚገኙትን ተስፋዎችና ማስጠንቀቂያዎች ለሰዎች በመናገር በየዓመቱ በመቶ ሚሊዮኖች የሚቆጠር ሰዓት እንዲያሳልፉ አነሳስቷቸዋል።
15 ይሖዋ ይህ ሁሉ ሥራ እንዲከናወን ያደረገው “ሁሉ ለንስሐ እንዲበቃ እንጂ ማንም እንዲጠፋ ስለማይፈልግ ነው።” (2 ጴጥ. 3:9) አፍቃሪና ታጋሽ የሆነውን አምላካችንን መወከልና መልእክቱን በማዳረሱ ሥራ አነስተኛ ድርሻ ማበርከት መቻላችን እንዴት ያለ ታላቅ መብት ነው! ይሁን እንጂ ለማስጠንቀቂያው ጆሯቸውን የማይሰጡ ሰዎች እርምጃ መውሰድ የሚችሉበት ጊዜ እያለቀባቸው ነው።
የይሖዋ ቁጣ ‘የሚነደው’ መቼ ነው?
16 ይሖዋ የመጨረሻው ጦርነት የሚካሄድበትን ጊዜ አስቀድሞ ወስኗል። በሕዝቦቹ ላይ ጥቃት የሚሰነዘረው መቼ እንደሆነ ያውቃል። (ማቴ. 24:36) ይሖዋ ጠላቶቹ ጥቃት የሚሰነዝሩት መቼ እንደሆነ የሚያውቀው እንዴት ነው?
17 ከዚህ በፊት በነበረው ምዕራፍ ላይ እንደተመለከትነው ይሖዋ ጎግን “[በመንጋጋህ] መንጠቆ አስገባለሁ” ብሎታል። ይሖዋ ግንባር የፈጠሩትን ብሔራት ወሳኝ ወደሆነ ግጭት ይመራቸዋል። (ሕዝ. 38:4) ይህ ሲባል ግን የጦርነቱ ጠንሳሽ እሱ ይሆናል ወይም ተቃዋሚዎቹን የመምረጥ ነፃነት ይነፍጋቸዋል ማለት አይደለም። ከዚህ ይልቅ ይሖዋ የሰውን ልብ ማንበብ ስለሚችል ጠላቶቹ አንድ ዓይነት ሁኔታ ሲያጋጥማቸው ምን ምላሽ እንደሚሰጡ ያውቃል፤ በመሆኑም እንዲህ ዓይነት እርምጃ እንዲወስዱ ሁኔታዎችን ያመቻቻል።—መዝ. 94:11፤ ኢሳ. 46:9, 10፤ ኤር. 17:10
18 ታዲያ ይሖዋ ራሱ ጦርነቱን ካላስጀመረ ወይም ተቃዋሚዎቹ ለጦርነት እንዲዘምቱ የማያስገድዳቸው ከሆነ ሥጋ ለባሽ የሆኑ ሰዎች፣ ሁሉን ቻይ ከሆነው አምላክ ጋር ጦርነት እንዲገጥሙ የሚያደርግ ነገር የሚፈጽሙት ለምንድን ነው? ምናልባት በዚህ ወቅት፣ አምላክ እንደሌለ አሊያም ደግሞ በሰዎች ጉዳይ ውስጥ ጣልቃ እንደማይገባ አድርገው ማሰብ ይጀምሩ ይሆናል። የሐሰት ሃይማኖት ድርጅቶችን በሙሉ ከምድር ላይ ማጥፋት መቻላቸው እንዲህ ብለው እንዲያስቡ ሊያደርጋቸው ይችላል። ‘በእርግጥ አምላክ ቢኖር ኖሮ እሱን እንወክላለን የሚሉትን ድርጅቶች ይጠብቃቸው ነበር’ ብለው ሊያስቡ ይችላሉ። እሱን እንደሚያመልኩ እየተናገሩ መጥፎ ድርጊት በመፈጸም ስሙን ያሰደቡትን ሃይማኖቶች እንዲያጠፉ ሐሳቡን በልባቸው ያኖረው አምላክ ራሱ እንደሆነ አይገነዘቡም።—ራእይ 17:16, 17
19 የሐሰት ሃይማኖት ከጠፋ በኋላ ይሖዋ ሕዝቦቹ ኃይለኛ የፍርድ መልእክት እንዲያውጁ ያደርግ ይሆናል፤ ይህ መልእክት በራእይ መጽሐፍ ላይ እያንዳንዱ 20 ኪሎ ግራም በሚመዝን የበረዶ ድንጋይ ውርጅብኝ ተመስሏል። (ራእይ 16:21 ግርጌ) ምናልባት መልእክቱ የፖለቲካውና የንግዱ ሥርዓት መጥፊያው እንደቀረበ የሚገልጽ ሊሆን ይችላል፤ ሰዎች ይህ መልእክት በጣም ስለሚያሠቃያቸው አምላክን እስከመሳደብ ይደርሳሉ። ብሔራት መጠነ ሰፊ ጥቃት በመሰንዘር የአምላክ ሕዝቦችን ለአንዴና ለመጨረሻ ጊዜ ጸጥ ለማሰኘት የሚያነሳሳቸው ይህ መልእክት ሊሆን ይችላል። ለጥቃት የተጋለጥን እንደሆንንና በቀላሉ ልንጠፋ እንደምንችል አድርገው ያስባሉ። ይህ እንዴት ያለ ስህተት ነው!
ይሖዋ ቁጣውን የሚገልጸው እንዴት ነው?
20 በዚህ መጽሐፍ ምዕራፍ 17 ላይ እንደተመለከትነው ሕዝቅኤል እኛን ለማጥቃት የሚነሱትን ግንባር የፈጠሩ ብሔራት ‘በማጎግ ምድር የሚገኘው ጎግ’ በሚል ትንቢታዊ ስያሜ ጠርቷቸዋል። (ሕዝ. 38:2) ይሁን እንጂ የእነዚህ ብሔራት ጥምረት በቀላሉ ሊበጠስ የሚችል ነው። ላይ ላዩን ሲታዩ እርስ በርስ የሚተባበሩ ቢመስሉም የፉክክርና የኩራት መንፈስ እንዲሁም ከፍተኛ ብሔራዊ ስሜት ይንጸባረቅባቸዋል። በመሆኑም “የእያንዳንዱ ሰው ሰይፍ በገዛ ወንድሙ ላይ” እንዲሆን ማድረግ ለይሖዋ በጣም ቀላል ነገር ነው። (ሕዝ. 38:21) ይሁን እንጂ በብሔራቱ ላይ የሚደርሰው ጥፋት ከሰብዓዊ ኃይል በላይ የሆነ ምንጭ እንዳለው በግልጽ መታየቱ አይቀርም።
21 ጠላቶቻችን ከመጥፋታቸው በፊት የሰውን ልጅ ምልክት ያያሉ፤ ይህም የይሖዋና የኢየሱስ ኃይል የሚታይበትን ተአምራዊ መግለጫ የሚያመለክት ሳይሆን አይቀርም። (ማቴ. 24:30) ተቃዋሚዎቹ በሚያዩት ነገር የተነሳ በከፍተኛ ጭንቀት ይዋጣሉ። ኢየሱስ እንደተናገረው “ሰዎች ከፍርሃትና በዓለም ላይ የሚመጡትን ነገሮች ከመጠበቅ የተነሳ ይዝለፈለፋሉ።” (ሉቃስ 21:25-27) ብሔራት፣ የይሖዋን ሕዝቦች ለማጥቃት መነሳታቸው ትልቅ ስህተት እንደነበረ ይገነዘባሉ። በዚያ ወቅት፣ ኃያል የጦር አዛዥ የሆነውን የሠራዊት ጌታ ይሖዋን ለማወቅ ይገደዳሉ። (መዝ. 46:6-11፤ ሕዝ. 38:23) ይሖዋ ታማኝ አገልጋዮቹን ለመጠበቅና ጠላቶቹን ለማስወገድ ሰማያዊ ሠራዊቱንና የተፈጥሮ ኃይሎችን እንደሚጠቀም ጥያቄ የለውም።—2 ጴጥሮስ 2:9⁠ን አንብብ።
22 ኢየሱስ ሠራዊቱን እየመራ በአምላክ ጠላቶች ላይ ለመዝመት እንዲሁም አባቱን የሚወዱትንና የሚያገለግሉትን ሰዎች ለመታደግ ምን ያህል እንደሚጓጓ ለማሰብ ሞክር። በተጨማሪም በዚያ ጊዜ ቅቡዓኑ ምን ሊሰማቸው እንደሚችል መገመት ትችላለህ። በምድር ላይ የቀሩት ሁሉም ቅቡዓን አርማጌዶን ከመጀመሩ በፊት ወደ ሰማይ ስለሚሄዱ 144,000ዎቹ በሙሉ ከኢየሱስ ጎን ተሰልፈው ይዋጋሉ። (ራእይ 17:12-14) ብዙዎቹ ቅቡዓን በመጨረሻዎቹ ቀናት ከሌሎች በጎች አባላት ጋር አብረው በማገልገላቸው ከእነሱ ጋር የቅርብ ወዳጅነት መሥርተው እንደሚሆን የታወቀ ነው። በአርማጌዶን ጦርነት ወቅት፣ ቅቡዓኑ በፈተናዎቻቸው ሁሉ በታማኝነት የደገፏቸውን የሌሎች በጎች አባላት መታደግ የሚችሉበት ሥልጣንም ሆነ ኃይል ይኖራቸዋል።—ማቴ. 25:31-40
23 ኢየሱስ በሚመራው ሰማያዊ ሠራዊት ውስጥ መላእክትም ይገኙበታል። (2 ተሰ. 1:7፤ ራእይ 19:14) መላእክት ቀደም ሲልም ቢሆን ኢየሱስ ሰይጣንንና አጋንንቱን ከሰማይ ባባረረበት ወቅት ከእሱ ጎን ተሰልፈው ነበር። (ራእይ 12:7-9) በተጨማሪም ይሖዋን ማምለክ የሚፈልጉ ሰዎችን በመሰብሰቡ ሥራ ተካፍለዋል። (ራእይ 14:6, 7) በመሆኑም ይሖዋ ለእነዚህ ታማኝ አገልጋዮቹ ጥበቃ ለማድረግ መላእክትን መጠቀሙ ተገቢ ነው። ከሁሉ በላይ ደግሞ የይሖዋ ሠራዊት አባላት ሆነው የተሰለፉ በሙሉ የእሱን ጠላቶች በማጥፋት ስሙ እንዲቀደስና ከነቀፋ ነፃ እንዲሆን ማድረግ በመቻላቸው ታላቅ ክብር ይሰማቸዋል።—ማቴ. 6:9, 10
24 የሌሎች በጎች ክፍል የሆኑት እጅግ ብዙ ሕዝብ፣ እነሱን ለመርዳት ከፍተኛ ጉጉት ያለው ይህ ኃያል ሠራዊት ጥበቃ ስለሚያደርግላቸው በፍርሃት የሚርበተበቱበት ምንም ምክንያት አይኖርም። እንዲያውም ‘መዳናቸው እየቀረበ ስለሆነ ቀጥ ብለው ይቆማሉ፤ ራሳቸውንም ቀና ያደርጋሉ።’ (ሉቃስ 21:28) የይሖዋ ቀን ከመምጣቱ በፊት በተቻለ መጠን ብዙ ሰዎች መሐሪና አዳኝ የሆነውን አባታችንን ማወቅና መውደድ እንዲችሉ መርዳታችን ምንኛ አስፈላጊ ነው!—ሶፎንያስ 2:2, 3⁠ን አንብብ።
25 ብዙውን ጊዜ ሰብዓዊ ጦርነቶች፣ ካበቁ በኋላም እንኳ ከፍተኛ ሥቃይና ትርምስ ያስከትላሉ። በአንጻሩ ግን የአርማጌዶን ጦርነት ሥርዓት እንዲነግሥና ደስታ እንዲሰፍን ያደርጋል። የይሖዋ ቁጣ ከበረደ፣ ተዋጊዎቹ ሰይፋቸውን ወደ ሰገባው ከመለሱና የታላቁ ጦርነት ሁካታ ካበቃ በኋላ የሚኖረው ሁኔታ ምን ይመስላል? በሚቀጥለው ምዕራፍ በዚያን ጊዜ የሚኖረው አስደሳች ሕይወት ምን እንደሚመስል እንመረምራለን።
[የአንቀጾቹ ጥያቄዎች]
1-3. (ሀ) የይሖዋ “ታላቅ ቁጣ” ምን ያስከትላል? (ለ) በዚህ ምዕራፍ ውስጥ ምን እንመለከታለን?
4, 5. የአምላክ ቁጣ ፍጹማን ካልሆኑ ሰዎች ቁጣ የሚለየው በምን መንገድ ነው?
 6. ይሖዋ ስሙ ሲረክስ ምን ይሰማዋል?
7, 8. ይሖዋ ከእስራኤላውያን ጋር ከነበረው ግንኙነት ምን ትምህርት እናገኛለን?
9, 10. ይሖዋ ታማኝ ሕዝቦቹ ለአደጋ ሲጋለጡ ምን ያደርጋል? ምሳሌ ስጥ።
11. ይሖዋ ሕዝቦቹ ለአደጋ ሲጋለጡ ምን እንደሚያደርግ የሚያሳዩት የመጽሐፍ ቅዱስ ምሳሌዎች ማጽናኛና ማበረታቻ የሚሰጡን እንዴት ነው?
12. በታላቁ መከራ ወቅት የይሖዋ ቁጣ እንዲነድ የሚያደርገው ምንድን ነው?
13. ይሖዋ ምን ማስጠንቀቂያ ሰጥቷል?
14, 15. ይሖዋ ምን ሥራ አከናውኗል? ለምንስ?
16, 17. ይሖዋ የመጨረሻው ጦርነት የሚካሄድበትን ጊዜ አስቀድሞ ወስኗል? አብራራ።
18. ሰዎች፣ ሁሉን ቻይ ከሆነው አምላክ ጋር ጦርነት እንዲገጥሙ የሚያደርግ ነገር የሚፈጽሙት ለምንድን ነው?
19. የሐሰት ሃይማኖት ከጠፋ በኋላ ምን ሊከናወን ይችላል?
20, 21. ጎግ ማን ነው? ምንስ ይደርስበታል?
22, 23. የአምላክን ሕዝቦች የሚጠብቁት እነማን ናቸው? ይህን ኃላፊነታቸውን በተመለከተስ ምን እንደሚሰማቸው መጠበቅ እንችላለን?
24. የሌሎች በጎች ክፍል የሆኑት እጅግ ብዙ ሕዝብ በአርማጌዶን ጦርነት ወቅት ምን ይሰማቸዋል?
25. በሚቀጥለው ምዕራፍ ላይ ምን እንመለከታለን?
[በገጽ 190 ላይ የሚገኝ የተቀነጨበ ሐሳብ]
ይሖዋ ምንጊዜም ቁጣውን መቆጣጠር የሚችል ሲሆን የሚያስቆጣው ነገር ምን እንደሆነም በግልጽ ይታወቃል
[በገጽ 198 ላይ የሚገኝ የተቀነጨበ ሐሳብ]
ስለ ይሖዋ ቀን ያለን እውቀት ምን እንድናደርግ ሊያነሳሳን ይገባል?
[በገጽ 199 ላይ የሚገኝ ሣጥን]
በንጹሕ አምልኮ ውስጥ ያለህ ቦታ
1. የይሖዋን ቁጣ የሚያነሳሳው ምንድን ነው?
2. ይሖዋ ቁጣውን የሚገልጸው እንዴት ነው?
3. በአሁኑ ጊዜ ንጹሕ አምልኮን በድፍረት መደገፍ ያለብን ለምንድን ነው?
​[በገጽ 191 ላይ የሚገኝ ሥዕል]
በሕዝቅያስ ዘመን አንድ መልአክ የአምላክን ሕዝቦች ከአሦራውያን እንደጠበቃቸው ሁሉ ለእኛም መላእክት ጥበቃ ያደርጉልናል (አንቀጽ 10, 23⁠ን ተመልከት)
[በገጽ 192, 193 ላይ የሚገኝ ሥዕል]
ይሖዋ ሕዝቦቹ ለአደጋ በሚጋለጡበት ጊዜ የሰማይ ሠራዊቱን ተጠቅሞ ቁጣውን ይገልጻል (አንቀጽ 21⁠ን ተመልከት)
[ሥዕል]
ሣጥን 18ሀ፦ ይሖዋ ስለ መጪው ታላቅ ጦርነት የሰጠው ማስጠንቀቂያ
[በገጽ 196, 197 ላይ የሚገኝ ባለ ሙሉ ገጽ ሥዕል]
በአርማጌዶን ጦርነት ወቅት የሚዋጉት የይሖዋ ሕዝቦች አይደሉም። ከዚህ ይልቅ፣ ጠላቶቻቸው እርስ በርሳቸው በሚገዳደሉበት ጊዜ መላእክት ለእነሱ ጥበቃ ያደርጉላቸዋል።—ሕዝ. 38:21 (ከአንቀጽ 22-24⁠ን ተመልከት)
​​​​​​​



^ ***w94 12/1 ገጽ 31 ‘ሥራው ተከተለው’***
‘ሥራው ተከተለው’
ሐሙስ ሐምሌ 28, 1994 ልክ ከጠዋቱ 2:​50 ሲሆን ጆርጅ ዲ ጋንጋስ ምድራዊ አገልግሎቱን ፈጸመ። የ98 ዓመት ሰው ነበር። ከቅቡዓን አንዱ የነበረው ጆርጅ ጋንጋስ ከጥቅምት 15, 1971 ጀምሮ የይሖዋ ምሥክሮች የአስተዳደር አካል አባል ነበር።
ወንድም ጋንጋስን የሚቀርቡት ሁሉ እንደሚያውቁት ጽድቅን የሚወድና ዓመፅን የሚጠላ ነበር። ሰይጣንን አስፈሪ፣ አረመኔ፣ ኃጢአተኛ፣ ወራዳና የተናቀ ሐሰተኛ መሆኑን ብዙ ጊዜ ይናገር እንደነበረ ያስታውሳሉ። በተቃራኒው ግን ስለ ይሖዋ አፍቃሪ፣ ደግ፣ ርኅሩኅ፣ አዛኝና ተንከባካቢ አባት እንደሆነ ይናገር ነበር። ብዙዎች ደግሞ መጽሐፍ ቅዱሳዊ ጥያቄዎችን መጠየቅ ይወድ እንደነበረ ያስታውሳሉ። በማንኛውም ጭውውት ላይ ምን ጊዜም ጥያቄዎቹን ያቀርባል። አንዳንዶቹ ቀላል ሲሆኑ አንዳንዶቹ ደግሞ አእምሮን የሚያመራምሩ ነበሩ። በእርግጥም የመጽሐፍ ቅዱስን እውነት ይወድ ነበር።
ወንድም ጋንጋስ ሐምሌ 15, 1921 ተጠመቀ። መጋቢት 1928 የሙሉ ጊዜ የስብከት አገልግሎቱንም (አቅኚነት) ቋሚ ሥራው አድርጎ ጀመረ። ስለዚህ በጠቅላላው ለ66 ዓመታት በሙሉ ጊዜ አገልግሎት አሳልፏል። ጥቅምት 31, 1928 ብሩክሊን በሚገኘው የመጠበቂያ ግንብ፣ የመጽሐፍ ቅዱስና ትራክት ማኅበር ዋና መሥሪያ ቤት ውስጥ ከሚያገለግሉት ሠራተኞች አንዱ ሆነ።
የሕይወት ታሪኩ በጥቅምት 15, 1966 መጠበቂያ ግንብ ላይ ወጥቷል። መጠበቂያ ግንቡ በእውነትም መንፈሳዊ የአምላክ ሰው መሆኑን ገልጾ ነበር። ወንድም ጋንጋስ በዚያ እትም ላይ የሚከተለውን ልብን በደስታ የሚያሞቅ አስተያየት ሰጥቷል:- “ሕይወትን ስለምወድ ወንድሞቼም ሕይወትን እንዲያገኙ እፈልጋለሁ። እኔም ልክ እንደ ሐዋርያው ጳውሎስ ‘ስለ ክርስቶስ ኢየሱስ እውቀት ነገር ሁሉ ጉዳት እንዲሆን እቆጥራለሁ።’” — ፊልጵስዩስ 3:​8
ወንድም ጋንጋስ በሚያደርገው ነገር ሁሉ በእርግጥ ሕይወትን የሚወድ መሆኑን አሳይቷል፤ እንዲሁም በጉጉት “የክርስቶስ ኢየሱስን እውቀት” ለሌሎች አካፍሏል። አብሮን አለመሆኑ ይሰማናል፤ ቢሆንም አሁን ሰማያዊ ሽልማቱን በመቀበሉ ምን ያህል ደስተኞች ነን! አሁን ‘ከድካሙ ሁሉ ያርፋል፤ ሥራው ይከተለዋልና።’ — ራእይ 14:⁠13









^ አን.7 (ሉቃስ 2:25-35) እነሆም፣ በኢየሩሳሌም ስምዖን የሚባል አንድ ሰው ነበር፤ እሱም አምላክ እስራኤልን የሚያጽናናበትን ጊዜ የሚጠባበቅ ጻድቅና ለአምላክ ያደረ ሰው ነበር፤ መንፈስ ቅዱስም በእሱ ላይ ነበር። 26 በተጨማሪም ይሖዋ* የቀባውን* ሳያይ እንደማይሞት አምላክ በመንፈስ ቅዱስ ገልጦለት ነበር። 27 እሱም በዚህ ጊዜ በመንፈስ ተመርቶ ወደ ቤተ መቅደሱ መጣ፤ ሕጉ ለልጁ* እንዲደረግ በሚያዘው የተለመደ ሥርዓት መሠረት ወላጆቹ ሕፃኑን ኢየሱስን ይዘውት በገቡ ጊዜ 28 ስምዖን ሕፃኑን ተቀብሎ አቀፈውና አምላክን አወደሰ፤ እንዲህም አለ፦ 29 “ሉዓላዊው ጌታ ሆይ፣ በተናገርከው ቃል መሠረት አሁን ባሪያህን በሰላም እንዲያርፍ ታደርገዋለህ፤ 30 ምክንያቱም ዓይኖቼ ሰዎችን የምታድንበትን መንገድ አይተዋል፤ 31 ይህም በሰዎች ሁሉ ፊት ያዘጋጀኸው ነው፤ 32 ደግሞም ብሔራትን የጋረደውን መሸፈኛ የሚገልጥ ብርሃን እንዲሁም የሕዝብህ የእስራኤል ክብር ነው።” 33 አባቱና እናቱም ስለ ልጁ በሚነገሩት ነገሮች ይደነቁ ነበር። 34 ስምዖንም እነሱን ከባረካቸው በኋላ እናቱን ማርያምን እንዲህ አላት፦ “እነሆ፣ ይህ ልጅ በእስራኤል ለብዙዎች መውደቅም ሆነ መነሳት ምክንያት ይሆናል፤ እንዲሁም ብዙዎች የሚቃወሙት ምልክት ይሆናል፤ 35 ይህም የሚሆነው በብዙዎች ልብ ውስጥ ያለው ሐሳብ ይገለጥ ዘንድ ነው፤ በአንቺም ውስጥ* ትልቅ ሰይፍ ያልፋል።”

ከተጨማሪው መረጃ ላይ ሀ5ን ተመልከት።
ቃል በቃል “ክርስቶስን።”
ይኸውም በኩር ለሆነ ወንድ ልጅ።
ወይም “በነፍስሽም ውስጥ።”


^ አን.10 (1 ሳሙ. 25:3-13) የሰውየው ስም ናባል፣ የሚስቱ ስም ደግሞ አቢጋኤል ነበር። እሷም በጣም አስተዋይና ውብ ሴት ነበረች፤ ከካሌብ ወገን የሆነው ባሏ ግን ኃይለኛና ምግባረ ብልሹ ሰው ነበር። 4 ዳዊት በምድረ በዳ ሳለ ናባል በጎቹን እየሸለተ መሆኑን ሰማ። 5 ስለዚህ ዳዊት አሥር ወጣቶችን ወደ እሱ ላከ፤ ዳዊትም ወጣቶቹን እንዲህ አላቸው፦ “ወደ ቀርሜሎስ ወጥታችሁ ናባልን ስታገኙት በስሜ ስለ ደህንነቱ ጠይቁት። 6 ከዚያም ናባልን እንዲህ በሉት፦ ‘ረጅም ዕድሜና ጤና* እመኝልሃለሁ፤ ለመላ ቤተሰብህና የአንተ ለሆነው ሁሉ ሰላም ይሁን። 7 በጎችህን እየሸለትክ እንዳለህ ሰምቻለሁ። እረኞችህም ከእኛ ጋር በነበሩበት ጊዜ ምንም ዓይነት ጉዳት አላደረስንባቸውም፤ በቀርሜሎስ በነበሩበት ጊዜ ሁሉ ምንም ነገር አልጠፋባቸውም። 8 ወጣቶችህን ጠይቅ፤ ይነግሩሃል። እንግዲህ የመጣነው በደስታ* ቀን ስለሆነ ወጣቶቼ በፊትህ ሞገስ ያግኙ። እባክህ ለአገልጋዮችህና ለልጅህ ለዳዊት የቻልከውን ያህል ስጥ።’” 9 በመሆኑም ዳዊት የላካቸው ወጣቶች ሄደው ይህን ሁሉ በዳዊት ስም ለናባል ነገሩት። ተናግረው እንዳበቁም 10 ናባል የዳዊትን አገልጋዮች እንዲህ አላቸው፦ “ለመሆኑ ዳዊት ማን ነው? ደግሞስ የእሴይ ልጅ ማን ነው? በአሁኑ ጊዜ እንደሆነ ከጌቶቻቸው የሚኮበልሉ አገልጋዮች ብዙ ናቸው። 11 ታዲያ ዳቦዬን፣ ውኃዬንና ለሚሸልቱልኝ ሰዎች ያረድኩትን ሥጋ ከየት እንደመጡ እንኳ ለማላውቃቸው ሰዎች መስጠት ይኖርብኛል?” 12 ዳዊት የላካቸው ወጣቶችም ወደመጡበት ተመልሰው በመሄድ የተባሉትን ሁሉ ነገሩት። 13 ዳዊትም ወዲያውኑ አብረውት ላሉት ሰዎች “በሉ ሁላችሁም ሰይፋችሁን ታጠቁ!” አላቸው። በመሆኑም ሁሉም ሰይፋቸውን ታጠቁ፤ ዳዊትም ሰይፉን ታጠቀ፤ ወደ 400 ገደማ የሚሆኑ ሰዎች ከዳዊት ጋር ሲወጡ 200ዎቹ ግን ጓዙን ለመጠበቅ እዚያው ቀሩ።

ወይም “ሰላም።”
ቃል በቃል “በጥሩ።”





^ ***sjj መዝ. 104 የአምላክ ስጦታ የሆነው መንፈስ ቅዱስ***
መዝሙር 104
የአምላክ ስጦታ የሆነው መንፈስ ቅዱስ
(ሉቃስ 11:13)
1. ልዑሉ አምላክ፣ መሐሪው አባት፣
ከልባችን ይበልጥ ታላቅ ነህ።
ሸክማችንን ቀላል አ’ርግልን፤
’ባክህ ስጠን አጽናኝ መንፈስህን።
2. ልናንጸባርቅ አንችል ክብርህን፤
ብዙ ጊዜ እንስታለን።
አምላክ ሆይ፣ እንማጸንሃለን፣
መንፈስህ በየቀኑ ’ንዲመራን።
3. ስንዝል፣ ስንደክም፣ ተስፋ ስንቆርጥ፣
መንፈስህ ነው እኛን ’ሚያድሰን።
እንደ ንስር መብረር እንድንችል፣
ኃያል ቅዱስ መንፈስህን ስጠን።
(በተጨማሪም መዝ. 51:11⁠ን፣ ዮሐ. 14:26⁠ን እና ሥራ 9:31⁠ን ተመልከት።)



^ ***sjj መዝ. 127 ምን ዓይነት ሰው መሆን አለብኝ?***
መዝሙር 127
ምን ዓይነት ሰው መሆን አለብኝ?
(2 ጴጥሮስ 3:11)
1. ይሖዋ አምላኬ፣ እንዴት ልክፈልህ?
ለሰጠኸኝ ሕይወት በምን ላመስግንህ?
ቃልህ መስታወት ነው ውስጤን የማይበት፤
እርዳኝ ልመልከት ራሴን በሐቀኝነት።
(መሸጋገሪያ)
አንተን ለማገልገል ገብቻለሁ ቃል፤
የማደርገው ሁሉ አይደለም ለይምሰል።
ሙሉ ልቤን ላንተ እሰጥሃለሁ፤
አንተን ማስደሰት እፈልጋለሁ።
ልመርምረው ውስጤን ልወቀው ልቤን፤
የምትፈልገውን ዓይነት ሰው መሆኔን።
ታማኞችህን ሁሌ ትባርካለህ፤
እኔም እንደ ወዳጆችህ ላስደስትህ።
(በተጨማሪም መዝ. 18:25⁠፤ 116:12⁠ን እና ምሳሌ 11:20⁠ን ተመልከት።)









^ ***sjj መዝ. 51 ራሳችንን ለአምላክ ወስነናል!***
መዝሙር 51
ራሳችንን ለአምላክ ወስነናል!
(ማቴዎስ 16:24)
1. የሰማዩ አባት ወደ ልጁ ሳበን፤
የ’የሱስ ተከታዮች ሆንን።
ከአምላክ ታላቅ ዙፋን፣
ፈንጥቋል የ’ውነት ብርሃን።
እምነታችን ጠንክሯል፤
ራሳችንን ክደናል።
(አዝማች)
ወደን ላምላክ ራሳችንን ወስነናል፤
የሱ መሆናችን ደስ ይለናል።
2. ዘላለም አምላካችንን ለማገልገል፣
በጸሎት ለሱ ቃል ገብተናል።
ወደር የለውም ደስታው፣
ውስጣዊ እርካታ ’ለው፣
ለቅኖች ቃሉን መስበክ፣
በአምላክ ስም መታወቅ።
(አዝማች)
ወደን ላምላክ ራሳችንን ወስነናል፤
የሱ መሆናችን ደስ ይለናል።
(በተጨማሪም መዝ. 43:3⁠፤ 107:22⁠ን እና ዮሐ. 6:44⁠ን ተመልከት።)



^ ***sjj መዝ. 30 አባቴ፣ አምላኬና ወዳጄ***
መዝሙር 30
አባቴ፣ አምላኬና ወዳጄ
(ዕብራውያን 6:10)
1. ችግር፣ መከራ ሞልቶት
ሕይወት ከባድ ቢሆንብኝም፣
መኖሬ ዋጋ ’ንዳለው
አልጠራጠርም።
(አዝማች)
ጻድቅ የሆነው አምላክ
መቼም ቢሆን ፍቅሬን አይረሳም።
ብቻዬን አይደለሁም፤
ካጠገቤ አለ ሁሌም።
እሱ ጠባቂዬ ነው፤
ይንከባከበኛል ምንጊዜም።
አባቴና አምላኬ ነው፤
ወዳጄም ነው።
2. ወጣትነቴ አልፎ፣
የጭንቀት ዘመን መጥቶብኛል።
ቢሆንም በ’ምነት ዓይኔ
ተስፋው ይታየኛል።
(አዝማች)
ጻድቅ የሆነው አምላክ
መቼም ቢሆን ፍቅሬን አይረሳም።
ብቻዬን አይደለሁም፤
ካጠገቤ አለ ሁሌም።
እሱ ጠባቂዬ ነው፤
ይንከባከበኛል ምንጊዜም።
አባቴና አምላኬ ነው፤
ወዳጄም ነው።
(በተጨማሪም መዝ. 71:17, 18⁠ን ተመልከት።)

